
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᔪᐊᔾ ᖁᓚᐅᑦ 

(ᐊᒥᑦᑐᖅ) 

ᐊᐅᓚᑦᑎᔩᑦ 

ᐊᓪᓚᑦᑎ  

ᔮᓐ ᑯᐊᒃ 
 

ᐊᓪᓚᑦᑎᐅᑉ ᑐᓪᓕᐊ 

ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᒃᑎ 

ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ  

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐹᑦ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

 

ᐊᖓᔪᖅᑳᖅ ᒫᓂᑲ ᐃᐊᓪ 

(ᐃᖃᓗᐃᑦ-ᒪᓂᕋᔭᒃ) 

ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; 

ᒥᓂᔅᑕ ᐃᑯᒻᒪᖅᑯᑎᓕᕆᓂᕐᒧᑦ 

(ᑐᓄᓂᖅ)  

ᐅᖃᖅᑎᐅᑉ ᑐᓪᓕᐊ ᐊᒻᒪᓗ 

ᐃᒃᓯᕙᐅᑕᖅ 

ᑲᑎᒪᔨᑕᐃᓐᓇᐃᑦ 

ᑲᑎᒪᔨᖏᓐᓄᑦ 

 

ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

 

ᑕᐃᕕᑦ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 
 

 

ᐊᖓᔪᖅᑳᖅ ᔪᐊᔾ ᖁᒃᓱᒃ 

(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒥ ᐃᓪᓗᓕᕆᔨᕐᔪᐊᒃᑯᓐᓂᑦ 

 

ᓯᑏᕝ ᒪᑉᓴᓚᒃ 

(ᐊᐃᕕᓕᒃ) 

 

ᐊᖓᔪᖅᑳᖅ ᔮᓂ ᒪᐃᒃ 

(ᐸᓐᓂᖅᑑᖅ) 

ᒥᓂᔅᑕ ᐊᕙᑎᓕᕆᓂᕐᒧᑦ 

 

ᓯᒥᐅᓂ ᒥᑭᓐᖑᐊᖅ 

(ᖃᒪᓂᑦᑐᐊᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᐹᓪ ᐅᑲᓕᖅ 

(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑎᓕᕆᓂᕐᒧᑦ; ᒥᓂᔅᑕ ᒪᓕᒐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ ᓄᓇᑖᖅᐸᓕᐊᔪᓕᕆᓂᕐᒥᒃ 

 

ᐊᖓᔪᖅᑳᖅ ᑮᑦ ᐲᑕᓴᓐ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᑮᓇᐅᔭᓕᕆᔨᒃᑯᓐᓂᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ ᑲᒪᒋᔭᓕᒃ ᖁᓪᓕᒃ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᖦᑕ ᑲᒪᒋᔭᓕᒃ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ ᓄᓇᕗᑦ 

ᓯᓚᑦᑐᖅᓴᕐᕕᒻᒥ 

ᐋᓚᓐ ᕋᒻᐴᑦ 

 (ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 

(ᑲᖏᖅᖠᓂᐅᑉ ᓂᒋᐊ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ 

(ᑲᖏᖅᖠᓂᐅᑉ ᐅᐊᓐᓇᖓ-

ᐃᒡᓗᓕᒑᕐᔪᒃ) 

ᒥᓂᔅᑕ ᓄᓇᓕᓐᓂᑦ ᒐᕙᒪᒃᑯᓐᓂᓗ 

ᐱᔨᑦᑎᖅᑎᒃᑯᓐᓂᑦ 

 

ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 
 

ᐊᐃᓴᑭ ᓲᔪᖅ 

(ᖁᑦᑎᒃᑐᖅ) 
 

ᓯᕗᓕᖅᑎ ᐲᑕ ᑕᑉᑐᓇ 

(ᖁᕐᓗᖅᑑᖅ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ 

ᑲᑎᒪᔨᖏᓐᓄᑦ ᐊᒻᒪᓗ 

ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᓕᒃ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ 

 

ᐊᖓᔪᖅᑳᖅ ᔩᓂ ᐅᒡᔪᒃ 

(ᓇᑦᓯᓕᒃ) 

 ᒥᓂᔅᑕ ᐃᓄᓕᕆᔨᒃᑯᓐᓄᑦ; ᒥᓂᔅᑕ 

ᑲᒪᒋᔭᓕᒃ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᓕᒃ ᐊᕐᓇᐃᑦ 

ᑲᑎᒪᔨᕐᔪᐊᖏᓐᓂᑦ 

ᐳ. 

ᓴᖅᑭᑕᐅᓂᖏᑦ ᑎᑎᖅᑲᐃᑦ 
 

108 - 4(2): ᖃᒪᓂᑦᑐᐊᑉ Hᐋᒻᒪᓚᖓᑕ ᐅᓂᒃᑳᓕᐊᖓᑦ ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖓᓐᓄᑦ ᑭᒡᒐᕕᐅᑉ 

ᒥᒃᓵᓄᑦ (ᒥᑭᓐᖑᐊᖅ) ................................................................................................................................................ 1992 

 

ᐸ. 

ᒪᓕᒐᒃᓴᐃᑦ 
 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ (ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 2015-2016 - 

ᐃᓕᓐᓂᐊᖅᑐᓕᕆᔨᒃᑯᑦ - ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ .................................................................. 1993 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1967 

ᐃᖃᓗᐃᑦ, ᓄᓇᕗᑦ 

ᐱᖓᑦᓯᖅ, ᒫᑦᓯ 4, 2015 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᑑᓂ ᐋᖁᐊᖅ, ᐹᑦ ᐊᕐᓇᒃᑲᖅ, ᐊᖓᔪᖅᑳᖅ ᒫᓂᑲ 

ᐃᐊᓪ, ᔫ ᐃᓄᒃ, ᔪᐊᔾ ᕼᐃᒃᔅ, ᑕᐃᕕᑦ ᔪᐊᓇᓯ, ᓯᑏᕝ 

ᒪᑉᓴᓚᒃ, ᐸᐅᓗᓯ ᕿᔪᒃᑖᖅ, ᐊᖓᔪᖅᑳᖅ ᔪᐊᔾ 

ᖁᒃᓱᒃ, ᐊᖓᔪᖅᑳᖅ ᔮᓂ ᒪᐃᒃ, ᓯᒥᐅᓂ ᒥᑭᓐᖑᐊᖅ, 

ᐊᖓᔪᖅᑳᖅ ᐹᓪ ᐅᑲᓕᖅ, ᐊᖓᔪᖅᑳᖅ ᑮᑦ ᐲᑕᓴᓐ, 

ᐊᖓᔪᖅᑳᖅ ᐹᓪ ᖁᐊᓴ, ᐅᖃᖅᑎ ᔪᐊᔾ ᖁᓚᐅᑦ, 

ᐋᓚᓐ ᕋᒻᐴᑦ, ᐋᓕᒃᔅ ᓴᒻᒧᖅᑐᖅ, ᐊᖓᔪᖅᑳᖅ ᑖᒻ 

ᓴᒻᒧᖅᑐᖅ, ᔫ ᓴᕕᑲᑖᖅ, ᐊᐃᓴᑭ ᓲᔪᖅ, ᓯᕗᓕᖅᑎ 

ᐲᑕ ᑕᑉᑐᓇ, ᐊᖓᔪᖅᑳᖅ ᔩᓂ ᐅᒡᔪᒃ. 

 

>>ᑲᑎᒪᓯᒋᐊᖅᑐᑦ 13:30ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᔪᐊᔾ ᑯᓚᐅᑦ): ᒥᔅᑕ ᓲᔪᖅ, 

ᑐᒃᓯᐊᕐᓂᒃᑯᑦ ᐅᒃᑯᐃᕈᓐᓇᖅᐱᐅᒃ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓐᓄᓴᒃᑯᑦ, ᓄᓇᕗᑦᒥᐅᑕᐅᖃᑎᒃᑲ 

ᐊᒻᒪᑦᑕᐅᖅ ᓯᕗᓕᖅᑎ, ᒥᓂᔅᑕᐃᓪᓗ ᐊᒻᒪᓗ 

ᒪᓕᒐᓕᐅᖅᑏᑦ, ᐳᓛᕆᐊᖅᓯᒪᔪᓪᓗ, 

ᐃᖅᑲᓇᐃᔭᖅᑎᕗᓪᓗ, ᑐᓵᔨᕗᓪᓗ 

ᑐᓐᖓᓱᑦᑎᐊᕆᑦᑎ. 

 

2. ᒥᓂᔅᑕᐃᑦ ᐅᖃᐅᓯᖏᑦ. ᓯᓚᑦᑐᖅᓴᕐᕕᖕᒧᑦ 

ᒥᓂᔅᑑᔪᖅ, ᒥᔅᑕ ᖁᐊᓴ. 

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 105 - 4(2): ᓄᓇᕗᒻᒥ 

ᓯᓚᑦᑐᓴᕐᕕᒃᑯᑦ ᓴᓇᔨᐅᓂᒧᑦ 

ᐃᓕᓐᓂᐊᕐᕕᖓᑕ ᐸᐃᑉᐹᖅᑖᖅᑎᑕᐅᓂᖓ 

(ᖁᐊᓴ) 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ 

ᐊᒻᒪᓗ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ 

ᑕᒫᓃᖃᑎᒋᔭᒃᑲ ᐊᒻᒪᓗ ᓄᓇᑦᑎᓐᓂ ᐊᒡᒍᒥ 

ᐅᓪᓗᖃᑦᓯᐊᖁᔨᒋᕗᖓ ᐃᒡᓗᓕᖕᒥᐅᓂᑦ. 

 

ᐅᖃᖅᑎᑦᑎᔩ, ᒥᓂᔅᑕᐅᑎᓪᓗᖓᐃᓛᒃ ᑖᒃᑯᓄᖓ 

ᓄᓇᕗᑦᒥ ᓯᓚᑦᑐᖅᓴᕐᕕᖕᒥ ᖁᕕᐊᓱᑦᑎᐊᕐᒥᔪᖓ 

ᑖᒃᑯᐊ ᑐᓴᐅᒪᑎᑦᑎᔪᓐᓇᖅᓯᖕᒥᒐᒪ 

ᒪᓕᒐᓕᐅᖅᑎᐅᖃᑎᓐᓂᒃ. ᑕᐃᒪ ᒫᓐᓇ ᓄᑖᒥᒃ 

ᑖᒃᑯᐊ ᐊᔪᓐᖏᔾᔪᑎᒥᓂᒃ 

ᐱᑖᖅᑎᑕᐅᔪᐊᐃᓐᓅᖕᒥᖕᒪᑕ ᓄᓇᕗᑦᒥ. ᑖᒃᑯᐊ 

ᓴᓇᓂᕐᒧᑦ ᐃᓕᓐᓂᐊᕐᕕᒃ ᓄᓇᕗᑦ Trade Training 

Centre-ᓂᕋᖅᐸᒃᑕᕗᑦ ᑲᖏᖅᖠᓂᕐᒥ. ᑕᐃᒪ ᑖᓐᓇ 

ᑕᒪᒃᑯᓄᖓ ᓴᓇᓂᕐᒧᑦ ᐃᓕᓐᓂᐊᖃᑦᑕᖅᑐᐃᑦ 

Apprenticeship-ᖑᓂᕋᖅᐸᒃᑕᕗᑦ ᑖᓐᓇ 

ᑲᔪᓯᔪᓐᓇᖅᓯᓂᐊᓕᕐᒥᖕᒪᑦ ᑕᐃᑯᖓ ᐊᒃᑑᕙ 31, 

2015-ᒧᑦ ᑎᑭᓪᓗᒍ.  

 

ᑕᐃᒪ ᑕᒪᓐᓇ ᐱᕙᓪᓕᐊᖏᓐᓇᖅᑎᓪᓗᒍᐃᓛᒃ 

ᓲᖃᐃᒻᒪ ᑕᕝᕘᓇ ᓯᓚᑦᑐᖅᓴᕐᕕᑦᑎᓐᓂ 

ᐊᖏᔪᒻᒪᕆᖕᒥᒃ ᐊᑐᖃᑦᑕᕋᑦᑕ ᑕᒪᓐᓇ 

ᑲᔪᓯᑎᑦᑎᐊᕋᒃᑦᑎᓪᓗᑎᒍᑦ. ᐊᒻᒪ ᑕᐃᒪ ᑕᒫᓂ 

ᐊᐅᔭᐅᕐᓂᐊᖅᑐᒥᒃ 2015-ᒥ ᑖᒃᑯᐊ 

ᐃᓕᑕᕆᔭᐅᔾᔪᑎᒃᓴᖏᓐᓂᒃ ᑕᐃᒪ 

ᓇᓗᓇᐃᕐᕕᐅᓛᕐᒪᑕ ᐊᒻᒪᓗ ᑖᒃᑯᐊ 

ᐃᓕᓴᐃᔨᖏᑦᑕᐅᖅ ᑕᐃᒪ ᖃᓄᖅ 

ᐃᑲᔪᖅᑕᐅᒃᑲᓐᓂᕈᑎᒃᓴᒥᓂᒃ ᑕᒫᓂ 

ᐅᑭᐅᖑᓂᐊᖅᑐᒥᒃ ᐃᒻᒪᖄ 3-ᓂᒃ ᑕᐅᕗᖓ 5-ᒧᑦ 

ᑎᑭᓪᓗᒍ ᑖᒃᑯᐊ ᐃᓕᑕᕆᔭᐅᔾᔪᑎᒃᓴᖏᑦ 

ᓴᖅᑭᐸᓪᓕᐊᓛᕐᒪᑕ. 

 

ᐅᖃᖅᑎᑦᑎᔩ, ᑕᐃᒪ ᑕᒪᒃᑯᐊ ᐸᕐᓇᐃᑎᓪᓗᑕᐃᓛᒃ 

ᑕᒪᓐᓇ ᐃᓕᓐᓂᐊᕐᕕᒋᖃᑦᑕᕐᓂᐊᖅᑕᖏᑦ ᐊᒻᒪᓗ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐃᓕᓐᓂᐊᕐᕕᖏᓐᓂ 

ᑕᒪᓐᓇ ᐃᓕᓐᓂᐊᕈᑎᖓ ᑲᔪᓯᑦᑎᐊᖁᓪᓗᒍ. ᑕᒪᔾᔭ 

ᑖᒃᑯᐊ ᓇᓗᓇᓐᖏᑦᑐᖅ ᐊᒻᒪᓗ ᐃᓕᓴᐃᔨᒃᓴᖏᑦ 

ᑕᒪᒃᑯᐊ ᐸᕐᓇᑦᑎᐊᖅᓯᒪᕙᖕᒪᑕ ᑕᒪᒃᑯᓂᖓ 

ᐃᓕᓐᓂᐊᕈᑕᐅᓂᐊᖅᑐᓂᒃ. 

 

ᐅᖃᖅᑎᑦᑎᔩ, ᖁᔭᓐᓇᒦᕈᒪᔪᖓ ᑖᒃᑯᐊ 

ᐃᓕᓴᐃᔨᒋᖃᑦᑕᖅᑕᕗᑦ ᑖᒃᑯᓂᖓ ᓴᓇᒋᐅᖅᓴᔪᓂᒃ 

ᐃᓕᓐᓂᐊᖅᑎᑦᑎᑎᓪᓗᑎᒃ ᐊᒃᓱᕈᒻᒪᕆᖃᑦᑕᕐᒪᑕ 

ᐊᒻᒪ ᐃᑲᔪᖅᑎᐅᖃᑦᑕᕐᒪᑕ ᑕᒪᒃᑯᓂᖓ 

ᐃᓕᓐᓂᐊᖅᑐᖁᑎᑦᑎᓐᓂᒃ ᓄᓇᕗᑦᒥ 

ᓯᓚᑦᑐᖅᓴᕐᕕᖁᑎᑦᑎᓐᓂ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1968 

ᑕᐃᒪ ᑕᒪᒃᑯᐊ ᐃᑲᔪᖃᑦᑕᓗᐊᓚᐅᖏᓐᓂᖅᐸᑕ 

ᑕᒪᓐᓇ ᐱᔭᒃᓴᕆᔭᕗᑦ ᐱᐊᓂᒐᓱᒃᑕᕗᓪᓗ 

ᑲᔪᓯᑎᑦᑎᓇᓱᒃᑕᕗᓪᓗ ᑕᒪᓐᓇ 

ᑲᔪᓯᔪᓐᓇᕋᔭᓐᖏᒻᒪᑦ. ᑕᐃᒪ ᑖᒃᑯᐊ 

ᖁᔭᓐᓇᒦᓪᓚᕆᒃᑕᒃᑲ ᐊᒻᒪᓗ 

ᓇᓗᓇᐃᕐᕕᒋᑦᑎᐊᖅᐸᓰᓛᒃ ᑕᒪᓐᓇ 

ᑲᔪᓯᑦᑎᐊᕈᓐᓇᖅᓯᓂᐊᓕᕐᒥᖕᒪᑦ ᑲᖏᖅᖠᓂᕐᒥ. 

ᑖᒃᑯᐊ ᓴᓇᔭᕆᐅᖅᓴᕐᓂᕐᒧᑦ 

ᐃᓕᓐᓂᐊᖅᑎᑕᐅᖃᑦᑕᖅᑐᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑑᔪᖅ ᐊᕙᑎᓕᕆᓂᕐᒧᑦ, ᒥᔅᑕ ᒪᐃᒃ. 

 

ᐊᖓᔪᖅᑳᑉ ᐅᖃᐅᓯᖓ 106 - 4(2): 

ᑲᑎᒪᓂᖓᑦ ᓂᕈᐊᖅᑕᐅᓇᓱᐊᓐᓂᕐᒧᑦ 

ᑲᑐᔾᔨᖃᑎᒌᑦ (COP20) ᓖᒪ, ᐱᕉᒥ (ᒪᐃᒃ) 

 

ᐊᖓᔪᖅᑳᖅ ᔮᓂ ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐅᓪᓗᒥ ᓇᖏᖅᓯᒍᑎᖃᑦᑐᖓ ᐅᖃᐅᓯᖃᕈᒪᓪᓗᖓ 

ᑲᑎᒪᔭᖅᑐᖃᑕᐅᓂᕆᓚᐅᖅᓯᒪᔭᓐᓂᒃ ᓯᓚᕐᔪᐊᕐᒥ 

ᒐᕙᒪᐅᔪᓄᑦ ᑖᒃᑯᓄᖓ ᐋᖅᑭᒃᓱᐃᔨᐅᒐᓱᐊᖅᑐᓄᑦ 

ᑕᒪᑦᓱᒧᖓ ᖃᓄᖅᑑᕈᑕᐅᓂᔅᓴᕆᒐᔭᖅᑕᖓᓂᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ.  
 

ᖁᕕᐊᓱᕝᕕᐅᑉ ᑕᖅᑭᖓᓂ ᐊᕐᕌᓂᐅᓚᐅᖅᑐᖅ 

ᐃᖏᕐᕋᖃᑕᐅᓚᐅᕋᒪ ᐊᐅᓚᓚᐅᖅᑐᖓᓗ ᓖᒪᒧᑦ, ᐳᕉ. 

ᑕᕝᕙᓂ ᐃᓚᒋᔭᐅᔭᖅᑐᖅᑐᖓ ᓯᓚᕐᔪᐊᕐᒥᐅᑦ 

ᑲᑎᒪᓂᖓᓂ 20-ᖓᓐᓂ. ᑕᕝᕙᓂ ᑲᑎᒪᓂᖃᑦᑎᓪᓗᒋᑦ 

ᐅᖃᖃᑎᖃᖃᑦᑕᓚᐅᖅᑐᖓ ᐊᒻᒪᓗ ᑖᒃᑯᐊ 

ᓯᓚᕐᔪᐊᕐᒦᖔᒐᔪᐃᑦ ᐱᓕᕆᑎᓪᓗᒋᑦ ᑖᒃᓱᒧᖓ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᐊᒻᒪᓗ ᖃᓄᖅ ᑕᒪᐅᖓ 

ᓄᓇᕗᑦᒥᐅᓄᑦ ᐊᒃᑐᐃᓯᒪᓕᕐᒪᖔᑦ ᓯᓚᐅᑉ 

ᐊᓯᔾᔨᐸᓪᓕᐊᓂᖓ. 
 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ 

ᐃᓱᒫᓘᑎᖃᓪᓚᕆᑦᑐᑦ ᑕᒪᑦᓱᒪ ᐊᒃᑐᐃᓂᕆᓕᖅᑕᖓᓂᒃ 

ᓯᓚᐅᑉ ᐊᓯᔾᔨᐸᓪᓕᐊᓂᖓᓂᒃ ᑕᒫᓂ ᓄᓇᕘᒥ. 

ᐊᒻᒪᑦᑕᐅᖅ ᐊᑲᐅᓈᖏᑐᒃᑯᑦ ᐊᒃᑐᐃᔪᓐᓇᕐᓂᕆᔭᖓᓂᒃ 

ᐊᕙᑎᑦᑎᓐᓂᒃ, ᐃᓕᖅᑯᓯᑦᑎᓂᓪᓗ ᐊᒻᒪᓗ 

ᐃᓅᓯᕆᔭᑦᑎᓐᓂᒃ. ᓄᓇᕗᑦ ᒐᕙᒪᒃᑯᑦ ᑕᒪᑦᓱᒥᖓ 

ᐃᓕᓴᖅᓯᐅᒪᑦᑎᐊᖅᑯᑦ 

ᐃᖅᑲᓇᐃᔭᖃᑎᖃᕆᐊᖃᓐᓂᕐᒥᒃ ᓯᓚᕐᔪᐊᕐᒥᐅᓂᒃ 

ᑕᒪᓐᓇ ᑲᑦᑐᐹᓪᓕᖁᓪᓗᒍ ᓯᓚᕐᔪᐊᕐᒥ ᓯᓚᒃᑯᑦ 

ᐊᓯᔾᔨᐸᓪᓕᐊᓂᖅ ᐊᒃᑐᖅᑕᐅᓯᒪᓂᖓ. 
 

ᓯᓚᕐᔪᐊᕐᒥᐅᑦ ᑲᑎᒪᓂᖃᑦᑎᓪᓗᒋᑦ 

ᐱᕕᒃᓴᖃᑦᑎᑕᐅᑦᑎᐊᓚᐅᕐᓂᑎᓐᓂᒃ ᓄᓇᕗᑦᒥᐅᑦ 

ᑖᒃᓱᒧᖓ ᐃᓄᐃᑦ ᖃᐅᔨᒪᔭᑐᖃᖓᓂᒃ ᐊᒻᒪᓗ  

ᑕᒪᑦᓱᒥᖓ ᓇᓗᓇᐃᖅᓯᔪᓐᓇᕐᓗᑕ ᐆᑦᑑᑎᖃᓪᓗᑕ 

ᓯᓚᕐᔪᐊᕐᒥᐅᓂᒃ ᖃᓄᖅ ᑖᓐᓇ ᐃᓄᐃᑦ 

ᖃᐅᔨᒪᔭᑐᖃᖓ ᑕᕝᕙᓂ ᓯᓚᐅᑉ ᐊᓯᔾᔨᐸᓪᓕᐊᓂᖓᑕ  

ᒥᒃᓵᓅᖓᔪᓂᒃ ᐃᓱᒪᔅᓴᖅᓯᐅᖅᑐᖃᕆᐊᖃᓐᓂᐊᑎᓪᓗᒍ.  
 

ᐅᖃᖅᑎᑦᑎᔩ, ᓄᓇᕗᑦ ᒐᕙᒪᒃᑯᑦ ᑲᔪᓯᓂᐊᖅᑐᑦ 

ᑕᒪᑦᓱᒥᖓ ᖃᓄᖅᑑᖃᑕᐅᑦᑎᐊᓂᕐᒥᒃ ᓯᓚᐅᑉ 

ᐊᓯᔾᔨᐸᓪᓕᐊᓂᕆᓂᐊᖅᑕᖓᓂᒃ 

ᐱᕙᓪᓕᐊᒍᑕᐅᒐᓱᐊᖅᑐᓂᒃ ᖃᓄᖅᑑᕈᑎᔅᓴᓂᓪᓗ 

ᑕᒫᓂ ᓄᓇᕘᒥ. ᑕᒪᓐᓇ ᖁᓚᕐᓇᖏᑦᑐᒥᒃ ᖃᓄᖅ 

ᑖᒃᑯᐊ ᓄᓇᓖᑦ ᐱᔭᕆᐊᑐᔫᓂᖓᓂᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓂᒃ ᐊᕙᑎᐅᑉ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 

ᒥᓂᔅᑑᔪᖅ ᐃᖅᑲᖅᑐᐃᕕᓕᕆᓂᕐᒧᑦ, ᒥᔅᑕ ᐅᑲᓕᖅ. 

ᐱᓕᒻᒪᓴᖅᑕᐅᓂᖏᑦ ᑐᖁᖓᔪᓕᕆᔩᑦ 

(ᐅᑲᓕᖅ) 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ. ᐅᖃᖅᑎᑦᑎᔩ. 

ᓂᑯᐱᒍᓐᓇᓯᒻᒥᒐᒪ ᖁᔭᓕᕗᖓ. ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᓄᓇᕗᑦᒥ ᑐᖁᖓᔪᓕᕆᔨᐅᕙᑦᑐᑦ 

ᐊᒻᒪᓗ ᐃᓕᓐᓂᐊᕐᕆᐅᑦᑎᐊᓚᐅᕐᒥᒻᒪᑕ ᑕᒫᓂ. 
 

ᐃᓕᓴᕆᓯᓐᓈᕐᓗᒋᑦ ᐅᓪᓗᒥ ᑕᐃᒪ 23-ᖑᔪᑦ 

ᑐᖁᖓᔪᓕᕆᕙᑦᑐᑦ ᓄᓇᕗᑦᒥ. ᐊᕐᕌᓂᐅᓚᐅᖅᑐᖅ 12-

ᓂᒃ ᓄᑖᓂᒃ ᐃᓕᓯᓚᐅᕐᒥᒐᑦᑕ ᓄᓇᕗᑦᒥ. ᑖᒃᑯᓂᖓ 

ᑐᖁᖓᔪᓕᕆᖃᑦᑕᓂᐊᖅᑐᓂᒃ ᑖᒃᑯᐊ 

ᐃᓕᔭᐅᓚᐅᖅᑎᓪᓗᒋᑦ ᐃᓕᓐᓂᐊᖅᑎᑕᐅᒋᐊᖃᑉᐸᒥᒻᒪᑕ 

ᐊᒻᒪᓗ ᐃᑲᔪᖅᑕᐅᑎᐊᕐᓗᑎᒃ ᑕᒪᒃᑯᓂᖓ 

ᑲᒪᓇᓱᒃᑎᓪᓗᒋᑦ. ᑖᓐᓇ ᑐᖁᖓᔪᓕᕆᔨᕐᔪᐊᖅ 

ᐃᑲᔪᐃᓐᓇᐸᑦᑐᖅ ᑖᒃᑯᓂᖓ ᐃᖅᑲᓇᐃᔭᖅᑎᓪᓗᒋᑦ 

ᐊᒻᒪᓗ ᐃᓕᓐᓂᐊᖅᑎᑦᑎᑲᓐᓂᐸᑦᑐᓂ ᓇᓕᐊᓐᓂᒃ 

ᐃᓕᓐᓂᐊᑲᓐᓂᕆᐊᓕᓐᓂᒃ ᑕᒪᒃᑯᓂᖓ 

ᑐᖁᖓᔪᓕᕆᑎᓪᓗᒋᑦ ᐃᖅᑲᓇᐃᔭᖅᑎᖏᑦ. 
 

ᑖᓐᓇ ᐱᖓᓱᓂᒃ ᐅᓪᓗᓂᒃ ᐃᓕᓐᓂᐊᕐᓚᐅᖅᑐᑦ ᑕᒫᓂ 

ᐃᖃᓗᓐᓂ ᔮᓄᐊᓕ 26-ᒥ 29-ᒧᑦ, ᑕᒫᓂ 

ᑕᖅᑭᐅᓚᐅᖅᑐᒥ ᔮᓄᐊᓕᐅᓚᐅᖅᑐᒥ. ᑖᒃᑯᐊ 

ᐅᓂᒃᑳᕐᕕᐅᔭᖅᑐᖃᑦᑕᓚᐅᖅᑐᑎᒃ ᓄᓇᕗᑦᒥ 

ᑐᖁᖓᔪᓕᕆᔨᕐᔪᐊᖓᓂᒃ, ᐋᓐᑎᐅᕆᐅᒥᓗ 

ᑐᖁᖓᔪᓕᕆᔨᕐᔪᐊᖓᓂᒃ ᐊᓪᓚᒡᕕᖓᓂᑦ ᐊᒻᒪᓗ 

ᑖᒃᑯᐊ ᐋᑐᕚ ᐋᓐᓂᐊᕕᖓᑕ ᑐᖁᖓᔪᓕᕆᔨᓂᒃ 

ᖃᐅᔨᓴᖅᑎᖓᓂᒃ ᐊᒻᒪᓗ ᑖᒃᑯᐊ ᐸᓖᓯᒃᑯᑦ 

ᑕᒪᒃᑯᓂᖓ ᐱᒻᒪᕆᐅᔪᓂᒃ ᖃᐅᔨᓴᕐᕕᖓᓂᒃ ᑕᒫᓂ 

ᓄᓇᕗᑦᒥ ᐅᓂᒃᑳᕐᕕᐅᓚᐅᕐᒥᔪᑦ. 
 

ᐅᖃᖅᑎᑦᑎᔩ, ᑖᒃᑯᐊᖏᓛᖅ ᑐᖁᖓᔪᓕᕆᕙᑦᑐᑦ 

ᐃᓚᒋᔭᐅᒻᒪᕆᑉᐸᒻᒪᑕ ᖃᐅᔨᓴᖅᑎᓪᓗᒋᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1969 

ᓇᓕᐊᑐᐃᓐᓇᖅ ᐃᓅᒍᓐᓃᕐᓂᕋᐃᒻᒪᑦ ᑕᒫᓂ 

ᓄᓇᑦᑎᓐᓂ ᓇᒥᑐᐃᓐᓇᖅ ᓄᓇᕗᑦ ᐃᓗᐊᓂ.  

ᖁᕕᐊᒋᔪᒪᕙᒃᑲ ᑖᒃᑯᐊ ᐱᔭᕇᖅᑎᐊᓚᐅᕐᒥᔪᑦ 

ᐃᓕᓐᓂᐊᖅᑎᑕᐅᑎᓪᓗᒋᑦ ᐊᒻᒪᓗ ᓇᓗᓇᓐᖏᑦᑐᖅ 

ᑕᒪᓐᓇ ᐃᑲᔫᑎᖃᕕᔾᔪᐊᓂᐊᕐᒥᒻᒪᑦ 

ᐱᔭᔅᓴᕆᕙᑦᑕᖏᓐᓂᒃ. ᐃᒫᒃ, ᓇᓕᐊᑐᐃᓐᓇᖅ 

ᑲᒪᔭᕆᐊᖃᓕᕋᐃᒻᒪᓐ ᐃᓅᒍᓐᓃᖅᑐᒥᓂᓐᓂᒃ. 

ᑖᒃᑯᐊᓗ ᖁᔭᓐᓇᒦᓯᓐᓈᕈᒪᔭᒃᑲ ᑐᖁᖓᔪᓕᕆᕙᑦᑐᑦ 

ᖃᖓᑐᐃᓐᓇᑦᑎᐊᖅ ᑲᒪᒋᐊᖃᓕᕋᐃᒻᒪᑕ 

ᑲᒪᑦᑎᐊᖅᐸᒻᒪᑕ ᐊᒻᒪᓗ ᖃᐅᔨᒪᑦᑎᐊᕋᓱᑉᐸᑦᑐᑎᒃ 

ᐃᓚᒋᔭᓐᓄᑦ ᓇᓗᓇᓐᖏᑦᑐᖅ 

ᐊᒃᓱᕈᓐᓇᑦᑐᔅᓯᐅᑎᓪᓗᒋᑦ ᑕᒪᒃᑯᐊ 

ᑲᒪᒋᖃᓯᐅᑎᕙᒻᒪᒋᓐ ᐃᖅᑲᓇᐃᔮᖏᓐᓄᓐ. 

ᖁᔭᓐᓇᒦᒃ ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ 

ᐅᖃᐅᓯᒃᓴᖏᑦ. (ᑐᓵᔨᒃᑰᓕᖅᑐᖅ) ᐊᖓᔪᖅᑳᖅ 

ᓯᕗᓕᖅᑎ ᐲᑕ ᑕᑉᑐᓇ. 

ᐅᑭᐅᖓᓂ ᓯᕗᓕᖅᑏᑦ ᑲᓇᑕᒥ ᑲᑎᒪᓂᖏᑦ 

(ᑕᑉᑐᓇ) 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ. 

ᐅᓐᓄᓴᒃᑯᑦ ᖁᓪᓗᖅᑐᒥᐅᓪᓗ, ᓄᓇᕗᒥᐅᓪᓗ. 

 

ᐅᖃᖅᑏ, ᒫᓐᓇᐅᓂᖓᓂ ᐅᖃᐅᑎᔪᒪᔭᒃᑲ 

ᒪᓕᒐᓕᐅᖅᑎᐅᖃᑎᒃᑲ ᐅᑭᐅᒃᑯᑦ ᑲᑎᒪᕐᔪᐊᓗᐊᒻᒪᑕ 

ᑲᓇᑕᒥ ᓯᕗᓕᖅᑎᐅᔪᑦ ᔮᓐᓄᐊᕆ 13, 2015-

ᖑᑎᓪᓗᒍ ᐋᑐᕚᒥ. 

 

ᐅᖃᖅᑏ, ᖁᕕᐊᓱᓚᐅᖅᑐᖓ ᑲᑎᒪᖃᑕᐅᒐᒪ 

ᑕᐃᒃᑯᓇᓂ ᐅᑭᐅᖅᑕᖅᑐᒥᐅᖃᑎᒃᑲ 

ᑲᔪᖏᖅᓴᐅᑎᖃᖁᓪᓗᖓ ᓄᓇᖅᑲᑎᒌᖏᑦᑐᑦ 

ᐃᑲᔪᖃᑎᒌᓪᓗᑎᒃ ᓴᓐᖏᒃᑎᒋᐊᖅᑎᑦᑎᓂᐊᒻᒪᑕ 

ᑲᓇᑕᒥᐅᑉ ᑮᓇᐅᔭᓕᐅᕈᑎᒋᔭᖏᓐᓂᒃ. 

ᑲᑎᒪᔾᔪᑎᖃᓚᐅᖅᑐᒍᑦ ᑕᓪᓕᒪᓂᒃ ᑲᓇᑕᒥ 

ᑮᓇᐅᔭᓕᐅᕋᓱᐊᓐᓂᖅ ᑮᓇᐅᔭᐃᓪᓗ 

ᐋᖅᑭᒃᓱᖅᑕᐅᓯᒪᓂᖏᑦ, ᐱᖅᑯᑎᔾᔪᐊᑦ, 

ᐃᓐᓇᕈᖅᐸᓪᓕᐊᔪᑦ, ᐃᑯᒻᒪᖅᑯᑎᓕᕆᓂᖅ ᐊᒻᒪ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓂ. 

ᓄᓇᖃᖅᑳᖅᓯᒪᔪᓕᕆᓪᓗᑕᓗ, ᑕᐃᒪᓐᓇ 

ᐊᖏᖃᑎᖃᖅᑐᒃᓴᐅᕗᓯ ᓄᓇᕘᒥᐅᓄᑦ 

ᐱᒻᒪᕆᐅᒻᒥᐅᒻᒪᑕ ᑲᓇᑕᓕᒫᒧᓪᓗ. 

 

ᑖᒃᑯᐊ ᑲᑎᒪᑎᓪᓗᑕ ᓯᕗᓕᖅᑏ, 

ᐊᖏᖅᓯᒪᓚᐅᖅᑕᐅᕗᑦ ᐱᕕᒃᓴᖃᖅᑎᑦᑎᔪᒪᓪᓗᑎᒃ  

ᑲᓇᑕᒥᐅᓂᒃ ᓲᓪᓗ, ᐅᐸᓗᖓᐃᔭᐃᓂᒃᑯᑦ 

ᑮᓇᐅᔭᖃᖅᑎᑦᑎᑎᓪᓗᑕ ᐱᖁᑎᔾᔪᐊᖅᑖᕈᑎᒃᓴᓂᒃ, 

ᓴᓇᓗᑎᒡᓗ ᒪᓕᒐᕆᓂᐊᖅᑕᖏᓐᓂᒃ 

ᓴᓇᔭᕆᐅᖅᓴᖃᑦᑕᖅᑐᑦ ᐃᓕᓴᕆᔭᐅᔾᔪᑎᖏᓐᓄᑦ 

ᐊᒻᒪ ᑐᓗᖅᑕᕈᑏᑦ ᐲᔭᖅᑕᐅᓗᑎᒃ 

ᓂᐅᕐᕈᑎᖃᖅᐸᒃᑐᑦ ᑲᓇᑕᒥ ᐊᒻᒪᓗᑦᑕᐅᖅ 

ᓄᓇᔾᔪᐊᒻᒥ. ᓂᐅᕕᖃᑦᑕᓐᓂᖅ ᐊᖏᓪᓕᒋᐊᖅᑕᓗᓂ 

ᐋᖅᑭᒋᐊᖅᑕᐅᓗᑎᓪᓗ ᐊᑲᐅᓐᖏᓕᐅᕈᑏᑦ 

ᓵᓐᖓᔭᐅᔪᑦ ᓄᓇᖃᖅᑳᖅᓯᒪᔪᑦ ᓄᓇᖁᑎᖏᓐᓄᑦ.  

 

ᐅᖃᖅᑏ, ᐊᖏᓚᐅᒻᒥᔪᒍᑦ ᐱᓕᕆᖃᑎᖃᕈᒪᓪᓗᑕ 

ᐃᓐᓇᐃᑦ ᐸᖅᑭᔭᐅᓂᖏᓐᓄᑦ ᐊᒻᒪ 

ᐃᓐᓇᕈᖅᐸᓪᓕᐊᔪᓂᒃ. ᑖᓐᓇ ᐅᕙᓐᓄᑦ 

ᐊᒃᑐᐊᓂᖃᖅᒻᒪᓐ, ᓄᓇᕘᒥᐅᑦ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓐᓇᓐᓄᑦ ᑕᓯᐅᖅᑕᐅᖃᑦᑕᕋᑦᑕ 

ᐊᖏᖅᓯᒪᑦᑎᐊᒻᒪᑕ. ᐃᓚᒋᔭᐅᔪᒪᑦᑎᐊᖅᑐᖓ 

ᑖᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᑕ 

ᖃᐅᔨᓴᐃᔾᔪᑎᒋᓂᐊᖅᑕᖏᓐᓄᑦ 

ᐃᓐᓇᕈᖅᐸᓪᓕᐊᔪᓄᑦ. ᐅᒃᐱᕈᓱᒃᑐᖓᓗ 

ᓴᖅᑭᑕᐅᓂᐊᒻᒪᑕ ᑲᓇᑕᓕᒫᒥ 

ᐃᑲᔪᖅᑐᐃᔾᔪᑎᐅᓂᐊᒻᒪᑕᓗ ᐃᓐᓇᑐᖃᐃᑦ 

ᐊᒃᓱᕈᖃᑦᑕᓐᓂᕆᔭᖏ ᓄᓇᕘᒥ.  

 

ᐅᖃᖅᑏ, ᑭᖑᓪᓕᖅᐹᒥ ᒐᕙᒪᑐᖃᒃᑯᓐᓂ 

ᐱᖁᔭᓕᐅᕝᕕᔾᔪᐊᒥ ᓂᕈᐊᓐᓂᐊᓕᒻᒪᑕ 

ᓯᕗᓕᖅᑏᓪᓗ ᓇᓗᓇᐃᖅᓯᓯᒪᓪᓗᑎᒃ ᖃᓄᖅ 

ᐃᑲᔪᖅᓱᖅᑕᐅᔪᓐᓇᒻᒪᖔᑕ ᑲᓇᑕᐅᑉ 

ᐊᒡᒍᖅᑐᖅᓯᒪᓂᖏᓐᓂᒃ ᑲᑐᔾᔨᓪᓗᑕ 

ᓯᕗᓪᓕᐅᑎᓯᒪᔭᕗᑦ ᖃᓄᖅ ᑲᒪᒋᔭᐅᔪᓐᓇᒻᒪᖔᑕ. 

ᐊᖏᖅᓯᒪᑦᑎᐊᖅᑐᖓ ᓄᓇᕘᒻᒥᐅᓄᑦ 

ᓂᐱᒋᔭᐅᓂᐊᓪᓗᖓ ᐋᑐᕚᒥ ᓄᓇᕘᒥᐅᓪᓗ 

ᑭᓐᖒᒪᔭᖏᑦ ᑐᓴᖅᑕᐅᑦᑎᐊᖁᓪᓗᒋᑦ 

ᓇᓗᓇᓐᖏᑦᑎᐊᖅᑐᒃᑯᑦ. ᖁᔭᓐᓇᒦᒃ ᐅᖃᖅᑏ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ, 

ᐊᑎᖁᑎᖃᕈᓐᓃᕋᒪ. 3. ᒪᓕᒐᓕᐅᖅᑏᑦ 

ᐅᖃᐅᓯᒃᓴᖏᑦ, ᒪᓕᒐᓕᐅᖅᑎ ᖁᕐᓗᖅᑐᒧᑦ, ᒥᔅᑐ 

ᑕᑉᑐᓇ. 

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

1970 

ᐱᒃᑯᒋᔭᐅᓂᖓ ᓅᓚᓐ ᓄᐊᐴᒡ 

ᖁᕐᓗᖅᑑᕐᒥᐅᖅ (ᑕᑉᑐᓇ) 

 

ᓯᕗᓕᖅᑎ ᐲᑕ ᑕᑉᑐᓇ (ᑐᓵᔨᒃᑯᑦ): ᖁᔭᓐᓇᒦᒃ 

ᐅᖃᖅᑏ, ᖁᔭᓐᓇᒦᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ 

ᒫᓐᓇ ᐱᕕᖃᓐᓂᓐᓂ ᐅᐱᒋᔪᒪᔭᕋ ᒪᒃᑯᒃᑐᖅ 

ᓂᕈᐊᖅᑎᒋᓯᒪᔭᓐᓂ ᖁᓪᓗᖅᑑᒥ ᓅᓚᓐ ᓇᐅᐳᑦ. 

 

ᐅᖃᖅᑏ, ᓅᓚᓐ ᓵᓚᒃᓴᖃᑕᐅᓚᐅᒻᒪᑦ ᐃᐊᑦᒪᓐᑕᒻᒥ 

ᓛᔅ ᐊᐃᔪᓚᔅ ᑮᖕ ᕼᐋᑭᖅᑎᓪᓗᒋ ᑭᓇ 

ᓵᓚᒃᓴᓚᐅᒻᒪᖔᑦ ᐅᖃᐅᓯᕆᔾᔮᓐᖏᑕᕈᓗᐊᕋ. 

 

>>ᐸᑦᑕᑐᖅᑐᑦ 

 

ᐅᖃᖅᑏ, ᒪᒃᑯᒃᑐᖅ ᑖᓐᓇ ᓅᓚᓐ ᓵᓚᒃᓴᓚᐅᒻᒪᑦ 

ᒪᕐᕉᓐᓂᒃ ᕼᐋᑭᖅᑐᓄᑦ ᐃᓯᕈᑎᒃᓴᖃᖅᖢᓂ 

ᖃᖓᑦᑕᐅᑎᒃᑯᖏᓂᓪᓗ ᐊᒻᒪᓗ 95 ᐳᓴᓐᑎᓪᓗᐊᒥ 

ᐅᐸᒍᑎᖃᑦᑕᑦᑎᐊᕆᐊᖃᖅᑐᑦ 

ᐃᓕᓐᓂᐊᕆᐊᑦᑎᐊᖃᑦᑕᓪᓗᓂ. ᔨᒥ ᕼᐃᑯᒃ 

ᐃᓕᓐᓂᐊᕝᕕᐊᓂ ᖁᓪᓗᖅᑐᒻᒥ ᐃᓕᓐᓂᐊᖅᑐᖅ. 

 

ᐅᖃᖅᑏ, ᑕᐃᒪᓐᓇ 95 ᐳᓴᓐᑎᒥᒃ 

ᐃᓕᓐᓂᐊᕆᐊᖏᓐᓇᑦᑎᐊᖃᑦᑕᓪᓗᑎᒃ 

ᐊᔪᓐᖏᓐᓂᐊᓪᓗᑎᒃ ᓅᓚᓐᑐᑦ ᕿᑐᓐᖓᖃᖅᑐᓪᓗ 

ᑕᐃᒃᑯᐊ ᐃᓕᓴᐃᔩᓪᓗ ᐃᖅᑲᓇᐃᔭᖅᑏᑦ 

ᐃᓕᓐᓂᐊᕝᕕᒻᒥ ᐃᑦᑐᖏᓪᓗ ᐃᓚᐅᓪᓗᑎᒃ 

ᓂᖏᐅᒃᑯᖏᑦ. 

 

ᒪᓕᒐᓕᐅᕝᕕᒻᒥ ᐅᖃᖃᑦᑕᖅᓯᒪᒐᒪ ᐅᖃᖅᑏ, 

ᐃᓕᓐᓂᐊᓐᓂᓕᕆᓂᖅ ᓯᕗᓪᓕᐅᑎᓯᒪᒐᑦᑎᒍᑦ 

ᑎᓕᔭᐅᓯᒪᔾᔪᑎᒋᔭᑦᑎᓐᓂ ᓄᓇᕘᑉ ᒐᕙᒪᒃᑯᖏᓂᒃ 

ᒐᕙᒪᐅᑎᓪᓗᑕ.  

 

ᐅᖃᖅᑏ, ᖃᐅᔨᒪᔪᔅᓴᐅᕗᓯ ᑖᒃᑯᐊ ᓯᕗᒧᑦ 

ᐊᓪᓗᖅᑕᒥ ᑐᕌᒐᒃᓴᕆᔭᕗᑦ ᑕᒪᓐᓇ ᒪᒃᑯᑦᑐᑦ 

ᐅᐱᒋᔪᒪᓪᓗᒋᑦ ᐅᐱᒍᓱᖃᑎᒋᔪᒪᓪᓗᓯ 

ᕿᑐᕐᖓᖃᖅᑐᑦ ᐊᖏᔪᖅᑳᕆᔭᐅᔪᖅ ᑯᐃᓐᑕᓐ 

ᓚᐃᓗ ᐊᒻᒪᓗᑦᑕᐃᖅ ᐃᓕᓴᐃᔩᑦ ᑕᐃᑯᐊᓗ 

ᐊᑭᓖᓚᐅᖅᑐᑦ ᕘᔅ ᐃᐅᕐ-ᑯᑦ ᐊᒻᒪᓗᑦᑕᐅᖅ ᑕᐃᒃᑯᐊ 

ᐊᔪᓐᖏᑎᑦᑎᓚᐅᕐᒪᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᐊᒻᒪᓗ 

ᐃᓗᓕᒑᕐᔪᖕᒧᑦ, ᒥᔅᑐ ᓴᒻᒧᖅᑐᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 237 - 4(2): 

ᖁᔭᒋᔭᐅᓂᖏᑦ ᑲᖏᖅᖠᓂᕐᒥ 

Hᐋᑭᖅᑐᓕᕆᕙᒃᑐᑦ (ᓴᒻᒧᖅᑐᖅ) 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ (ᑐᓵᔨᑎᒍᑦ): 

ᖁᔭᓐᓇᒦᒃ, ᐅᖃᖅᑎᑦᑎᔨ. ᐅᑉᓗᒥ ᐃᓕᑕᖅᓯᔪᒪᔪᖓ 

ᑲᖏᖅᖠᓂᕐᒥᐅᑕᓂᑦ ᑖᒃᑯᐊ ᑕᒪᕐᒥᒃ 

ᓂᕈᐊᖅᑕᐅᕕᒋᓯᒪᔭᓐᓃᖏᑦᑑᒐᓗᐃᑦ. ᑭᓯᐊᓂ 

ᑕᐃᑯᖓ ᑲᖏᖅᖠᓂᕐᒧᑦ ᓄᓇᓕᖓᓄᑦ 

ᐃᑲᔪᑦᑎᐊᖃᑦᑕᕐᒪᑕ ᐊᒻᒪᓗ ᑭᕙᓪᓕᕐᒥᑦ 

ᓄᓇᓕᐅᔪᓄᑦ ᐃᑲᔪᑦᑎᐊᖃᑦᑕᖅᑐᐊᓘᒻᒪᑕ.  

 

(ᑐᓵᔨᑎᒍᑦ) ᐅᖃᖅᑏ, ᑖᒃᑯᐊ ᐃᑲᕐᕋᓄᑦ 

ᐊᒥᓱᐊᓗᓐᓄᑦ ᐊᖏᕐᕋᖓᑕ ᓯᓚᑖᓃᖃᑦᑕᕐᒪᑕ 

ᑲᖏᖅᖠᓂᕐᒥ ᓯᐊᕆᔮᕐᕕᒻᒦᖃᑦᑕᖅᑐᑎᑦ. ᒫᓐᓇ 

ᐊᕐᕌᒍᒋᔭᑦᑎᓐᓂ ᑲᖏᖅᖠᓂᕐᒥ ᑖᒃᑯᐊ 

Hᐋᑭᑎᑦᑎᖃᑦᑕᕐᒪᑕ ᐱᓇᓱᐊᕈᓯᐅᑉ ᓄᓐᖑᐊᓂ 

Atomic Atoms Cup-ᖑᓂᕋᖅᑕᐅᔪᓂᑦ ᓄᑲᖅᑎᓄ 

ᐊᒻᒪᓗ Powerful Peewee Cup Polar Bear 

Plate, Avataq Cup, Kivalliq Cup, ᑖᒃᑯᐊ 

ᐱᔭᐅᓇᓱᖃᑦᑕᖅᑐᑦ. 

 

(ᑐᓵᔨᑎᒎᕈᓐᓃᖅᑐᖅ) ᐃᓕᑕᕆᔪᒪᓗᐊᓚᐅᖅᑕᒃᑲ 

ᐅᓪᓗᒥ 

 

(ᑐᓵᔨᑎᒍᑦ) ᑭᕙᓪᓕᕐᒥ ᑎᐅᕈᓪ ᒍᕋᐃᐅᓪ ᑭᓯᐊᓂ 

ᐅᖃᖅᑏ, ᑖᓐᓇ ᐊᖑᑎ ᑖᒃᑯᐊ ᐊᔅᓱᐊᓗᒃ 

ᑲᖏᖅᖠᓂᕐᒥ ᐱᓕᕆᔨᐅᖃᑦᑕᖅᑐᑦ 

ᑲᒪᑦᑎᐊᖃᑦᑕᕐᒪᑕ, ᑎᐅᕈᓪ ᐊᐅᓚᑦᑎᖃᑦᑕᖅᑐᖅ 

ᐃᓕᓐᓂᐊᑎᑦᑎᓗᓂᓗ ᐱᓇᓱᐊᕈᓯᐅᑉ ᓄᓐᖑᑕᒫᓂ. 

 

ᒥᔅᑕ ᑕᐃᕙᑦ ᑲᓛᒃ ᑖᓐᓇ ᓄᓇᓕᓐᓂ 

ᐱᓐᖑᐊᖅᑐᓕᕆᔨᐅᔪᖅ ᐊᑖᑕᒋᔭᐅᓪᓗᓂᓗ  

1971 

ᐃᑲᔪᖅᑎᐅᓪᓗᓂᓗ, ᑐᑭᒧᐊᖅᑎᑦᑎᔨᐅᖃᑦᑕᖅᑐᓂᓗ 

ᑕᒪᒃᑯᓄᖓ. ᓄᓇᓕᓐᓄᑦ ᐅᑎᖅᑎᑦᑎᔪᖅ ᑕᐃᒪᓐᓇ 

ᐱᓕᕆᔨᐅᖃᑦᑕᕐᓂᑯ. 

 

ᒥᔅᑕ ᓅᓪ ᖃᓗᔾᔭᖅ ᐊᔾᔨᓕᐅᕆᔨᐅᓪᓗᓂ 

ᐃᓕᓴᕆᔭᐅᓯᒪᓐᖏᒃᑲᓗᐊᖅᑐᓂ. ᑭᓯᐊᓂ 

ᑕᐃᑲᓃᖏᓐᓇᐅᔭᕐᒪᑦ ᓯᐊᕆᔮᕐᕕᒻᒥ 

ᐊᔾᔨᓕᐅᕆᑲᑕᑦᑐᒥ ᐊᒻᒪᓗ ᓴᖅᑭᔮᖃᑦᑐᑎᑦ 

ᐱᕙᓪᓕᐊᔪᑎᒍᑦ, ᑲᖏᖅᖠᓂᕐᒥᓪᓗ ᐃᓐᓇᐃᑦ 

ᖃᕋᓴᐅᔭᒃᑯᑦ ᐱᑐᕕᖓᓂ. 

 

ᐊᒻᒪᓗᑦᑕᐅᖅ ᓰᑐᕆᒃ ᐊᐅᑐᑦ ᑖᓐᓇᑦᑕᐅᖅ 

ᑐᓴᐅᒪᑎᑦᑎᔨᐅᔪᖅ ᐊᒻᒪᓗ ᓯᐊᕆᔮᕐᕕᒻᒦᑦᑐᑦ 

ᑐᓴᐊᒪᑎᑦᑎᖃᑦᑕᖅᑐᑎᑦ ᑭᓇᒃᑯᑦ 

ᐊᓄᓪᓚᓯᖅᑕᐅᒻᒪᖔᑕ. 

 

ᑭᖑᓪᓕᖅᐹᖑᖏᑦᑑᒐᓗᐊᖅ ᒥᔅᑕ ᑕᐃᕙᑦ 

ᓂᖏᐅᖓᑦ ᑖᒃᑯᐊ ᓈᓚᐅᑎᒃᑯᑦ 

ᑐᓴᖅᓴᐅᑎᑦᑎᖃᑦᑕᖅᑐᑦ ᐅᖃᖅᐸᓪᓕᐊᓗᓂ 

Hᐋᑭᖅᑐᑦ ᖃᓄᐃᓕᖓᓕᕐᒪᖔᑕ ᑲᖏᖅᖠᓂᕐᒥᑦ. 

 

ᖃᐅᔨᒪᔪᖓ ᐊᑏᑦ ᐅᓄᓐᖏᑦᑐᑯᓗᐃᑦ ᑕᐃᔭᕋᓗᐊᒃᑲ 

ᐅᖃᖅᑏ, ᑭᓯᐊᓂ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ 

ᐃᓘᓐᓇᖏᑦ ᐊᒻᒪᓗ ᐃᓘᓐᓇᖏᑦ ᑲᖏᖅᖠᓂᕐᒥᑦ 

ᐃᑲᔪᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᐃᕕᓕᕐᒧᑦ, ᒥᔅᑕ ᒪᑉᓴᓚᒃ.  

ᖁᔭᒋᔭᐅᓂᖓ ᔨᓂᕗ ᔩ ᐅᐃᓕᐊᒻᔅ ᐳᕆᑎᔅ 

ᑲᓚᒻᐱᐊᒥᐅᖅ (ᒪᑉᓴᓚᒃ) 

 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐅᓪᓗᒥ ᖁᕕᐊᓱᓪᓚᕆᒃᐳᖓ ᒫᓐᓇ ᐅᓪᓗᒥᐅᔪᖅ 

ᒪᓕᒐᓕᐅᖅᑎᑦᑎᒍᑦ ᑕᒪᒃᑭᓗᑦᑖᑦᑎᐊᖅ ᒫᓐᓇ  

ᑕᕝᕙᓃᓐᓇᑦᑕ, ᑕᐃᒪᖓᓂ ᐱᒋᐊᕋᑦᑕ ᑕᒪᐅᖓᕋᑦᑕ. 

 

ᐅᖃᖅᑎᑦᑎᔩ, ᐆᒥᖓ ᐃᓕᑕᖅᓯᔪᒪᒐᒪ 

ᐃᑲᔪᖅᓯᒪᓪᓚᕆᑦᑐᒥᑦ. ᒫᓐᓇ ᐅᑭᐅᖅᑕᖅᑐᒥᐅᓄᑦ 

ᑕᒫᓂ ᓄᓇᕗᑦᒥᐅᑕᐅᓐᖏᑦᑑᒐᓗᐊᖅ ᑭᓯᐊᓂ 

ᐱᕚᓪᓕᖅᑎᑦᑎᓯᒪᓪᓚᕆᖕᒪᑦ ᐊᔪᖅᓴᖅᑐᓂᑦ, 

ᐊᔪᖅᓴᖅᓯᒪᔪᓂᑦ ᐊᒃᓱᕈᖅᑐᓂᑦ ᓂᕆᑎᑦᑎ, 

ᓄᑕᖅᑲᒥᓂ ᑕᒪᒃᑯᓂᖓ ᓂᕆᑎᑦᑎᓇᓱᖃᑦᑕᖅᑐᓂ. 

 

ᑖᓐᓇ ᐃᓕᑕᕆᔪᒪᔭᕋ ᔨᐊᓂᕗᕐ ᐅᐃᓕᐊᒻᔅ 

ᐊᑎᖃᖅᑐᖅ, ᕗᑎᔅᑲᓚᒻᕕᐊᒥᐅᑕᖅ 

ᐱᒋᐊᖅᑎᑦᑎᓪᓗᓂ ᑖᕙᓐᖓᑦ ᓴᖅᑭᑎᑦᑎᓚᐅᖅᑐᖅ 

ᑖᔅᓱᒥᖓ ᖃᓪᓗᓈᑎᑐᑦ ᐊᑎᖃᖅᑐᖅ, “Helping 

our Northern Neighbors.” ᐅᖃᖅᑎᑦᑎᔩ, ᑖᓐᓇ 

ᐃᓚᐅᕕᐅᓯᒪᓕᕐᒥᑦ 14,000 ᐅᖓᑖᓂᑦ 

ᐃᑲᔪᕈᒪᔪᓂᑦ ᑕᒪᒃᑯᓂᖓ ᐅᑭᐅᖅᑕᖅᑐᒥᐅᓂᒃ 

ᐊᒃᓱᕈᖅᑐᓂᑦ, ᓂᕆᔭᔅᓴᖃᖃᑦᑕᖁᔨᓪᓗᓂ 

ᑕᒪᒃᑯᓂᖓ ᐊᖏᕐᔪᖅᑳᖑᔪᓄᑦ ᑕᒪᒃᑯᐊ 

ᐊᔪᖅᓴᓗᐊᖅᑐᓄᑦ. ᖃᓄᐃᑦᑐᑐᐃᓐᓇᑦᑎᐊᒻᒪᕆᓐᓄᑦ 

ᐊᓐᓄᕌᓄᓪᓘᓐᓃᑦ ᑐᓂᐅᖃᐃ ᑕᒪᒃᑯᓂᖓ ᑕᕝᕘᓇ 

ᖃᕋᑕᐅᔭᒃᑯᑦ ᓴᖅᑭᑎᑦᑎᕈᓘᔭᖅᑐᑎᑦ ᑐᒃᓯᕋᖅᑐᓂᑦ. 

 

ᑐᓐᖓᓱᒃᑎᑦᑎᓪᓗᓂ ᑕᐃᒪᐃᓐᓇᐃᑦᑐᓂᑦ 

ᐃᑲᔪᖅᓯᓯᒪᓕᕐᒪᑕ ᐊᒥᓱᓪᓚᕆᓐᓂᑦ ᐅᕙᖓ 

ᑭᒡᒐᖅᑐᖅᑕᓐᓂᑦ ᐊᒻᒪ ᓇᓗᓇᓐᖏᑦᑐᖅ 

ᓄᓇᕗᑦᒥᐅᓂᒃ ᐊᒻᒪ ᐅᑭᐅᖅᑕᖅᑐᒥᐅᓂᒃ. ᑖᓐᓇ 

ᐱᔾᔪᑎᒋᓪᓗᒍ ᐃᓕᑕᕆᔪᒪᓪᓚᕆᑦᑕᕋ ᑕᐃᓐᓇ 

ᐃᑲᔪᖅᓯᒪᓪᓚᕆᖕᒪᑦ ᐊᒃᓱᕈᖅᓯᒪᔪᓂᒃ. 

ᑕᐃᒪᓐᓇᑎᐊᒻᒪᕆᒃ ᑐᓴᖅᓯᒪᒐᒥ ᐊᒻᒪ 

ᑐᓴᖅᓯᒪᑎᓪᓗᒍ ᑖᒃᑯᓇᓐᖓᑦ ᓂᓪᓕᐊᓯᒪᔪᓂᒃ 

ᑕᒪᒃᑯᓂᓐᖓᑦ ᐊᔪᖅᓴᓗᐊᖅᑐᓂᒃ ᑖᒃᑯᓂᖓ 

ᑕᐅᑐᒃᓯᒪᑎᓪᓗᒍ ᐃᑲᔪᕆᐊᓚᐅᖅᓯᒪᒻᒪᑦ.  

 

ᓲ, ᒪᓕᒐᓕᐅᖅᑎᐅᖃᑎᒃᑲ ᑖᒃᓱᒥᓐᖓᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1972 

ᐃᓕᑕᖅᓯᖃᑎᒋᔪᒪᑦᑎᐊᖅᐸᒃᑲ ᐃᑲᔪᖅᓯᒪᓕᕐᒪᑦ 

ᐊᒥᓱᓪᓚᕆᖕᓂᒃ ᑳᒃᑐᓂᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

ᓄᓇᓕᓐᓂ ᖃᖓᑕᓲᒃᑯᕕᒻᒥ ᓈᓚᐅᑎᖃᕐᕖᑦ 

(ᓴᒻᒧᖅᑐᖅ) 

ᓴᒻᒧᖅᑐᖅ: ᖁᔭᓐᓇᒦᒃ, ᑲᖏᖅᖠᓂᕐᒥᐅᑕᐅᖃᑎᒃᑳ, 

ᓄᓇᕗᑦᒥᐅᑦ ᐅᑉᓗᒃᑯᑦ.  

 

(ᑐᓵᔨᑎᒍᑦ) ᐅᖃᖅᑏ, ᐅᓪᓗᒥ ᓂᑯᕕᑦᑐᖓ 

ᐅᖃᐅᓯᖃᕈᒪᓪᓗᖓ ᓄᓇᓕᓐᓂᑦ ᖃᖓᑕᓲᒃᑯᕖᑦ 

ᐅᖄᓚᐅᓯᕆᔨᖏᓐᓂᒃ, ᓯᓚᓐᓂᐊᖅᑎᖏᓐᓂᒃ.  

 

ᐅᖃᖅᑏ, ᔫᓂ 2009-ᖑᑎᓪᓗᒍ ᒐᕙᒪᒃᑯᑦ 

ᐅᖃᓚᐅᖅᓯᒪᒻᒪᑕ ᓄᑖᒥᒡᒎᖅ 

ᑳᑦᑐᓛᖃᓐᓂᐅᓴᓕᕐᖓᑕ 

ᐊᖏᖃᑎᒌᒍᑎᑖᕐᓂᐊᓴᒻᒪᑕ NAVCanada-ᑯᓐᓂᑦ. 

ᓄᑖᒥᒃ ᑕᓪᓕᒪᓄᑦ ᐊᕐᕌᒎᓄᑦ ᐊᑐᖅᑕᐅᓂᐊᖅᑐᒥᒃ 

ᑳᑦᑐᓛᒥᒃ. 

 

ᐅᖃᖅᑏ, ᒥᓂᔅᑕᐅᑉ ᐅᖃᐅᓯᕆᔪᔭᖏᑦ ᐅᕙᓂ 

ᐅᖃᐅᓯᕆᒃᑲᓐᓂᕈᒪᒐᒃᑭᓐ ᐃᒪᐃᓕᔪᒻᒪᑦ, “ᐅᖃᖅᑏ, 

2009-ᖑᑎᓪᓗᒍ ᒪᓕᒐᓕᐅᕐᕕᒃ ᐊᒻᒪᓗ ᑭᒃᑯᓕᒫᑦ 

ᐅᖃᐅᔾᔭᐅᔪᒻᒪᑕ ᑖᓐᓇᒎᖅ ᑳᑦᑐᓛᒃ ᒐᕙᒪᒃᑯᓐᓂᑦ 

ᐊᐅᓚᑦᑎᒍᓐᓇᑎᑦᑎᓂᐊᕐᖓᑦ 

ᑮᓇᐅᔭᖅᑐᔪᓪᓗᐊᑲᓪᓚᑦᑎᒍᑦ ᑳᑦᑐᓛᑎᒍᑦ 

ᓄᓇᓕᓐᓂᒃ ᐊᒻᒪ ᓇᒻᒥᓂᖃᐅᑎᓕᓐᓂᒃ.  

 

ᑕᐃᑲᓂ ᒐᕙᒪᒃᑯᑦᑕᐅᖅ ᐅᖃᓚᐅᖅᓯᒪᒻᒥᔪᑦ 

ᖁᔭᓕᓂᕋᖅᑐᑎᒃ ᓄᓇᕗᑦᒥ ᓯᓚᑦᑐᖅᓴᕐᕕᑯᓐᓂᑦ. 

ᐅᖃᓚᐅᖅᑐᖅ ᓄᓇᕗᑦᒥᒎᖅ ᓯᓚᑦᑐᖅᓴᕐᕕᒃᑯᑦ ᐃᒫᒃ 

ᐅᖃᑦᑐᓂᒃ, “ᐃᑲᔪᖅᓰᓯᒪᖕᒪᑕ ᑖᒃᑯᓂᖓ 

ᐃᓕᓴᑎᑦᑎᓂᐅᖃᑦᑕᖅᑐᓂᒃ ᖃᖓᑕᓲᓕᕆᔨᐅᔪᓂᒃ  

ᐅᖄᓚᐅᓯᕆᔨᓂᒃ ᑕᑲᓇᓂ ᐃᓕᓐᓂᐊᖅᑎᑦᑎᕕᒻᒥ 

ᑲᖏᖅᖠᓂᕐᒥ. 

 

ᑖᒃᑯᐊ ᓯᓚᑦᑐᖅᓴᕐᕕᐅᑉ ᑲᑎᒪᔨᖏᑦ ᐊᒻᒪ 

ᐱᓕᕆᕕᖏᑦ ᐃᓕᓴᐃᔨᖏᓪᓗ 

ᐊᑑᑎᖃᓪᓚᕆᔅᓯᒪᒻᒪᑕ ᐊᐅᓚᑦᑎᐊᕐᓂᕆᓯᒪᔭᖓᓄᑦ 

ᑖᒃᓱᒪ ᓄᓇᓕᓐᓂ ᐅᖄᓚᐅᓯᕆᔩᑦ ᓯᓚᓐᓂᐊᖅᑏᑦ 

ᐃᓕᓐᓂᐊᖅᑎᑕᐅᓂᕆᖃᑦᑕᖅᑕᖏᓐᓄᑦ. ᑖᓐᓇ 

ᑲᔪᓰᓐᓇᑦᑎᐊᖁᔭᕋᓗᐊᕗᑦ ᐊᒻᒪ ᑖᒃᑯᐊ 

ᐱᔭᕇᕐᕕᐅᖃᑦᑕᕐᓗᑎᒃ. ᐱᔭᕇᖃᑦᑕᖅᑐᐃᑦ 

ᐃᑲᔪᓪᓚᕆᓲᖑᒻᒪᑕ ᖃᖓᑕᓲᖅᑐᓂᒃ 

ᐊᑦᑕᓇᖏᑦᑐᒦᓐᓂᕐᒥᒃ ᐊᒻᒪᑦᑕᐅᖅ 

ᑐᕚᕆᔭᔅᓴᐅᓂᖏᓐᓂᒃ ᓄᓇᕘᒥ. 

 

ᐅᖃᖅᑏ, ᒐᕙᒪᒃᑯᑦ ᐋᖅᑮᕋᑖᕐᓂᕆᓚᐅᖅᑕᖓ 

NavCanada-ᑯᓐᓂᑦ ᑳᑦᑐᓛᖓᓂᒃ 

ᑲᔪᓯᑎᑦᑎᒍᒪᒐᑎᒃ. NavCanada-ᑯᑦ 

ᓂᕈᐊᕆᐊᖔᖃᓕᖅᓯᒪᔪᐃᑦ ATS 

ᐱᔨᑦᑎᕋᐅᑎᒃᑯᓐᓂᑦ ᓄᓇᓕᓐᓂ 

ᐅᖄᓚᐅᓯᕆᔨᐅᓂᐊᕐᓗᑎᒃ ᒥᒃᕕᓐᓂ 

ᓯᓚᓐᓂᐊᖅᓯᐅᓂᐊᕐᓗᑎᒃ 22-ᓂ ᓄᓇᓕᓐᓂ 

ᓄᓇᕗᑦᒥ.  

 

ᐊᒻᒪᑦᑕᐅᖅ ᐱᕙᓪᓕᐊᔪᓂ 

ᐅᖃᐅᓯᐅᖃᑦᑕᖅᓯᒪᖕᒥᔪᖅ ᑖᓐᓇᒎᖅ ᑲᖏᖅᖠᓂᕐᒥ 

ᐃᓕᓐᓂᐊᕈᑕᐅᖃᑦᑕᖅᓯᒪᔪᖅ ᒥᕝᕕᖕᒥ 

ᐃᖅᑲᓇᐃᔭᖅᑎᔅᓴᓄᑦ ᒪᑐᔭᐅᓂᐊᓕᕐᒥᒪᒡᒎᖅ ᐊᒻᒪᓗ 

ᓄᓇᕗᑦᒥ ᐃᓕᓐᓂᐊᖅᑏᑦ Fort Smith-ᒧᑦ 

ᐃᓕᓴᔭᖅᑐᖃᑦᑕᕆᐊᖃᓛᓕᖅᑐᐃᑦ. 

 

ᐅᖃᖅᑏ, ᐃᓱᒫᓘᑎᒋᓪᓚᕆᒃᑲᒃᑯ ᑖᓐᓇ 

ᐱᕙᓪᓕᐊᓯᒪᔪᖅ ᓈᒻᒪᒃᓯᑉᐸᓪᓗ ᒥᓂᔅᑕ 

ᐊᐱᖅᓱᕐᓂᐊᕋᒃᑯ ᑕᒪᑦᓱᒪ ᒥᒃᓵᓄᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᕿᑭᖅᑖᓘᑉ 

ᓂᒋᐊᓄᑦ, ᒥᔅᑕ ᔪᐊᓇᓯ. 

ᐃᓄᒃᓯᐅᑎᓂᒃ ᓂᕿᖃᖅᑎᑦᑎᓂᖅ ᑭᒻᒥᕈᒻᒥ 

(ᔪᐊᓇᓯ) 

ᔪᐊᓇᓯ: ᓇᑯᒻᒦᒃ, ᐅᖃᖅᑎᑦᑎᔩ ᐊᒻᒪᓗ ᐅᓐᓄᓴᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ, ᑭᓐᖓᕐᒥᐅᑦ, ᑭᒻᒥᕈᒻᒥᐅᓪᓗ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ 

ᓇᑯᒻᒦᒍᒪᑦᓱᒋᑦ ᐊᒻᒪ ᖁᔭᓕᔪᒪᑦᓱᒋᓂᓛᑦ ᑖᕙᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1973 

ᑭᒻᒥᕈᒻᒥ ᓂᕿᓂᒃ, ᓂᕿᑐᐃᓐᓇᕐᓂᒃ ᐃᓄᐃᑦ 

ᓂᕿᖁᑎᖏᓐᓂᒃ ᐸᔪᑦᑎᕆᓚᐅᕐᒪᑕ ᐃᓄᓐᓄᑦ 

ᓄᓇᓕᐅᑉ ᐃᓗᐊᓂ, ᐃᖃᓗᒥᓂᕐᓂᓪᓗ. 

ᐃᖃᓪᓕᐊᕆᐊᖅᑎᑎᓪᓱᑎᒃ ᑕᐃᒃᑯᐊ ᐃᖃᓗᒥᓃᑦ 

ᓄᐊᑕᐅᑦᓱᑎᒃ ᓯᐊᕐᒪᑦᑕᐅᓚᐅᕐᒪᑕ ᓄᓇᓕᒻᒧᑦ 

ᐊᒻᒪᑦᑕᐅᖅ ᑐᒃᑐᒥᓂᒃᑕᐅᖅ ᑎᑭᓴᐃᓪᓗᑎᒃ 

ᐊᕙᓐᖓᑦ ᐊᓯᖏᑦ ᓄᓇᓕᓐᓂᒃ, ᑖᒃᑯᐊ 

ᐃᖏᕐᕋᑦᓯᐊᓚᐅᕐᒪᑕ. 

 

ᐊᒻᒪᓗ ᖁᔭᓕᓚᐅᖅᑐᔅᓴᐅᒻᒪᑕᐃᓛᒃ ᑭᒡᒐᑐᖅᑕᓐᓄᑦ 

ᐅᕙᓐᖓ ᖁᔭᒋᔪᒪᕙᒃᑲ ᑖᒃᑯᐊ ᐱᓗᐊᓐᖑᐊᖅᑐᒋᑦ 

ᑭᓯᐊᓂ ᐊᑕᖏᖏᒃᑲᓗᐊᕐᓗᒋᐅᓐᓃᑦ ᑕᐃᒃᑯᐊ 

ᓂᖀᑦ ᖁᔭᓕᔾᔪᑎᒋᔭᐅᓂᖅᐹᖑᖅᑰᒻᒪᑕ 

ᖁᕕᐊᓇᕈᑕᐅᖃᑦᑕᖅᑐᓂᓗ ᓂᕆᖃᑎᒌᓐᓂᒃᑯᑦ. 

ᑖᓐᓇᐃᑉᐱᓐᓇᓪᓚᕆᓚᐅᕐᒪᑦ. 

 

ᖁᔭᓕᒍᒪᕙᒃᑲ ᑖᒃᑯᐊ, ᐱᒋᐊᕐᓗᖓ ᒫᓂᑲ ᒑᕐᓄ, 

ᕗᕋᐃᔭᓐ ᐸᓪᓗᖅ, ᒦᑲ ᑎᒥᓚ, ᑕᐃᔮᒃ ᐃᑭᓪᓗᐊᖅ 

ᐊᒻᒪᑦᑕᐅᖅ ᒪᔪᖅᑲᓕᒃᑯᑦ ᐆᒪᔪᕐᓂᐊᑎᒃᑯᑦ 

ᑲᑐᔾᔨᖃᑎᒌᖏᑦ ᑖᔅᓱᒪᖓ ᐊᐅᓚᑎᑦᑎᓚᐅᕐᒪᑕ 

ᐊᒻᒪᓗ ᑕᒪᒃᑯᓇᓐᖓ ᓯᕗᓂᑦᑎᓐᓂ 

ᑲᔪᓯᑎᑦᑎᑲᓐᓂᕈᒫᖅᑐᔅᓴᐅᒋᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᖓᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  

ᐱᖃᓯᐅᔾᔭᐅᕙᓐᓂᖓ ᐃᓄᐃᑦ 

ᖃᐅᔨᒪᔭᑐᖃᖓᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪᓗ 

ᐅᓪᓗᒃᑰᖅᐸᒃᑲ ᐃᒃᐱᐊᕐᔪᖕᒥᐅᑦ, ᖃᐅᓱᐃᑦᑐᕐᒥᐅᑦ, 

ᐊᐅᓱᐃᑦᑐᕐᒥᐅᑦ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ 

ᐊᒻᒪᓗ ᑕᐅᑐᒃᑐᑦ.  

 

ᐋᓯᓪᓕᐊᓯᑦ ᓄᑕᐅᓐᖏᑦᑐᐊᓗᖕᒥᑦ 

ᓇᖏᖅᓯᔾᔪᑎᖃᕋᒪ ᓄᑕᐅᓐᖏᑦᑐᒥᒃ. ᑕᐃᒪ ᑕᒪᓐᓇ 

ᐃᓄᐃᑦ ᖃᐅᔨᒪᓂᑐᖃᖓᑦ 

ᐱᓕᕆᐊᕇᓐᓇᕐᓂᐊᓕᕋᒃᑯ ᓄᖅᑲᔾᔮᔪᓐᓃᖅᖢᖓᓗ 

ᑐᑭᓯᓚᐅᖏᓐᓂᓐᓂᒃ. 

 

ᑕᕝᕙᓃᓐᓂᓐᓂ ᐃᓛᒃ ᑕᕝᕙᓂ ᑲᑎᒪᕐᔪᐊᕐᕕᐅᑉ 

ᐃᓗᐊᓃᓐᓂᑦᑎᓐᓂ ᑕᒪᓐᓇ ᓴᖅᑭᓐᓂᐊᓕᕋᒃᑯ 

ᐃᑲᔪᖅᓯᖅᑕᐅᔪᒪᒐᒪ ᑕᒪᑐᒥᖓ 

ᒪᓕᒐᓕᐅᖅᑎᐅᖃᑎᓐᓄᑦ. ᑕᐃᑲᓂ 

ᐱᓕᕆᓕᖅᑎᓪᓗᖓ ᐃᓄᑑᓗᖓ ᐊᔪᕋᒪ. 

ᐅᖃᖅᑎᑦᑎᔩ, ᐊᑯᓂ ᐅᑕᖅᑭᖃᑦᑕᕋᓗᐊᖅᑐᖓ 

ᑕᒪᑐᒥᖓ ᓂᓪᓕᖅᑐᖃᕐᓂᐊᕐᒪᖔᑦ, ᐅᕙᖓᑐᐊᖅ 

ᑕᒪᓐᓇ ᐱᓕᕆᐊᕆᒐᒃᑯ ᐊᒃᓱᕉᑎᒋᓪᓗᒍᓗ 

ᐱᔭᕆᐊᖃᓪᓚᑦᑖᖅᖢᓂᓗ. 

 

ᑖᓐᓇ ᑕᐃᑲᓂ ᐱᓕᕆᓕᖅᑎᓪᓗᖓ 

ᐃᓱᒪᖅᓱᕐᓂᐊᕋᓗᐊᖅᑐᓯ 

ᐃᑲᔪᖅᓯᖅᑕᐅᔪᒪᓪᓚᑦᑖᕋᓗᐊᖅᐳᖓ 

ᒪᓕᒐᓕᐅᖅᑎᐅᖃᑎᓐᓄᑦ ᑕᒪᑐᒥᖓ 

ᐱᓕᕆᓕᖅᑎᓪᓗᖓ. 

 

ᐱᕕᖃᓕᕈᒪ ᐃᓄᐃᑦ ᖃᐅᔨᒪᓂᑐᖃᖏᓐᓄᑦ 

ᐊᐱᖅᓱᕐᓂᐊᖅᑐᖓ ᑕᒪᑐᒥᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ.  

ᐃᓚᒌᑦᑐᓄᑦ ᑮᓇᐅᔭᖃᕐᕕᒃ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ 

ᓄᓇᖅᑲᑎᒃᑲ ᒥᑦᑎᒪᑕᓕᖕᒥ, ᓄᓇᕗᑦᒥᐅᓪᓗ.  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1974 

ᐅᖃᖅᑏ, ᐅᓪᓗᒥ ᓂᑯᕕᔾᔪᑎᖃᖅᑐᖓ 

ᐅᖃᐅᓯᖃᕈᒪᓪᓗᖓ ᑖᔅᓱᒥᖓ 

ᐊᖏᖃᑎᒌᒍᑕᐅᓚᐅᖅᑐᒥᒃ, ᐃᓄᐃᑦ 

ᐊᒃᑐᖅᑕᐅᓂᖏᓐᓄᑦ ᐊᖏᖃᑎᒌᒍᒻᒥᑦ 

ᐱᔾᔪᑎᖃᖅᖢᓂ ᓄᓘᔮᖕᓂ 

ᐅᔭᕋᕐᓂᐊᖅᑐᖃᕐᓂᐊᖅᑎᓪᓗᒍ, ᑕᒪᓐᓇᓗ ᖃᓄᖅ 

ᒥᑦᑎᒪᑕᓕᖕᒥᐅᓂᑦ ᐊᒃᑐᐃᕙᓪᓕᐊᖕᒪᖔᑦ.  

 

ᑕᖅᑭᐅᓚᐅᖅᑐᒥ ᐅᖃᖅᑏ, ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑐᓴᖅᑎᑦᑎᓚᐅᕐᒪᑕ, ᑖᒃᑯᐊᒎᖅ 

$730,000 ᐅᖓᑖᓃᑦᑐᑦ ᑐᓂᔭᐅᓂᐊᕐᒪᑕ ᑮᓇᐅᔭᑦ 

ᐃᓚᒌᑦᑐᑦ, ᐊᑎᖃᖅᖢᑎ ᐃᓚᒌᑦᑐᓄᑦ 

ᑮᓇᐅᔭᖃᐅᑎᑦ, ᓄᓇᓕᖕᓄᑦ 

ᑐᓂᐅᖅᑲᖅᑕᐅᓂᐊᖅᑐᑦ ᓄᓇᓕᖕᓂ ᑎᒥᐅᔪᓄᑦ 

ᐃᓚᖏᓪᓗ ᑖᒃᑯᐊ ᒥᑦᑎᒪᑕᓕᖕᒦᑦᑐᑦ 

ᐱᖃᑕᐅᓚᐅᖅᖢᑎᑦ. 

 

ᑖᓐᓇ ᓴᖅᑭᑕᐅᓂᐊᑰᕐᒪᑦ ᕿᑭᖅᑕᓂ ᐃᓄᐃᑦ 

ᑲᑐᔾᔨᖃᖅᑎᒌᒃᑯᖏᓐᓂᑦ ᐊᒻᒪᓗ ᓄᓘᔮᖕᓂ 

ᐅᔭᕋᖕᓂᐊᕈᒪᔪᓂᒃ, ᑖᓐᓇᓗ ᐅᖃᐅᓯᕆᔪᒪᓪᓗᒍ 

ᓴᖅᑭᑕᐅᓂᖓ ᐱᒃᑯᒋᔪᒪᓪᓗᒍ, ᑖᒃᑯᐊ 

ᐃᓕᓴᕆᔪᒪᓪᓗᒋᑦ ᐃᓄᐃᑦ ᕿᑭᖅᑖᓗᖕᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ, ᐊᒻᒪᓗ ᓄᓘᔮᓕᕆᔨᒃᑯᑦ 

ᑖᔅᓱᒥᖓ ᐊᖏᖃᑎᒌᖕᓂᒃᑯᑦ ᓴᖅᑭᑦᑎᔪᓐᓇᓚᐅᕐᒪᑕ 

ᐃᓄᐃᑦ ᐊᒃᑐᖅᑕᐅᓂᖏᓐᓄᑦ ᐃᑲᔫᑎᒃᓴᓄᑦ 

ᐊᖏᖃᑎᒌᒍᒻᒥᒃ.  

 

(ᑐᓵᔨᑎᒍᑦ) ᐅᖃᖅᑏ, ᖃᐅᔨᒪᒐᕕᑦ ᑕᐃᒪ 

ᐃᑲᔪᖅᓰᓯᒪᒐᒪ ᖃᐅᔨᒪᑎᐊᕋᓱᑦᑐᑎ 

ᐱᕙᓪᓕᐊᔪᓕᕆᓂᕐᒥᑦ ᐃᑲᔪᐃᖃᑦᑕᖅᑐᓂᑦ 

ᓄᓇᑦᑎᓐᓂᑦ, ᐊᒻᒪ ᓄᓇᖅᑲᑎᑦᑎᓐᓂ. 

ᐊᒃᓱᕈᖅᑐᖓᑦᑕᐅᖅ ᐊᔭᐅᕆᓯᒪᒻᒥᔪᖓ 

ᑲᑐᔾᔨᖃᑎᒌᑦᑎᐊᖁᔨᓪᓗᖓ ᓄᓇᓕᓐᓂ, 

ᓇᒻᒥᓂᖃᐅᑎᓕᓐᓂᑦ, ᒐᕙᒪᓂᑦ, ᒪᓕᒐᓕᕆᔨᓂᑦ 

ᐊᒻᒪᑦᑕᐅᖅ ᑎᒃᑯᐊᖅᑕᐅᓯᒪᔪᓂᑦ ᐃᓄᐃᑦ 

ᑎᒥᖁᑎᖏᓐᓂᑦ.  

 

ᐅᖃᖅᑏ, ᐃᖅᑲᐅᒪᓂᐊᕋᕕᑦ ᑕᐃᒪ ᑖᓐᓇ 

ᑎᑭᓯᒪᒍᓐᓇᖅᑐᑯᓘᔪᒻᒥᒻᒪᑦ ᓯᕗᓕᖅᑎ ᑕᑉᑐᓇ 

ᕿᑭᖅᑖᓘᑉ ᐅᐊᓐᓇᖓᓄᑦ ᐳᓚᕋᒋᐊᖅᑐᓂ 

ᐱᖃᓯᐅᑎᓪᓗᓂᐅᒃ ᓄᓘᔮᓕᕆᕕᐅᓂᐊᖅᑐᖅ. 

 

(ᑐᓵᔨᒃᑰᖏᑦᑐᖅ) ᐅᖃᖅᑏ, 

ᐊᖏᖅᑕᐅᔪᒪᒐᓗᐊᖅᑐᖓ ᐅᖃᐅᓯᔅᓴᓐᓂᑦ 

ᐱᔭᕇᕈᒪᓪᓗᖓ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᑐᒃᓯᕋᕐᒪᑦ 

ᐃᓚᒋᐊᒃᑲᓐᓂᕈᒪᓪᓗᓂᐅᒃ ᐅᖃᐅᓯᒃᓴᖏᑦ 

ᓄᖑᖏᓐᓂᖏᓐᓄᑦ ᐱᔾᔪᑎᒋᓪᓗᒍ. ᐋᒃᑳᖅᑕᐅᕚ? 

ᐋᒃᑳᖅᑐᒥᒃ ᑐᓴᓐᖏᓐᓇᒪ, ᑲᔪᓯᑐᐃᓐᓇᕆᑦ ᒥᔅᑕ 

ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ 

ᑲᑎᒪᔨᐅᖃᑎᒃᑲ. 

 

ᐊᒻᒪᑦᑕᐅᖅ ᐅᖃᖅᑏ, ᐅᒃᐱᕆᔭᖃᑦᑎᐊᕐᒥᔪᖓ 

ᑕᒪᒃᑯᐊ ᑎᒥᐅᔪᑦ ᓈᓚᒃᑎᐅᔪᓪᓘᓐᓃᑦ 

ᓈᓚᑦᑎᐊᕆᐊᖃᕐᓂᖏᓐᓂᒃ ᐅᖃᐅᓯᐅᔪᓂᒃ, 

ᐃᓱᒫᓗᒋᔭᐅᔪᓂᒡᓘᓐᓃᑦ ᐃᓄᑐᐃᓐᓇᕐᓃᓐᖔᖅᑐᓂᒃ. 

ᑕᒪᒃᑯᐊ ᐱᕐᔪᐊᒻᒪᕇᑦ 

ᑮᓇᐅᔭᓕᐅᕈᑕᐅᓇᓱᐊᕐᓂᐊᑐᓪᓘᓐᓃᑦ 

ᑲᔪᓯᕙᓪᓕᐊᑎᓪᓗᒋᑦ. ᑕᒪᒃᑯᐊ ᑭᒃᑯᑐᐃᓐᓇᐃᑦ 

ᐃᓄᑐᐃᓐᓇᖅᑎᒍᑦ ᑐᓴᐅᒪᑎᑕᐅᑦᑎᐊᕆᐊᖃᕋᑦᑕ 

ᐱᕙᓪᓕᐊᓂᐅᔪᓂᒃ, ᑐᓴᐅᒪᑦᑎᐊᕐᓗᑕᓗ 

ᖃᓄᐃᑉᐸᓪᓕᐊᔪᓂᒃ. ᐊᒻᒪᓗ 

ᐅᖃᖃᑕᐅᔪᓐᓇᑦᑎᐊᕆᐊᖃᖅᑐᒍᑦ 

ᐃᓄᑐᐃᓐᓇᐅᓪᓗᑕ ᑕᒪᒃᑯᐊ 

ᑲᔪᓯᕙᓪᓕᐊᓂᐊᖅᑎᓪᓗᒋᑦ, 

ᑲᔪᓯᕙᓪᓕᐊᖁᔭᐅᑎᓪᓗᒋᓪᓘᓐᓃᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐃᖃᓗᐃᑦ-ᑕᓯᓗᒃ, ᒥᔅᑐ ᕼᐃᒃ”. 

ᓄᓇᕗᒻᒥ ᑕᓪᓕᒪᒋᔭᖓᓐᓂ ᐃᓅᓱᒃᑯᑦ 

ᒪᓕᒐᓕᐅᖅᑎᖏᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ 

ᓇᖏᖅᓯᕗᖓ ᒪᒃᑯᑦᑐᑦ ᑕᐃᒃᑯᐊ 

ᒪᓕᒐᓕᐅᖅᑎᓐᖑᐊᖑᓚᐅᖅᓯᒪᒻᒪᑕ 

ᓅᕖᕙᐅᓚᐅᖅᑐᒥᒃ ᑕᒫᓃᑦᑐᓐᓇᓚᐅᕐᒥᒻᒪᑕ 

ᐊᕐᕌᒍᑕᒫᖅᓯᐅᑎᒋᔭᐅᓕᖅᖢᓂᓗ ᑖᓐᓇ.  

 

22 ᒪᒃᑯᑦᑐᑦ ᓄᓇᕗᑦᒥᐅᑕᐃᓐ 

ᒪᓕᒐᓕᐅᖅᑎᓐᖑᕆᐊᖅᑐᓚᐅᖅᓯᒪᔪᑦ ᐅᓪᓘᓐᓄᑦ 

ᒪᕐᕉᓐᓄᑦ ᑐᑭᓯᒃᑲᓂᕐᓂᐊᕐᒪᑕ 

ᖃᓄᐃᓕᐅᖃᑦᑕᕐᒪᖔᑦ ᑕᒪᒃᑯᐊ ᒪᓕᒐᓕᐅᖅᑏᑦ 

ᓄᓇᓕᒻᒥᓂᓪᓗ ᑭᒡᒐᑐᖅᖢᑎᒃ. ᑕᐃᒃᑯᐊ 

ᓄᓇᕗᑦᒥᐅᑕᑯᓗᐃᑦ ᒪᒃᑯᑦᑐᑦ ᓂᕈᐊᖅᑕᐅᓚᐅᖅᑐᑦ 

ᐃᓕᓐᓂᐊᕐᕕᐊᓗᒻᒦᖔᖅᖣᑎᒃ ᐊᒻᒪᓗ 

ᓂᕈᐊᖅᓯᖅᑕᐅᓪᓗᑎᒃ ᐅᖃᖅᑎᑎᓐᓄᑦ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1975 

ᐃᖅᑲᓇᐃᔭᖅᑎᖏᑦ ᑖᒃᓱᒥᖓ ᒪᓕᒐᓕᐅᕐᕕᔾᔪᐊᒥᑦ 

ᕿᒥᕐᕈᐊᑎᑦᑎᖥᖅᐳᓐ ᖃᓄᐃᓕᐅᖃᑦᑕᕐᒪᖔᑦ 

ᐅᖃᖅᑎ, ᓯᕗᓕᖅᑎ, ᒪᓕᒐᓕᐅᖅᑏᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᑦ. ᐅᖃᐅᓯᒃᑯᑦ 

ᐊᐱᖅᑯᑎᔅᓴᒥᓐᓂᒃ, ᐅᖃᐅᓯᕆᓂᐊᖅᑕᒥᓐᓂᓪᓗ 

ᐊᐱᖅᑯᑎᒋᓂᐊᖅᑕᒥᓐᓂᓪᓗ 

ᐋᖅᑭᒃᓱᐃᔪᕋᓛᕈᓘᖃᑦᑕᓚᐅᖅᑐᓐ ᐊᒻᒪᓗ ᑕᕝᕙᓂ 

ᑕᐃᒫᑐᐃᓐᓇᖅ ᑲᑎᒪᕐᔪᐊᖅᑐᑎᑐᑦ 

ᐱᐅᓯᖃᓚᐅᕆᓪᓗᑎᒃ. 

 

ᐅᖃᖅᑏ, ᒥᔅᑕ ᑕᑉᑐᓇ, ᒥᓂᔅᑕᐃᑦ ᐊᑕᐅᓯᐅᖏᑦᑐᓐ, 

ᐅᕙᖓᓗ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ, 

ᑲᒥᓴᓇᕗᓪᓗ ᐃᐊᑦᓇ ᐃᓚᐃᐊᔅ ᑕᒫᓂ 

ᖁᓐᖏᐊᒋᐊᖅᑐᓚᐅᖅᓯᒪᔪᖑᑦ ᑲᑎᒪᕐᔪᐊᖅᑎᓪᓗᒋᑦ. 

ᐊᒻᒪᓗ ᐅᖃᐅᓯᖏᑦ ᐊᒃᓱᐊᓗᒃ ᑐᓴᕈᒥᓇᓚᐅᖅᑐᑦ 

ᑕᐃᒃᑯᐊ ᓂᓪᓕᐅᑎᒋᔭᐅᓚᐅᖅᑐᓐ 

ᑲᑎᒪᕐᔪᐊᕐᖑᐊᖅᑎᓪᓗᒋᑦ.  

 

ᐅᑯᐊ ᓇᓗᓇᐃᑲᐃᓐᓇᓚᒃᑲ ᑕᐃᒃᑯᐊ 

ᑭᒡᒐᑐᐃᑦᑎᐊᖅᑐᐊᓘᓚᐅᖅᑐᑦ ᒪᒃᑯᑦᑐᑦ: 

 

ᔮᓱᐊ ᕼᐊᐅᓕ, ᐊᒥᑦᑐᕐᒥᑦ ᑭᒡᒐᖅᑐᐃᓪᓗᓂ 

 ᐅᖃᑦᑎᓐᖑᐊᖑᓪᓗᓂᓗ; 

 

ᒥᓯᐅᓪ-ᑯᕆᔅᑕᓐ ᓴᒻᒧᖅᑐᖅ, ᑲᖏᖅᖠᓂᐅᑉ 

 ᓂᒋᐊᓃᓐᖔᖅᑐᖅ; 

 

ᐅᕕᓕ ᐅᓈᓕ, ᑭᒡᒐᖅᑐᐃᓪᓗᓂ ᕿᑭᖅᑖᓘᑉ 

 ᓂᒋᐊᓂ; 

 

ᓅᓚᓐ ᑭᒍᑦᑕᖅ, ᑭᒡᒐᖅᑐᐃᓪᓗᓂ ᖁᑦᑎᑐᕐᒥ; 

 

ᐋᓯᓕ ᑲᒥᓐᔅ, ᑭᒡᒐᖅᑐᐃᓪᓗᓂ ᐃᖃᓗᐃᑦ 

 ᓂᐊᖁᖒᕐᒥᒃ; 

 

ᑐᐊᕋ ᖃᕕᒃ, ᑕᓯᐅᔭᕐᔪᐊᕐᒥᒃ ᑭᒡᒐᑐᖅᖣᓂ; 

 

ᐊᓕᓴ ᒪᑐ, ᑭᒡᒐᖅᑐᐃᓪᓗᓂ ᐊᕐᕕᐊᑦ ᓂᒋᐊᓂᒃ; 

 

ᐊᓂᑕ ᑯᐸᒃ, ᐊᐃᕕᓕᖕᒥᑦ ᑭᒡᒐᖅᑐᐃᓪᓗᓂ; 

ᑎᐊᓐ ᐱᐊᕆᐅᓪ, ᑭᒡᒐᖅᑐᐃᓪᓗᓂ ᐅᖅᓱᖅᑑᕐᒥᒃ; 

 

ᕕᓐᓴᓐ ᐃᓄᑉᐸᒃ, ᑭᒡᒐᖅᑐᐃᓪᓗᓂ ᖃᒪᓂᑦᑐᐊᕐᒥᒃ; 

 

ᔪᐃᔅ ᐋᕆᐊᖅ, ᑐᓄᓂᕐᒥᒃ ᑭᒡᒐᖅᑐᐃᓪᓗᓂ; 

 

ᑕᐃᓴᓐ ᐸᓗᒃ, ᐅᖅᑯᒻᒥᐅᓂᒃ ᑭᒡᒐᖅᑐᐃᓪᓗᓂ; 

 

ᐃᓕᓴᐱ ᐊᒡᓘᒃᑲᖅ, ᑭᒡᒐᖅᑐᐃᓪᓗᓂ ᐊᕐᕕᐊᑦ 

 ᐅᐊᓐᓇᖓᓂᒃ ᑎᑭᕋᔾᔪᐊᖅ; 

 

ᓂᑰᓪ ᐊᒪᕈᐊᓕᒃ, ᑭᒡᒐᖅᑐᐃᓪᓗᓂ ᐃᖃᓗᐃᑦ 

 ᒪᓂᕋᔭᒃ; 

 

ᐊᐱᐊ ᑯᓪᓗᐊᓕᒃ, ᑭᒡᒐᖅᑐᐃᓪᓗᓂ ᐃᖃᓗᐃᑦ 

 ᓯᓈᕐᒥᒃ, ᑕᐃᒃᑯᐊᓗ ᒫᓂ ᐱᔨᑲᑖᖑᓯᒪᓪᓗᑎᒃ. 

 

ᐋᑕᒻ ᓇᑖᖅ, ᑲᖏᖅᖠᓂᐅᑉ ᐅᐊᓐᓇᖓ, 

 ᐃᒡᓗᓕᒑᕐᔪᒃ; 

 

ᔨᐊᓂ ᑭᓕᐊᓐᑎᐴᒎᒃ ᑭᒡᒐᖅᑐᐃᓪᓗᓂ ᖁᓪᓗᖅᑑᕐᒥᒃ; 

 

ᑕᓐᑐᕋ ᑯᓕᑉᑖᓇ, ᑭᒡᒐᖅᑐᐃᓪᓗᓂ ᓇᑦᑎᓕᖕᒥᐅᓂᒃ; 

 

ᒪᐃᑯ ᐅᓪᓚᑎᑕᖅ, ᑭᒡᒐᖅᑐᐃᓪᓗᓂ ᐊᒡᒍᒥᒃ; 

 

ᑳᓖᓐ ᓇᑲᓱᒃ, ᑭᒡᒐᖅᑐᐃᓪᓗᓂ ᐸᖕᓂᖅᑑᒥᒃ; ᐊᒻᒪᓗ  

 

ᔨᐊᓂᕖᕙ ᕗᕌᔅ, ᑭᒡᒐᖅᑐᐃᓪᓗᓂ 

 ᐃᖃᓗᒃᑑᑦᑎᐊᕐᒥᒃ.  

 

ᐅᖃᖅᑏ, ᐊᒻᒪᓗ ᑭᖑᓪᓕᖅᐹᒥᒃ 

ᖁᔭᓐᓇᒦᕈᒪᓗᐊᖅᑕᕋ ᑎᐊᑦ ᓇᑖᖅ, 

ᑭᒡᒐᖅᑐᐃᓚᐅᕐᒪᑦ ᐃᖃᓗᐃᑦ ᑕᓯᓗᒃᒥᑦ ᐃᓂᓐᓂᒃ; 

 

ᑖᓐᓇ ᐅᖃᓪᓚᖃᑎᒋᒐᓛᓚᐅᖅᓯᒪᒐᒃᑯ ᑕᕝᕙᓂ 

ᐅᕙᖓᓐᖑᐊᖑᑎᓪᓗᒍ. ᑕᐃᓐᓇ ᐊᒃᓱᐊᓗᒃ 

ᐅᐱᒋᓚᐅᖅᑕᕋ ᐊᒻᒪᓗ ᐃᓚᑯᓗᖏᑦ 

ᖁᕕᐊᓱᑦᑐᐊᓘᔪᔅᓴᐅᒋᕗᑦ ᖁᔭᓕᔪᔅᓴᐅᒋᓪᓗᑎᒃ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1976 

ᐃᒻᒪᖄ ᑕᕝᕙᓂ ᐃᒃᓯᕚᓛᖅᐳᖅ ᐃᓐᓇᕈᔾᔫᒥᒍᓂ. 

ᐃᖅᑲᓇᐃᔮᕋ ᓱᓖᓛᒃ ᐱᔭᕇᓐᖏᒻᒪᑦ 

ᒫᓐᓇᐅᖏᑦᑑᒐᓗᐊᖅ ᑭᒡᒐᖅᑐᐃᓛᖅᑐᔅᓴᐅᕗᖅ 

ᐃᓐᓇᕈᔫᒥᒍᓂ ᐃᒻᒪᖄ ᐃᒃᓯᕙᐅᑕᓐᓂᒃ. ᖁᔭᓐᓇᒦᒃ, 

ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᒪᓕᒐᓕᐅᖅᑎ ᐊᒡᒍ, ᒥᔅᑕ ᖁᐊᓴ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 244 - 4(2): ᐹᓂ 

ᐊᒻᒪᖅ ᓴᖅᑭᑎᑦᑎᒋᐅᕈᑖ ᐱᓐᖑᐊᓂᒃᑯᑦ 

Astro ᑕᕐᕆᔭᕐᕕᒻᒥ (ᖁᐊᓴ) 

 

ᐊᖓᔪᖅᑳᖅ ᐸᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ. 

ᒪᓕᒐᓕᐅᖅᑎᐅᖃᑎᒃᑲ ᐅᓪᓗᒥ 

ᑐᓴᖅᑎᑦᑐᒪᑐᐃᓐᓇᖅᑕᒃᑲ, ᐅᓐᓄᒃ 7:00-ᒧᐊᖅᐸᑦ 

ᑕᐃᒪ ᑕᑉᐱᑲᓂ ᑕᕐᕆᔭᕐᕕᑦᑎᓐᓂ ᑖᒃᑯᐊ ᐃᒡᓗᓕᖕᒥ 

ᓴᓇᔭᐅᔪᕕᓃᑦ ᑕᕐᕆᔭᖅᑕᐅᓂᐊᕐᒪᑕ ᐊᑎᖓᐃᓐᓇ 

ᐃᖅᑲᐃᓇᓱᒃᑕᕋᓗᐊᕋ, ᐃᖅᑲᐃᔪᓐᓇᐃᓪᓕᒐᒃᑯ. 

ᑭᓯᐊᓂ ᐃᓄᒃᑎᑎᑦ ᐋᖅᑭᒃᓱᖅᑕᐅᓯᒪᔪᖅ ᐃᒡᓗᓕᖕᒥ 

ᖃᐅᔨᒪᒐᑦᑕ, ᐃᒡᓗᓕᖕᒥ ᑕᕐᕆᔭᓕᐅᒃᑲᐅᖕᒪᑕ 

ᑕᑉᐱᒃᑯᐊ. 

 

ᐊᒻᒪ ᐅᓐᓄᒃ ᑕᐃᒪ 7:00-ᒧᐊᖅᐸᑦ 

ᐃᖅᑲᐃᑎᒃᑲᓐᓂᕈᒪᑐᐃᓐᓇᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑲ ᑕᕐᕆᔭᒐᒃᓴᖅᑕᖃᕐᓂᐊᕐᒪᑕ 

ᑕᑉᐱᖕᓇ ᐃᒡᓗᓕᖕᒥᐅᑕᖅ, ᑖᓐᓇ ᕚᓂ ᐊᒫᖅ ᑖᓐᓇ 

ᐋᖅᑭᒃᓱᖅᑕᕕᓂᐊ ᐊᒻᒪ ᐃᓚᒋᔭᐅᓪᓗᓂ ᑕᐃᑲᓂ 

ᑕᕐᕆᔭᓕᐅᖅᑕᐅᔪᓂᑦ ᖃᓄᖅ ᑕᑉᐸᖕᓇ ᐃᒡᓗᓕᖕᒥ 

ᐃᓄᒃᓯᐅᑎᓂᒃ ᑕᑯᒃᓴᐅᑎᑦᑎᓂᐊᖅᑐᑦ ᑕᑉᐱᑲᓂ 

Astro Theatre-ᖑᓂᕋᖅᑕᐅᔪᒥᑦ. 

ᐃᖅᑲᐃᑎᒃᑲᓐᓂᑐᐃᓐᓇᖅᑕᒃᑲ 

ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎᑦ ᐅᖃᐅᓯᖏᑦ. 

ᐊᑎᖁᑎᖃᕈᓐᓃᕋᒪ. (ᑐᓵᔨᑎᒍᑦ) 4. ᐅᖃᐅᓯᒃᑯᑦ 

ᐊᐱᖅᑯᑕᐅᓚᐅᖅᑐᓂᑦ ᑭᐅᔪᑏᑦ. 5. 

ᐳᓛᕆᐊᖅᓯᒪᔪᓂᑦ ᐃᓕᓴᖅᓯᓂᖅ. ᒥᔅᑕ Hᐃᒃᔅ.  

 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 

ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᐃᒫᑐᐃᓐᓇᖅ ᒪᒃᑯᑦᑐᓂᒃᑯᐊ 

ᒪᓕᒐᓕᐅᖅᑎᓐᖑᐊᖑᓚᐅᖅᓯᒪᒻᒪᑕ 

ᐃᓕᓴᕆᔭᐅᓚᐅᖅᑐᖓᓗ ᑕᕝᕙᓃᖃᑕᐅᓪᓗᖓ, 

ᑎᐊᑦ ᓇᑖᖅ ᐃᓕᓴᕆᔪᒪᓕᕆᕙᕋ 

ᑕᕝᕙᓃᖃᑕᐅᓕᕐᒪᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ (ᑐᓵᔨᑎᒍᑦ): ᑐᓐᖓᓱᒋᑦ ᒪᓕᒐᓕᐅᕐᕕᖕᒧᑦ. 

(ᑐᓵᔨᑎᑰᕈᓐᓃᖅᑐᑦ) ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ, ᒥᔅᑕ ᓴᒻᒧᖅᑐᖅ 

ᑲᖏᖅᖠᓂᕐᒧᑦ, ᐊᒻᒪ ᐃᒡᓗᓕᒑᕐᔪᖕᒧᑦ ᑭᒡᒐᖅᑐᐃᔪᖅ.  

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐃᓕᑕᖅᓯᔪᒪᔪᖓ ᖃᖏᐊᕋ ᑕᒫᓂ 

ᐃᒃᓯᕙᖃᑕᐅᖕᒪᑦ, ᐹᓪ ᓴᒻᒧᖅᑐᖅ. ᖁᔭᓐᓇᒦᒃ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒧᑦ 

ᐳᓛᕆᐊᖅᓯᒪᔪᓂᒃ ᐃᓕᓴᖅᓯᓂᖅ. ᑭᒡᒐᖅᑐᐃᔪᖅ 

ᖃᒪᓂᑦᑐᐊᕐᒧᑦ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ. 

ᖃᒪᓂᑦᑐᐊᕐᒥᐅᑕᐃᓪᓗ ᓄᓇᕗᑦᒥᐅᑕᐃᓪᓗ 

ᐅᓪᓗᖃᑦᑎᐊᕐᓂᐊᖅᐳᑦ.  

 

ᐅᓪᓗᒥ ᐃᓕᑕᖅᓯᔪᒪᕗᖓ ᒪᓕᒐᓕᐅᕐᕕᒻᒥ, 

ᐊᕐᕕᐊᕐᒥᐅᑕᐅᓕᖅᑑᒐᓗᐊᖅ ᑭᓯᐊᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1977 

ᖃᒪᓂᑦᑐᐊᕐᒥᐅᑕᓂᑦ ᐃᓚᖃᕐᒪᑦ. ᑕᒫᓃᒻᒫᖅᑐᓂ 

Hᐃᐅ ᓇᑎᓛᖅ, ᑐᓐᖓᓱᑦᑎᐊᕐᓂᐊᖅᐳᖅ. 

ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒪᓕᒐᓕᐅᕐᕕᖕᒧᑦ ᑐᓐᖓᓱᒃᑎᐊᕆᔅᓯ. 

ᒪᓕᒐᓕᐅᕐᕕᖕᒧᑦ ᐳᓛᕆᐊᖅᓯᒪᓂᕐᒧᑦ ᐃᓕᓴᖅᓯᓂᖅ. 

ᐊᑎᖁᑎᖃᕈᓐᓃᕋᒪ. 6. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖁᑦᑎᒃᑐᒧᑦ, ᒥᔅᑕ ᓲᔪᖅ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 388 - 4(2): ᐱᖃᓯᐅᔾᔭᐅᓂᖓ 

ᐃᓄᐃᑦ ᖃᐅᔨᒪᔭᑐᖃᖏᑦ (ᓲᔪᖅ) 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᑯᑎᒐ 

ᑐᕌᖅᑎᑕᕋ ᐊᖓᔪᖅᑳᖅ ᒥᓂᔅᑕᒧᑦ, ᐃᓄᐃᑦ 

ᖃᐅᔨᒪᔭᑐᖃᖏᓐᓄᑦ. 

 

ᑖᔅᓱᒥᖓ ᐊᐱᖅᓱᖃᑦᑕᖅᓯᒪᒐᒪ ᑕᐃᑲᓂ 

ᕿᒪᖔᖅᑕᑦᑎᓐᓂ ᑭᐅᔭᐅᔪᒪᓪᓗᖓ 

ᑐᑭᓯᑎᑕᐅᔪᒪᓪᓗᖓ. ᑕᒪᓐᓇᖃᐃ 

ᐊᐱᖅᓲᑎᒋᖃᑦᑕᖅᑕᕋ ᐃᒪᓐᓇ 

ᐅᖃᐅᔭᐅᖃᑦᑕᓚᐅᕋᒪ, ᐱᓕᕆᖃᑎᒌᒎᑦ 

ᐃᖅᑲᓇᐃᔭᖅᑎᒌᑦ ᑐᑭᓯᓇᓱᑦᑎᐊᓚᐅᕐᓗᑎᑦ ᑕᒪᓐᓇ 

ᑭᐅᔭᐅᓛᖅᐳᖅ, ᑭᐅᔭᓯᒪᒐᓗᐊᖅᐳᖓᓗᑭᐊᖅ 

ᐅᓪᓗᒥ ᑕᒪᓐᓇ ᓱᓕ ᑭᐅᔭᐅᓪᓚᑦᑖᖅᑐᖅ 

ᑐᑭᓯᓚᐅᖅᓯᒪᓐᖏᓐᓇᒃᑯ. ᑕᒪᓐᓇᖃᐃ 

ᐸᕐᓇᐃᔾᔪᑕᐅᓯᒪᓕᖅᐳᖅ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᐃᓕᖅᑯᓯᓕᕆᓂᕐᒧᑦ ᒥᓂᔅᑑᔪᖅ, ᒥᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ, 

ᐅᖃᖅᑎᑦᑎᔩ ᐊᒻᒪᓗ ᒪ’ᓈᖅᖢᒍᓗ 

ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ ᐊᐱᕆᑎᓪᓗᒍ. 

ᐅᑉᓗᒃᑰᖅᖢᒋᓪᓗ ᓄᓇᕗᑦᒥᐅᖃᑎᒃᑲ.  

ᐅᖃᖅᑎᑦᑎᔩ, ᑕᐃᓐᓇ 

ᑐᑭᕼᐃᓪᓗᐊᕕᑦᑑᔭᓐᖏᑕᕋᓗᐊᕋ ᑭᕼᐃᐊᓂ 

ᕼᐅᓇᓪᓚᕆᒻᒥᒃ ᓇᓗᓇᐃᖅᑎᖅᕼᐃᒪᔪᒥᒃ 

ᐊᐱᖅᑯᑎᖃᒻᒪᖔᑦ ᑭᕼᐃᐊᓂ ᑐᑭᕼᐃᓪᓗᒍᓗ 

ᑕᒪᓐᓇ ᐃᓄᐃᑦ ᖃᐅᔨᒪᔭᑐᖃᖓ ᐱᔾᔪᑎᒋᓪᓗᒍ 

ᐊᐱᖅᑯᑎᒋᒻᒪᒍ.  

 

ᑕᐃᒃᕼᐅᒪᓂ, ᐅᖃᖅᑎᑦᑎᔩ, ᑕᒪᓐᓇ ᐆᒪ ᒐᕙᒪᐅᑉ 

ᐃᓗᐊᓂ 2003 ᐃᓗᐊᓂ ᐱᒋᐊᖅᖣᓂ ᑕᒪᒃᑯᐊ 

ᐱᓕᕆᕖᑦ ᐊᔾᔨᒌᖏᑦᑐᓄᑦ ᑕᒪᓐᓇ 

ᐊᑐᖁᔭᐅᕼᐃᒪᔪᖅ IQ ᐱᔾᔪᑎᒋᓪᓗᒍ. 

ᑲᑎᒪᔨᖁᑎᖏᑉᓗ ᐅᕗᖓ ᒐᕙᒪᑦ ᐃᓗᐊᓄᑦ 

ᐊᑐᖁᔭᐅᕼᐃᒪᔪᓂᒃ ᑖᑉᕼᐅᒪ ᒐᕙᒪᐅᑉ ᐃᓗᐊᓂ 

ᑕᐃᑲᓐᖔᑐᑉᓗ ᑲᒪᒋᔭᐅᑦᑎᐊᕐᒪᑕ ᐅᑉᓗᒥᒧᑦ 

ᑎᑭᑦᑐᒍ. ᑕᐃᒃᑯᐊ ᐊᖏᖅᑕᐅᕼᐃᒪᔪᑦ ᐃᓗᓕᖏᑦ 

ᑖᒃᕼᐅᒪ ᒐᕙᒪᐅᑉ ᐃᓗᐊᓂ IQ ᐱᔾᔪᑎᒋᓗᒍ. 

 

ᑕᒪᓐᓇ ᑐᑭᕼᐃᓐᓂᕈᒃᑯ ᐊᐱᖅᑯᑎᒋᔭᖓ ᑕᕝᕘᓇ 

ᑭᐅᔪᓐᓇᖅᐸᕋ ᒫᓐᓇ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇ ᒥᓂᔅᑕ 

ᑐᑭᓯᑎᑦᑎᐊᓚᐅᕐᓚᒋᓇᐃᑦ. ᐅᓇ ᐸᕐᓇᐅᑎᒋᓯᒪᕙᕋ 

ᑕᑯᔪᒪᕙᕋ ᐃᓄᐃᑦ ᖃᐅᔨᒪᓂᑐᖃᖏᓐᓂᒃ. 

 

ᐃᓅᓯᓕᕆᓂᖅ ᐊᐃᑉᐸᕇᖕᓄᑦ ᐊᒻᒪᓗ 

ᐃᓄᓕᕆᓂᕐᒧᑦ ᐃᖅᑲᖅᑐᐃᕕᓕᕆᓂᕐᒧᑦ ᑕᒪᓐᓇ 

ᐅᓪᓗᒥ ᐃᓚᐅᓕᕈᓐᓇᖏᓐᓇᑦᑕ ᑕᒪᒃᑯᓄᖓ 

ᕿᑐᓐᖓᑎᓐᓄᓪᓗ ᐊᖅᓵᖅᑕᐅᔭᖦᖢᑕ. 

 

ᑕᐃᒪᐃᑦᑑᓂᖓᓄᑦ ᑖᓐᓇ ᐊᒻᒪᓗ ᑕᕝᕙᓂ 

ᑎᑎᖅᑲᓂ ᐸᕐᓇᐅᑎᒋᔭᐅᓯᒪᔪᓂ ᑕᑯᓚᐅᖅᖢᖓ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1978 

ᐃᓄᐃᒡᒎᖅ ᖃᐅᔨᒪᓂᑐᖃᖏᑦ ᑕᕝᕙᓂ 

ᓇᓂᔭᐅᓯᒪᖏᑦᑐᑦ. ᑕᐃᒃᑯᐊᖃᐃ ᑎᑎᕋᐃᑦ 

ᓱᓕᓐᖏᓚᓇᐃᑦ? 

 

ᑖᑦᓱᒥᖓᐅᓇ ᐊᐱᖅᑯᑎᖃᖅᑐᖓ ᑕᒪᓐᓇ 

ᐊᐱᖅᑯᑎᒋᖃᑦᑕᖅᓯᒪᒐᒃᑯ ᑐᑭᓯᓇᓱᓚᐅᕐᓗᓂᐅᒎᖅ 

ᑭᐅᓛᖅᐹ. ᑭᐅᔭᐅᓚᐅᖅᓯᒪᖏᓐᓇᒪ ᐅᓪᓗᒥᒧᑦ. 

ᖃᓄᕐᒪᓐᓇ ᑐᕌᒐᖃᖅᑑᒐᓗᐊᖅ ᐊᒻᒪᓗ 

ᑕᕝᕙᓃᓐᓂᕋᖅᑕᐅᓪᓗᓂ ᐊᑐᓕᕈᓐᓇᖅᑎᑕᐅᓇᓂᓗ. 

 

ᒥᓂᔅᑕᐅᑎᓪᓗᑎᑦ ᑕᒪᓐᓇ ᑐᑭᓯᓇᓱᑦᑎᐊᓚᐅᕐᓗᒍ 

ᑕᕝᕗᖓ ᒪᓕᒐᕐᒧᑦ ᐃᓕᔭᐅᖃᓯᐅᑎᔪᓐᓇᖅᐱᐅᒃ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᖅᑯᓯᓕᕆᓂᕐᒧᑦ ᒥᓂᔅᑕ 

ᖁᒃᓱᒃ. 

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ’ᓇᓪᓗᐊᕕᒃ 

ᐅᖃᖅᑎᑦᑎᔩ. ᑕᐃᒪ ᐅᐊᑦᓯᐊᖅ ᐅᖃᓚᐅᕋᒪᐃᓛᒃ 

ᑕᒪᓐᓇ 2003 ᐱᒋᐊᖅᑎᑕᐅᓚᐅᖅᓯᒪᒡᒪᑦ ᒐᕙᒪᐅᑉ 

ᐃᓗᐊᓂ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ 

ᐱᔾᔪᑎᒋᓪᓗᒍ ᐊᒻᒪᓗ ᑲᑎᒪᔨᕋᓛᖃᖅᑐᓂ 

ᐊᔾᔨᒌᖏᑦᑐᓂᒃ ᐃᖅᑲᖅᑐᐃᕕᓕᕆᓂᕐᒧᓘᓐᓃᑦ, 

ᐋᓐᓂᐊᖅᑐᓕᕆᓂᕐᒧᓘᓐᓃᑦ, ᐃᓅᑉᓘᓐᓃᑦ 

ᐃᓕᖅᑯᕼᐃᖓ ᐱᔾᔪᑎᒋᓪᓗᒍ ᐊᒻᒪᓘᓐᓂᑦ 

ᐃᓕᓐᓂᐊᕐᓂᖅ ᐱᔾᔪᑎᒋᓗᒍ. ᐅᖃᖅᑎᑦᑎᔩ, ᑖᒃᑯᐊ 

ᑲᑎᒪᔨᕋᓛᑦ ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑕ 

ᑲᑎᒪᔨᖁᑎᖏᓐᓂᒃ ᐊᔾᔨᒌᖏᑦᑐᓂᒃ 

ᕼᐃᕗᒧᐊᒋᐊᖁᔭᐅᕼᐃᒪᔪᓂᒃ ᑲᒪᒋᔭᖃᔪᖕᒪᑕ 

ᑕᕝᕘᓇ ᑭᐅᔪᓐᓇᖅᐸᕋ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᓐᖏᓐᓇᒪ 

ᑖᔅᓱᒥᖓ ᑐᑭᓯᒐᓗᐊᖅᑐᖓ ᑕᐃᓐᓇ 

ᐅᖃᓕᒫᖅᓯᒪᔭᕋ ᐅᒃᐱᕆᒐᒃᑯ ᐅᖃᐅᓯᕆᖅᑲᐅᔭᕋ 

ᑕᕝᕙᓂᒎᖅ ᐃᓕᓯᒪᖏᒻᒪᑦ.  

 

ᒪᑯᐊ ᐃᓕᓐᓂᐊᖅᑐᓕᕆᓃᑦ, 

ᐃᓚᐅᔪᓐᓇᖅᓯᑦᑎᐊᕐᒪᑕ ᐃᓐᓇᑐᖃᐃᑦ ᐊᒻᒪᓗ 

ᐅᖃᐅᓯᖅ ᓴᐳᒻᒥᔭᐅᓪᓗᓂ, ᑲᒥᓴᓇᖃᒻᒪᕆᒃᖢᓂ. 

ᑕᒪᑐᒧᖓ ᓱᓕ ᐃᓚᐅᔪᓐᓇᖅᓯᓯᒪᖏᓐᓇᑦᑕ 

ᐃᓅᓯᓕᕆᓂᕐᒧᑦ. ᑕᐃᒃᑯᓂᖓ ᐅᖃᐅᓯᕆᖅᑲᐅᔭᓐᓂᒃ 

ᐊᒻᒪᓗ ᑐᑭᖃᓪᓚᑦᑖᖅᑐᒥᒃ ᑭᐅᔭᐅᔾᔮᖏᓐᓂᕋ 

ᑐᑭᓯᒐᒪ. 

 

ᓱᓕ ᐱᕕᖃᓕᕐᓂᕈᒪ ᐊᐱᖅᓲᑎᒋᒃᑲᓐᓂᕈᒫᖅᑕᕋ 

ᑐᑭᓯᒐᒃᑯ ᑖᓐᓇ ᑕᐃᒃᑯᐊ ᐅᖃᐅᓯᕆᔭᑎᑦ 

ᐋᖅᑭᒃᓱᖅᓯᒪᓂᖏᓐᓂᒃ. ᖃᓄᐃᒻᒪᓄᓇ ᑖᓐᓇ 

ᐃᓄᐃᑦ ᖃᐅᔨᒪᔭᖓᑦ ᐃᓅᓯᓕᕆᔾᔪᓯᖓᑦ ᑕᕝᕗᖓ 

ᐸᕐᓇᐅᒻᒦᓐᓂᕋᖅᑕᐅᒐᓗᐊᖅᖢᓂ 

ᐃᓕᔭᐅᔪᓐᓇᓐᖏᓚᖅ, ᑭᓱᒥ ᐱᔾᔪᑎᖃᖅᐸ? ᑖᓐᓇ 

ᑐᑭᓯᔭᒃᑯᓪᓕ ᐱᑕᖃᓐᖏᒻᒪᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᖅᑯᓯᓕᕆᓂᕐᒧᑦ ᐊᒻᒪ 

ᐃᓕᖅᑯᓯᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅᑕ ᖁᒃᓱᒃ.  

 

ᐊᖓᔪᖅᑳᖅ ᔪᐊᔾ ᖁᒃᓱᒃ: ᒪ`ᓇᓪᓗᐊᕕᒃ 

ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᒻᒪ ᒪ`ᓈᒃᑲᓐᓂᖅᖢᒍ 

ᒪᓕᒐᓕᐅᖅᑎᐅᖃᑎᒐ. ᑕᐃᑲ ᒪᓕᒐᓕᐅᖅᑎᐅᖃᑎᒐ 

ᐃᖅᑲᐅᒪᑦᑎᐊᕐᒪᑕ ᑕᒪᓐᓇ ᐅᖃᐅᓯᐅᓚᐅᕐᒥᖕᒪᑦ 

ᐃᑉᐸᒃᓵᓂᓗᐊᓐᓈ ᑖᒃᑯᐊ ᑲᑎᒪᔨᑐᐃᓐᓇᓕᒫᑦ 

ᑲᑎᑦᑐᑎᒃ. ᑭᓯᐊᓂ ᑕᐃᒃᑯᐊ ᐅᖃᐅᓯᐅᓚᐅᖅᑐᑦ 

ᐃᓚᖏᑦ ᓯᕗᒧᐊᒋᐊᕈᑕᐅᔪᒫᖅᑐᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1979 

ᑲᑎᒪᔨᐊᓛᖃᕐᓂᐊᕐᕙᓘᕝᕙ ᖃᓄᐃᓐᓂᐊᕐᒪᖔᑦ 

ᑐᑭᑖᑦᑎᐊᓚᐅᖅᑎᓪᓗᒍ ᑕᒪᓐᓇ 

ᖃᓄᖅᑑᕈᑕᐅᒋᐊᕈᓐᓇᕐᒪᑦ ᑐᑭᓯᓚᐅᕋᒃᑯ 

ᑕᐃᒪᓐᓇᐃᑦᑐᒥᒃ.  

 

ᑭᓯᐊᓂ ᒫᓐᓇᐅᔪᖅ ᐅᓪᓗᒥᒧᑦ ᑖᒃᑯᐊ ᐅᐊᑦᑎᐊ 

ᐅᖃᓚᐅᕋᒪ 2003 ᐃᓗᐊᓂ ᐱᒋᐊᖅᑐᓂ 

ᐊᔾᔨᒌᓐᖏᑦᑐᓂᑦ ᑲᑎᒪᔨᐊᓛᖃᕐᒪᑦ, ᓲᕐᓗ 

ᐃᓅᓯᓕᕆᓂᕐᒧᑦ, ᐋᓐᓂᐊᖃᕐᓇᖏᑦᑐᓕᕆᓂᕐᓘᓐᓃᑦ 

ᐱᔾᔪᑎᒋᓗᒍ ᐊᒻᒪᓗ ᐃᖅᑲᖅᑐᐃᕕᓕᕆᓂᖅ ᐊᒻᒪᓗ 

ᐃᓕᓐᓂᐊᕐᓂᐅᑉ ᐃᓗᐊᓂ ᐊᒻᒪᓗ ᐃᓅᑉ 

ᐃᓕᖅᑯᓯᖓ, ᑕᒪᒃᑯᐊ ᐊᔾᔨᒌᓐᖏᑦᑐᑦ 

ᑲᑎᒪᔨᐊᓛᖃᖅᑎᑕᐅᓪᓗᑎᑦ. ᑕᐃᒃᑯᐊᓗ ᐃᓄᐃᑦ 

ᖃᐅᔨᒪᔭᑐᖃᖏᑕ ᑲᑎᒪᔨᖏᑦ ᑖᒃᑯᐊᑦᑕᐅᖅ ᐅᕗᖓ 

ᒐᕙᒪᒧᑦ ᐅᓪᓗᑕᒫᖅᓯᐅᑎᖏᓐᓄᓘᓐᓃᑦ, 

ᐱᓕᕆᕕᖏᓐᓄᓘᓐᓃᑦ ᐊᑐᖅᑕᐅᖁᔭᐅᓯᒪᔪᓂᒃ 

ᓯᕗᒧᒋᐊᖅᑎᑦᑎᔪᓐᓇᑕᕐᒪᑕ. ᐅᕙᒍᑦ ᒐᕙᒪᐅᓪᓗᑕ 

ᐱᓕᕆᕕᐅᓪᓗᑕ ᑕᐃᒃᑯᐊ ᑲᒪᒋᖁᔭᐅᓯᒪᔪᑦ 

ᑲᒪᒋᒋᐊᕈᓐᓇᑉᑕᕋᑦᑎᒍ ᑕᒪᓐᓇ ᑕᐃᒪᓐᓇᐃᑦᑐᒥᒃ 

ᒫᓐᓇ ᑭᐅᔪᓐᓇᖅᐸᕋ. ᒪ`ᓇᓪᓗᐊᕕᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᕿᑭᖅᑖᓘᑉ ᓂᒋᐊᓄᑦ, ᒥᔅᑕ ᔪᐊᓇᓯ.  

 

ᐊᐱᖅᑯᑦ 389 - 4(2): ᐃᓄᐃᑦ 

ᐃᓚᒋᔭᐅᓂᕆᔭᖏᑦ ᐃᖃᓗᐃᑦ 

ᖃᖓᑕᓲᒃᑯᕕᐊᑕ ᓴᓇᔭᐅᓂᖓᓂ (ᔪᐊᓇᓯ) 

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, 

ᐊᐱᖅᑯᑎᒃᑲ ᑐᕌᖅᑎᔪᒪᕙᒃᑲ ᐃᖏᕐᕋᔪᓕᕆᔨᒃᑯᑦ 

ᐱᕙᓪᓕᐊᔪᓕᕆᔨᒃᑯᓪᓗ ᒥᓂᔅᑕᖓᓐᓄᑦ.  

 

ᐅᖃᖅᑎᑦᑎᔩ, ᑖᓐᓇ ᐃᖃᓗᐃᑦ ᒥᑦᑕᕐᕕᖓᑕ 

ᓴᓇᔭᐅᓂᖓᑕ ᑕᒫᓂ ᐱᒋᐊᒪᐅᕐᒪᑕ 

ᐊᐅᔭᐅᓚᐅᖅᑎᓪᓗᒍ, ᐊᐅᔭᐅᓚᐅᖅᑐᒥᖏᓛ. 

 

ᐊᒻᒪᑦᑕᐅᖅ ᑖᓐᓇ ᐃᓚᖓ 24 ᐃᖃᓗᐃᑦ 

ᒥᑦᑕᕐᕕᖓᑕ ᓴᓇᔭᐅᓂᖓᓄᑦ ᐊᖏᖃᑎᒌᒍᑦ. ᑖᓐᓇ 

ᓇᓗᓇᐃᔭᐃᓯᒪᒻᒪᑦ ᐃᓄᐃᑦ ᐃᖅᑲᓇᐃᔭᕐᓂᖏᓐᓄᑦ 

ᑐᕌᖓᓪᓗᓂ, ᐊᒻᒪ ᐅᖃᖅᓯᒪᒋᓪᓗᓂ ᑖᒃᑯᐊ 

ᑲᑎᖅᓱᖅᐸᓪᓕᐊᓂᕆᔭᐅᔪᑦ ᐃᓄᐃᑦ 

ᐃᖅᑲᓇᐃᔭᕐᓂᖏᓐᓄᑦ ᐱᔭᕆᐊᖃᖅᑎᑕᐅᔪᑦ 

ᓴᓇᔭᐅᓂᖓᓂᑦ. 15 ᐳᓴᓐ ᑐᖔᓃᒋᐊᖃᓐᖏᒻᒪᑦ. 

 

ᒥᓂᔅᑕ ᑐᓴᖅᑎᑦᑎᒋᐊᕈᓐᓇᖅᑳ ᒫᓐᓇ ᐅᓪᓗᒥ ᑖᓐᓇ 

ᖃᓄᐃᓕᖓᓕᕐᒪᖔᖅ ᐃᓄᓐᓂᑦ  

ᐃᖅᑲᓇᐃᔭᖅᑎᖃᕋᓱᐊᕐᓂᕐᒧᑦ ᑐᕌᖓᓂᖃᖅᑎᓪᓗᒍ 

ᑖᓐᓇ ᓴᓇᔭᐅᓂᖓ ᒥᑦᑕᕐᕕ. ᖁᔭᓐᓇᒦ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑖᓐᓇ ᒪᓕᒐᓕᐅᖅᑎ 

ᐊᐱᖅᓱᕐᒪᑦ ᑕᒪᑐᒥᖓ. ᑕᐃᒃᑯᐊ ᐅᖃᐅᓯᕆᔭᖏᑦ 

ᓇᒻᒥᓂᖃᕐᓂᕐᒧᑦ ᑎᑎᕋᖅᑕᐅᓯᒪᔪᖅ 24 ᓯᓚᑖᒍᑦ 

ᐋᖅᑭᒃᓯᓚᐅᖅᓯᒪᒻᒪᑕ ᐃᓄᓐᓂᑦ ᖃᓄᖅ 

ᐃᖅᑲᓇᐃᔭᖅᑎᖃᕐᓂᐊᕐᒪᖔᑕ ᒥᑦᑕᕐᕕᒻᒥ 

ᐊᔪᓐᖏᓐᓂᖅᓴᐅᔪᒪᓪᓗᑎ ᐊᒻᒪ ᓇᒻᒥᓂᓕᓐᓂ 

ᑕᒪᒃᑯᐊ ᐊᑐᖅᑕᐅᓂᖅᓴᐅᖁᔭᐅᓪᓗᑎᒃ ᐃᓄᓐᓄᑦ 

ᓇᒻᒥᓂᓖᑦ. ᑕᐃᒪᐃᓛᒃ ᑕᒪᓐᓇ ᐊᕐᕌᓂ 

ᐃᖅᑲᓇᐃᔮᓃᕋᑖᑦᑎᐊᓪᓚᑦᑖᓚᐅᕐᒪᑕ ᒥᑦᑕᕐᕕᒻᒥ 

ᓴᓇᓕᖅᑐᑎᒃ. ᑕᒪᓐᓇ ᖃᐅᔨᓴᖅᑕᐅᑭᑕᐃᓐᓇᖅᑐᖅ 

ᒫᓐᓇᒧᓄᑦ ᖃᓄᖅ ᒪᓕᑦᑎᐊᓚᐅᕐᒪᖔᑕ, ᐊᒻᒪ 

ᓂᕆᐅᒃᑐᖓ ᑕᕝᕗᖓ ᐃᓪᓘᑉ ᐃᓗᐊᓄᑦ ᐅᐱᕐᖔᖅ 

ᑲᑎᒪᓕᕈᑦᑕ ᑐᓂᓯᓛᕆᐊᔅᓴᖅ ᖃᓄᖅ 

ᐱᓕᕆᓂᖃᕐᓂᕐᒪᖔᑕ ᒫᓯ 2015-ᒧᓄᑦ ᑎᑭᓯᒪᔪᓂᑦ 

ᐅᓂᒃᑳᓂᑦ. ᓇᑯᕐᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒻᒪ ᑕᐃᒃᑯᐊ 

ᐃᓚᖓᓂ 24, ᑎᑎᕋᖅᓯᒪᖏᒻᒪᑕ ᑖᓐᓇ 

ᓴᓇᔭᐅᓂᐅᔪᖅ ᒥᑦᑕᕕᒻᒥ ᐱᔭᕆᐊᖃᑦᑎᑎᒻᒪᑦ 

ᐊᑐᓕᖅᑎᑦᓯᓗᑎᒃ ᑐᑭᑦᒧᐊᒍᑎᓂᒃ ᐃᓄᐃᑦ 

ᐃᓚᒋᔭᐅᔾᔪᑎᓖᑦ ᐊᖏᖃᑎᒌᒍᑎᒧᑦ 

ᐃᖅᑲᓇᐃᔭᑦᓯᐊᖁᓪᓗᒋᑦ ᐊᒻᒪᑦᑕᐅᖅ 

ᐃᖅᑲᓇᐃᔭᐃᓐᓇᖃᑦᑕᖁᓪᓗᒋᑦ ᖁᕝᕙᓯᓐᓂᖅᓴᒧᓪᓗ 

ᐃᖅᑲᓇᐃᔭᖅᑎᐅᒍᓐᓇᖁᓪᓗᒋᑦ. 

 

ᐅᖃᖅᑎᑦᑎᔩ, ᐊᔾᔨᒌᖏᑦᑐᑦ ᓲᕐᓗ ᐃᓄᐃᑦ 

ᐊᑦᑐᖅᑕᐅᓂᖏᓐᓄᑦ ᐃᑲᔫᓯᐊᑦ ᐊᖏᖃᑎᒌᒍᑏᑦ 

ᐊᑎᓕᐅᖅᑕᐅᖃᑦᑕᑎᓪᓗᒋᑦ ᓲᕐᓗ ᐅᔭᕋᓐᓂᐊᓂᒃᑯᑦ. 

ᑕᐃᒪ ᐃᓚᖃᓲᖑᒻᒪᑕ ᓲᕐᓗ ᓄᓇᓖᑦ ᑕᕝᕗᖓ 

ᐊᒃᑐᖅᑕᐅᓂᐊᖅᑐᓂᒃ ᓲᕐᓗ ᐃᖅᑲᓇᐃᔮᒃᑯᑦ 

ᐱᓕᒻᒪᔅᓴᐅᑎᓄᓪᓘᓐᓃᑦ ᑐᕌᖓᓲᖑᒻᒪᑕ. 

 

ᒥᓂᔅᑕ ᑐᑭᓯᓇᖅᓯᑎᑦᑎᒋᐊᕈᓐᓇᖅᑳ ᑖᓐᓇ 

ᐃᓄᓐᓄᑦ ᐃᖅᑲᓇᐃᔮᒃᓴᐃᑦ ᐸᕐᓇᐅᑎᖏᑦ ᑕᕝᕙᓂ 

ᐃᖃᓗᐃᑦ ᒥᑦᑕᕐᕕᖓᑕ ᓴᓇᔭᐅᓂᖓᓄᑦ ᓲᕐᓗ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1980 

ᐊᓯᖏᓐᓄᑦ ᓄᓇᓕᓐᓄᑦ ᓯᐊᒻᒪᖅᑎᓯᒪᒻᒪᖔᑦ 

ᐃᓚᓕᐅᑎᓗᒋᑦ ᑭᓐᖓᐃᑦ ᐊᒻᒪᓗ ᑭᒻᒥᕈᑦ. 

ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ, ᒥᔅ 

ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ ᑖᓐᓇ ᐊᐱᖅᓱᖅᑐᖅ. 

ᐄ, ᑕᒪᒃᑯᐊ ᐃᓄᓐᓂᒃ ᐃᖅᑲᓇᐃᔭᖅᑎᖃᕈᒪᓂᖅ 

ᐊᒻᒪ ᐃᓕᓐᓂᐊᖅᑎᑦᑎᒋᐊᖃᓐᓂᖅ ᐃᓄᓐᓂᒃ 

ᑕᒪᒃᑯᓄᖓ ᐃᓄᓐᓄᓕᒫᖅ ᑐᕌᖅᑐᖅ 

ᓇᑭᓐᖔᑐᐃᓐᓇᖅᑲᑕ. ᖁᔭᓐᓇᒦᒃ, ᐅᖃᖅᑏᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᔅᑕ 

ᓴᒻᒧᖅᑐᖅ. 

 

ᐊᐱᖅᑯᑦ 390 - 4(2): ᖁᔭᓈᖅᑕᐅᓂᖓ 

ᖃᐅᔨᓴᖅᑎᐅᓂᕐᒧᑦ/ᑐᓴᐅᒪᑎᑦᑎᔨᐅᓂᕐᒧᑦ 

ᐃᓕᓐᓂᐊᕈᑎᒃ (ᓴᒻᒧᖅᑐᖅ) 

 

ᓴᒻᒧᖅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 

ᐊᐱᖅᓱᕈᑎᒋᓂᐊᖅᑕᕋ ᒥᓂᔅᑑᔪᒧᑦ 

ᐱ:ᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ. 

 

(ᑐᓵᔨᑎᒍᑦ) ᐊᒥᓱᓄᑦ ᐊᕐᕌᒍᓄᑦ ᓄᓇᕗᑦᒥ 

ᓯᓚᑦᑐᖅᓴᕐᕕᒃ ᓴᖅᑭᑎᑦᑎᓯᒪᒻᒪᑦ ᐃᒪᓐᓇ 

ᓇᓚᑦᑎᐅᓂᐊᖅᑐᓂᒃ ᑭᕙᓪᓕᕐᒥ ᑕᐃᑲᓂ 

ᐃᓕᓐᓂᐊᕐᕕᐊᓂᒃ ᑲᖏᖅᖠᓂᕐᒥ. ᑖᒃᑯᐊ 

ᐃᓕᓐᓂᐊᕈᑕᐅᔪᑦ ᓄᓇᕗᑦᒥᐅᓂᒃ 

ᐃᓕᓐᓂᐊᖅᑎᑦᑎᒋᐊᖃᓚᐅᕋᓗᐊᕐᒪᑦ ᑖᒃᑯᓇᓂ 

ᖃᖓᑕᔫᒃᑯᕕᒻᒥ ᓈᓚᐅᓯᕆᔨᐅᓂᐊᖅᑐᓂᒃ. 

 

ᑖᒃᑯᐊ ᓰᕖᓰᒃᑯᑦ ᐅᖃᖅᑲᐅᒻᒪᑕ ᒐᕙᒪᒃᑯᑦ 

ᐃᓱᒪᓕᐅᖅᓯᒪᓂᖏᓐᓂᒃ ᑖᒃᓱᒥᖓ 

ᐃᓱᓕᑦᓯᑦᑎᒍᒪᓪᓗᑎᒃ ᐊᖏᖃᑎᒌᒍᒻᒥᒃ 

ᐱᖃᑎᒋᓗᒋᑦ ᑲᓇᑕᒥ ᖃᖓᑕᔫᒃᑯᕕᓕᕆᔩᑦ. ᑖᒃᑯᐊ 

ᓄᖅᑲᑦᑎᑕᐅᓪᓗᑎᒃ ᓈᓚᑦᑎᓄᑦ 

ᐃᓕᓐᓂᐊᕈᑕᐅᖃᑦᑕᖅᑐᖅ. ᑕᒪᓐᓇ ᔭᒐᐃᒍᑕᐅᒌᒻᒪᑦ 

ᐃᖅᑲᓇᐃᔮᒥᒃ ᑲᖏᖅᖠᓂᕐᒥ.  

 

ᑖᓐᓇ ᒥᓂᔅᑕ ᓇᓗᓇᐃᖅᓯᒍᓐᓇᖅᑲ ᑖᓐᓇ 

ᐃᓱᒪᓕᐅᕈᑕᐅᓚᐅᖅᑐᖅ ᒐᕙᒪᒃᑯᓐᓄᑦ  

ᐃᓱᒪᓕᐅᕈᑕᐅᓚᐅᕐᒪᖔᑦ NavCanada-ᑯᓐᓄᑦ 

ᐅᕝᕙᓘᓐᓃᑦ ATS Service.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᓱᒻᒪᑦ. CARS-ᖑᓂᕋᖅᑕᐅᔪᐃᑦ 

ᑕᒪᒃᑯᓂᖓ ᐃᓕᓐᓂᐊᕐᓂᖅ ᑲᖏᖅᖠᓂᕐᒥ ᑕᒪᓐᓇ 

ᖃᓄᖅ ᑲᔪᓯᒃᑲᓐᓂᕈᓐᓇᕋᔭᕐᒪᖔᑦ ᒫᓐᓇᒧᓄᑦ 

ᑕᐃᑲᓂ ᐃᓕᓐᓂᐊᖅᑐᖃᕈᓐᓇᓂᐊᕐᓗᓂ 

ᓈᓚᐅᓯᕆᓂᕐᒥᒃ ᖃᓄᖅᑑᕋᓱᐊᖅᑕᕗᑦ ᒐᕙᒪᐅᓪᓗᑕ. 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᒻᒧᖅᑐᖅ. 

 

ᓴᒻᒧᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑕᒫᓂ ᐊᕐᕌᒎᑉ ᐱᒋᐊᓐᖓᕐᓂᖓᓂ 

ᒪᓕᒐᓕᐅᖅᑎᓕᒫᑦ ᐅᖃᐅᔾᔭᐅᓚᐅᕐᒪᑕ ᒥᓂᔅᑕᒧᑦ 

ᑖᒃᑯᐊ ᓄᓇᕗᑦ ᒐᕙᒪᖏᑦ ᑲᔪᓯᑎᑦᑎᓂᐊᓚᐅᕐᒪᑕ 

ᑖᒃᑯᐊ ᓈᓚᒃᑎᐅᔪᓄᑦ ᐃᓕᓐᓂᐊᕈᑕᐅᖃᑦᑕᖅᑐᓂᒃ. 

ᒪᓕᒐᓕᐅᖅᑎᑦ ᐅᖃᐅᔾᔭᐅᓚᐅᕐᒥᔪᑦ ᑖᒃᑯᐊ ᓄᓇᕗᑦ 

ᒐᕙᒪᖏᑦ ᐊᑎᓕᐅᕐᓂᐊᕐᓂᕋᒃᖣᑎᒃ ᓄᑖᒥᒃ 

ᐊᖏᕈᒻᒥᒃ. ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ ᖃᓄᖅ 

ᑕᒪᓐᓇ ᐊᑐᖅᑕᐅᒍᓐᓃᓂᕐᒪᖔᑦ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, 

ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᓱᕐᒪᑦ. ᑕᒪᓐᓇ ᐃᓕᓐᓂᐊᕐᓂᐅᔪᖅ 

ᓯᓚᑦᑐᓴᕐᕕᒃᑯᑦ ᑕᐃᒃᑯᓄᖓ NAV CANADA-ᑯᓐᓄᑦ 

ᐊᑭᓕᖅᓱᖅᑕᐅᖃᑦᑕᕐᒪᑦ. ᑕᐃᒃᑯᐊ 

ᐊᑭᓕᖅᓱᐃᔪᑎᖏᑦ ᒫᓐᓇᒧᓄᑦ ᐃᒃᑯᐊ ᐊᕙᓂ 

ᓄᓇᑦᑎᐊᖅ ᓄᓇᓕᖓᓐᓃᑦᑐᒥᒃ 

ᓇᓗᓇᐃᕆᖔᖅᓯᒪᒻᒪᑕ ᒫᓐᓇᒧᓄᑦ, ᑕᐃᑲᓂᑦᑕᐅᖅ 

ᐃᓕᓐᓂᐊᕈᑎᖃᕐᒥᒻᒪᑕ ᐊᔾᔨᑦᑎᐊᖓᓂᑦ ᑕᐃᑲᖓ 

ᑮᓇᐅᔭᕐᒥᓂᒃ ᑐᓂᓯᖔᕈᒪᓯᒪᒻᒪᑕᒎᖅ. ᑭᓯᐊᓂᓕ 

ᒐᕙᒪᐅᓪᓗᑕ ᓱᓕ ᕿᒥᕐᕈᓇᓱᑦᑕᕗᑦ ᒫᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1981 

ᑲᖏᖅᖠᓂᕐᒥᑦ ᖃᓄᖅ ᑲᔪᓯᒍᓐᓇᕐᓂᐊᕐᒪᖔᖅ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᓪᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᒻᒧᖅᑐᖅ.  

 

ᓴᒻᒧᖅᑐᖅ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᓪᓗ 

ᑭᐅᔪᑖᓂ. (ᑐᓵᔨᑎᒍᑦ) ᐅᖃᖅᑐᖃᖅᓯᒪᒻᒪᑦ 

ᓄᓇᕗᑦᒥ ᐃᓕᓐᓂᐊᖅᑏᑦ ᕗᐊᕐᑦ 

ᓯᒥᑦᒨᖃᑦᑕᕆᐊᖃᕐᓂᐊᓕᕐᒪᑕ ᐃᓕᓐᓂᐊᕆᐊᕐᓗᑎᑦ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᖃᓄᐃᑦᑐᓂᒃ 

ᐃᑲᔪᖅᓱᖅᑕᐅᓂᐊᕐᒪᖔᑕ ᑕᒪᒃᑯᐊ 

ᓄᓇᕗᑦᒦᖔᖅᑐᑦ ᐃᓕᓐᓂᐊᕆᐊᖅᑐᑦ ᑕᕝᕗᖓ 

ᓯᓚᑖᓄᑦ ᓄᓇᑦᑕ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ, 

ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᑕᓐᓇ 

ᐊᐱᖅᑯᑎᖓᓐᓂᑦ. ᒫᓐᓇ ᐱᓕᕆᖃᑎᖃᖅᑐᒍᑦ 

ᓯᓚᑦᑐᓴᕐᕕᒃ ᒥᓂᔅᑕᖓᓐᓂᑦ ᐊᒻᒪ 

ᐃᖅᑲᓇᐃᔭᖅᑎᖏᓐᓂᑦ, ᐃᖅᑲᓇᐃᔭᖅᑎᒃᑲᓗ 

ᑖᒃᑯᓂᖓ ᐅᖃᖃᑎᖃᖅᐸᓪᓕᐊᖏᓐᓇᐅᔭᖅᑐᑎᒃ 

ᖃᓄᖅᑑᕈᑎᔅᓴᓂᒃ ᑕᒪᓐᓇ ᐃᓕᓐᓂᐊᕐᓂᖅ ᑕᐃᑲᓂ 

ᑲᖏᖅᖠᓂᕐᒥ ᑲᔪᓯᖁᓪᓗᒍ ᐊᒻᒪ ᑕᒪᒃᑯᐊ 

ᓄᓇᕗᑦᒥᐅᑦ ᐃᓕᓐᓂᐊᕆᐊᕌᖓᑕ ᐃᑲᔪᕈᑎᔅᓴᓂᒃ 

ᓴᖅᑭᑦᑎᕕᐅᓯᒪᐃᓐᓇᓲᑦ, ᖃᓄᖅ 

ᐃᖏᕐᕋᔪᑎᒋᓂᐊᖅᑕᖏᓐᓂᓪᓗ 

ᐃᓕᓐᓂᐊᕈᑎᒋᓂᐊᖅᑕᖏᓐᓂᓪᓗ. ᑕᒪᓐᓇ 

ᑕᐃᒪᐃᓕᖓᔅᓴᐃᓐᓇᕋᔭᖅᑐᖅ ᓇᒧᑐᐃᓐᓇᖅ 

ᐃᓕᓐᓂᐊᕆᐊᕋᓗᐊᖅᑲᑕ, ᑐᓴᐅᒪᔭᒃᑯᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᓂᐊᖁᓐᖒᑦ, ᒥᓯᔅ 

ᐊᕐᓇᒃᑲᖅ. 

 

ᐊᐱᖅᑯᑦ 391 - 4(2): ᖃᓄᐃᓕᖓᓂᖓ 

ᐃᖅᑲᓇᐃᔭᖅᑏᑦ ᑲᑐᔾᔨᖃᑎᒌᖏᓐᓂᒃ 

ᐊᖏᖃᑎᒌᓕᐅᕋᓱᓐᓂᐊᑕ (ᐊᕐᓇᒃᑲᖅ) 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑎᑦᑎᔩ. 

ᐅᖃᖅᑏ, ᑖᓐᓇ ᐊᐱᖅᑯᑎᒋᔭᕋ ᒥᓂᔅᑕ 

ᐱᓕᕆᐊᖃᖅᑐᒥᑦ ᖁᓪᓕᖅ ᐆᒻᒪᖁᑎᓕᕆᔨᒃᑯᑦ. 

 

ᐅᖃᖅᑐᖃᖅᓯᒪᒻᒪᑕ ᐃᖅᑲᓇᐃᔭᖅᑏᑦ ᖁᓪᓕᖅ 

ᐆᒪᖁᑎᓕᕆᔨᒃᑯᓐᓂᑦ ᓂᕈᐊᖅᓯᒪᒻᒪᑕ 

ᐃᖅᑲᓇᐃᔮᒥᓂᒃ ᓄᖅᑲᑲᐃᓐᓇᕈᒪᓪᓗᑎ.  

 

ᐱᖓᓱᓂᒃ ᐊᐱᖅᑯᓯᔅᓴᖃᕋᒪ ᐱᔭᕆᐊᑭᑦᑐᑯᓗᓐᓂᑦ.  

 

ᑖᒃᑯᓄᖓ ᐆᒪᖁᑎᓕᕆᔨᒃᑯᑦ ᐊᖏᖃᑎᒌᒍᑎᖏᑦ 

ᑭᓇ ᐃᓱᒪᓕᐅᕈᑎᖃᓲᖑᕙ ᑖᒃᑯᐊ 

ᐊᖏᖃᑎᒌᒍᑎᔅᓴᐃᑦ ᐱᓕᕆᐊᖏᓐᓂ. ᑖᒃᑯᐊ 

ᐆᒪᖅᑯᑎᓕᕆᔨᒃᑯᑦ ᑲᑎᒪᔨᖏᑦ, ᒥᓂᔅᑕᐃᑦ 

ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ 

ᒐᕙᒪᒃᑯᑦ? ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᐱᓕᕆᐊᖃᖅᑐᖅ ᑖᔅᓱᒥᖓ ᖁᓪᓕᖅ 

ᐆᒻᒪᖁᑎᓕᕆᓂᕐᒧᑦ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᒥᓯᔅ ᐊᕐᓇᒃᑲᖅ ᖁᔭᒋᕙᕋ 

ᐊᐱᕆᕋᑖᕐᒪᑦ. ᐅᖃᖅᑏ, 

ᐊᖏᖃᑎᒌᑉᐸᓪᓕᐊᒐᓱᐊᕋᑦᑕ ᓱᓕ ᑕᒪᓐᓇ 

ᓄᖅᑲᖅᑎᑕᐅᓯᒪᒻᒪᑦ. ᑕᐃᒪ 

ᐊᐱᖅᑯᑎᖃᖁᔨᔪᔅᓴᐅᒻᒪᑕ ᑕᒪᒃᑯᐊ ᓂᕈᐊᓚᐅᕐᒪᑕ 

ᓄᖅᑲᕈᒪᓪᓗᑎᒃ. ᓱᓕ ᐊᖏᖃᑎᒌᒐᓱᐊᕐᒪᑕ 

ᐃᖅᑲᓇᐃᔭᖅᑏᑦ, ᑖᒃᑯᐊ 

ᐅᖃᐅᓯᔅᓴᖃᕐᕕᒋᓗᐊᓐᖏᓐᓇᒃᑭᑦ ᑕᐃᒪᐃᑎᓪᓗᖑ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᒃ, 

ᒥᓯᔅ ᐊᕐᓇᒃᑲᖅ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1982 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐅᖃᐅᓯᖃᕋᓗᐊᖅᑐᖓ ᐊᖏᕈᑕᐅᓂᖓ 

ᖃᓄᐃᑦᑑᓂᖓᓂᑦ ᐱᒍᒪᓐᖏᑦᑐᖓ, ᑭᓇ 

ᐊᖏᖅᑎᐅᖃᑦᑕᕐᒪᑦ, ᑭᓇ ᑎᓕᐅᕆᔪᓐᓇᖅᑲ ᑖᒃᑯᐊ 

ᐊᖏᖁᑕᐅᖁᓪᓗᒋᑦ ᐊᑐᖅᑕᐅᒋᐊᖃᕐᓂᐊᖅᑐᑦ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐃᑯᒻᒪᖅᑯᑎᓕᕆᔨᒃᑯᓐᓄᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴ (ᑐᓵᔨᑎᒍᑦ): 

ᖁᔭᓐᓇᒦᖅᐸᕋ ᒥᓯᔅ ᐊᕐᓇᒃᑲᖅ ᐊᐱᕆᕋᑖᕐᒪᑦ. 

ᑖᒃᑯᐊ ᐊᖏᖃᑎᒌᒍᑎ ᐃᖅᑲᓇᐃᔭᖅᑎᓄᑦ 

ᐊᕐᕌᒎᓗᐊᓕᖅᑐᖃᐃ ᐊᖏᖃᑎᒌᒐᓱᐊᓕᓚᐅᖅᑐᑦ. 

ᕖᕗᐊᓕᒥ ᑲᑎᒪᓚᐅᕐᒥᒻᒪᑕ ᓴᖅᑭᑦᑎᕕᒋᓚᐅᖅᑕᕗᑦ 

ᐱᐅᔫᒐᓗᐊᓂᒃ ᑭᓯᐊᓂ ᐊᓯᐊᒎᕈᒪᓕᓚᐅᕐᒪᑕ ᑕᐃᒪ 

ᐊᖏᖃᑎᒌᓐᓂᒃ ᑲᔪᓯᒍᓐᓇᐃᓕᓚᐅᕐᒪᑦ. 

ᑎᓯᕙᐅᑎᓪᓗᒍ ᓱᓕ ᒪᓕᑉᐸᓪᓕᐊᔭᕗᑦ ᑖᒃᑯᐊ 

ᖃᓄᖅ ᑕᐃᒫᒃ ᐊᓯᐊᒍᑦ ᐅᖃᒃᑲᓐᓂᕈᓐᓇᖏᓐᓇᒪ. 

ᖁᔭᓐᓇᒦᒃ. 

 

ᐅᖃᖅᑎ: ᑐᒡᓕᐊ ᐃᓚᒋᐊᕈᑦ ᐊᒻᒪ ᑭᖑᓪᓕᖅᐹᖅ, 

ᒥᔅ ᐊᑉᓇᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑖᓐᓇᖃᐃ ᒥᓂᔅᑕ ᑭᐅᒍᓐᓇᖅᑐᑦ ᐆᒥᖓ QEC-ᑯᑦ 

ᑖᒃᑯᓂᖓ ᐱᔨᑦᓯᕋᐅᑕᐅᓚᕆᒋᐊᖃᑦᑐᓂᒃ 

ᐊᖏᖃᑎᒌᒍᑎᓂᒃ ᐱᑕᖃᑉᐸᑦ. 

 

ᐅᖃᖅᑎ (ᑐᓵᔨᑎᒍᑦ): ᒥᓂᔅᑕ ᐱᓕᕆᐊᖃᑦᑐᖅ 

ᖁᓪᓕᖅ ᐆᒪᖅᑯᓕᕆᔨᒃᑯᓐᓂᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᑖᒃᑯᐊ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ 

ᐱᖁᔭᖏᑦ ᐱᑕᖃᑦᑎᑦᑎᔪᑦ. ᐃᒪᓐᓇ 

ᓄᖅᑲᑐᐃᓐᓇᕈᓐᓇᖏᑦᑐᒍᑦ ᐱᔨᑦᑎᕋᐅᑏᑦ ᑕᒪᒃᑯᐊ 

ᐱᑕᖃᕆᐊᖃᑦᑎᓪᓗᒋᑦ. ᖃᐅᔨᒪᔭᕋ ᑐᑭᓯᐅᒪᔭᕋᓕ  

ᑕᐃᒫᒃ ᐅᑎᖅᑕᕋᖃᑦᑕᐅᑎᔪᑦ 

ᐊᖏᖃᑎᒌᒐᓱᐊᖅᖢᑎᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐃᓄᒃ. 

 

ᐊᐱᖅᑯᑦ 392 - 4(2): ᓄᓇᓕᓐᓂ 

ᖃᖓᑕᓲᒃᑯᕕᓐᓂ ᓈᓚᐅᑎᖃᕐᕖᑦ (ᐃᓄᒃ) 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᕆᔪᒪᔪᖓ 

ᐃᖏᕐᕋᔪᓕᕆᔨᒃᑯᑦ ᒥᓂᔅᑕᖓᓐᓄᑦ.  

 

ᐅᖃᖅᑏ, ᐊᕐᕌᒍᖃᓴᑦᑎᐊᕐᒥᓪᓗᑭᐊᖅ 

ᐊᐱᖅᓱᖃᑦᑕᖅᓯᒪᓕᕋᒪ ᑐᑭᓯᓇᓱᒃᖢᖓ ᖃᓄᐃᒻᒪᑦ 

ᓄᓇᕗᑦ ᒐᕙᒪᒃᑯᖏᑦ ᑖᔅᓱᒥᖓ 

ᐊᖏᖃᑎᒌᒍᑎᖃᕐᓂᕐᒥᒃ NAVCanada-ᑯᓐᓄᑦ 

ᓄᖅᑲᖅᑎᑦᑎᓚᐅᕐᒪᖔᑕ ᑕᒫᓂ ᓈᓚᐅᑎᖃᕐᕕᖕᓂ 

ᖃᖓᑕᓲᒃᑯᕕᖕᓂ ᓄᓇᕗᑦ ᐃᓗᐊᓂ. ᑕᒪᓐᓇᓗ 

ᓄᖅᑲᑎᑦᑎᓂᖅ ᓄᑖᒥᒃ ᓴᖅᑭᑦᑎᓚᐅᕐᒪᑦ ᑖᒃᑯᐊ 

NAVCanada-ᑯᑦ, ᑲᓇᑕᒥ 

ᐃᖏᕐᕋᔪᓕᕆᔨᒃᑰᕐᓂᕋᓚᐅᕐᓚᒃᑲ ᐊᖏᖃᑎᒌᖕᓂᕐᒥᒃ 

ᐱᑕᖃᓕᖅᖢᑎᒃ ᑖᒃᑯᓄᐊ ᓇᖕᒥᓂᖅ ᐱᒋᔭᐅᔪᒧᑦ 

ATS. ᓈᓚᐅᑏᑦ ᑕᒪᒃᑯᐊ ᐊᐅᓚᑕᐅᖁᓪᓗᒋᑦ 

ᖃᖓᑕᓲᒃᑯᕕᖕᓂ.  

 

ᐅᖃᖅᑏ, ᐱᕙᓪᓕᐊᔪᑎᒍᓪᓗ ᓰᕖᓰᒃᑯᑦ 

ᑐᓴᖅᑎᑕᐅᓪᓗᑕ ᑖᒃᑯᐊᒎᖅ ᓄᓇᕗᑦ ᒐᕙᒪᒃᑯᖏᑦ 

ᐱᖓᓱᓂᒃ ᐃᖅᑲᓇᐃᔮᒃᓴᓂᒃ ᐊᓯᐅᑎᑦᑎᓂᐊᖅᑐᑦ. 

ᑖᓐᓇ ᐱᔾᔪᑎᒋᓪᓗᒍ ᑐᑭᑖᕈᑎᒥᓂᖅ. ᒥᓂᔅᑕ 

ᓇᓗᓇᐃᖅᓯᑲᐃᓐᓇᓚᐅᕆᑦ ᑭᓱᓕᕆᔩᑦ ᐱᖓᓱᑦ 

ᐃᖅᑲᓇᐃᔮᑦ ᐊᓯᐅᑎᑕᐅᓂᐊᕐᒪᖔᑕ ᐊᒻᒪᓗ ᑖᒃᑯᐊ 

ᐃᖅᑲᓇᐃᔮᖃᓚᐅᖅᑐᑦ 

ᐃᖅᑲᓇᐃᔮᒃᓴᖅᑖᖅᑎᑕᐅᓂᐊᕋᓗᐊᖅᐹᑦ ᓄᓇᕗᑦ 

ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑕ ᐃᓗᐊᓂ? 

ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᖣᒍ ᑖᓐᓇ 

ᒪᓕᒐᖠᐅᖅᑎ ᐊᐱᖅᓱᕐᒪᑦ  ᑕᒪᑐᒥᖓ. ᑕᒪᓐᓇ 

ᐊᑐᒻᒪᕆᑦᑐᖅ. ᑖᒃᑯᐊ ᐱᖓᓲᒻᒪᑕ ᐃᖅᑲᓇᐃᔭᖅᑏᑦ 

NAVCanada-ᑯᓐᓄᑦ ᑮᓇᐅᔭᓂᒃ ᐊᑐᖅᓱᑎᒃ ᑕᒫᓂ 

ᓄᓇᕗᑦᒥ ᐃᖅᑲᓇᐃᔮᖃᖅᓯᒪᔪᑦ. ᐊᑕᐅᓯᖅ 

ᑲᖏᖅᖠᓂᕐᒥ, ᐃᓛᒃ ᒪᕐᕉᒃ ᑲᖏᖅᖠᓂᕐᒥ, ᐊᒻᒪᓗ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1983 

ᐊᑕᐅᓯᖅ ᖁᓪᓗᖅᑑᒥ. ᑖᒃᑯᐊ ᑕᐃᔭᐅᓯᒪᔪᑦ 

Aviation Program Officers ᐊᒻᒪᓗᒃᑕᐅᖅ 

Cordinator-ᓂᕋᖅᑕᐅᓪᓗᓂ ᐃᓚᖓᓐ. ᑖᒃᑯᐊ 

ᑕᐃᒪᐃᑦᑐᑦ. ᐊᒻᒪ ᓇᓗᓇᐃᕆᔪᒪᓪᓗᖓ 

ᐃᖅᑲᓇᐃᔭᖅᑎᒃᑲ ᑖᒃᑯᓂᖓ ᐱᓕᕆᖃᑎᖃᑦᑐᑦ 

ᖃᓄᖅᑑᖃᑎᖃᕋᓱᐊᖅᖢᑎᒃ ᓇᒧᖔᖅ 

ᐃᖅᑲᓇᐃᔮᓂᒃ ᐃᓕᔭᐅᓇᓱᒍᓐᓇᕐᒪᖔᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑏ. ᓄᓇᕗᑦᒥᐅᑦ ᒐᕙᒪᒃᑯᑦ 

ᐱᓕᕆᐊᖏᓐᓂᒃ ᖃᐅᔨᒪᔪᒪᖃᑦᑕᕐᒪᑕ, 

ᖃᐅᔨᒪᑦᑎᐊᕆᐊᖃᖅᖢᑎᒡᓗ ᒐᕙᒪᒋᔭᕗᑦ 

ᑐᑭᑖᕌᖓᑕ. ᐊᒻᒪᑦᑕᐅᖅ 

ᑐᑭᓯᐅᒪᑦᑎᐊᕆᐊᖃᕋᓱᒋᔭᒃᑲ 

ᑐᑭᓯᐅᒪᑦᑎᐊᖃᑕᐅᔪᒪᓪᓗᖓᓗ ᖃᓄᐃᒻᒪᑦ ᑕᒪᓐᓇ 

ᐱᕙᓪᓕᐊᓂᖅ ᖃᓄᐃᑉᐸᓪᓕᐊᓯᒪᖕᒪᖔᑦ ᑖᔅᓱᒧᖓ 

NAVCanada-ᑯᑦ ᐊᖏᖃᑎᒌᒍᑦ 

ᐃᓱᓕᑎᑕᐅᓚᐅᖅᑎᓪᓗᒍ. 

ᐅᖃᐅᑎᑦᑎᐊᕈᓐᓇᖅᐱᑎᒎᑦ ᓄᓇᕗᑦᒥᐅᑎᒍᑦ 

ᖃᓄᐃᒻᒪᑦ ᓄᓇᕗᑦ ᒐᕙᒪᒃᑯᑦ ᑕᒪᑐᒥᖓ 

ᐱᓕᕆᖃᑎᖃᕐᓂᕐᒥᒃ ᓄᖅᑲᖅᑎᑦᑎᓚᐅᕐᒪᖔᑕ 

NAVCanada-ᑯᓐᓂᑦ ᐱᓕᕆᖃᑎᖃᕐᓂᕐᒥᒃ. ᖃᓄᖅ 

ᑕᒪᓐᓇ ᑐᑭᑖᕈᑎᒋᓚᐅᖅᐱᓯᐅᒃ? ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᓯᔩ, ᐊᒻᒪ ᖁᔭᓐᓇᒦᖅᖢᒍ ᑖᓐᓇ ᑕᒪᑐᒥᖓ 

ᐊᐱᖅᓱᖅᑐᖅ. ᑕᒪᒃᑯᐊ ᑲᓇᑕᒧ NAV Canada-

ᓂᕋᖅᑕᐅᔪᐃᑦ ᑕᐃᒃᑯᐊ ᑕᒪᑐᒥᖓ ᐱᓕᕆᖃᑦᑕᒻᒪᑕ 

ᓄᓇᓕᓐᓂ ᓈᓚᐅᓯᕆᓂᒻᒥᒃ. 

 

ᑕᐃᒪ ᒫᓐᓇ ᒫᓐᓇᓵᖅ ᓴᖅᑭᓚᐅᓐᖏᒻᒪᑦ ᐅᓄᖅᑐᐃᓐ 

ᐊᔾᔨᒌᖏᑦᑐᓂᒃ ᓄᓇᓕᓐᓂ ᐋᖅᑭᑦᓯᒪᓂᖃᖃᑦᑕᕐᒪᑕ 

ᐃᓚᖏᑦ ᕼᐋᒻᓚᒃᑯᑎᒍᑦ ᐊᖏᖃᑎᒌᓐᓂᒃᑯᑦ 

ᐱᓪᓗᑎᒃ, ᐃᓚᖏᑦ ATS-ᑯᓐᓄᑦ 

ᐊᑐᖅᑕᐅᕙᒌᖅᓱᑎᒃ ᑕᐃᒃᑯᐊ ᐊᒻᒪ ᐃᓚᖏᑦ  

ᓄᓇᓕᓐᓂ ᓇᖕᒥᓂᓕᓐᓂᒃ ᑳᓐᑐᕌᒃᑯᑎᒍᑦ 

ᐋᖅᑭᑦᓯᓯᒪᓪᓗᑎᒃ ᐊᒻᒪᓗ ᑕᐃᒃᑯᐊ ᐃᓚᖏᑦ NAV 

Canada-ᑯᓐᓄᑦᓯᐊᒻᒪᕆᒃ ᐃᖅᑲᓇᐃᔮᖃᕆᓪᓗᑎᒃ. 

ᑕᐃᒫᒃ, ᐊᔾᔨᒌᖏᒻᒪᑕ ᑕᒪᒃᑯᐊ.  

 

ᑖᒃᑯᐊ ᑕᐃᑦᓱᒪᓂᒎᖅ NAV Canada-ᑯᑦ 

ᐱᕙᓪᓕᐊᔪᓕᕆᔨᒃᑯᓐᓂᒃ ᓇᓗᓇᐃᕆᓕᓚᐅᖅᓯᒪᔪᐃᑦ 

ᑕᒪᓐᓇ ᐊᖏᖃᑎᒌᒍᑦ ᐊᕐᕌᒍᓂᒃ 

ᐊᒥᓱᑲᓪᓚᒻᒪᕆᓐᓂᒃ ᐊᖏᖃᑎᒌᒍᑕᐅᓯᒪᓚᐅᖅᑐᖅ 

ᐃᓱᓕᑕᐅᕙᓪᓕᐊᓂᐊᓕᓐᓂᖓᓂᒃ. ᖁᔭᓐᓇᒦᒃ 

ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᒥᓂᔅᑕᖃᐃ 

ᓇᓗᓇᐃᖅᓯᔪᓐᓇᖅᐱᓐ ᑖᒃᑯᐊ ᓄᑖᖑᓕᖅᑐᑦ 

ᐱᓕᕆᔨᐅᓂᐊᓕᖅᑐᑦ ᑳᓐᑐᕌᖃᕐᓂᐊᖅᑐᑦ, 

ᓄᓇᕘᒥᐅᖏᓐᓂᒃ ᐃᖅᑲᓇᐃᔭᖅᑎᖃᕐᓂᐊᖅᐹᑦ 

ᑖᒃᑯᓇᓂ ᓈᓚᐅᑎᖃᕐᕕᐅᔪᓂᒃ 

ᖃᖓᑕᓲᒃᑯᕕᖕᓃᑦᑐᓂᒃ? ᖁᔭᓐᓇᒦᒃ ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ, 

ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ ᐅᖃᖅᑎᑦᓯᔩ 

ᐊᒻᒪ ᖁᔭᓐᓇᒦᖅᓱᒍ ᑖᓐᓇ ᐊᑐᒻᒪᕆᒃᑐᒥᒃ 

ᐊᐱᖅᑯᑎᖃᒻᒪᑦ. ᑖᒃᑯᐊ ATS-ᑯᑦ ᑕᐃᒫᒃ 

ᐊᖏᖃᑎᖃᖅᐸᓪᓕᐊᑎᓪᓗᒋ NAV Canada-ᑯᓐᓂᒃ 

ᑖᓐᓇ ᑕᖅᑭᕆᔭᑦᑎᓂ ᒪᔾᔨ 31 ᐃᓱᐊᓂ 

ᓄᖅᑲᓐᓂᖃᓐᓂᐊᕐᖓᑦ. ᑖᒃᑯᐊ, ᐃᒫᒃ 

ᐅᖃᕈᓐᓇᖅᑐᖓ ᐊᒥᓲᒻᒪᑕ ᓄᓇᓕᓐᓂ ATS-ᑯᑦ 

ᓄᓇᓕᓐᓂ 7-ᒪᑕ ᐊᑐᖅᐸᒌᖅᑕᖏᑦ. ᑕᐃᒃᑯᐊ 7-

ᔪᐃᑦ ᓄᓇᓖᑦ ᑕᐃᒃᑯᓄᖓ ᑳᓐᑐᕌᖃᖅᐸᒌᖅᑐᑦ. 

ᓄᓇᓕᖓᓃᓐᖔᖅᑐᓂᒃ ᐃᖅᑲᓇᐃᔭᖅᑎᖃᐅᖅᑐᑦ. 

ᖁᔭᓐᓇᒦᒃ ᐅᖃᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏᑦ, 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1984 

ᐃᒋᑦᑎᓂᕐᒥᒃ ᐊᑐᐊᒐᖅ (ᕋᒻᐴᑦ) 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑖᓐᓇ 

ᐊᐱᖅᑯᑎᒋᔭᕋ ᓄᓇᓕᖕᓂ ᒐᕙᒪᓕᕆᔨᒃᑯᓐᓄᑦ 

ᐱᔨᑦᓯᕋᖅᑎᒃᑯᓐᓄᓪᓗ ᐊᐱᖅᑯᑎᒋᔭᕋ.  

 

ᒥᓂᔅᑕ ᐃᖅᑲᐅᒪᔪᒃᓴᐅᒻᒪᑦ ᐊᐱᖅᓱᖅᖢᒍ ᓄᕕᐱᕆ 

3 ᐊᕐᕌᓃ, ᐱᔾᔪᑎᖃᖅᑐᖅ ᑕᒪᒃᑯᐊ ᒐᕙᒪᒃᑯᑦ 

ᐃᖅᑲᓇᐃᔭᕝᕕᖏᑦ ᓲᔾᓗ ᐊᒥᐊᒃᑯᖏᑦ 

ᖃᓄᐃᓕᐅᖃᑦᑕᒻᒪᖔᑕ ᐊᑐᐊᒐᐃᑦ.  

ᑖᓐᓇ ᓯᑎᐱᕆ 30, 2014-ᒥ ᐃᓱᓕᓚᐅᒻᒪᑦ. 

 

ᒥᓂᔅᑕ ᐅᖃᕈᓐᓇᖅᐹ ᑖᒃᑯᐊ ᖃᐅᔨᓴᖅᑕᐅᓯᒪᒻᒪᑕ. 

ᑖᓐᓇ ᒥᓂᔅᑕ ᐅᖃᕈᓐᓇᖅᐹ ᐊᖅᑭᒋᐊᖅᑕᐅᓯᒪᔪᑦ 

ᐊᑐᐊᒐᐃᑦ ᐃᓱᓕᓯᒪᓕᒻᒪᒑᑕ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ, ᓄᓇᓕᖕᓄᑦ ᐊᒻᒪᓗ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑑᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ 

ᐅᖃᖅᑎᑦᑎᔩ. ᐄ, ᑕᐃᓐᓇ ᐊᒻᒪ ᖁᔭᓐᓇᒦᖅᖢᒍ 

ᑕᒪᑐᒥᖓ ᐊᐱᕆᔪᖅ. ᑕᒪᓐᓇ ᓱᓕ (ᒪᒥᐊᓇᖅ), 

ᒫᓐᓇ ᐋᖅᑭᒃᓱᖅᐸᓪᓕᐊᒐᑦᑎᒍ 

ᕿᒥᕐᕈᕙᓪᓕᐊᒐᑉᑎᒍᑦ ᓱᓕ ᑕᒪᓐᓇ ᑕᐃᒻᓇ 

ᐊᐱᖅᑯᑎᒋᔭᖓ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᕋᑉᐳᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ 

ᖃᐅᔨᓴᖅᑕᐅᓂᖓ ᐱᔾᔪᑎᒋᓪᓗᒍ, ᒥᓂᔅᑖ 

ᑐᓴᖅᑎᑦᓯᒍᓐᓇᖅᐹ ᖃᓄᖅ ᕿᒥᕐᕈᔭᐅᓂᕆᔭᖓ 

ᓇᓃᓕᒻᒪᖔᑦ? ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕᕆᔭᐅᔪᖅ  

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᕋᓐᓂᕐᒧᑦ, 

ᒥᓂᔅᑕ ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ. ᑖᓐᓇ 

ᕿᓚᒥᕈᓗᒃ ᐱᐊᓂᒍᓐᓇᕐᓂᐊᓕᕐᒪᑦ. 

ᐱᐊᓂᒃᓯᒪᓕᖅᐸᑦ ᑐᓴᖅᑎᑦᑎᐊᕈᓐᓇᕐᓂᐊᕐᒥᔭᕗᑦ 

ᑖᒃᑯᐊ ᑲᑎᒪᔨᐅᖃᑎᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ 

ᐅᖃᖅᑏ, ᓅᕖᕙᐅᓚᐅᖅᑐᒥ ᐊᐱᖅᑯᑎᖃᓚᐅᕋᒪ 

ᑕᒪᓐᓇ ᐊᑐᐊᒐᖅ ᐱᔾᔪᑎᒍᓪᓗᒍ. ᓯᕗᓪᓕᖅᐹᖅ 

ᑖᓐᓇ ᐊᑯᓂᐅᔪᒃᑯᑦ ᑕᒪᒃᑯᐊ ᐱᖁᑏᑦ ᓲᕐᓗ 

ᓂᐅᕕᖅᑕᐅᖃᑦᑕᕈᓐᓇᕐᓂᖏᓐᓄᑦ ᐊᒥᐊᒃᑯᑦ. 

ᑕᐃᒪᓐᓇ ᑕᒪᒃᑯᐊ ᐱᖁᑎᓐ ᐱᔾᔪᑎᒋᓪᓗᒋᑦ ᒥᓂᔅᑕ 

ᐅᖃᕈᓐᓇᖅᐹ ᐱᓕᕆᕝᕕᖓ ᖃᓄᐃᓕᐅᖅᓯᒪᒻᒪᖔ 

ᑕᒪᓐᓇ ᐱᔾᔪᑎᒋᓪᓗᒍ. 

 

ᐅᖃᖅᑎ: ᖁᔭᓐᓇᒦᒃ. ᓄᓇᓕᖕᓄᑦ ᐊᒻᒪ 

ᒐᕙᒪᒃᑯᓐᓄᑦ ᐱᔨᑦᑎᕋᕐᓂᕐᒧᑦ ᒥᓂᔅᑑᔪᖅ, ᒥᔅᑕ 

ᓴᒻᒧᖅᑐᖅ. 

 

ᐊᖓᔪᖅᑳᖅ ᑖᒻ ᓴᒻᒧᖅᑐᖅ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᑕᐃᔅᓱᒪᓂᓗᑭᐊᖅ ᑭᐅᓚᐅᖅᓯᒪᕙᕋ . 

(ᑐᓵᔨᑎᒍᑦ) ᑖᒃᑯᐊ ᐊᒥᓱᑦ ᐱᖁᑏᑦ ᐊᓯᖏᓐᓄᑦ 

ᑲᒪᒋᔭᐅᖃᑕᐅᒻᒪᑕ ᒫᓐᓇᐅᔪᒥ ᐊᐱᕆᓯᒪᒐᑦᑎᒍ 

ᑖᒃᑯᐊ ᐃᖅᑲᓇᐃᔭᕐᕖᑦ ᖃᐅᔨᑎᑦᑎᖃᑦᑕᖁᓪᓗᒋᑦ 

ᐊᒥᐊᒃᑯᖃᖅᐸᑕ ᑭᓱᑐᐃᓐᓇᕐᓂᒃ 

ᓂᐅᕕᖅᑕᐅᒍᓐᓇᕋᔭᖅᑐᓂᒃ ᐊᒥᐊᒃᑯᒋᔭᐅᔪᓂᒃ 

ᐅᕙᒍᑦ ᐱᓕᕆᕝᕕᐅᓪᓗᑕ ᑕᒪᒃᑯᐊ 

ᑲᒪᒋᔭᐅᑦᑎᐊᕈᓐᓇᖁᓪᓗᒋᑦ 

ᓂᐅᕕᖅᑕᐅᖃᑦᑕᕈᓐᓇᖁᓪᓗᒋᓪᓗ. 

 

ᐄ, ᑕᐃᒪ ᑭᓲᓂᖓ ᐱᔾᔪᑎᒋᓪᓗᒍ ᓲᕐᓗ 

ᕼᐋᓐᑕᐃᓘᓐᓃᑦ, ᐅᕝᕙᓘᓐᓃᑦ ᓯᑭᑑᓪᓘᓐᓃᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1985 

ᖃᒧᑕᐅᔭᐃᓪᓘᓐᓃᑦ ᑕᒪᒃᑯᓄᖓ ᕿᓂᖅᑎᓄᑦ 

ᑐᓂᖃᑦᑕᕈᒪᒐᑦᑎᒍ, ᓂᐅᕕᖅᑕᐅᖃᑦᑕᕈᒪᒐᑦᑎᒍ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᕐᕕᐊᑦ ᓂᒋᐊᓄᑦ, ᒥᔅᑕ ᓴᕕᑲᑖᖅ. 

 

ᐊᐱᖅᑯᑦ 394 - 4(2): ᓄᓇᓕᓐᓂ 

ᖃᖓᑕᓲᒃᑯᕕᓐᓂ ᓈᓚᐅᑎᖃᕐᕖᑦ 

(ᓴᕕᑲᑖᖅ) 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ 

ᐊᐱᖅᑯᑎᒃᑲ ᑖᒃᑯᐊ ᒥᓂᔅᑕᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ 

ᑐᓐᖓᓱᒃᑲᓐᓂᖁᓪᓗᒍ ᑕᕝᕙᓃᓕᕐᒪᑦ 

ᑭᖑᓂᖃᑦᓯᐊᓚᐅᕐᒪᑦ. 

 

>>ᐃᓪᓚᖅᑐᑦ 

 

ᐅᖃᖅᑏ, ᑕᐃᒪᓐᓇ ᑎᒻᒥᓲᖅᑎᐅᖃᑕᐅᓪᓗᖓ 

ᐃᒻᒥᓂᒃ ᐊᒻᒪᓗᒃᑕᐅᖅ ᐊᑐᖃᑦᑕᖅᖣᖓ NAV 

Canada-ᑯᓐᓂᑦ ᑕᐃᒪ ᐊᒥᓱᑦ ᑕᒪᒃᑯᐊ 

ᓄᓇᕗᑦᒥᐅᑕᐅᔪᑦ ᐊᒃᓱᕈᖃᑦᑕᖅᓯᒪᔪᑦ 

ᐅᓗᕆᐊᓇᖅᑕᐃᓕᒪᖁᔨᓪᓗᑎᒃ ᖃᖓᑕᔫᓂᒃ 

ᖁᔭᓐᓇᒦᕈᒪᓪᓗᒋᑦ. 

 

ᐅᖃᖅᑏ, ᔫᓂ 2009-ᖑᑎᓪᓗᒍ ᒐᕙᒪᒃᑯᑦ 

ᑐᓴᖅᑎᑦᑎᓚᐅᕐᒪᑕ ᐊᑎᓕᐅᖃᑎᒌᒃᖣᑎᒃ ᐅᑭᐅᓄᑦ 

ᑕᓪᓕᒪᓄᑦ ᑳᑎᑐᓛᖃᑦᖣᑎᒃ NAV Canada-ᑯᓐᓂᒃ 

ᐊᐅᓚᑦᑎᓂᕐᒧᑦ ᑕᒪᒃᑯᓂᖓ ᓈᓚᐅᑎᓕᕆᔨᒃᑯᓐᓂᑦ. 

ᑕᐃᒃᓱᒪᓂ ᐅᖃᓚᐅᕐᒪᑕ ᑖᒃᑯᐊ ᒐᕙᒪᒃᑯᑦ 

ᓯᕗᓪᓕᖅᐹᒥᒃ ᑖᓐᓇ ᑳᑦᑐᓛᒃ ᐊᐅᓛᑦᓯᐊᖅᐸᑦ 

ᑕᐃᒪᓐᓇ ᐱᓕᕆᑎᑦᓯᓂᐊᕐᓂᕋᒃᖣᓂ 

ᐃᓕᓐᓂᐊᖅᑎᑦᓯᖃᒃᑕᓂᕐᒧᑦ ᑕᐃᑲᓂ ᑲᖏᖅᖠᓂᕐᒥ. 

 

ᑖᓐᓇ ᐊᐱᖅᑯᑎᒐ ᑖᓐᓇ ᒥᓂᔅᑕ ᐅᓂᒃᑳᕈᓐᓇᖅᐸ 

ᖃᓄᐃᑦᑐᓛᑦᑖᓂᒃ ᑕᐃᒪᓐᓇ ᒐᕙᒪᒃᑯᑦ 

ᐃᓱᓕᑎᑦᓯᓚᐅᕐᒪᖔᑕ ᑳᑦᑐᓛᒋᔭᐅᔪᒥᒃ NAV 

Canada ᐱᖃᑎᒋᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪᓗ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᓱᕐᒪᑦ. ᑖᒃᑯᐊᖏᓛᒃ ᐊᐱᖅᑯᑕᐅᔪᑦ 

ᖃᓄᖅ ᒫᓐᓇᐅᔪᖅ NAV Canada-ᑯᑦ 

ᐃᖏᕐᕋᔾᔪᑎᒋᖃᑦᑕᖅᑕᖓ ᑕᐃᒪᓐᖓᓂᒃ 

ᓈᓚᐅᓯᕆᓂᖅ ᑕᕝᕙᓂ 22-ᖑᔪᐃᑦ ᓄᓇᓕᓐᓂ 

ᐊᑐᖅᑕᐅᖃᑦᑕᖅᓯᒪᓚᐅᖅᑑᒐᓗᐊᖅ ᑭᓯᐊᓂ ᑕᒪᓐᓇ 

ᐊᖏᖃᑎᒌᒍᑦ NAV Canada-ᑯᓐᓂᑦ ᑕᐃᑲᓂ 

ᐃᐳᕈ 1, 2015 ᐱᒋᐊᖅᖢᒍ ᐊᓯᔾᔨᕐᓂᐊᓕᕐᒪᑦ 

ᐊᑕᐅᓯᕐᒥᒃ ATS-ᖑᓂᕋᖅᑕᐅᔪᒥᒃ 

ᐊᖏᖃᑎᒌᑉᐸᓪᓕᐊᓕᕐᖓᑕ NAV Canada-ᑯᑦ 

ᐊᑐᕐᓂᐊᓕᖅᖣᑎᒃ. 

 

ᑖᓐᓇ ᔮᓄᐊᕆ 2014-ᖑᑎᓪᓗᒍᒎᖅ 

ᐱᕙᓪᓕᐊᔪᓕᕆᔨᒃᑯᑦ NAV Canada-ᑯᓪᓗ ᑕᐃᒪ 

ᐊᖏᖃᑎᒌᓚᐅᖅᓯᒪᓐᓂᕐᒪᑕ ᑖᓐᓇ ᑳᑦᑐᓛᖑᔪᕉᖅ 

ᑕᕝᕙᓂ ᒫᑦᓯ 31, ᐃᓱᓕᓐᓂᐊᓕᕐᓂᕋᖅᑕᐅᓪᓗᓂ.  

 

ᒪᒃᑯᐊ ᐱᔾᔪᑕᐅᔪᖏᓛᒃ ᐊᔾᔨᒌᖏᒻᒪᑦ. ᒪᓐᓇ 

ᐊᔾᔨᒌᖏᒻᒪᑕ ᓄᓇᓕᓐᓂ ᐅᖃᖅᑲᐅᒐᒪ ᐃᓚᖏᓪᓗ 

NAV Canada-ᑯᓐᖑᓄᑦ ᐱᓕᕆᐊᖑᓪᓗᑎᒃ 

ᐃᓚᖏᓪᓗ ᓄᓇᓕᓐᓂ ᑳᑦᑐᓛᖑᓪᓗᑎᒃ ᐃᓚᖏᓪᓗ 

ATS-ᑯᓐᓄᑦ ᑲᒪᒋᔭᐅᓪᓗᑎᒃ. ᐃᓚᖏᓪᓗ 

ᕼᐋᒻᓚᒃᑯᓄᓪᓗ ᑲᒪᒋᔭᐅᓪᓗᑎ. 

 

ᒪᑯᐊᓗ ᐊᓯᖏᑦ ᑖᒃᑯᐊ ᖃᓄᖅ, 

ᐃᓕᓐᓂᐊᕐᓂᐅᔪᕐᓖᓛᒃ ᑕᒪᓐᓇ 

ᑲᔪᓯᑎᒐᓱᐊᖏᓐᓇᕐᓂᐊᕐᒥᔭᕋᓗᐊᕗᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑐᓴᖅᑲᐅᓐᖏᓐᓇᒪ ᒥᓂᔅᑕ ᐅᖃᖅᑎᓪᓗᒍ 

ᑭᐅᑎᓪᓗᒍ ᑕᓐᓇ ᒥᓂᔅᑕ ᑭᐅᖂᖏᒻᒪᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1986 

ᐊᐱᕆᖃᐅᔭᕋᓂᒃ. ᖃᓄᐃᑦᑐᓂᒃ ᐃᓱᒫᓗᒍᑎᖃᖅᐸᑦ 

ᑖᒃᑯᐊ ᐅᑭᐅᖅᑕᖅᑐᒥ ᓲᕐᓗ ᒥᑦᑕᕐᕕᓕᕆᔨᒃᑯᑦ, 

ᓱᒻᒪᑦ ᑳᓐᑐᕌᖃᖅᑎᑦᑎᖏᓐᓇᓚᐅᓐᖏᑉᐸᑦ? 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦ. (ᑐᓵᔨᑎᒍᑦ) 

ᐃᖏᕐᕋᔪᓕᕆᓂᕐᒧᑦ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ 

ᒥᓂᔅᑕ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪᓗ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᒪᑐᒥᖓ ᐊᐃᖅᓱᕐᖓᑦ. ᑕᒪᒃᑯᐊ ᓈᓚᐅᓯᕆᓂᐅᔪᖅ 

ᒪᑐᒥᖓ ᑕᒪᓐᓇ ᑲᔪᓯᒋᐊᕐᓂᐅᓕᖅᑐᖅ 

ᑕᐃᒪᐃᓕᖓᓂᕆᓕᖅᑕᖓ ᑮᓇᐅᔭᕐᒧᓪᓗ 

ᐃᖏᕐᕋᓂᕆᓂᐊᖅᑕᖓ ᒐᕙᒪᒃᑯᓐᓄᑦ 

ᐊᑲᐅᓛᖑᖅᑰᖅᑐᖃᐃ ᒫᓐᓇ 

ᑲᔪᓯᒋᐊᖅᐸᓪᓕᐊᓂᐊᕐᓂᖓ ᐊᑦᑕᓇᕐᓂᕆᔭᐅᓂᖅ 

ᐊᒻᒪᓗ ᐃᖏᕐᕋᒃᑎᐊᕆᐊᖃᕐᓂᖏᑦ ᑕᒪᒃᑯᐊ 

ᖃᖓᑕᓲᖑᕙᑦᑐᐃᑦ ᓄᓇᕗᑦᒥ ᐱᔾᔪᑎᒋᓪᓗᒋᑦ. 

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᕆᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦ, ᐅᖃᖅᑏ. ᑕᐃᒪ 

ᑐᑭᓯᒃᑎᐊᕈᒃᑯ ᑭᐅᔪᑎᒋᔭᖓ ᒥᓂᔅᑕᐅᑉ, ᑕᒪᒃᑯᐊ 

ᐅᓗᕆᐊᓇᕐᓂᖅ ᐊᒻᒪᓗᑦᑕᐅᖅ ᑮᓇᐅᔭᑦ 

ᐊᐅᓚᑕᐅᑦᑎᐊᒍᓐᓇᖁᓪᓗᒋᑦ ᐅᑭᐅᖅᑕᖅᑐᒥ 

ᒥᑦᑕᕐᕖᑦ, ᑕᐃᒪᓐᓇ ᑲᔪᓯᒃᑲᓐᓂᓚᐅᓐᖏᒻᒪᑕ 

ᓄᑖᓐᖑᖅᑎᑦᑎᑲᓐᓂᓚᐅᓐᖏᒻᒪᑕ ᑕᒪᑐᒥᖓ 

ᑳᓐᑐᕌᒋᔭᐅᔪᒥᑦ, ᑕᐃᒪᓐᓇ ᑐᓴᖅᑑᔮᕋᒪ. 

ᑕᐃᒪᓐᓇᐃᑦᑑᑉᐸᑦ ᐅᑭᐅᓄᖃᐃ ᖁᓕᓄᑦ ᑕᒪᓐᓇ 

ᐋᖅᑭᒃᓱᖅᑕᐅᕙᓪᓕᐊᔪᒥᓂᐅᒻᒪᑦ.  

 

ᑕᐃᒪ ᑖᒃᑯᐊ ᐅᑭᐅᖅᑕᖅᑐᒥ ᒥᑦᑕᕐᕕᓕᕆᔨᒃᑯᑦ 

ᐃᓚᒋᔭᐅᓐᖏᒻᒪᑕ ᐊᖏᖃᖅᒌᒍᑕᐅᔪᓄᑦ NAV 

Canada-ᑯᓐᓄᑦ ᐊᒻᒪᓗ ᓈᓚᐅᓯᓕᕆᔨᒃᑯᓐᓄᑦ 

ATS-ᑯᓐᓄᓪᓗ. ᒥᓂᔅᑕ ᐊᐱᕆᒍᒪᔭᕋ ᖃᓄᐃᑦᑐᒥᒃ 

ᐊᑐᒐᒃᓴᖃᖅᐱᓯ ᑖᒃᑯᐊ ᐅᑭᐅᖅᑕᖅᑐᒥ ᒥᑦᑕᕐᕖᑦ 

ᖃᐅᔨᓴᖅᑕᐅᖁᓪᓗᒍ ᐅᓗᕆᐊᓇᓐᖏᒃᑲᓗᐊᕐᒪᖔᖅ, 

ᑮᓇᐅᔭᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕᓗ. ᑕᐃᒪᓐᓇ  

ᑖᒃᑯᐊ NAV Canada-ᑯᑦ ᐊᒻᒪᓗ ATS-ᑯᑦ 

ᐱᓕᕆᓂᐊᓕᖅᑎᓪᓗᒋᑦ. ᖃᓄᖅ ᒐᕙᒪᒃᑯᑦ ᑖᒃᑯᐊ 

ᐅᑭᐅᖅᑕᖅᑐᒥ ᒥᑦᑕᕐᕕᓕᕆᔨᒃᑯᑦ ᖃᐅᔨᒪᓂᐊᖅᐸᑦ 

ᑕᐃᒪᓐᓇ ᐅᓗᕆᐊᓇᓐᖏᑦᑐᒦᑲᓗᐊᕐᒪᖔᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᕆᐅᔭᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ. ᐊᒻᒪ ᖁᔭᓐᓇᒦᖅᑐᒍ ᑖᓐᓇ. ᑖᒃᑯᐊ 

NAV Canada-ᑯᑦ ᐊᑕᐅᓯᕐᒥᑦ 

ᐱᓕᕆᔨᖃᕈᒪᓕᓚᐅᖅᓯᒪᒻᒪᑕ ᓲᕐᓗ one window 

approach-ᖑᓂᕋᖅᑕᐅᔪᖅ ᑕᕝᕙᓂ ᓄᓇᕗᑦ 

ᐃᓗᐊᓂ. ᑖᒃᑯᐊ NAV Canada-ᑯᑦ ᑕᐃᒪ 

ᑲᒪᔨᓪᓚᕆᐅᒻᒪᑕ ᖃᓄᖅ 

ᐊᑦᑕᓇᖅᑐᖃᓐᖏᒃᑲᓗᐊᕐᒪᖔᖅ ᓄᓇᕗᑦᒥ 

ᓈᓚᐅᓯᕆᓂᐅᔪᒥᒃ. ᖁᓚᓐᖏᑦᑎᐊᖅᑐᒍ NAV 

Canada-ᑯᑦ ᑕᒪᑐᒥᖓ 

ᐱᓕᕆᐊᖃᑦᑎᐊᓂᐊᕐᓂᖏᓐᓂᑦ ᑕᕝᕙᓂ ᓄᓇᕗᑦ 

ᐃᓗᐊᓂ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐊᐃᕕᓕᖕᒧᑦ, ᒥᔅᑕ ᒪᑉᓴᓚᒃ.  

 

ᐊᐱᖅᑯᑦ 395 - 4(2): 

ᐊᔪᖅᓴᓗᐊᖅᑕᐃᓕᒋᐊᕈᑎᑦ ᐱᒋᐊᖅᑎᑕᐃᑦ 

(ᒪᑉᓴᓚᒃ) 

ᒪᑉᓴᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᓐᓇ 

ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓐᓂᐊᖅᑕᕋ 

ᐊᔪᖅᓴᖅᑐᓕᕆᓂᕐᒧᑦ ᒥᓂᔅᑕᖓᓐᓄᑦ. 

ᐊᔪᖅᓴᖅᑐᓕᕆᔨᒃᑯᑦ, ᒥᓯᔅ ᐅᒡᔪᒃ.  

 

ᐅᖃᖅᑎᑦᑎᔩ, ᑕᐃᒪ ᐅᖃᖅᑲᐅᒐᒪ 

ᐃᑲᔪᕋᓱᑦᑐᖃᓕᓚᐅᕐᒪᑦ ᑕᒪᒃᑯᓂᖓ 

ᐅᔾᔨᕈᓱᓗᐊᓕᕋᒥ ᐊᔪᖅᓴᓪᓚᕆᒃᑐᓂᒃ ᐊᒻᒪᓗ 

ᐊᑭᑐᓗᐊᕐᓂᖏᓐᓄᑦ ᓂᐅᕕᐊᒃᓴᐃᑦ ᑕᒫᓂ 

ᐅᑭᐅᖅᑕᖅᑐᒥ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1987 

ᐅᖃᖅᑎᑦᑎᔩ, ᒥᓂᔅᑕ ᐊᐱᕆᔪᒪᓪᓗᒍ 

ᖃᐅᔨᒪᓪᓗᑕᓗ ᑖᓐᓇ ᐱᓕᕆᐊᕆᓯᒪᒻᒪᒍ, ᐊᒻᒪᓗ 

ᖃᓄᖅᑑᕈᑎᒋᓯᒪᓪᓚᕆᒃᑐᓂᐅᒃ ᐅᑭᐅᖅ 

ᐊᑕᐅᓯᓐᖏᓕᖅᑐᖅ. ᒫᓐᓇ ᓇᓃᓪᓚᕆᓕᕐᒪᖔᖅ 

ᑕᒪᓐᓇ ᐱᓕᕆᐊᖑᔪᖅ ᒐᕙᒪᒃᑯᓐᓂ 

ᐊᔪᖅᓴᓗᐊᖅᑐᓄᑦ ᑲᑎᑦᑎᖃᑦᑕᖅᑎᓪᓗᒋᑦ. 

ᖃᓄᐃᓯᒪᓕᖅᐸᓐ ᒫᓐᓇᒧᑦ ᑎᑭᖦᖢᒍ, ᓯᕗᓪᓕᒻᒥ 

ᑖᔅᓱᒥᖓ ᐊᐱᕆᓚᐅᓪᓚᖓ ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᐊᔪᖅᓴᕐᓂᕐᒥᒃ ᐊᖅᐸᓯᕆᓇᓱᐊᖅᑎᓄᑦ, ᒥᔅ ᐃᐊᓪ. 

ᒪᒥᐊᓇᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ 

ᖁᔭᓐᓇᒦᒡᓗ ᒪᓕᒐᓕᐅᖅᑎᐅᖃᑎᒐ ᑖᑉᓱᒥᖓ 

ᑐᑭᕼᐅᒪᔪᒪᖕᒪᑦ. ᐊᔪᖅᓴᖅᑕᐃᓕᒪᓂᐅᑉ 

ᒥᒃᓵᓄᓪᓘᓐᓃᑦ ᐅᕝᕙᓘᓐᓃᑦ ᓂᖅᑭᒃᓴᐅᑎᓪᓚᕇᑦ 

ᒥᒃᓵᓄᑦ ᐊᐱᕆᕙ? ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᒪᒥᐊᓇᖅ. ᓯᕗᓪᓕᖅᐹᖅ 

ᐃᓚᒋᐊᕈᑦ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐄ, ᒫᓐᓇᒧᑦ 

ᑎᑭᖦᖢᒍ ᐃᑲᔪᕋᓱᖕᓂᕐᒥᒃ ᑕᒪᒃᑯᓄᖓ 

ᑳᖃᑦᑕᖅᑐᓄᑦ ᐊᔪᖅᓴᓗᐊᖃᑦᑕᖅᑐᓄᑦ ᒫᓐᓇ 

ᖃᓄᐃᓕᐅᖅᓯᒪᕙ? ᐊᒻᒪᓗ ᖃᓄᖅ ᐸᕐᓇᒃᓯᒪᕙ? 

ᐃᓛᒃ, ᓇᓗᓇᐃᖅᓯᓯᒪᓕᖅᐸ ᑕᒪᒃᑯᓂᖓ 

ᐸᕐᓇᒃᓯᒪᔭᕐᒥᓂᒃ ᐋᖅᑭᒃᓯᒪᔭᕐᒥᓂᒃ? ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒥᓂᔅᑕᕆᔭᐅᔪᖅ 

ᐊᔪᖅᓴᕐᓂᕐᒥᒃ ᐊᖅᐸᓯᕆᓇᓱᐊᖅᑎᓄᑦ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, 

ᖁᔭᓐᓇᒦᒡᓗ ᑖᓐᓇ ᑐᑭᕼᐃᓇᖅᕼᐃᕚᓪᓕᕐᒪᑦ. 

ᑖᒃᑯᐊᑦ ᐊᔪᖅᓴᖅᑕᐃᓕᒪᓂᐅ ᒥᒃᓵᓄᑦ 

ᑲᑎᒪᖃᑦᑕᕋᖅᑕ ᓄᓇᕗᑦ ᑐᓐᖓᕕᒃᑯᑦ ᑎᒥᖓ 

ᐃᒃᕼᐃᕙᖃᑎᒋᓪᓗᑎᒍ, ᓄᓇᓕᖕᓂ 

ᑲᑎᒪᖃᑕᐅᑎᑦᓯᖃᑦᑕᑐᒍᑦ. 

 

ᑖᑉᑯᐊᑦ ᕼᐊᓇᔨᒃᑯᑦ ᐃᒪᓐᓈᖅᕼᐃᒪᔭᒃᑲᑦ, ᑖᒃᑯᐊ 

ᑲᑎᒪᑦᑕᐅᔪᑦ ᑐᕌᖓᔭᖃᑦᓯᐊᓪᓗᑎᒃ ᑕᐃᒃᑯᐊ 

ᐃᓄᑐᖃᓐᓄᑦ ᐃᕼᐅᒪᒋᔭᐅᔪᑦ ᐃᓄᓐᖑᐃᓂᖅ, 

ᐊᒥᖅᕼᐃᑦᓯᐊᓃᑦ ᓄᑕᕋᓐᓄᐊᕐᓂᒃ ᐃᒻᒥᓂᒃ 

ᑲᒪᒋᔪᓐᓇᖅᕼᐃᑦᑎᐊᓐᓂᐊᒻᒪᑕ 

ᐃᓂᓐᓂᓐᖑᖅᐸᓪᓕᐊᓕᕈᑎᑦ. ᑖᒻᓇ ᐃᓚᒋᔭᐅᔪᖅ. 

ᑖᒻᓇᓗ ᐅᐱᓐᖔᒥ ᕼᐃᕗᓂᒃᕼᐊᖃᖅᖢᑕ 

ᑲᑎᒪᓂᐊᕆᓪᓗᑕ ᑕᕝᕙᓃᒻᒪᕆᓐᓂᐊᕆᐊᒃᓵ ᑖᒃᑯᐊ 

ᓂᕿᒃᓴᐅᑏᑦ ᐊᑐᖅᑕᐅᖃᑦᑕᖅᑐᑦ 

ᑲᑎᒪᑕᐅᓂᐊᕆᓪᓗᑎᒃ. ᖁᔭᓐᓇᒦᒃ ᐅᖃᖅᑎᑦᓯᔩ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪᓗ 

ᑭᖑᓪᓕᖅᐹᖅ, ᒥᔅᑕ ᒪᑉᓴᓚᒃ. 

 

ᒪᑉᓴᓚᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᑕᐃᓐᓇ ᑐᒡᓕᐊ 

ᑐᑭᓯᒋᐊᕈᑎᑐᐃᓐᓇᐅᓇᓱᒋᖅᑲᐅᒐᓗᐊᖅᖢᒍ 

ᐊᐱᖅᑯᑎᖓ.  

 

ᐅᖃᖅᑎᑦᑎᔩ, ᑭᖑᓪᓕᖅᐹᒥᖓᐃ ᐊᐱᕆᓚᐅᓪᓚᖓ. 

ᐄᓚᒃ, ᑕᒪᓐᓇ ᓇᓗᓇᖏᓪᓚᑦᑖᓪᓚᕆᓕᒻᒪᑦ 

ᑕᑯᒃᓴᐅᓪᓗᓂᓗ, ᑕᑯᒃᓴᐅᖏᓐᓇᓲᖑᓕᖅᖢᓂᓗ. 

ᐊᒥᓱᓐᖑᖅᐸᓪᓕᐊᓪᓗᑎᒡᓗ ᑕᒪᒃᑯᐊ 

ᐃᑲᔪᖅᑕᐅᔪᒪᔪᑦ ᓄᓇᕗᒻᒥ.  

 

ᑕᐃᒪᓕ ᑕᐃᒪᓐᓇᐃᑦᑑᑎᓪᓗᒍ ᒪᑯᐊ 

ᐃᑲᔪᕋᓱᒃᑎᓪᓗᒋᑦ ᑕᑯᒃᓴᐅᓗᐊᓕᓚᐅᒻᒥᒻᒪᑕ 

ᑕᒪᒃᑯᐊ ᖃᖓᑦᑕᐅᓯᕆᔩᑦ 

ᐊᑭᑦᑐᕆᐊᖅᑎᑦᑎᓚᐅᖅᑐᑦ ᑕᒪᒃᑯᐊ 

ᐃᑲᔪᖅᑕᐅᕙᓪᓕᐊᔪᑦ ᐱᓕᒻᒥᒻᒪᑕ. ᑎᖕᒥᓲᖃᖅᑏᑦ 

ᑕᒪᒃᑯᐊ ᖃᐅᔨᒐᒥᒃ ᐅᓯᓂᖅᓴᐅᓕᕐᓂᐊᕐᓂᕐᒥᓂᒃ, 

ᐊᒻᒪᑦᑕᐅᖅ ᕿᑭᖅᑖᓗᖕᒥᐅᑦ ᑐᒃᑐᒍᓐᓇᐃᓪᓕᖕᒪᑕ 

ᖃᐅᔨᖕᒥᖕᒪᑕ ᓂᕿᑲᓪᓚᖕᓂᒃ 

ᐊᐅᓚᖅᑎᑦᑎᓂᐊᓕᕐᒪᑕ ᑕᒪᒃᑯᐊ 

ᐊᑭᑦᑐᕆᐊᕆᓪᓗᓂᒋᑦ. ᑖᒃᑯᐊ ᒐᕙᒪᒃᑯᑦ 

ᑕᒪᑐᒥᓐᖓᑦ ᕿᒥᕐᕈᓯᒪᕚᑦ ᐃᑲᔪᕋᓱᓐᓂᒻᒥᒃ 

ᑕᐃᒪᓐᓇᐃᑦᑑᑎᓪᓗᒍ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1988 

ᐊᔪᓕᖅᐸᓪᓕᐊᖏᓐᓇᓪᓚᕆᖕᓂᐊᕐᒪᑕ 

ᓇᓗᓇᓐᖏᑦᑐᖅ ᑕᒪᒃᑯᐊ ᐊᔪᖅᓴᖅᑐᑦ. ᖁᔭᓐᓇᒦᒃ 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᔪᖅᓴᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ, 

ᖁᔭᓐᓇᒦᒡᓗ ᑖᒻᓇ ᖃᑉᕼᐃᒻᒪᕆᓐᓂᑭᐊ 

ᐊᐱᖅᑯᑎᖃᕐᒪᑦ. ᖃᖓᑦᑕᐅᑏᓪᓗ ᑕᐃᒃᑯᐊ 

ᐃᑲᔪᕋᓱᐊᖅᑐᑦ ᒥᒃᓵᓄᑦ ᓂᑮᓪᓗ ᐊᒡᔭᐅᓃᑕ 

ᒥᒃᓵᓄᑦ. ᐄ, ᑖᒃᑯᐊᑦ ᐋᓐᓂᐊᖃᓐᓇᖏᑦᑐᓕᕆᔨᒃᑯᑦ 

ᕼᐊᓇᖃᑎᒋᖃᑦᑕᕋᑉᑎᒍ ᓂᕿᐅᑉ Food 

Coalition-ᒥ ᑕᐃᒍᖅᑕᐅᔪᖅ Food Caolition 

Strategy ᑖᑉᑯᐊᒃ ᑲᑎᒪᕕᒋᖃᑦᑕᕋᑉᑎᒍᓐ ᑖᒻᓇ 

ᐃᓚᒋᖃᑕᐅᔪᖅ ᑕᒡᕙᓂ Food Coalitin-ᑯᒻᓂ. 

ᐋᓐᓂᐊᖃᓐᓇᖏᑦᑐᓕᕆᔨᒃᑯᓪᓗ ᕼᐊᓇᔨᖃᑦᑐᑎᒃ 

ᑖᑉᑯᓂᖓ ᑕᕝᕙᓂ ᐃᒃᓯᕙᖃᑕᐅᖃᑦᑕᖅᑐᒍᑦ 

ᐃᒪᓐᓈᕐᕈᑎᔅᓴᓂᒃ ᑲᑎᒪᑎᖃᖃᑦᑕᖅᑐᓐ. ᑕᕝᕙᓂᓗ 

ᒐᕙᒪᐅᑉ ᐃᓗᐊᓂ ᑲᑎᒪᔨᖃᑦᑐᑎᒃ. ᐊᑎᐊ 

ᐳᒋᒍᕋᒃᑯ. ᑖᑉᑯᓂᖓ ᐊᒃᑐᖅᑕᐅᓪᓗᐊᓇᖅᑐᓂᒃ 

ᑲᑎᒻᒪᑎᖃᖃᑦᑕᖅᖢᑎᒃ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐃᓕᓴᖅᓯᔪᒪᒐᒪ ᑖᓐᓇ 

ᓯᕗᓪᓕᕐᒥ ᐊᐱᖅᑯᑎᒋᖅᑲᐅᔭᖓ ᓯᕗᓪᓕᖅᐹᒥᒃ 

ᐃᓚᒋᐊᕈᑦ ᓇᓗᓇᐃᖅᓯᓯᒪᓂᑐᐃᓐᓇᐅᖃᐅᕐᒪᑦ. 

ᑕᐃᒪ ᑭᖑᓪᓕᖅᐹᒥᒃ ᐊᐱᕆᒃᑲᓐᓂᕈᓐᓇᖅᐳᑎᑦ ᒥᔅᑕ 

ᒪᑉᓴᓚᒃ. 

 

ᐃᓚᖓᑦ ᒪᓕᒐᓕᐅᖅᑎ: ᑐᓱᕐᓈᒃ! 

 

ᒪᑉᓴᓚᒃ: ᖁᔭᓐᓇᒥᒃ, ᐅᖃᖅᑎᑦᑎᔩ. 

ᐊᐱᕆᑎᒃᑲᓐᓂᕈᓐᓇᕋᕕᓐᖓ. ᑕᐃᒪᓐᓇᐃᑦᑑᒻᒪᑦ 

ᑕᐃᒪ ᑭᖑᓪᓕᖅᐹᒥᒃ ᐊᐱᖅᑯᑎᒋᔪᒪᓕᖅᑕᕋ.  

 

ᑖᒃᑯᐊ ᑕᐃᒪᓐᓇ ᐊᔪᖅᓴᖅᑐᑦ ᐱᔾᔪᑎᒋᓗᐊᖅᖢᒋᑦ 

ᓇᐅᔮᓂ ᐊᒥᓱᓐᖑᓪᓚᕆᒃᓯᒪᖕᒪᑕ ᑕᐃᒪᐃᑦᑑᑎᓪᓗᒍ. 

ᑕᒪᒃᑯᐊᓗ ᖃᖓᑦᑕᐅᑏᑦ 

ᐊᑭᑦᑐᕆᐊᖅᓯᒪᓪᓚᕆᓕᖅᑎᓪᓗᒋᑦ ᒐᕙᒪᒃᑯᖃᐃ  

ᐃᑲᔪᕈᑎᒃᓴᒥᒃ ᑕᒪᑐᒧᖓ ᑕᕝᕙᓂ 

ᐅᑭᐅᕆᓂᐊᖅᑕᑎᓐᓂ ᐋᖅᑮᓯᒪᖏᓚᑦ 

ᐃᑲᔪᕆᐊᕈᑎᔅᓴᒥᒃ ᑕᒪᒃᑯᓄᖓ ᐊᑭᒃᖠᒋᐊᕈᑎᒃᓴᒥᒃ. 

ᖁᔭᓐᓇᒦᒃ. ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐊᔪᖅᓴᖅᑐᓕᕆᓂᕐᒧᑦ 

ᒥᓂᔅᑑᔪᖅ, ᒥᔅ ᐅᒡᔪᒃ. 

 

ᐊᖓᔪᖅᑳᖅ ᔩᓂ ᐅᒡᔪᒃ: ᖁᔭᓐᓇᒦᒃ, 

ᐅᖃᖅᑎᑦᑎᔩ, ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒐ 

ᑖᑉᓱᒥᓐᖓᑦ ᐊᐱᖅᑯᑎᖃᕐᒪᑦ. ᑖᑉᑯᐊ ᓄᓇᕗᑦ 

Food Coalition-ᑯᑦ ᐃᒃᓯᕙᖃᑎᒋᖃᑦᑕᕋᑉᑎᒍᑦ 

ᑖᑉᑯᓂᖓ ᐊᕐᕕᓂᓕᖕᓂᒃ ᑕᐅᑐᑦᑐᑦ 

ᖃᓄᕆᒋᐊᕈᑎᔅᓴᓂᒃ ᓂᕿᒻᒪᕇᑦ ᒥᒃᓵᓄᑦ. 

ᓂᐅᕕᕐᕕᒻᒥᒃ ᓂᕿᑖᖅᑕᐅᖃᑦᑕᖅᑐᑦ, 

ᐃᓕᕼᐊᐅᑎᔅᓴᑦ ᐃᓅᕼᐃᐅᑉ ᒥᒃᓵᓄᑦ, ᓄᓇᓕᓐᓂ 

ᐃᓗᐊᓂ ᐊᑐᖅᑕᐅᔪᔅᓴᓂᒃ. ᐄ, ᑖᑉᑯᐊ 

ᐃᓕᐅᖅᑲᑦᑕᐅᕙᓪᓕᐊᓇᓱᐊᕐᒪᑕ ᖃᓄᕐᓗ ᒪᓕᒐᐅᖅ 

ᐃᓗᐊᓂ ᑖᑉᓱᒪ ᐊᔪᖅᓴᖅᑕᐃᓕᒪᓂᐅᑉ ᐃᓗᐊᓂ 

ᐃᓚᐅᓂᐊᕆᐊᔅᓴᑦᑕ ᐃᓗᐊᖃᑦᑕᕐᓂᕋᒪᑕᕼᐅᓕ 

ᑕᐃᒪᓐᓇ ᑭᐅᒍᓐᓇᖅᑐᖓ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᖃᒪᓂᖅᑐᐊᕐᒧᑦ, ᒥᔅᑕ ᒥᑭᓐᖑᐊᖅ. 

 

 

ᐊᐱᖅᑯᑦ 396 - 4(2): ᖃᖓᑕᓲᒃᑯᕕᓐᓂ 

ᐊᖏᔫᑎᓕᕆᓂᖅ (ᒥᓂᓐᖑᐊᖅ) 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐅᖃᖅᑎᑦᑎᔩ. 

ᐊᐱᖅᓲᑎᒋᓂᐊᒐᕋ ᑐᕌᖓᓂᐊᖅᑐᖅ ᒥᓂᔅᑑᔪᒧᑦ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᑦ.  

 

(ᑐᓵᔨᑎᒍᑦ) ᐅᖃᖅᑎᑦᑎᔩ, ᑖᒃᑯᐊ ᑲᑎᒪᔩᑦ 

ᖃᐅᔨᒪᒻᒪᑕ ᐃᖏᕐᕋᔪᓕᕆᔨᒃᑯᑦ ᑖᒃᑯᐊ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1989 

ᐱᕙᓪᓕᐊᑎᑦᓯᓂᕐᒧᓪᓗ ᑮᓇᐅᔭᖅᑐᕈᑎᖏᑕ 

ᐊᑭᑐᔫᑎᓄᑦ $2.5-ᒥᓕᐊᓐᖏᓐᓃᒻᒪᑕ ᑖᒃᑯᐊ 

ᑐᓚᒃᑕᕕᒃᓴᓄᑦ ᐊᒻᒪᓗᒃᑕᐅᖅ ᑖᒃᑯᓄᖓ ᑐᕌᖓᔪᐃᑦ 

ᖃᖓᑕᓲᖅᑐᓕᕆᓂᕐᒧᑦ ᐱᖁᑎᖏᓐᓄᑦ. 

(ᑐᓵᔨᒃᑰᖏᑦᑐᖅ) ᑎᒻᒥᕼᐆᖃᕝᕕᐅᔪᑦ ᓄᓇᕗᑦᒥ 

ᐱᖁᑎᖃᑦᓯᐊᕆᐊᖃᒻᒪᑕ.  

 

ᐅᖃᖅᑎᑦᑎᔩ, ᖃᒪᓂᑦᑐᐊᕐᒥᐅᑕᐃᑦ ᕼᐋᒻᓚᖏᑦ 

ᑲᑎᒪᔨᖏᑦ ᐱᒋᐊᖅᑎᑦᓯᓚᐅᕐᒪᑕ ᑕᒪᓐᓇ ᑕᖅᑎᖅ 

ᐊᑐᕼᐋᓚᐅᖅᑐᖅ ᐃᕼᐆᒫᓘᑎᖃᑦᑐᑎᒃ 

ᑎᒻᒥᕼᐆᖃᕝᕕᒻᒥ ᒪᓕᒃᓴᐅᑎᒥᒃ ᑖᑉᓇ ᒫᓐᓇ 

ᖃᒪᓂᑦᑐᐊᕐᒥ ᒪᓂᒃᓴᐅᑎ ᖃᒪᓂᑦᑐᐊᕐᒥ 

ᐊᑐᖅᑕᐅᑕᖅᑐᑦ ᑎᒻᒥᕼᐆᖃᕝᕕᒻᒥ. ᑕᐃᒪᓐᖓᑦ 

1981-ᒥᑦ ᐊᑐᖅᑕᐅᒋᐊᕋᒥ ᒫᓐᓇᒧᑦ ᕼᐅᓕ 

ᐊᑐᖅᑕᐅᒻᒪᑦ. ᓄᑖᒥᓪᓗ ᐱᑕᖃᓚᐅᖏᑦᑐᓂ ᕼᐅᓕ.  

 

ᒥᓂᔅᑑᔪᖅ ᓇᓗᓇᐃᔭᐃᔫᓗᐊᖅᐸ ᖃᓄᖅ ᕼᐅᓇ 

ᐊᑐᖅᖢᒋᑦ ᖁᓪᓕᖅᐹᖑᑎᑕᐅᕙᑉᐸᑦ ᑐᒃᓯᕋᓐᓂᐅᔪᑦ 

ᑎᒻᒥᓲᖃᕐᕕᐅᑉ ᐱᖁᑎᒋᔭᐃᓐᓄᑦ ᒥᒃᕼᐋᓄᑦ. ᒪ’ᓇ, 

ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑑᔪᖅ, ᒥᔅ ᐃᐊᓪ. 

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᒃ, ᒪᓕᒐᓕᐅᖅᑎ 

ᑖᒃᓱᒥᖓ ᐊᐱᖅᓱᕐᒪᑦ. ᑕᒪᒃᑯᐊᖏᓛᒃ ᓄᓇᓕᓐᓂ 

ᐅᓄᖅᑑᒻᒪᑕ ᐊᓯᔾᔨᕆᐊᓖᓪᓗ ᐃᓚᒋᐊᕆᐊᓖᓪᓗ 

ᐃᒪᐃᒻᒪᑕ ᒥᑦᑕᕐᕖᑦ ᐊᒻᒪᓗ ᒥᕝᕕᐅᖃᑦᑕᖅᑐᐃᑦ. 

ᑖᒃᑯᐊ ᐱᓕᕆᕕᒋᔭᒃᑲ ᐊᑐᕈᒪᓪᓚᕆᓐᓂᖓᓂᑦ 

ᑕᒪᓐᓇ ᐸᕐᓇᒋᐊᖃᖅᓯᒪᓂᖏᓐᓂᑦ ᖃᐅᔨᒪᒻᒪᑕ 

ᑖᒃᑯᐊ. ᑕᐃᒪ ᓄᓇᓖᑦ 24-ᖑᔪᐃᑦ 

ᕿᒥᕐᕈᓇᑦᑕᐅᕙᓪᓕᐊᔪᐃᑦ ᖃᓄᖅ 

ᐊᑦᑕᕐᓇᖏᓐᓂᖅᓴᒦᒋᐊᖃᕐᓂᐊᕐᓂᖏᓐᓂᑦ 

ᓯᕗᓪᓕᖅᐹᖑᑎᑕᐅᓪᓗᓂ, ᐊᒻᒪ 

ᐸᕐᓇᐅᑎᐅᓂᐊᖅᑐᒥ ᐊᕐᕌᒍ ᐊᕙᑎᓄ 

ᓯᕗᓂᒃᓴᑦᑎᓐᓄᑦ ᑕᐃᒫᒃ ᐸᕐᓇᐸᓪᓕᐊᔪᐃᑦ ᑖᒃᑯᐊ 

ᐱᓕᕆᕕᒋᔭᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐱᓕᕆᕕᓐᓂ ᐊᕐᓇᐅᑎᒋᔭᖏᑦ ᐅᖃᖅᓯᒪᒻᒪᑕ  

ᓯᕗᓪᓕᐊᔭᐅᓯᒪᔪᑦ 2014-15 ᑮᓇᐅᔭᓕᕆᓐᓇᐅᑉ 

ᐊᕐᕌᒍᐊᓄᑦ ᓄᑖᕈᕆᐊᖅᑕᐅᒻᒪᑕᒎᖅ ᐊᕐᕌᒍᓄᑦ 

ᐊᕙᑎᓄᑦ ᐊᑭᑐᔪᓄᑦ ᖃᐅᔨᓴᖅᑕᐅᓚᐅᕐᓗᑎᑦ 

ᓄᓇᕗᑦᒥ ᒥᑦᑕᕐᕕᖏᓐᓂ. ᒥᓂᔅᑕ 

ᓇᓗᓇᐃᖅᓯᔪᓐᓇᐹ ᖃᖓ ᑕᐃᒃᑯᐊ ᑎᑎᖅᑲᑦ 

ᒪᓕᒐᓕᐅᕐᕕᒻᒧᑦ ᓴᖅᑭᑕᐅᔪᓐᓇᕐᒪᖔᑕ? ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᓄᒃᑕᐅᓯᕆᓂᕐᒧᓪᓗ 

ᐃᖏᕐᕋᔪᑎᓕᕆᓂᕐᒧᑦ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ 

ᐅᖃᖅᑎᑦᑎᔩ, ᐊᒻᒪ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ. 

ᑖᓐᓇᐃᓛᒃ ᐸᕐᓇᑕᐅᑦᑎᐊᖁᓪᓗᒍ ᒫᓐᓇ Draft-

ᖑᓂᕋᖅᑕᐅᓪᓗᓂ ᐱᔭᕇᖅᓯᒪᔪᖅ 

ᓯᕗᓪᓕᖅᐹᖑᓪᓗᓂᖃᐃ ᑕᐃᒫᒃ ᑕᐃᔭᐃᔪᖅ. ᐊᒻᒪ 

ᖃᓄᖅᑑᕈᑎᒋᕙᓪᓕᐊᔭᕗᑦ ᓇᓖᕌᕈᑎᔅᓴᓂᒃ ᖃᓄᖅ 

ᓴᖅᑭᑎᒍᓐᓇᕐᓂᐊᒪᖔᑦᑎᒍ ᒫᓐᓇ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖃᓗᓐᓂ ᒥᑦᑕᕐᕕᔅᓴᖅ ᑕᓐᓇ P-3-ᖑᓪᓗᓂ 

ᐱᓕᕆᔭᐅᓯᒪᒻᒪᑦ ᓴᖅᑭᑕᐅᓚᐅᖅᓯᒪᒻᒪᑕ 

ᓂᕈᐊᖅᑕᐅᓚᐅᖅᑳᖅᑎᓐᓇᑕ ᒪᓕᒐᓕᐅᕐᕕᒻᒧᑦ 

ᓴᖅᑭᑕᐅᒪᐅᖅᓯᒻᒪᑦ. ᐃᓱᒫᓘᑎᓂᒃ 

ᓴᖅᑭᖅᑐᖃᐃᓐᓇᕐᒪᑦ ᓄᓇᕗᑦᒥᐅᓂᑦ 

ᓂᕈᐊᖅᑎᒋᓯᒪᔭᓐᓂ ᐊᒡᒍᖅᑐᖅᓯᒪᓂᕐᓄᓪᓗ. 

ᐊᖏᔪᐊᓘᒻᒪᑦ ᑖᓐᓇ ᐊᑭᑐᔪᐊᓘᓪᓗᓂᓗ 

ᐱᓕᕆᐊᒃᓴᖅ. ᐅᓄᖅᑐᑦ ᐃᓱᒫᓗᒻᒪᑕ ᐱᓕᕆᕕᐅᑉ 

ᐃᓄᐃᓴᓪᓕᒋᐊᖅᑎᑦᑎᓂᐊᕐᒪᖃᐃ ᐊᓯᖏᓐᓂᒃ 

ᑭᕙᓪᓕᕐᒥᐅᓂᑦ, ᕿᑎᕐᒥᐅᓂᒃ ᒥᑦᑕᕐᕕᖏᓐᓂᑦ 

ᑲᒪᓂᕐᒧᑦ.  

 

ᐅᖃᖅᑏ, ᖃᓄᕐᓕ ᓇᓗᓇᐃᓯᕕᐅᔪᓐᓇᖅᐱᑕ 

ᒥᓂᔅᑕᒧᑦ ᓄᓇᓖᑦ ᑭᕙᓪᓕᕐᒥ, ᕿᑎᕐᒥᐅᓪᓗ 

ᒥᑦᑕᕐᕕᖁᑎᖏᑦ ᓱᓕ ᓴᓇᔭᐅᖏᓐᓇᖃᑦᑕᕐᓂᐊᕐᒪᑕ 

ᑖᓐᓇ ᓴᓇᔭᐅᒐᓗᐊᖅᑎᓪᓗᒍ ᐃᖃᓗᓐᓃᑦᑐᖅ. 

ᖁᔭᓐᓇᒦᒃ, ᐅᖃᖅᑏ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1990 

ᐅᖃᖅᑎ: ᖁᔭᓐᓇᒦᒃ. ᐱᕙᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ ᒥᓂᔅᑕᐅᔪᖅ, ᒥᓯᔅ ᐃᐊᓪ.  

 

ᐊᖓᔪᖅᑳᖅ ᒫᓂᑲ ᐃᐊᓪ: ᖁᔭᓐᓇᒦᒃ, 

ᐅᖃᖅᑎᑦᑎᔩ ᐊᒻᒪ ᖁᔭᓐᓇᒦᖅᑐᒍ ᒪᓕᒐᓕᐅᖅᑎ 

ᑕᒪᑐᒥᖓ ᐊᐱᖅᓱᕐᒪᑦ. ᑕᓐᓇ ᐃᖃᓗᓐᓂ 

ᒥᑦᑕᕐᕕᐅᔪᖅ ᖁᕕᐊᒋᔭᕗᑦ ᐃᒫᒃ P-3 Project-

ᖑᓂᕋᖅᑕᐅᒻᒪᑦ. ᒐᕙᒪᒃᑯᓐᓄᑦ ᓄᓇᕗᑦ 

ᒐᕙᒪᑯᑐᐃᓐᓇᐅᓐᖏᑦᑐᖅ ᐊᑭᓕᖅᓱᖅᑕᐅᒻᒪᑦ 

ᑲᓇᑕᐅᑉ ᒐᕙᒪᒃᑯᖏᑦ, ᐊᒻᒪᓗ ᓇᒻᒥᓂᓖᑦ ᑖᔅᓱᒥᖓ 

ᑲᔪᓯᒋᐊᕐᓂᖃᕐᒪᑕ.  

 

ᓄᓇᓕᓐᓂ ᐋᒥᑕᐅᓐᖏᑦᑐᐃᑦ ᑕᒪᑐᒥᖓ ᒥᔅᓵᓄᑦ 

ᐊᓯᐊᒍᑦᑕᐅᖅ ᑮᓇᐅᔭᓂᑦ ᓴᖅᑭᔪᑎᔅᓴᐅᔪᓂᑦ 

ᐸᕐᓇᐸᓪᓕᐊᒐᑦᑕ, ᑕᐃᒫᒃ ᕿᒥᕐᕈᓇᑉᐸᓪᓕᐊᕗᒍ 

ᑖᔅᓱᒥᖓ ᐊᕙᑎᑦ ᓯᕗᓂᔅᓴᑎᓐᓄᑦ ᐊᕐᕌᒍᓂ 

ᐸᕐᓇᐅᑎᐅᓂᐊᖅᑐᓂᑦ ᓄᓇᓕᓕᒫᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. 

ᒪᓕᒐᓕᐅᖅᑎ ᐃᖃᓗᐃᑦ ᑕᓯᓗᒃ, ᒥᔅᑕ Hᐃᒃᔅ.  

 

ᐊᐱᖅᑯᑦ 397 - 4(2): ᕿᒥᕐᕈᔭᐅᓂᖏᑦ 

ᐃᑲᔫᑎᑦ ᐊᖏᕐᕋᖁᑎᖃᖅᑐᓄᑦ (ᕼᐃᒃᔅ) 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐱᖅᑯᑎᒋᔪᒪᔭᕋ ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ.  

 

ᐅᖃᖅᑏ, ᐃᑉᐸᔅᓴᖅ ᐊᐱᖅᑯᑎᒋᓚᐅᕋᒃᑯ ᑖᓐᓇ 

ᕿᒥᕐᕈᓇᒃᑎᓪᓗᒋᑦ ᑖᒃᑯᐊ ᐃᑲᔪᕈᑏᑦ 

ᓇᒻᒥᓂᖃᖅᑐᓄᑦ ᐃᓪᓗᓂ ᐊᖏᕐᕋᓂ. ᑖᒃᑯᐊ 

ᑲᑎᒪᒃᔪᑎᕕᓃᑦ ᕿᒥᕐᕈᓇᒃᑐᒋᑦ ᒥᓂᔅᑕ 

ᐊᖏᖅᓯᒪᔫᒐᓗᐊᖅ ᑭᓯᐊᓂ ᒥᓂᔅᑕᒧᑦ 

ᐊᐱᕆᔪᒪᔪᖓ ᑖᓐᓇ ᐃᑲᔪᕈᑎ ᐃᓚᒋᔭᐅᓂᐊᕐᒪᖔᖅ 

ᐱᓕᕆᐊᒃᓴᐃᑦ ᕿᒥᕐᕈᓇᒃᑕᐅᑎᓪᓗᒋᑦ 

ᐱᓕᕆᕕᖓᓂᑦ ᒐᕙᒪᐅᖃᑎᒌᑦᑐᓕᕆᔨᒃᑯᑦ 

ᐊᐅᓚᔾᔭᒃᓯᒪᔭᖓᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᑮᓇᐅᔭᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᐲᑕᓴᓐ.  

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᖁᔭᓐᓇᒦᑦᑕᐅᖅ ᒥᔅᑕ Hᐃᒃᔅ ᑭᐅᔭᕇᕐᒪᒍ 

ᐊᐱᖅᑯᑎᒐ. ᐊᖏᕈᓐᓇᖏᑦᑐᖓ ᒫᓐᓇ ᑖᔅᓱᒪ 

ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᖅ ᐃᓚᒋᐊᕈᑦ, 

ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖁᔭᓐᓇᒦᖅᐸᕋᓗ ᒥᓂᔅᑕ ᓱᕐᕋᔅᓯᒪᖏᒻᒪᑦ 

ᑕᐃᒃᓱᒪᖓᓂᑐᖃᖅ, ᐃᓱᒪᒋᔭᖓ. 

 

ᑖᒃᑯᐊ ᑲᑎᒪᔾᔪᑎᕕᓃᑦ ᑕᑯᓐᓇᖅᑐᒋᑦ 

ᐃᖅᑲᐅᒪᓚᐅᖅᑑᒐᓗᐊᖅ ᐱᓕᕆᕕᖓᒎᖅ 

ᑮᓇᐅᔭᓕᕆᔨᒃᑯᑦ ᕿᒥᕐᕈᓇᓐᓂᐊᑎᓪᓗᒋᑦ ᑖᒃᓱᒧᖓ 

ᐱᓕᕆᐊᒃᓴᒧᑦ. ᑕᐃᒃᓱᒪᓂ 

ᓇᓗᓇᐃᖅᓯᓚᐅᖅᓯᒪᖏᒻᒪᑦ ᓯᕗᒧᐊᒍᓐᓇᕐᒪᖔᑦ. 

ᐃᖅᑲᐅᒪᓂᖅᓴᐅᓕᖅᐳᖃᐃ ᒥᓂᔅᑕ 

ᐃᑉᐸᔅᓴᓐᓂᓇᐃ? 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ, ᖁᔭᓐᓇᒦᖅᐸᕋᑦᑕᐅᖅ ᒥᔅᑕ ᕼᐃᒃᔅ 

ᐊᐱᖅᓱᕐᒪᑦ. ᖁᔭᓕᑦᑎᐊᖅᑐᖓ ᑮᓇᐅᔭᓕᕆᔨᒃᑯᓐᓄᑦ 

ᒥᓂᔅᑕᐅᓪᓗ ᐃᖅᑲᓇᐃᔭᖅᑐᓕᕆᔨᒃᑯᑦ ᖁᓪᓕᑯᓪᓗ 

ᐃᖅᑲᐅᒪᔭᕆᐊᖃᑦᑕᒃᑲ ᐅᓄᖅᑐᐊᓘᖃᑦᑕᕐᒪᑕ, 

ᐸᐃᑉᐹᕌᓗᓐᓂᓪᓗ ᓵᒥᐅᑕᖃᑦᑐᖓ 

ᐅᓄᖅᑐᐊᓗᓐᓂᒃ. 

 

ᖃᐅᔨᒋᐊᕐᕕᒋᓚᐅᖅᑕᒃᑲ ᑐᖏᓕᕋ. 

ᓇᓗᓇᐃᖅᓯᓚᐅᖅᑐᖅ ᑖᒃᓰᔭᐃᓂᕐᒧᑦ 

ᕿᒥᕐᕈᓇᒃᑕᐅᑎᓪᓗᒋᑦ ᐃᓚᒋᔭᐅᖃᓯᐅᔾᔭᐅᓂᐊᖅᑐᖅ 

ᑖᓐᓇ. ᒪᓕᒐᓕᐅᖅᑎᐅᓂᑦᑎᓐᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1991 

ᓂᕈᐊᖅᑕᐅᓯᒪᓂᑦᑎᓐᓂ ᑖᓐᓇ ᑲᒪᒋᔭᐅᓛᖅᑐᖅ. 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᑐᒡᓕᐊ ᐃᓚᒋᐊᕈᑦ ᐊᒻᒪ 

ᑭᖑᓪᓕᖅᐹᖅ, ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ 

ᐊᖏᕈᓐᓇᑐᐊᐃᓐᓄᒃ ᑖᔅᓱᒧᖓ.  

 

ᐃᑉᐸᒃᓴᖅ ᐅᖃᐅᓯᖃᓚᐅᕐᓂᕋᒪ ᐃᑲᔪᕈᑎᔅᓴᒥᑦ 

ᑕᐃᒃᑯᓄᖓ ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᓄᑦ 

ᐅᖃᖃᑎᒋᓚᐅᖅᖢᒍᓗ ᒥᓂᔅᑕ ᒪᒥᐊᓇᐅᒐᓗᐊᖅ 

ᑕᐃᒎᓯᕐᓂᒃ ᐊᑐᓚᐅᕋᒥ ᐃᓚᖏᓐᓂᒃ. 

ᐊᐱᖅᓱᑲᑕᖅᑎᓪᓗᖓ ᐅᖃᕋᓱᓚᐅᖏᒃᑲᓗᐊᖅᑐᖓ 

ᒥᓂᔅᑕ ᐅᐱᒍᓱᖏᓐᓂᕋᕐᓗᒍ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ. ᑕᐃᒪᓐᓇᐃᖅᑰᔨᓚᐅᖅᐸᑦ 

ᒪᒥᐊᑉᐳᖓ. 

 

ᐅᖃᖅᑏ, ᐃᑉᐸᒃᓴᖅ ᐅᖃᓚᐅᕋᒪ ᒪᓕᒐᖏᑦ 

ᑕᐃᒃᑯᐊ ᐃᒡᓗᓄᑦ ᐃᑲᔪᕈᑎᐅᖃᑦᑕᖅᑐᑦ 

ᐊᑐᐃᓐᓇᐅᔪᑦ ᑕᒪᒃᑯᓄᖓ ᒐᕙᒪᒃᑯᑦ 

ᐃᖅᑲᓇᐃᔭᖅᑎᒌᓐᓇᖅᑕᖏᓐᓄᑦ.  

 

ᑖᒃᑯᐊ ᕿᒥᕐᕈᓇᒃᖢᒋᑦ ᐊᖏᖃᑎᒌᒍᑏᑦ 

ᐃᖅᑲᓇᐃᔭᖅᑐᓄᑦ ᑲᑐᔾᔨᖃᑎᒌᖏᓐᓄᑦ ᐅᖃᖅᓯᒪᔪᑦ 

ᐃᖅᑲᓇᐃᔭᖅᑎ 

ᐃᖅᑲᓇᐃᔭᖅᑎᐅᓚᐅᐱᓪᓚᒍᓐᓇᖅᑐᖅ ᑕᖅᑭᓄᑦ 

ᑎᓴᒪᓄᑦ ᐃᖅᑲᓇᐃᔭᐃᓐᓇᕈᑎᒃ ᓇᓕᐊᓐᓂᑐᐃᓐᓇᖅ 

ᐱᓕᕆᕝᕕᖕᒥ ᐃᖅᑲᓇᐃᔭᖅᐸᑦ. 

 

ᐃᖅᑲᓇᐃᔭᖅᑎᑦᑎᔨ ᓂᕆᐅᒃᐸᑦ 

ᐃᖅᑲᓇᐃᔭᓚᐅᑲᐱᓪᓚᖕᓂᕆᓂᐊᖅᑕᖓ 

ᐅᖓᑖᓅᓂᐊᖅᐸᑦ ᑕᖅᑭᑦ ᑎᓴᒪᐃᑦ. ᐅᖃᖅᑏ, 

ᐊᖏᓚᐅᕋᑦᑕ ᐃᓚᖏᑦ 

ᐃᖅᑲᓇᐃᔭᓚᐅᑲᐱᓪᓚᓐᓂᕋᖅᑕᐅᔫᒐᓗᐊᑦ 

ᐊᕐᕌᒎᒐᓵᓗᓐᓄᑦ ᐃᖅᑲᓇᐃᔭᖃᑦᑕᕐᒪᑕ ᐃᓛᓐᓂᒃᑯᑦ 

7-ᐸᓂᒃ ᐊᕐᕌᒎᓄᑦ 6-ᓄᓪᓘᓐᓃ 

ᐃᖅᑲᓇᐃᔭᖃᑦᑕᕐᒪᑕ. ᑖᒃᑯᐊ 

ᐃᖅᑲᓇᐃᔭᓚᐅᐱᓪᓚᖃᑦᑕᖅᑐᑦ ᐃᓘᓐᓇᖏᓐᓂ  

ᐃᑲᔪᕈᑕᐅᖃᑦᑕᖅᑐᓂᒃ ᑲᑐᔾᔨᖃᑎᒌᑦᑎᒍᑦ 

ᐊᖏᕈᑎᑎᒍᑦ ᑐᓂᔭᐅᖃᑦᑕᕈᓐᓇᖁᓪᓗᒋᑦ. 

 

ᒥᓂᔅᑕ ᐊᐱᕆᔪᒪᓪᓗᒍ ᕿᒥᕐᕈᓇᓕᕈᑎᒃ ᑖᒃᓱᒥᖓ 

ᐅᖃᖃᑎᖃᑦᑎᓪᓗᒋᓪᓗ ᒪᓕᒐᓕᕆᔨᒃᑯᓐᓂᑦ 

ᐱᖁᔭᖦᓴᐃᖃᐃ ᑖᒃᑯᐊ ᕿᒥᕐᕈᓇᒃᑕᐅᖁᓪᓗᒋᑦ 

ᓯᕕᑐᔪᒥᒃ ᐃᖅᑲᓇᐃᔭᖅᑎᐅᓚᐅᑲᐱᓪᓚᖃᑦᑕᖅᑐᓂᒃ 

ᐃᖅᑲᓇᐃᔭᖅᑐᓄᑦ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᕆᔭᐅᔪᖅ 

ᑮᓇᐅᔭᓕᕆᔨᒃᑯᓐᓄᑦ, ᒥᓂᔅᑕ ᐲᑕᓴᓐ. 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᓂᕆᐅᖃᐅᒐᓗᐊᖅᑐᖓ ᑕᐃᒪᓐᓇ ᒥᔅᑕ 

ᕼᐃᒃᔅ ᐊᐱᕆᓂᐊᕐᓂᖓᓂᒃ ᑕᒪᑐᒧᖓ. 

 

ᐊᖏᕐᕋᒥ ᐱᖁᑎᑖᕈᑏᑦ ᐃᑲᔪᕈᑏᑦ, ᖃᕋᓴᐅᔭᒃᑯᑦ 

ᐱᑐᕝᕕᖓᓂ ᑖᒃᑯᐊ ᑕᖅᑭᓄᑦ ᑎᓴᒪᓄᑦ ᐊᑐᓂᒃ, 

ᐊᑐᓂᒃ ᐃᓪᓗᐃᑦ ᑕᐃᒃᑯᐊ 

ᐃᖅᑲᓇᐃᔭᖅᑎᒋᔭᐅᖏᓐᓇᖅᑐᑦ ᒐᕙᒪᒃᑯᓐᓄᑦ 

ᐃᑲᔫᓯᐊᖅᑖᕈᓐᓇᖅᑐᑦ ᐃᓘᓐᓈᓗᖏᓪᓗ ᐊᔾᔨᒌᒥᒃ 

ᐱᔨᑕᐅᖃᑦᑕᖏᑦᑐᑦ ᐃᑲᔪᕈᑎᓂᒃ.  

 

ᑕᐃᒪᐃᓕᓚᐅᖅᑎᓪᓗᖓ 

ᐃᖅᑲᓇᐃᔭᓚᐅᑲᐱᓪᓚᖃᑦᑕᖅᑐᑦ ᑕᐃᒃᑯᐊ 

ᓇᓖᕌᕈᑎᖃᑦᑐᑦ ᐊᑐᕈᓐᓇᖅᑕᖏᓐᓂᒃ 513-ᒥᒃ 

ᓇᐃᓴᐅᑎᖓ ᐅᖃᖅᓯᒪᒻᒪᑦ ᖃᓄᖅ ᐊᑯᓂᐅᑎᒋᔪᖅ 

ᐃᖅᑲᓇᐃᔭᕆᐊᖃᒻᒪᑦ ᐃᖅᑲᓇᐃᔭᓚᐅᑲᐱᓪᓚᑦᑐᖅ 

ᑖᓐᓇ. ᑕᒪᒃᑯᐊ ᐃᖅᑲᓇᐃᔭᖅᑐᑦ ᐱᓕᕆᕕᒻᒥ 

ᑐᒃᓯᕋᐅᑎᓂᒃ ᑐᓂᓯᖃᑦᑕᕆᐊᓖᑦ 

ᐋᖅᑭᒃᑕᐅᓯᒪᓪᓗᑎᒃ ᐃᖅᑲᓇᐃᔭᓚᐅᑲᐱᓪᓚᑦᑐᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1992 

ᑕᖅᑭᑦ ᑎᓴᒪᓄᑦ ᐃᓚᖏᑦ. 

ᐃᖅᑲᓇᐃᔭᓚᐅᑲᐱᓪᓚᒃᖢᑎᒃ ᐃᖅᑲᓇᐃᔭᖃᑦᑕᕐᒪᑕ 

ᑕᖅᑭᑦ ᑎᓴᒪᑦ ᐅᖓᑖᓄᑦ.  

 

ᐅᖃᖅᑏ, ᐸᕐᓇᒃᓯᒪᒐᔭᖅᑐᖓ ᒥᔅᑕ ᕼᐃᒃᔅᒥᒃ 

ᐃᑲᔪᖅᓰᔪᓐᓇᖅᑐᖓ ᑕᐃᒃᑯᐊ ᐊᖏᕐᕋᒥ 

ᐱᖁᑎᒋᔭᐅᔪᑦᓂᒃ ᐃᑲᔪᕈᑎᐅᖃᑦᑕᖅᑐᓄᑦ. 

ᐱᔭᐅᔪᓐᓇᖅᑐᓄᑦ ᐊᓯᔾᔩᓇᓱᓕᖅᐸᑕ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᑦ ᐅᖃᐅᓰᑦ. ᑖᓐᓇ 

ᐱᕕᖃᕈᓐᓃᕐᒪᑦ, ᑲᔪᓯᔭᕆᐊᖃᕋᒪ ᑕᕝᕗᖓ 7-ᒧᑦ.  

 

ᑖᓐᓇ ᐱᒋᐊᕐᓂᐊᓵᕐᓂᑦᑎᓐᓂ 

ᐅᖃᐅᓯᕆᔪᒪᓪᓗᒍᑦᑕᐅᖅ ᑖᓐᓇ ᐅᖃᐅᓯᐅᖅᑲᐅᔪᖅ 

ᒪᓕᒐᓕᐅᖅᑏᑦ ᐅᖃᐅᓯᒋᔭᖓᓂ ᑕᐃᓐᓇ ᐅᓐᓄᒎᖅ 

ᑕᕐᕆᔭᖅᑕᐅᓂᐊᖅᑐᖅ ᐊᑎᖃᖅᑐᖅ “Nowhere 

Land” ᑕᐃᒪᓐᓇᐃᑦᑐᒥᒃ ᑕᐃᒎᓯᖃᖅᑐᖅ. ᑖᓐᓇ 

ᖃᐃᑕᐅᖃᑖᕐᒪᑦ. 

 

7. ᑎᑎᖅᑲᑎᒍᑦ ᐊᐱᖅᑯᑏᑦ. 8. (ᑐᓵᔨᑎᒍᑦ) 

ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑏᑦ. 9. ᑭᐅᔾᔪᑏᑦ 

ᒪᑐᐃᕈᑎᒧᑦ. 10. ᑭᐅᔾᔪᑏᑦ ᑮᓇᐅᔭᖅᑑᑎᒃᓴᓄᑦ 

ᒪᑐᐃᕈᑎᒧᑦ. 11. ᐊᑎᓕᐅᕈᑕᐅᓯᒪᔪᑦ. 12. 

ᑭᐅᔾᔪᑏᑦ ᐊᑎᓕᐅᕈᑕᐅᓚᐅᖅᑐᓄᑦ. 13. ᐅᓂᒃᑳᑦ 

ᑲᑎᒪᔨᕋᓛᓄᑦ ᒪᓕᒐᒃᓴᓄᑦ ᐊᓯᖏᓐᓄᓪᓗ. 14. 

ᓴᖅᑭᑕᐅᓯᒪᔪᑦ ᑎᑎᖅᑲᐃᑦ. ᒥᔅᑕ ᒥᑭᓐᖑᐊᖅ. 

 

ᑲᑎᒪᔾᔪᑎᒃᓴᖅ 14: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 108 - 4(2): 

ᖃᒪᓂᑦᑐᐊᑉ Hᐋᒻᒪᓚᖓᑕ ᐅᓂᒃᑳᓕᐊᖓᑦ 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖓᓐᓄᑦ 

ᑭᒡᒐᕕᐅᑉ ᒥᒃᓵᓄᑦ (ᒥᑭᓐᖑᐊᖅ) 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 

ᓴᖅᑭᑎᑦᑎᔪᒪᔪᖓ ᐅᓪᓗᒥ ᖃᒪᓂᑦᑐᐊᑉ ᕼᐋᒻᓚᖓᑕ 

ᐅᓂᒃᑳᓕᐊᖓᑕ ᐊᔾᔨᖓᓂᒃ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᓕᒃ ᑭᒡᒐᕕᒃ 

ᐅᔭᕋᓐᓂᐊᕈᑕᐅᒍᒪᔪᖅ. ᒪᓕᒐᓕᐅᖅᑎᐅᖃᑎᓕᒫᒃᑲ 

ᐊᔭᐅᖅᑐᖅᐸᒃᑲ ᑕᒪᑐᒥᖓ ᑎᑎᖅᑲᒥᒃ 

ᕿᒥᕐᕈᑦᑎᐊᕐᓂᐊᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) 14. 

ᓴᖅᑭᑕᐅᓂᖏᑦ ᑎᑎᖅᑲᐃᑦ. 15. ᖃᐅᔨᒃᑲᐃᓂᖅ 

ᐱᒋᐊᖅᑎᑕᒃᓴᓂᒃ. 16. ᖃᐅᔨᒃᑲᐃᓂᖅ 

ᓯᕗᓪᓕᖅᐹᖓᓂᒃ ᐅᖃᓕᒫᖅᑕᐅᖁᓪᓗᒋᑦ 

ᒪᓕᒐᒃᓴᐃᑦ. 17. (ᑐᓵᔨᒃᑰᖏᑦᑐᖅ) ᐱᖁᔨᕗᖔᕈᑏᑦ. 

(ᑐᓵᔨᑎᒍᑦ) 18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ 

ᒪᓕᒐᒃᓴᓂᑦ. 19. ᐊᐃᑉᐹᓂᒃ ᐅᖃᓕᒫᕐᓂᖅ 

ᒪᓕᒐᒃᓴᓂᒃ. 20. ᐃᓱᒪᖅᓴᖅᓯᐅᕈᑎᖃᕐᓂᖅ 

ᑲᑎᒪᑐᐃᓐᓇᕐᓂᒃᑯᑦ ᒪᓕᒐᒃᓴᓂᒃ ᐊᓯᖏᓐᓂᓪᓗ. 

ᒪᓕᒐᒃᓴᐃᑦ 14, 15, 16 ᐊᒻᒪᓗ 18 ᒥᔅᑕ ᐋᖁᐊᖅ 

ᐃᒃᓯᕙᐅᑕᐅᓪᓗᓂ. 

 

ᐱᔪᓐᓇᖅᑎᑕᐅᓯᒪᓂᕋ ᒪᓕᒡᓗᒍ ᐱᖁᔨᕗᖔᕈᑦ 19-

4(2), ᑲᑎᒪᑐᐃᓐᓇᖅᑐᑦ ᑲᑎᒪᓂᖃᕐᓂᐊᖅᐳᑦ 

ᐅᓂᒃᑳᕈᒪᓂᕐᒥᓄᑦ ᑎᑭᓪᓗᒍ.  

 

ᑲᔪᓯᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᕐᓂᕐᒧᑦ 

ᓄᖅᑲᖔᑲᐃᓐᓇᕐᓂᐊᖅᑐᒍᑦ 20 ᒥᓇᑦᓯᓂᒃ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑏ. 

 

>>ᓄᖅᑲᑲᐃᓐᓇᖅᑐᑦ 15:13ᒥ ᑲᑎᒪᑐᐃᓐᓇᓂᕐᒧᑦ 

ᑲᔪᓯᓪᓗᑎᒃ 15:37ᒥ 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1993 

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᑎᒍᑦ): ᐅᓐᓄᓴᒃᑯᑦ 

(ᑐᓵᔨᒃᑰᖏᑦᑐᖅ) ᐃᓄᐃᑦ, ᓄᓇᕗᒻᒥᐅᑦ, ᓈᓚᒃᑐᑦ 

ᑕᐅᑐᑦᑐᑦ. (ᑐᓵᔨᑎᒍᑦ) ᐊᓕᐊᓇᐃ 

ᐊᖏᕐᕋᖅᓯᒪᓕᕆᐊᒃᓴᖅ.  

 

ᑲᑎᒪᑐᐃᓐᓇᖅᑐᑦ ᑲᑎᒪᓯᒋᐊᖁᓕᕐᒥᒐᒃᑭᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᓂᖓ ᐱᔭᒃᓴᖃᖅᑐᒍᑦ. 

ᒪᓕᒐᒃᓴᖅ 14, 15, 16 ᐊᒻᒪᓗ 18. ᑲᑎᒪᔩᑦ 

ᖃᓄᐃᑦᑐᒪᕙᑦ? ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐅᓐᓄᓴᒃᑯᑦ. ᐃᒃᓯᕙᐅᑖᖅ, ᑲᔪᓯᒍᒪᔪᒍᑦ 

ᕿᒥᕐᕈᓂᑦᑎᓐᓂᒃ ᒥᒃᓴᐅᓯᔭᖅᑕᐅᓯᒪᔪᓂᒃ 2015-16-

ᒥ ᑮᓇᐅᔭᖅᑑᑎᒃᓴᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 

ᑭᖑᓂᐊᒍᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᑖ 

ᑲᔪᓯᖁᓪᓗᑕ ᒥᒃᓴᐅᓯᔭᕈᑕᐅᔪᓂᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 16 - ᑮᓇᐅᔭᓂᒃ ᐃᓚᒋᐊᕈᑦ 

(ᐊᐅᓚᔾᔪᑎᓄᑦ ᐋᖅᑭᐅᒪᒍᑎᓄᓪᓗ) ᒪᓕᒐᖅ, 

2015-2016 - ᐃᓕᓐᓂᐊᖅᑐᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑭᓰ 

ᒥᓂᔅᑕᐃᑦ ᐃᖅᑲᓇᐃᔭᖅᑎᖏᑦ ᑕᑲᓄᖓ 

ᐅᖃᕆᐊᖅᑐᖅᓯᒪᕕᒻᒨᕈᓐᓇᖁᓪᓗᒋᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᓱᒃᑏ 

ᐃᖅᑲᓇᐃᔭᖅᑎᖏᑦ ᑕᐃᑯᓐᖓᖅᑎᑲᐃᓐᓇᒃᑭᑦ. 

ᐅᖃᕆᐊᖅᑐᖅᓯᒪᔪᐃᑦ ᐃᓂᖓᓄᑦ. ᒥᓂᔅᑕ 

ᓇᓗᓇᐃᑲᐃᓐᓇᒃᑭᑦ ᐃᖅᑲᓇᐃᔭᖅᑎᑎᑦ.  

 

ᐊᖓᔪᖅᑳᖅ ᐹᓪ ᐅᑲᓕᖅ: ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᕝᕙᓂ ᓴᐅᒥᑦᑎᓐᓃᒻᒥᔪᖅ 

ᓴᐅᒥᒃᓯᓃᑦᑐᖅ, ᑳᑎ ᐅᒃᐱᒃ ᑖᓐᓇ ᑐᖏᓕᕋ 

ᐃᓕᓐᓂᐊᖅᑐᓕᕆᓂᕐᒧᑦ, ᐊᒻᒪᓗ ᑕᓕᖅᐱᓐᓃᑦᑐᖅ 

ᑖᓐᓇ, ᒫᒃ ᕉᔅ ᑖᓐᓇ ᑮᓇᐅᔭᓕᕆᓂᕐᒧᑦ 

ᑐᑭᒧᐊᒃᑎᑦᑎᔨ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ G-

4-ᒦᑦᑐᒍᑦ. ᑐᑭᒧᐊᑎᑦᑎᔩᑦ. ᑲᑎᑦᑐᒋᑦ 

ᐊᐅᓚᒍᑎᔅᓴᐃᑦ ᓂᕈᐊᕈᑕᐅᓂᐊᖅᑐᐃᑦ. 

$1,241,000. ᐊᖏᖅᑭᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᓂ 

ᓇᐃᓈᖅᓯᒪᔪᓂᒃ ᐅᓂᒃᑳᓃᑦᑐᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ, ᐊᑐᐊᒐᓕᕆᔩᑦ ᐊᒻᒪ 

ᐸᕐᓇᓂᕐᒧᑦ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᑎᖅᑐᑯᓘᒻᒥᒐᕕᑦ ᑐᓐᖓᓱᒋᑦ. ᓯᕗᓪᓕᖅᐹᖅ 

ᐊᐱᖅᑯᑎᒋᓐᖑᓱᑦᑕᕋ ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ. ᑕᐃᒪ ᓄᓇᕗᒻᒥ ᓄᓇᓖᑦ 

ᖃᑦᑎᒻᒪᕇᒃᑭᐊᖅ ᐅᖃᖃᑦᑕᖅᓯᒪᒻᒪᑕ 

ᐸᐃᕆᕕᑦᑖᑲᓐᓂᕈᒪᓪᓗᑎᑦ. ᑖᓐᓇ ᕿᒥᕐᕈᓂᕆᓯᒪᔭᓯ 

ᐃᓕᓐᓂᐊᕆᐊᖓᖃᑦᑕᖅᑐᐃᑦ ᐱᓕᕆᐊᖑᓂᖓᓂ 

ᑖᔅᓱᒥᖓ ᓱᕆᐊᔅᓯᓂᐊᖅᑳ, ᐱᒋᐊᖅᓯᓂᐊᖅᑳᑦ? 

ᖃᓄᖅ ᐃᓱᒪᔅᓴᖅᓯᐅᕈᑎᖃᖅᓯᒪᕕᓯ ᑕᒪᐅᓇ 

ᐃᑲᔪᖅᓰᑲᓐᓂᕐᓂᐊᕆᐊᔅᓴᖅ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒥᐊᓇᖅ 

ᑕᕝᕙᓂ G-5-ᒦᑦᑐᒍᑦ ᐃᓄᑦᑎᑐᑦ ᓂ-5-ᒥ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᐱᖅᑯᑎᖃᕐᒪᑦ. ᐱᒻᒪᕆᐅᑎᓪᓗᒍᐃᓛᒃ ᑕᒪᒃᑯᐊ 

ᓱᕈᓯᓛᖁᑎᕗᑦ ᐃᓕᓐᓂᐊᕆᐊᓐᖏᐊᕐᔪᒃᑎᓪᓗᒋᑦ 

ᓱᓕ. ᐃᒻᒪᖃ ᐅᖃᐅᓯᖃᓚᐅᐱᓪᓚᒃᑯᒪ ᑖᓐᓇ 

ᐊᐱᖅᑯᑎᖓ ᐱᔾᔪᑎᒋᓪᓗᒍ. ᑕᒪᒃᑯᐊ Early 

Childhood Education Program-ᒥᒃ ᑕᒪᒃᑯᐊ 

ᑕᒪᕐᒥᒃ ᑕᕝᕙ ᕿᒥᕐᕈᐊᒃᑲᓐᓂᖅᑕᕗᑦ 

ᖃᐅᔨᒋᐊᕋᓱᒃᖢᑕ ᓱᓇᓂᒃ ᒫᓐᓇ ᐊᑐᐃᓐᓇᖃᖅᐱᑕ 

ᑖᒃᑯᓄᖓ ᐊᒻᒪᓗ ᓇᐅᒃᑯᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1994 

ᐃᓚᒋᐊᒃᑲᓐᓂᕆᐊᖃᖅᐸᑦ GAPS. ᑕᐃᒪ ᑕᒪᓐᓇ 

ᖃᐅᔨᓴᕈᑎᖏᓛᖅ ᐊᔾᔨᒌᓐᖏᑦᑐᓂᒃ 

ᕿᒥᕐᕈᐊᕐᓂᐊᖅᑐᒍᑦ ᖃᔅᓯᒐᓚᐃᑦ ᑕᒪᒃᑯᐊ 

ᓱᕈᓯᖃᕐᕖᑦ Childcare Spaces ᐊᒻᒪᓗ ᓱᓇᓂᒃ 

ᐃᑲᔪᖅᑑᑎᑦ ᖃᐃᒃᑲᓐᓂᕆᐊᖃᕐᒪᖔᑕ. ᑖᒃᑯᐊ ᑕᕝᕙ 

ᕿᒥᕐᕈᐊᕋᓱᖕᓂᐊᖅᑕᕗᑦ Review ᓲᕐᓗ ᑕᒪᓐᓇ 

ᐅᖃᐅᓯᕆᔭᒃᑲ ᐊᒻᒪᓗ ᑕᒪᒃᑯᐊ ᑭᒃᑯᑦ ᐅᑕᖅᑭᕙᑦ 

ᓱᓕ ᑕᐃᒪᓐᓇᐃᑦᑐᖅᑖᕋᓱᐊᕐᓂᕐᒥᒃ.  

 

ᖃᐅᔨᒪᖁᔨᑐᐃᓐᓇᖅᖢᖓ ᑕᐃᒪ ᑕᒪᒃᑯᐊ ᓲᕐᓗ 

ᖃᐅᔨᓴᖅᑎᖏᑦ ᐃᓕᓴᐃᔨᖁᑎᖏᑦ ᓲᕐᓗ ᒫᓐᓇᒧᑦ 

ᑎᑭᖦᖢᒍᐃᓛᒃ ᑎᓴᒪᐃᓐᓇᕐᓂᒃ ᓄᑕᕋᓛᓂᒃ ᒪᑯᓂᖓ 

infants-ᓂᒃ ᑲᒪᒋᐊᖃᓲᖑᖕᒪᑕ ᐊᓯᖔᖏᑦ 

ᑕᐅᑐᖔᕈᑦᑎᒍᑦ Pre-school ᓲᕐᓗ 

ᐃᓕᓐᓂᐊᕆᐊᓕᓵᖅᑐᓄᑦ 8-ᖑᔪᓐᓇᖅᖢᑎᑦ 

ᐊᑕᐅᓯᕐᒧᑦ. ᑕᒪᔾᔭ ᐊᔾᔨᒌᓐᖏᑦᑐᐃᑦ 

ᖃᐅᔨᒪᑦᑎᐊᖅᑕᕗᑦ ᐊᒻᒪ ᐅᖃᖅᑲᐅᑎᓪᓗᖓ ᐄ, 

ᑕᒪᓐᓇ ᖃᐅᔨᓴᕋᓱᒃᑕᕗᑦ Review 

ᖃᐅᔨᓴᕋᓱᖕᓂᐊᖅᑕᕗᑦ ᐊᔾᔨᒌᓐᖏᑦᑐᓂᒃ ᑕᒪᒃᑯᐊ 

ᐃᓕᓐᓂᐊᕆᐊᓐᖏᑦᑐᑯᓗᖕᓄᑦ ᓱᓕ ᑐᕌᖓᒧᑦ Early 

Childhood Education. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᖃᒪᓂᑦᑐᐊᖅ ᖃᐅᔨᒪᑉᓗᒍ ᓄᑕᖅᑲᖃᕐᕕᐊ 

ᑕᑕᐃᓐᓇᖃᑦᑕᕐᒪᑦ ᐃᓂᒃᓴᖃᑦᓯᐊᓐᖏ 

ᒥᑭᓗᐊᕐᓂᖓᓄᓪᓗ. ᑕᐃᒪ ᓇᓗᓇᓐᖏᒻᒪᑦ 

ᖃᒪᓂᑦᑐᐊᕐᒥᐅᑕᐃᑦ ᐃᓚᖏᑦ ᐃᓕᓐᓂᐊᖅᓯᒪᔪᑦ 

ᑖᑉᓱᒥᖓ ᒥᓂᔅᑑᔪᑦ ᐅᖃᐅᓯᕆᐊᓵᖅᑖᓂ Early 

Childhood Education. 

 

ᐃᓕᓐᓂᐊᑕᖅᑐᖃᖅᓯᒪᖕᒪᑦ ᑖᒃᑯᐊ 

ᐃᓕᓐᓂᐊᒑᓂᒃᓯᒪᔪᐃᓪᓖ ᓇᓂ ᑕᒪᑦᓱᒥᖓ 

ᐃᓕᓐᓂᐊᒑᓂᒃᓯᔪᑦ ᐃᖅᑲᓇᐃᔭᖃᕆᐊᖃᕈᒫᖅᐸᑦ 

ᐅᕝᕙᓘᕙ ᐃᓕᓐᓂᐊᕐᕕᖕᒥ ᐊᐅᓚᔨᑦᓯᐊᕐᓂᕈᒪ 

ᐃᓕᓐᓂᐊᕐᕕᖕᒥ ᐃᓕᖃᓕᕆᐊᕈᒫᕐᒪ ᓯᕗᓂᒃᓴᒥᒃ. 

ᑕᒃᑯᐊ ᐃᓕᓐᓂᐊᒑᓂᒃᓯᒪᔪᑦ ᓇᓂ ᐃᖅᑲᓇᔭᕈᒫᖅᐸᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐅᖃᖅᑎᒃᑎᔩ. 

ᐃᓛᒃ ᐅᕝᕙᓘᓐᓃᑦ ᐃᒃᓯᕙᐅᑖᖅ. ᒥᔅᑕ chairman-

ᓚᑐᐃᓐᓇᓚᐅᐱᓪᓚᖕᓂᐊᕋᒪ. 

ᑕᐃᒪ ᓲᖃᐃᒻᒪᑦ ᑕᒪᒃᑯᐊ ᓇᓂᑐᐃᓐᓇᖅ ECE-ᒥᑦ 

ᐃᓕᓐᓂᐊᖅᑐᐊᐲᑦ ᐊᒡᓛᑦ ᐅᕙᓂ ᐃᖃᓗᖕᓂ 

ᖃᔅᓯᒐᓚᖕᓂᒃ ᑕᑯᖃᑦᑕᖅᓯᒪᕗᖓ ᐃᓕᓐᓂᐊᖅᑐᓂᒃ 

ᐊᒻᒪᓗ ᓄᓇᓕᖕᓂ ᑕᐃᒪᒃᑯᐊ 

ᐃᓕᓐᓂᐊᖃᑦᑕᖅᑐᐊᐃᓐᓅᖕᒪᑕ ᖁᔭᓐᓇᒦᒃ, 

ᖁᕕᐊᓲᑎᒋᑦᑎᐊᖅᑕᕗᑦ ᑕᒪᒃᑯᐊ 

ᑕᐃᒪᓐᓇᐃᑦᑐᖅᑖᕆᐊᖃᖅᑎᓪᓗᑕ. 

 

ᑕᐃᒪ ᑕᒪᒃᑯᐊ ᓴᓇᔩᑦ ᓴᓇᔨᐅᓂᐊᖅᑐᐃᑦ 

ᖃᖓᓕᒫᖅ ᐆᒃᑐᕈᑎᓂᒃ application-ᓂᒃ ᒪᑯᓂᖓ 

ᐆᒃᑐᕈᑎᓂᒃ ᐱᐊᓪᓚᓚᐅᕐᒥᓗᑎᒃ ᓲᖃᐃᒻᒪ ᑕᒪᒃᑯᐊ 

ᐃᓕᖅᑯᓯᑐᐃᓐᓇᐅᖕᒪᑦ ᓇᒧᑐᐃᓐᓇ 

ᓴᓇᓂᐊᖅᑎᓪᓗᑕ ᑕᒪᒃᑯᓂᖓ ᐆᒃᑐᕈᑎᓂᒃ ᓇᒧᑦ 

ᓴᓇᔪᒪᖕᒪᖔᑕᓗ ᑕᒪᒃᑯᐊ ᑲᒪᔨᒋᔭᕙᖕᒪᑕ, 

ᑕᐃᒪᓐᓇᐃᑐᐃᓐᓇᕋᔭᒥᐃᑦ.  

 

ᓇᓗᓇᓐᖏᑦᑐᖅ ᓲᕐᓗ ᖃᒪᓂᑦᑐᐊᖅᐸᑕ 

ᐃᓂᖃᑦᑎᐊᖅᐸᑕ ᑕᐃᑲᓂ ᑕᒪᒃᑯᐊ 

ᕿᒥᕐᕈᐊᖅᑕᐅᖃᑦᑕᕈᓐᓇᑎᐊᓂᐊᖅᑐᐃᑦ. ᐊᒻᒪᓗ 

ᐅᖃᖅᓯᒪᑦᑎᐊᕐᒪᒐᑦᑕᐃᓛᒃ 

ᐃᓕᓐᓂᐊᖅᑐᓕᕆᔨᐅᑎᓪᓗᑕ ᓄᑖᑦ ᐃᓕᓐᓂᐊᕐᕖᑦ 

ᓴᓇᔭᐅᓂᐊᖅᑐᑦ ᐅᕝᕙᓘᓐᓃᑦ ᐃᓕᓐᓂᐊᕐᕖᑦ 

ᐃᓚᒋᐊᖅᑕᐅᑲᓐᓂᕐᓂᐊᖅᑐᐃᑦ, ᑕᒪᓐᖓᑦ ᓲᕐᓗ 

ᐸᐃᕆᕝᕕᖕᓂᒃ ᓴᖅᑭᑎᒃᑎᖃᑦᑕᕐᓂᐊᕋᑕ 

ᑕᒪᔾᔭᐅᓛᕐᒪᑕ. 

 

ᑕᐃᒪ ᒫᓐᓇᒧᑦ ᖃᐅᔨᒪᓪᓗᑕᐃᓛᒃ ᖃᒪᓂᑦᑐᐊᕐᒥᒃ 

ᐊᑕᐅᓯᕐᒥ ᐸᐃᕆᕝᕕᑕᖃᕐᒪᑦ ᒫᓐᓇ ᒫᓐᓇᒧᑦ 

ᑎᑭᖦᖢᒍ. ᑕᐃᒪ ᒫᓐᓇ 20-ᓂᒡᓗ ᓇᓗᓇᖏᑦᑐᖅ 

ᑕᒪᒃᑯᓂᖓ ᓄᑕᕋᓛᓂᒃ ᐃᓂᖃᖅᑎᑕᐅᔪᐃᑦ ᐊᒻᒪᓗ 

ᑎᓴᒪᓄᑦ ᐃᓅᓕᓵᖅᑐᑯᓗᓐᓄᑦ. ᑕᐃᑲᓂ 

ᖃᒪᓂᑦᑐᐊᕐᒥ ᑕᒪᓐᓇ ᑕᒡᕙ ᐃᓕᖅᑯᓯᐅᕗᑦ, ᑕᒪᓐᓇ 

ᖃᐅᔨᒪᓪᓗᒍ. ᐅᖃᖅᑲᐅᑎᓪᓗᖓ ᑕᐃᒪ ᑖᒃᑯᐊ 

ᐃᓕᓐᓂᐊᖅᑐᐊᐲᑦ ᓱᕈᓯᓛᓄᑦ 

ᐃᓕᓴᐃᔨᒃᓴᐅᓇᔭᖅᑐᑦ Early Childhood 

Education-ᖑᓂᕋᖅᑕᕗᑦ, ᑕᒪᒃᑯᐊ ᑕᒡᕙ 

ᐆᒃᑐᕐᓗᑎᒃᑕᐅᖅ ᑕᐃᒪᓐᓇ ᓴᓇᔨᒃᓴᓄᑦ 

ᐱᒋᐊᖃᕐᓂᐊᕐᒥᖕᒪᑕ, ᑭᓯᐊᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1995 

ᐊᔭᐅᖅᑐᖅᑎᐊᓪᓚᕆᒃᑕᕗᑦ ᑕᐃᒃᑯᐊ 

ᑲᔪᓯᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎᒃᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑖᒻᓇ 

ᖃᒪᓂᑦᑐᐊᕐᒥ ᐸᐃᕆᕝᕕᐅᔪᖅ ᒥᑭᓗᐊᕐᓂᖓᓄᑦ 

ᑕᐃᒃᑯᐊ ᓄᑕᕋᐃᑦ ᐸᐃᕆᔭᐅᔪᑦ 

ᐃᓇᐃᕈᑎᒋᐊᓪᓚᒃᓯᓐᓇᑦᑕᕐᒪᑕ ᐊᒥᓲᒐᓗᐊᖅᑎᓪᓗᒋᑦ 

ᓄᑕᖅᑲᐅᕕᖕᒥᒃ ᐊᑐᕈᐊᖅᑐᑦ.  

 

ᑖᓐᓇᓕ ᐃᓕᓐᓂᐊᖅᑐᓕᕆᔨᒃᑯᓐᓂ ᐃᓱᒪᒋᔭᐅᓯᒪᕙ 

ᑕᒪᑉᑯᐊᖅᑕᐅ ᐃᓚᖏᑦ ᖁᑦᑎᓐᓂᖅᓴᓂᒃ 

ᐃᓕᓐᓂᐊᑐᐃᑦ ᐃᓚᖏᑦ ᒪᒃᑯᒃᖢᑎᒃ 

ᐃᓕᓐᓂᐊᒫᖅᓱᑎᒃ ᓄᑕᕋᖅᑖᖅᐸᓕᕐᒪᑕ ᐃᓚᖏᑦ. 

ᑖᓐᓇ ᐃᓕᓐᓂᐊᕐᕕᐅᑉ ᐃᓗᐊᓂ ᑖᑉᑯᐊ 

ᐃᓕᓐᓂᐊᖅᓯᒪᔪᐃᑦ ᐸᐃᕆᔪᖃᓂᕐᒥᒃ ᓄᑕᕌᓂᒃ 

ᑕᒪᓐᓇ ᐃᓕᓐᓂᐊᑐᓕᕆᔨᒃᑯᓐᓂᑦ ᐃᓱᒪᒋᔭᐅᓯᒪᕙᑦ, 

ᐃᓕᓐᓂᐊᕐᕕᐅᑉ ᐃᓗᐊᓂ? 

 

ᐅᕝᕙᓘᕙ ᐃᓕᓐᓂᐊᕐᕕᐅᑉ ᓯᓚᑕᐃᓐᓈᓂ 

ᐸᐃᕆᔨᒃᓴᓂᒃ ᐱᔭᕆᐊᖃᖅᐸᑦ? ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒻᒪᖄ ᐆᒥᖓ ᐅᖃᒃᑲᓐᓂᐊᕐᔪᒍᓐᓇᖅᑐᖓ 

ᑕᒪᒃᑯᐊ ᐃᓕᓐᓂᐊᖅᑐᐊᐲᑦ ᒫᓐᓇ ᓱᕈᓯᓛᓄᑦ Early 

Childhood Educators ᓲᕐᓗ ᑕᒡᕙᓂ 

ᐸᐃᕆᕕᓪᓚᑦᑖᒥᒃ ᓴᓇᔪᓐᓇᖏᒃᑯᑎᒃ 

ᐃᓕᓐᓂᐊᕐᕕᖕᒧᑦᑕᐅᖅ ᐆᒃᑐᕆᐊᕈᓐᓇᑦᑎᐊᖅᑐᐃᑦ 

ᓲᕐᓗ ᐃᓕᓴᐃᔨᓐᖑᕐᓗᑎᒃ, 

ᑕᐃᒪᓐᓇᐃᑦᑐᓐᓇᑦᑎᐊᖅᑐᖅ.  

 

ᑕᐃᒪᓗ ᐅᖃᖅᑲᐅᑎᓪᓗᖓᐃᓛᒃ ᑖᒃᑯᐊ 

ᐃᓕᓐᓂᐊᕐᕕᖕᒥ ᓄᑖᒥ ᖃᒪᓂᑦᑐᐊᕐᒥ ᓴᓇᓛᕐᒥᒐᑦᑕ 

ᓇᓗᓇᓐᖏᑦᑐᖅ ᑕᐃᑲᓂ ᐅᖃᖅᑲᐅᑎᓪᓗᖓ ᓄᑖᑦ  

ᐃᓕᓐᓂᐊᕐᕕᒃᓴᐃᑦ ᓴᓇᔭᐅᓂᐊᕌᖓᒥᒃ 

ᐸᐃᕆᕕᖃᖃᑦᑕᕐᓂᐊᕐᒪᑕ. ᖃᒪᓂᑦᑐᐊᕐᒥᑦᑕᐅᖅ 

ᑕᐃᒪᓐᓇᐃᑦᑎᐊᕐᓂᐊᕐᒥᔪᖅ. 

 

ᐊᒻᒪ ᐅᖃᒃᑲᓐᓂᑐᐃᓐᓇᖅᐸᕋᐃᓛᖅ ᓲᖃᐃᒻᒪ 

ᐃᓕᓐᓂᐊᖅᑐᐊᐲᑦ ᓴᓇᔪᓐᓇᖁᓪᓗᒋᑦ 

ᐃᓕᓐᓂᐊᕐᕕᑦᑎᓐᓄᑦᑕᐅᖅ ᓲᕐᓗ  ᖃᒪᓂᑦᑐᐊᕐᒥ 

ᐆᒃᑐᖃᑦᑕᖁᑐᐃᓐᓇᖅᑐᑦ 

ᐃᓇᖏᖅᓯᔨᐅᔪᓐᓇᓂᐊᕐᓗᑎᒃ ᐃᓕᓴᐃᔨᓂᒃ 

ᐊᔪᖅᑐᖃᕌᖓᓐ, Subsitute Teachers ᓲᕐᓗ. 

ᑕᒪᔾᔭᐅᒻᒪᑕ ECE-ᒥ ᐃᓕᓐᓂᐊᖅᓯᒪᒐᓗᐊᖅᑎᓪᓗᒋᑦ. 

 

ᐃᒻᒪᖄ ᐸᐃᕆᕕᒃᑕᖃᒃᑲᓐᓂᓕᖅᐸᑦ ᑕᐃᑲᓂ 

ᖃᐅᔨᒪᒐᑦᑕ ᐊᑕᐅᓯᑐᐃᓐᓇᐅᖕᒪᑦ ᐸᐃᕆᕕᒃ 

ᖃᒪᓄᑦᑐᐊᕐᒥ. ᐃᓕᓐᓂᐊᕐᕕᒃᑖᓕᖅᐸᑕ ᓄᑖᒥᒃ 

ᑕᐃᒪ ᐱᑕᖃᒃᑲᓐᓂᓛᖅᐳᖅ ᑕᐃᑲᓂ ᐸᐃᕆᕕᒃᓴᒥᒃ. 

ᑕᕝᕘᓇ ᑖᓐᓇ ᓇᓗᓇᐃᔭᕈᓐᓇᑐᐃᓐᓇᖅᑕᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᓇᐃᓈᖅᓯᒪᔪᓂᒃ ᐅᓂᒃᑳᓕᐊᒥᓂᕐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᑐᐊᒐᓕᕆᓂᖅ 

ᐸᕐᓇᒃᑐᓕᕆᓂᖅ. ᑲᑎᑦᑐᒋᑦ ᐊᐅᓚᒍᑎᔅᓴᐃᑦ 

ᓱᕋᔾᔭᐃᖅᓯᒪᒍᑎᔅᓴᐃᑦ ᓂᕈᐊᕈᑕᐅᒋᐊᓖᑦ, 

$1,669,000. ᐊᖏᖅᑭᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᓕᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂ 

ᓇᐃᓈᖅᓯᒪᔪᑦ ᐅᓂᒃᑳᓕᐊᒥᓃᑦ, ᑮᓇᐅᔭᓕᕆᔨᖏᑦ 

ᑲᑎᑦᑐᒋᑦ ᐊᐅᓚᒍᑎᔅᓴᐃᑦ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᑕᐅᓯᑐᐊᕐᒥᒃ ᐊᐱᖅᑯᑎᔅᓴᖃᑉᐸᓪᓚᐃᔪᖓ ᑕᕝᕙᓂ. 

ᒐᕙᒪᒃᑯᓐᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐸᕐᓇᐅᑎᖓᓂ ᐅᖃᐅᓯᖃᓐᖓᑕ 

ᐱᑕᖃᕆᐊᖃᓐᓂᖏᓐᓂᒃ ᐃᓄᓐᓂᒃ ᐃᓕᓴᐃᔨᓂᒃ 

ᐃᖅᑲᓇᐃᔭᖅᑎᓂᓪᓗ.  

 

ᑲᑎᒪᔨᕋᓛᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓇᐅᑎᑐᖅᑎᐅᔪᓄᑦ ᐱᓪᓗᒍ ᐊᑐᓕᖅᑎᑕᐅᓂᖓ 

ᐃᓕᓐᓂᐊᖅᑐᓕᕆᔨᒃᑯᑦ ᐱᖁᔭᖓ,  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1996 

ᐃᓕᓐᓂᐊᖅᑐᓕᕆᔨᒃᑯᒡᒎᖅ ᐱᒡᒐᓇᖅᑐᖅ 

ᐱᔭᕆᐊᑐᔪᖅᓯᐅᕐᖓᑕ ᖃᐅᔨᓴᕋᔅᓴᓂᒃ 

ᓄᐊᑦᑎᒋᐊᔅᓴᖅ. ᖃᓄᖅ ᖃᐅᔨᒪᔾᔪᑎᔅᓴᓂᒃ 

ᒪᕐᕉᓐᓂᒃ ᐅᖃᐅᓯᓖᓐᓂᒃ ᐃᓕᓴᐃᔨᓂᒃ 

ᓇᓗᓇᕐᖓᒡᒎᖅ.  

 

ᖃᓄᖅ ᐱᒡᒐᓇᕈᑎᖃᒻᒪᖔᑕ 

ᓇᓗᓇᐃᖅᑐᐃᒍᓐᓇᖅᑳ ᒥᓂᔅᑑᔪᖅ ᑕᐃᒪᐃᑦᑐᓂᒃ 

ᑭᒃᑯᑦ ᒪᕐᕉᓐᓂᒃ ᐅᖃᐅᓰᓐᓂᒃ 

ᐃᓕᓴᑎᑦᑎᔪᓐᓇᕐᒪᖔᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᑕᐃᒪ ᖁᔭᓐᓇᒦᒃ 

ᑖᔅᓱᒥᖓ ᐊᐱᖅᑯᑎᖃᕋᕕᑦ ᒪᓕᒐᓕᐅᖅᑎᐅᖃᑎᒐ. 

(ᑐᓵᔨᑎᒍᑦ) ᖃᓪᓗᓈᑎᑐᖔᖅ ᐅᖃᓐᓂᐊᕐᕋᒪ.  

 

ᒫᓐᓇᓕ ᐃᖅᑲᓇᐃᔭᖅᑎᓕᕆᔨᕗᑦ, ᑭᐅᔾᔪᑎᔅᓴᖃᖏᑦᑐᒍ 

ᑖᒃᓱᒧᖓ ᒫᓐᓇ. ᐃᖅᑲᓇᐃᔭᖅᑎᓕᕆᔨᕗᑦ ᒫᓐᓇ 

ᑕᐃᒪᐃᑦᑐᓕᕆᕙᖏᒻᒪᑕ. ᐄ, 

ᐱᒻᒪᕆᐅᓱᒋᔭᕋᓗᐊᕋᓖᓛᒃ ᑕᐃᒪᐃᑦᑐᓂᒃ 

ᐊᑐᐃᓐᓇᖅᑕᖃᖃᑦᑕᖅᑳᑦ ᐊᒻᒪᑦᑕᐅᖅ 

ᑐᑭᓯᑦᑕᐅᑎᒋᓇᕐᓂᖅᓴᐅᔫᒥᔪᓂᑦᑕᐅᖅ 

ᐴᖅᑲᐃᕕᖃᕆᐊᖃᕋᓗᐊᕐᒥᔪᒍᑦ ᑕᒪᒃᑯᓄᖓ 

ᖃᐅᔨᔭᐅᒋᐊᖃᓲᓄᑦ ᑖᒃᑯᐊ ᖃᕋᓴᐅᔭᕐᓄᑦ 

ᐴᖅᑲᖅᓯᒪᔪᐃᑦ ᓇᓗᓇᐃᖅᑐᐃᓯᒪᒻᒪᑕ ᐃᓕᓴᐃᔩᑦ 

ᐃᓕᑕᕆᔭᐅᔾᔪᑎᖃᓐᓂᖏᓐᓂᒃ 

ᐃᓕᓐᓂᐊᖅᓯᒪᓂᖏᓂᓪᓗ ᐊᒻᒪᓗ 

ᐃᖅᑲᓇᐃᔮᕆᓯᒪᔭᖏᓐᓂᒃ ᑕᒪᒃᑯᓂᖓᕈᓘᔭᖅ. ᑕᐃᒃᑯᐊ 

ᓄᑖᑦ ᖃᕋᓴᐅᔭᕐᒧᑦ ᐴᖅᑲᐃᔾᔪᑏᑦ 

ᐊᑐᖅᑕᐅᖃᑦᑕᕈᓐᓇᓂᐊᖅᑐᑦ ᐃᓕᓴᐃᔨᓄᑦ ᐊᒻᒪᑦᑕᐅᖅ 

ᓄᑖᓄᑦ ᐃᓕᓴᐃᔨᕈᖅᐸᓪᓕᐊᖃᑦᑕᓂᐊᖅᑐᓄᑦ 

ᖃᐅᔨᒪᔾᔪᑕᐅᓗᑎᒃ ᓱᒍᓐᓇᕐᒪᖔᑕ.  

 

ᐆᑦᑑᑎᒋᓗᒍ ᖃᐅᔨᒪᔾᔪᑎᖃᕈᓐᓇᖅᑐᒍᑦ 

ᖃᓄᐃᑦᑐᓂᒃ ᐅᖃᐅᓯᕐᓂᒃ ᐊᑐᕐᓗᑎᒃ 

ᐃᓕᓴᑎᑦᑎᒍᓐᓇᕐᒪᖔᑕ ᐊᒻᒪ ᒪᕐᕉᓐᓂᒃ 

ᐅᖃᐅᓯᖃᓪᓗᑎᒃ ᐃᓕᓴᑎᑦᑎᒍᓐᓇᖅᑲᑕ 

ᑮᓇᐅᔾᔭᔅᓴᒃᑲᓐᓂᕆᐊᖃᒻᒪᖔᑕ ᐊᒻᒪ ᓇᓕᐊᒃ 

ᐃᖅᑲᓇᐃᔭᖅᑎᑦ ᐃᓄᒃᑎᑐᑦ ᐊᔪᓐᖏᒻᒪᖔᑕ. 

ᑕᐃᑲᓐᖔᖅᓯᒪᔪᓂᒃ ᑲᓇᑕᐅᑉ 

ᑕᒻᒪᖅᓯᒪᔪᖅᓯᐅᖅᑎᖓᓂᒃ ᐅᖃᓚᐅᖅᓯᒪᒻᒪᑦ ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᒋᔭᐅᓚᐅᖅᓯᒪᒻᒪᑕ 

ᓱᒋᐊᖅᓯᓯᒪᖏᓗᐊᕆᐊᖏᑕ ᑕᒪᑐᒧᖓ. 

 

ᑖᒃᑯᐊᓕ ᐃᖅᑲᓇᐃᔭᖅᑐᓕᕆᒃᔪᑎᔅᓴᕗᑦ ᖃᕋᓴᐅᔭᔪᑦ 

ᐴᖅᑲᑕᐅᑦᑎᐊᓕᖅᑐᑦ ᐊᒻᒪ ᐊᑐᐃᓐᓇᕈᓛᖅᑐᑎᒃ  

2015-ᖑᓕᖅᑲᑦ ᐊᐅᔭᐅᓕᖅᑲᑦ.  

 

ᒫᓐᓇᓕ ᐃᓕᓴᐃᔨᐅᓂᕐᒧᑦ, ᐃᓕᓴᔭᒥᓂᒃ 

ᐱᔭᕇᖅᓯᒪᔪᑦ ᖃᓪᓗᓈᑎᑐᑦ 

ᐃᓕᓴᑎᑦᑎᒍᓐᓇᖅᐸᓕᖅᑐᑦ, ᐊᒻᒪᑦᑕᐅᖅ 

ᐃᓄᐃᑦᑕᐅᖅ ᐃᓄᒃᑎᑐᑦ ᐃᓕᓴᑎᑦᑎᔪᔅᓴᐅᒻᒪᑖ. 

ᑕᒪᔾᔭ ᖃᐅᔨᒪᒐᓱᐊᕈᒪᒐᔭᖅᑕᕗᑦ, ᐃᓛᒃ 

ᑐᑭᓯᑦᑎᐊᖅᓯᒪᒍᒪᒐᔭᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗᑦᑕᐅᖅ ᑖᓐᓇ ᖁᔭᓐᓇᒦᖅᑐᒍ ᑭᐅᔪᓐᓇᕐᒪᑦ 

ᑕᒪᑐᒥᖓ.  

 

ᑖᓐᓇ ᑎᑎᖅᑲᔅᓴᐃᓐᓇᖅ ᐃᒃᓯᕙᐅᑕᐅᓪᓗᖓ 

ᐱᓚᐅᖅᑕᕋ, ᐱᔾᔪᑎᒋᓪᓗᒍ ᐊᒻᒪᓗ ᑐᒡᓕᐊ 

ᐋᖅᑭᖑᐊᑯᓗᒃ ᐅᖃᐅᓯᖃᕐᒪᑦ ᐅᓂᒃᑳᖃᑦᑕᕐᓂᕐᒥᑦ 

ᐃᓚᓕᐅᔨᔪᒪᓪᓗᑎᒃ ᓇᓕᐊᓐᓂᑦ ᐅᖃᐅᓯᕐᒥᑦ 

ᐊᑐᕐᓗᓂ ᐃᓕᓐᓂᐊᖅᑎᑦᑎᓂᕐᒧᑦ ᑐᕌᖓᔪᑦ. ᖃᑦᑎ 

%-ᑎᓄᑦ ᐅᖃᐅᓯᕐᒥᑦ ᐊᑐᕐᓗᓂ ᐃᓕᓴᕆᔭᐅᓯᒪᔪᒥᒃ 

ᐃᓕᓴᐃᖃᑦᑕᕐᒪᖔᖓ ᖃᑦᑎᓪᓗ ᐃᖅᑲᓇᐃᔭᖅᑏᑦ 

ᒪᕐᕉᐃᓂᒃ ᐅᖃᐅᓯᖃᖅᑐᑎᒃ 

ᐃᓕᓐᓂᐊᖅᑎᑦᑎᒪᖔᖏᑦ.  

 

ᐃᒻᒪᖄ ᑖᓐᓇ ᒥᓂᔅᕆᔭᐅᔪᖅ 

ᓇᓗᓇᐃᔭᐃᔪᓐᓇᖅᐳᖅ ᖃᓄᖅ ᑕᐃᒃᑯᐊ 

ᐅᓂᒃᑳᓕᐅᕈᓰᑦ ᐅᓂᒃᑳᖅᑎᕈᓰᓪᓘᓐᓃᑦ 

ᐱᕙᓪᓕᐊᓂᖃᓕᕐᒪᖔᖏ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐊᒻᒪ ᑕᐃᒫᑐᐃᓐᓇᖅ ᖁᔭᓐᓇᒦᕈᒪᓪᓗᒍ 

ᑖᓐᓇ ᒪᓕᒐᓕᐅᖅᑎ ᑕᒪᑐᒥᖓ ᐊᐱᖅᑯᑎᖃᕐᒪᑦ.  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1997 

ᒫᓐᓇ ᐃᖅᑲᓇᐃᔭᖅᑐᓕᕆᓂᕐᒧᑦ ᖃᕋᓴᐅᔭᖅᑎᒎᖅᑐᑦ 

ᓄᐊᑕᐅᔪᑦ, ᑎᑎᖅᑲᖁᑏᑦ ᐊᑐᖅᑕᐅᕗᑦ 

ᓇᓗᓇᐃᔭᖅᑕᐅᓯᒪᓂᐊᕐᒪᑕ ᐃᓕᓴᐃᔩᑦ 

ᖃᓄᐃᑦᑐᓂᑦ ᐃᓕᓐᓂᐊᖅᓯᒪᒻᒪᖔᑦ, ᐊᒻᒪ ᖃᓄᑎᒋ 

ᐱᓕᒻᒪᖅᓯᒪᒻᒪᖔᖅ ᐃᓕᓴᐃᔨᐅᓗᓂ 

ᐃᓕᓴᐃᔨᐅᓐᖏᓪᓗᓂᓗ, ᐊᒻᒪᓗ ᑐᑭᓯᔪᓐᓇᕐᓂᖏᑦ 

ᐊᔾᔨᒌᓐᖏᑦᑐᑦ 

ᐃᖅᑲᓇᐃᔮᖅᑖᕆᔭᐅᕙᓪᓕᐊᔪᓐᓇᖅᑐᓂᑦ ᐃᓄᓐᓄᑦ 

ᐃᓕᓴᐃᔨᓄᑦ. ᑖᓐᓇ ᐊᖑᒻᒪᑎᓯᒪᔪᖅ ᐊᒻᒪᓗ 

ᐱᔭᕇᕐᕕᔅᓴᖃᖅᑎᑕᐅᓪᓗᓂ 2015 

ᐱᒋᐊᓕᓵᖅᑲᐅᓂᖓᓂ.  

 

ᑕᐃᒫᑐᐃᓐᓇᖅ ᖃᐅᔨᓴᐃᓂᖅ, ᐃᓛᒃ ᐅᖃᐅᓯᕐᒥᑦ 

ᐊᑐᕐᓗᓂ ᐃᓕᓐᓂᐊᖅᑎᑦᑎᓂᖅ ᖃᐅᔨᓴᐅᑏᑦ 

ᐱᒋᐊᓕᓵᖅᑐᓂᑦ ᖁᕝᕙᓯᓐᓂᓕᒃ 3-ᒧᑦ ᑎᑭᓪᓗᒍ, 

2014-15 ᐊᕐᕌᒍᐊᓂ. ᑖᓐᓇ 

ᐱᔭᕇᑦᑎᐊᓚᐅᓐᖏᑕᕗᑦ ᑭᓯᐊᓂ ᑕᒪᒃᑯᐊ 

ᓄᐊᑉᐸᓪᓕᐊᓕᖅᑕᕗᑦ ᑐᓴᒐᒃᓴᑦ ᐃᓕᓴᐃᔪᑏᑦ, 

ᐱᓕᒻᒪᒃᓴᐅᑏᑦ ᖃᓄᖅ ᐊᑯᓂᐅᑎᒋᔪᖅ ᐅᓪᓗᕐᒥ 

ᐃᓄᐃᑦ ᐅᖃᐅᓯᖓᑦ ᐊᑐᕐᓗᒍ ᐃᓕᓴᐃᖃᑦᑕᕐᒪᖔᑦ, 

ᐊᒻᒪᓗ ᐃᓕᓐᓂᐊᕐᕕᒻᒥ ᒪᓕᒐᐃᑦ 

ᒪᓕᑦᑕᐅᑦᑎᐊᕐᓂᖏᑦ ᓄᓇᕗᑦᓕᒫᒦᓛᒃ. ᑕᐃᒃᑯᐊ 

ᓄᐊᓯᒪᔭᕗᑦ ᕿᒥᕐᕈᓇᒐᔭᖅᑕᕗᑦ ᐊᕕᑦᑐᖅᓯᒪᔪᓂᑦ 

ᐊᒻᒪᓗ ᐃᓕᓐᓂᐊᕐᕕᓐᓂ. ᐊᒻᒪᓗ ᑖᒃᑯᐊ 

ᑎᑎᕋᖅᑕᐅᓯᒪᓂᖏᑦ ᐊᑐᖅᑕᐅᖏᓐᓇᕐᓂᐊᖅᑐᑦ 

ᐊᒻᒪᓗ ᐱᓕᕆᐊᕆᔭᐅᖏᓐᓇᕐᓗᑎᑦ 

ᐊᖑᒻᒪᑎᓂᐊᕐᒪᑕ.  

 

ᑭᓯᐊᓂᑦᑕᐅᖅ ᐃᓕᓐᓂᐊᖅᑎᑦᑎᒻᒥᔪᑦ 

ᐃᓕᓐᓂᐊᕐᕕᓐᓂ ᐊᓪᓚᕕᒻᒥ 

ᐃᖅᑲᓇᐃᔭᖅᑎᒋᔭᐅᔪᓂᒃ ᑕᒪᒃᑯᓂᖓ 

ᓄᐊᑦᑎᕙᓪᓕᐊᓂᐊᕐᒪᑕ ᓇᓪᓕᐊᓂᑦ ᐅᖃᐅᓯᕐᓂ 

ᐃᓕᓴᕆᔭᐅᓯᒪᔪᓂᒃ ᐊᑐᕐᓗᓂ 

ᐃᓕᓐᓂᐊᖅᑎᑦᑎᖃᑦᑕᕐᒪᖔᑦ ᐊᒻᒪᓗ ᓱᓕᓗᑎᒃ 

ᐊᑐᖅᑕᐅᑦᑎᐊᖃᑦᑕᕐᓂᐊᕐᒪᑕ ᓄᓇᕗᑦ 

ᐃᓕᓐᓂᐊᕐᕕᓕᒫᖏᓐᓂ. ᐃᑲᔪᖃᑦᑕᕐᓂᐊᕐᒥᔪᒍᑦ 

ᓄᓇᕗᑦᒥ ᐃᓕᓴᐃᔨᔅᓴᓐᖑᕆᐅᖅᓴᕐᓂᕐᒥᑦ 

ᐃᓕᓐᓂᐊᖅᑐᑦ ᑕᐃᒃᑯᓄᖔᖃᑕᐅᓂᐊᕐᒥᔪᑦ.  

 

ᑕᒪᒃᑯᐊ ᐊᐱᖅᑯᑎᒋᕙᓪᓚᐃᖅᑲᐅᒻᒪᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᓐᓃᑦᑐᒍᑦ ᓇᐃᓪᓕᑎᖅᓯᒪᔪᑦ 

ᑮᓇᐅᔭᓕᕆᔨᒃᑯᑦ ᑲᑎᓕᒫᕐᓗᒋᑦ ᐊᐅᓚᒃᔪᑏᑦ 

ᒪᑭᒪᐅᑏᓪᓗ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓐᓄᓴᒃᑯᑦ 

ᒥᓂᔅᑕ. ᑕᐃᓐᓇ ᑐᑭᓯᒋᐊᕐᕕᒋᔪᓐᓇᕈᒃᑯ ᐃᓄᖕᓂᑦ 

ᐃᖅᑲᓇᐃᔭᖅᑎᖃᕐᓂᖅ, ᐃᓛᒃ ᐃᓕᓴᐃᔨᖃᕐᓂᕐᓗ 

ᐱᓗᐊᖅᑐᒥᑦ. ᑖᓐᓇ ᐊᑯᓂᒻᒪᕆᐊᓗᒃ 

ᐋᖅᑭᒐᓱᒃᓯᒪᓕᕐᒪᑦ ᐋᖅᑭᒌᕈᓐᓇᖅᑰᔨᓇᓂᓗ. ᐃᒪᖃ 

ᓈᓚᑦᑎᐊᖅᑲᐅᖏᓐᓇᒪ 

ᐊᐱᕆᔭᐅᖅᑰᖅᑲᐅᒐᓗᐊᖅᑎᓪᓗᒍᑭᐊᖅ.  

 

ᓇᓗᓇᕈᓐᓃᖅᐹ ᑭᓱᐃᓐᓇ ᑖᔅᓱᒧᖓ 

ᐋᖅᑭᒍᑎᒃᓴᐅᖏᓐᓇᐅᔭᖅᐸ? ᑭᓱᐃᓐᓇ 

ᐃᓗᐊᓐᖏᔾᔪᑕᐅᖏᓐᓇᐅᔭᖅᑐᐊᓘᕙ ᑕᒪᒃᑯᓂᖓ 

ᐃᓄᖕᓂᒃ ᐃᓕᓴᐃᔨᑖᕋᓱᖕᓂᕐᒧᑦ? ᐃᒪᓐᓇ 

ᐊᐱᖅᑯᑎᒋᓗᐊᖅᑰᖅᑕᕋ ᐊᑯᓂᕈᓗᒃ 

ᐃᓕᓴᐃᔨᒃᓴᐅᓂᕐᒧᑦ ᐃᓕᓐᓂᐊᕐᕕᒃᑕᖃᐅᓕᕐᒪᑦ 

ᓄᓇᕗᑦ ᐃᓗᐊᓂ ᓯᓚᑦᑐᖅᓴᕐᕕᒃᑯᑎᒍᑦ ᐊᒻᒪᓗ 

ᓄᓇᓕᖕᓂ ᐊᔾᔨᒌᓐᖏᑦᑐᓂᒃ 

ᐃᓕᓐᓂᐊᖅᑐᖃᓲᖑᓕᖅᖢᓂ ᐊᖏᕐᕋᖅᓯᒪᓪᓗᑎᒃ.  

 

ᐅᖃᐃᓐᓇᐅᔭᖅᐸᓚᐅᖅᓯᒪᒐᑦᑕ ᓄᓇᑦᑎᓐᓄᑦ 

ᖃᓂᓐᓂᖅᓴᐅᓗᑕ ᐃᓕᓐᓂᐊᖃᑦᑕᕈᑦᑕ 

ᐱᔭᕇᖅᓯᔪᓐᓇᕐᓂᖅᓴᐅᖃᑦᑕᖅᑐᒍᑦ. ᑖᓐᓇ 

ᐅᒃᐱᕇᓐᓇᐅᔭᓚᐅᕋᑦᑎᒍᑦ ᓱᓕᖅᑰᖅᖢᓂᓗ 

ᐅᕙᖓᓕᓛᒃ ᐅᒃᐱᕆᒻᒪᕆᒃᑲᒃᑯ. ᑭᓱᐃᓐᓇ ᑖᔅᓱᒥᖓ 

ᓲᕐᓗ ᐃᑯᖓ 

ᐊᓪᓗᖅᑎᑦᑎᔪᓐᓇᖏᐊᕐᔪᐃᓐᓇᐅᔭᖅᐸ? 

ᑐᑭᓯᓇᕐᓂᕈᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᕈᓐᓇᖅᑐᖓ ᓯᕗᓪᓕᖅᐹᒥᖃᐃ ᑕᕝᕙᓂ 

ᐃᓕᓐᓂᐊᖅᑐᓕᕆᔨᐅᑎᓪᓗᑕ ᐃᓕᓴᐃᔨᒃᓴᓂᒃ 

ᑕᐃᒪᓐᖓᑦ ᕿᓃᓐᓇᖅᑐᒍᑦ ᓲᖃᐃᒻᒪ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1998 

ᐊᒻᒪᓗ ᐅᖃᕈᓐᓇᖅᐳᖓ ᒫᓐᓇᒧᑦ ᑎᑭᖦᖢᒍ ᖁᓖᑦ 

ᓄᓇᓖᑦ ᒫᓐᓇ ᑕᐃᒪ ᐃᓕᓴᐃᔨᒃᓴᓂᒃ 

ᐃᓕᓴᖅᑐᐊᐱᐅᒐᓗᐊᑦ. ᒫᓐᓇ. ᐃᓚᖏᑦ ᐅᑭᐅᓂᑦ 

ᑎᓴᒪᓂᒃ ᐃᓕᓐᓂᐊᖅᓯᒪᓕᖅᑐᐃᑦ ᐃᓚᖏᑦ ᐅᑭᐅᓂ 

ᒪᕐᕉᓐᓂᒃ ᐃᓚᖏᑦ ᐊᑕᐅᓯᕐᒥ ᐊᔾᔨᒌᖃᑦᑕᖏᒻᒪᑕ. 

 

ᐊᒻᒪ ᑖᒃᑯᐊ NTEP Program ᓲᕐᓗ ᓄᓇᕗᒻᒥ 

ᐃᓕᓴᐃᔨᓄᑦ ᐃᓕᓴᕈᑏᑦ. ᑕᐃᒪ ᖃᐅᔨᒪᒐᑦᑕ 

ᒫᓐᓇᒧᑦ ᑎᑭᖦᖢᒍ 108-ᖑᔪᐃᑦ ᐃᓕᓴᐃᔨᒃᓴᑦ 

ᒫᓐᓇᒧᑦ ᑲᑎᖦᖢᒋᑦ ᑖᔅᓱᒥᖓ Bachelor of 

Education-ᒥ ᐱᓇᓱᒃᑐᑦ ᐊᒻᒪ ᓄᓇᓕᖕᓂ 

ᐅᖃᖅᑲᐅᑎᓪᓗᖓ 10-ᓂᒃ. ᑖᓐᓇ ᐅᐱᒋᑦᑎᐊᖅᑕᕋ 

ᐊᒥᓲᖅᑰᔨᖏᒃᑲᓗᐊᖅᖢᑎᑦ ᑭᓯᐊᓂ 108.  

 

ᐊᒻᒪ, ᖃᐅᔨᒪᓂᐊᕆᕗᒍᑦ ᒫᓐᓇᒧᑦ ᑎᑭᖦᖢᒍ 

ᐃᓄᖕᓂᒃ ᐃᓕᓴᐃᔨᕗᑦ ᑕᐃᒪᐅᖕᒪᑕ ᐃᓚᖏᓪᓗ 

ᓄᖅᑲᖅᐸᓪᓕᐊᓕᖅᐸᒃᖢᑎᑦ ᐃᒪᓐᓇᐃᒻᒪᑕ 

ᓇᓂᑐᐃᓐᓇᖅ Retiring ᒪᔾᔭᐅᖕᒪᑕ. 

ᐃᓕᓴᐃᔨᐅᖃᑦᑕᓚᐅᖅᑐᓪᓗ ᐃᓄᒃᑎᑐᑦ 

ᐃᓕᓴᐃᔨᐅᕙᓚᐅᖅᑐᑦ ᐊᓯᖏᓐᓄᑦ ᓴᓇᓕᕆᓪᓗᑎᑦ. 

ᐃᒪᓐᓇᐃᖃᑦᑕᕐᒪᑕ ᓇᒧᓐᖓᐅᖃᑦᑕᕈᓐᓇᕐᒪᑕ ᓴᓇᔩᑦ 

ᒐᕙᒪᐅᑉ ᐃᓗᐊᓂ ᓇᒧᑐᐃᓐᓇᖅ. ᑕᐃᒪᓐᓇᐃᑦᑐᖅ 

ᒫᓐᓇᒧᑦ ᑎᑭᖦᖢᒍ.  

 

ᑕᐃᒪ ᑖᓐᓇ ᐊᐱᖅᑯᑎᒻᒪᕇᑦ 

ᑭᐅᔪᓐᓇᒻᒪᕆᐊᓗᖅᑰᓐᖏᑕᕋᓗᐊᕋ ᑭᓯᐊᓂ 

ᐅᖃᕈᓐᓇᖅᑐᖓ ᑕᐃᒪ ᒫᓐᓇ 

ᐊᒃᓱᕉᑎᒋᓪᓚᕆᒃᑲᑦᑎᒍᑦ ᐃᓄᒃᑎᑐᑦ 

ᐅᖃᕈᓐᓇᖅᑐᓂᒃ. ᑕᐃᒪᓐᓇᐃᑦᑐᓂᒃ ᑕᐃᒪ 

Bilingual ᓲᕐᓗ ᒪᕐᕉᖕᓂᒃ ᐅᖃᐅᓯᖃᕐᓂᖅ ᑕᒪᓐᓇ 

ᐃᓕᓐᓂᐊᕐᕕᑦᑎᓐᓂ ᐊᔭᐅᕐᓂᐊᕈᑦᑎᒍᑦ ᑕᒪᔾᔭ 

ᐃᓕᓴᐃᔨᒃᓴᓂᒃ ᐱᒋᐊᖃᓪᓚᕆᒃᑐᒍᑦ. 

ᐅᖃᕈᓐᓇᒻᒪᕆᓐᖏᑦᑐᖓ ᑖᓐᓇ ᐊᐱᖅᑯᑏᑦ 

ᐱᔾᔪᑎᒋᓪᓗᒍ. ᑭᓇᑐᐃᓐᓇᖅ ᓇᒧᑐᐃᓐᓇᖅ 

ᓴᓇᔪᒪᔭᒥᓂᒃ ᐱᔪᓐᓇᕐᒪᑦ ᐅᕙᒍᑦ 

ᐊᐅᓚᑦᑐᓐᓇᖏᖦᖢᑎᒍᑦ. ᐃᓕᓴᐃᔨᐅᒋᐊᖃᖅᖢᑎᒃ  

ᐃᒪᓐᓇ ᐅᖃᕈᓐᓇᓐᖏᓐᓇᑦᑕ ᐱᔪᒪᑉᐸᑦ ᑭᓯᐊᓂ 

ᐃᒻᒥᓂᒃ. 

 

ᑖᓐᓇ ᐊᐱᖅᑯᑏᑦ ᑭᐅᓗᐊᒻᒪᕆᖅᑰᓐᖏᑕᕋ ᓲᕐᓗ 

ᑖᓐᓇ ᑐᖏᓕᕆᓯᒪᔭᕋ ᐃᓕᓴᐃᔨᐅᓚᐅᕐᒥᔪᖅ 

ᒫᓐᓇᓕ ᑐᖏᓕᐅᓕᖅᑐᖅ ᒥᓂᔅᑕᒧᑦ. ᓲᕐᓗ 

ᑕᒪᔾᔭᐅᒻᒪᑕ ᐃᓚᖏᓐᓂ ᐊᓯᐅᔨᕙᓪᓕᐊᓪᓗᑕ 

ᐃᓚᖏᓐᓂ ᐃᓯᖅᑎᑦᑎᕙᓪᓕᐊᖑᔭᖅᖢᑕ. 

 

ᑭᓯᐊᓂ ᑖᓐᓇ ᒫᓐᓇᒧᑦ ᑎᑭᒃᖢᒍ 

ᖁᕕᐊᓱᑦᑎᐊᓪᓚᕆᑦᑐᖓᓖᓛᒃ ᑕᒫᓂ 108-

ᒻᒪᕆᐅᒻᒪᑕ ᑖᒃᑯᐊ ᐃᓕᓴᐃᔨᔅᓴᐅᓂᐊᖅᑐᐃᑦ 

ᐃᓄᑦᑎᑐᓪᓗ ᐅᖃᕈᓐᓇᕐᓗᑎᑦ ᐊᒻᒪ ᐆᒥᖓ 

ᐅᖃᒃᑲᓐᓂᐊᕐᔪᒍᓐᓇᖅᑐᖓ 

ᐃᓕᓐᓂᐊᕐᕕᖕᒦᓕᕋᓗᐊᖅᑐᑎᑦ ᐃᓚᖏᑦ, ᐅᐊᑦᑎᐊᖅ 

ᐅᖃᐅᓯᕆᐊᕐᔪᖅᑲᐅᔭᕋ, ᐃᓄᒃᑎᑐᑦ ᐃᓚᖏᑦ 

ᐅᖃᓪᓚᖏᖦᖢᑎᑦ ᖃᓪᓗᓈᑎᑐᖔᖅ 

ᐃᓕᓴᐃᖃᑦᑕᕐᒪᑕ ᐃᓚᖏᑦ ᐃᓅᒐᓗᐊᖅᖢᑎᑦ. 

ᑕᒪᔾᔭᐅᖃᑦᑕᕐᒪᑕ ᑕᕝᕙ.  

 

ᑭᓯᐊᓂ ᑕᒪᓐᓇ ᐊᔭᐅᖏᓐᓇᕐᓂᐊᖅᑕᕗᑦ 

ᓇᓗᓇᓐᖏᑦᑐᖅ ᑕᐃᒪᓐᓇᐃᒻᒪᑦ. ᐊᒻᒪ 

ᖁᕕᐊᓱᑦᑎᐊᖅᑐᖓ ᐃᓕᓐᓂᐊᖅᑐᓕᕆᓂᕐᒥᑦ 

ᑕᕝᕙᓂ ᐃᓄᓐᓂᒃ ᐊᒥᓱᓪᓚᕆᖕᓂᒃ ᒫᓐᓇ 

ᐃᓕᓴᐃᔨᖃᖅᑐᒍᑦ ᐃᓕᓐᓂᐊᕐᕕᑦᑎᓐᓂ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᐅᖃᐅᓯᕆᓂᐊᖅᑕᕋ ᓈᒻᒪᓈᕋᓱᒋᖏᒃᑯᕕᐅᒃ 

ᓄᖅᑲᖅᑎᓐᓂᐊᕋᕕᖓ ᐊᐱᖅᑯᑎᒋᓂᐊᖅᑕᕋᓘᓐᓃᑦ.  

 

ᐅᓇ ᐊᐱᖅᑯᑎᒋᖅᑲᐅᔭᕋ ᑭᓱᐃᓐᓇ ᐊᔪᕈᑕᐅᕙ? 

ᑭᐅᔭᐅᒻᒪᕆᒐᓱᒋᓇᒍ ᓱᖁᑕᐅᒐᓂᓗ ᓲᖃᐃᒻᒪ 

ᐅᓄᖅᑐᐊᓘᔪᓐᓇᖅᑰᕐᒪᑕ ᐊᔪᕈᑕᐅᔪᑦ. ᑭᓯᐊᓂ 

ᐃᓱᒪᒋᔭᐅᓚᐅᖅᓯᒪᕙᖃᐃ ᑕᒪᒃᑯᐊ 

ᐃᓕᓴᐃᔨᖁᑎᕗᑦ ᐱᓗᐊᖅᑐᒥᓪᓗ ᐃᓄᐃᑦ 

ᐃᓕᓴᐃᔨᖁᑎᕗᑦ ᐅᓄᖅᑐᒻᒪᕆᐊᓗᐃᑦ 

ᐃᑲᔪᖅᑐᖅᑕᐅᓐᖏᓗᐊᕋᓱᒋᖃᑦᑕᖅᑐᑦ 

ᐃᓕᓐᓂᐊᕐᕕᖁᑎᑦᑎᓐᓂ. ᓇᓂᑐᐃᓐᓈᓗᒃ ᑕᒪᓐᓇ 

ᑐᓴᖃᑦᑕᖅᓯᒪᔭᕋ. ᓱᕐᕋᐸᓪᓕᐊᓐᖑᐊᕋᓂᓗ.  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1999 

ᐃᑲᔪᖅᑐᖅᑐᐊᓘᓂᕋᖅᖢᑕ ᐃᓄᖕᓂᒃ ᐃᓕᓴᐃᔨᓂᒃ 

ᐊᔪᓐᖏᔾᔪᑎᒃᓴᖏᓐᓂᒃ ᐱᓕᕆᔾᔪᑎᒃᓴᖏᓐᓂᓪᓗ 

ᖃᐃᑦᑎᕙᓪᓕᐊᖅᑰᔨᓇᑎᒍᑦ.  

 

ᓲᕐᓗ ᑐᑭᓕᐅᑎᖅᑲᐅᒐᕕᐅᒃ, ᑐᑭᓕᐅᑎᔪᓐᓇᕐᒥᔭᕋ 

Deputy Minister-ᖃᕋᑦᑕ ᐃᓕᓴᐃᔨᐅᓚᐅᖅᓯᒪᔪᒥᒎᖅ. 

ᑕᒪᑐᒥᖓ ᖃᐅᔨᒪᓂᖅᐹᖑᔪᒃᓴᐅᕗᖅ. ᐃᓅᓪᓗᓂ 

ᐃᓕᓴᐃᔨᐅᓪᓗᓂ ᐃᑲᔪᖅᑎᖃᖏᓐᓂᐊᓗᖕᒥᒃ ᑕᒪᓐᓇᓗ 

ᓱᕐᕋᒃᐸᓪᓕᐊᖅᑰᔨᓇᓂ. ᑕᒪᓐᓇᖃᐃ 

ᐱᔾᔪᑎᒋᔭᐅᖃᓯᐅᔪᒃᓴᐅᕚ ᐃᓕᓴᐃᔩᑦ 

ᓄᖅᑲᑐᐃᓐᓇᓕᖃᑦᑕᕐᓂᖏᓐᓄᑦ 

ᐱᓕᕆᐊᒃᓴᖃᖅᑎᑕᒻᒪᕆᐊᓗᒋᓪᓗᑎᒍᓗ 

ᐃᑲᔫᑎᖏᓐᓂᒡᓗ ᖃᐃᑦᑎᔪᓐᓇᕐᓇᑎᒍᑦ. ᐃᓕᓴᐃᔩᑦ 

ᐅᓄᖅᑐᐊᓗᐃᑦ ᑕᐃᒪᓐᓇ ᐅᒃᐱᕈᓱᒃᑐᑦ. 

ᓄᖅᑲᖅᓯᒪᔪᓪᓗ ᖃᐅᔨᒪᔭᒃᑲ. ᑕᒪᑐᒥᖓᓕ 

ᑐᓴᓚᐅᖅᓯᒪᓐᖏᓚᓰ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓱᓪᓚᕆᐅᖕᒪᖔᑕ ᑖᒃᑯᐊ ᐃᓱᒪᒋᓯᒪᔭᖏᑦ 

ᒪᓕᒐᓕᐅᖅᑎᐅᖃᑎᖏᑦ ᑖᒃᑯᐊ 

ᐊᔪᕈᑕᐅᔾᔪᑕᐅᖃᑦᑕᖅᑐᑦ ᐅᕝᕙᓘᓐᓃᑦ 

ᐃᑲᔪᕈᑎᖃᖏᓗᐊᖃᑦᑕᕐᒪᖔᑕ. ᑭᓱᓪᓚᕆᐅᖕᒪᖔᑕ 

ᖃᐅᔨᒪᓗᐊᖏᑦᑐᖓ. ᑭᓯᐊᓂ ᐆᒥᖓᓕ ᖃᐅᔨᒪᔪᖓ. 

 

ᑕᐃᒪ ᑕᒪᓐᓇ ᐅᖃᐅᓯᕆᖃᑦᑕᖅᓯᒪᖅᑰᑦᑐᒍᓗ ᒪᑯᐊ 

ᐊᑐᖅᑕᐅᔭᕆᐊᓖᑦ ᐃᓕᓐᓂᐊᕐᕕᒻᒥ Resources, 

ᐃᓄᒃᑎᑑᖅᑐᑦ ᐱᓗᐊᖅᖢᒋᑦ. ᑕᒪᓐᓇ 

ᐊᒥᒐᖅᓰᓐᓇᕈᔪᒃᐸᓚᐅᕐᒪᑕ ᑕᒪᔾᔭ 

ᐊᔪᕈᑕᐅᕈᔪᖃᑦᑕᓚᐅᖅᑐᑦ ᐃᓄᒃᑎᑐᑦ 

ᐃᓕᓴᐃᔨᑦᑎᓐᓄᑦ. ᒪᑯᓂᖓ ᐊᑐᖅᑕᐅᔭᕆᐊᖃᖅᑐᑦ 

ᐅᖃᓕᒫᒐᒃᓴᐃᑦ resources ᑕᐃᒪ ᑕᒪᓐᓇ 

ᐱᔾᔪᑎᒋᓪᓗᒍᓕ ᑕᐃᒪ ᑕᒫᓂ ᑐᒃᓯᕋᕐᓂᐊᖅᑐᒍᑦ 

ᑐᒃᓯᕋᖅᑐᒍᓪᓗ ᑮᓇᐅᔭᓂᒃ ᑖᓐᓇ ᒪᑯᓂᖓ resources 

ᐊᑐᖅᑕᐅᖃᑦᑕᕐᓂᐊᖅᑐᒥᒃ ᐃᓕᓐᓂᐊᕐᕕᖕᒥ 

ᐃᓄᒃᑎᑑᖅᑐᓂᒃ ᑕᕝᕙ ᑕᐃᒪᓐᓇᐃᑦᑐᓂᒃ 

ᓴᓇᒃᑲᓐᓂᕆᐊᖃᓪᓚᕆᒃᑲᑦᑕ. ᑕᐃᒪ ᑮᓇᐅᔭᓂᒃ 

ᓄᑖᓂᒃ ᕿᓂᖅᐳᒍᑦ ᒫᓐᓇᐅᔪᖅ. ᑕᕝᕙ ᑖᓐᓇ 

ᐊᔪᕈᑕᐅᖃᑦᑕᖅᓯᒪᔪᖅ ᓯᕗᓂᒃᑎᓐᓂ ᐃᓛᒃ 

ᑭᖑᓂᖔᑦᑎᓐᓂ ᑕᒪᒃᑯᐊ ᐃᓄᒃᑎᑐᑦ ᐃᓕᓴᐃᔨᖁᑎᕗᑦ 

ᐃᓕᓐᓂᐊᕈᑎᒃᓴᓂᒃ ᐱᑕᖃᓐᖏᓗᐊᕐᓂᖏᓐᓂᒃ. ᑕᕝᕙ 

ᑖᓐᓇ ᐊᔪᕈᑕᐅᖃᑦᑕᖅᓯᒪᔪᖅ ᐃᓛᓐᓂᒃ.  

 

ᑭᓯᐊᓂ ᖃᐅᔨᒪᓂᐊᕆᕗᒍᑦ ᑕᒪᒃᑯᐊ ᐃᓕᓴᐃᔩᑦ 

ᑕᒪᕐᒥᒃ ᐃᓅᒐᓗᐊᕈᑎᒃ ᖃᓪᓗᓈᖑᒐᓗᐊᕈᑎᒃ 

ᐃᑲᔪᖅᑎᖃᑦᑎᐊᖃᑦᑕᖅᑐᐃᑦ ᓲᕐᓗ ᐅᖃᕈᓐᓇᖅᑐᖓ 

ᖃᓪᓗᓇᐅᔮᕐᔪᒡᓗᒍᖃᐃ, Professional help. 

ᐃᑲᔪᖅᑕᐅᔪᓐᓇᑦᑎᐊᖃᑦᑕᖅᑐᐃᑦ, 

ᐊᑐᐃᓐᓇᐅᑎᐊᖃᑦᑕᖅᑐᐃᑦ ᑕᒪᒃᑯᓄᖓ  

ᐃᓕᓴᐃᔨᓄᑦ. ᐃᑲᔪᖅᑕᐅᔪᒪᒑᖓᑕ ᑕᒪᔾᔭ 

ᐊᑐᐃᓐᓇᐅᕝᕕᒋᑦᑎᐊᕋᓗᐊᖅᑐᒍᑦ ᑕᒪᒃᑯᓄᖓ 

ᐃᓕᓴᐃᔨᑦᑎᓐᓄᑦ. 

 

ᐊᒻᒪ ᒪᓐᓇ ᐅᖃᐅᓯᕆᖃᑦᑕᖅᓯᒪᓕᕐᒥᔭᕋ 

ᐅᖃᓕᒫᕆᐅᖅᓴᕐᓂᖅ ᓄᑖᖑᔪᖅ ᑕᒪᓐᓇ 

ᐊᑐᖅᑕᐅᓂᐊᖅᑐᖅ ᑕᐃᒪ ᑖᒃᑯᓄᖓᑦᑕᐅᖅ ᑕᐃᒪ 

ᐃᑲᔫᑏᒃᓴᓂᒃ ᑕᐃᒃᑯᐊ ᐅᖃᐅᓯᕆᓚᐅᐱᓪᓚᓚᐅᖅᑕᒃᑲ 

ᒪᑯᐊ literacy coach-ᖑᓂᕋᖅᑕᕗᑦ, ᑕᒪᔾᔭ 

ᐃᑲᔪᒃᑲᓐᓂᕈᓐᓇᖅᑐᐃᑦ ᐃᓕᓴᐃᔨᑦᑎᓐᓄᑦ, 

ᐃᑲᔪᒃᑲᓐᓂᖁᓪᓗᒋᑦ ᑕᐃᒪ ᓴᖅᑭᑎᑦᑎᓇᓱᒃᐳᒍᑦ 

ᑕᒪᒃᑯᓂᖓ ᐃᓕᓐᓂᐊᕐᕕᑦᑎᓐᓂ ᐃᓕᓴᐃᔨᑦᑎᓐᓄᑦ 

ᐃᑲᔫᑎᒃᓴᒃᑲᓐᓂᕐᓂᒃ ᓴᖅᑭᑎᑦᑎᔪᒪᕗᒍᑦ. ᑕᐃᒪᓗ 

ᖃᐅᑕᒫᑦ, ᐃᓛᒃ ᖃᐅᑕᒫᖑᓐᖏᑦᑐᖅ. 

 

ᐊᕐᕌᓂ ᑕᒫᓂ $1.06-ᒥᒃ ᑮᓇᐅᔭᓂᒃ ᒫᓐᓇᒧᑦ 

ᑎᑭᖦᖢᒍ ᓇᓗᓇᐃᔭᖅᓯᒪᔪᒍᑦ ᐅᑭᐅᓄᑦ ᐱᖓᓱᓄᑦ 

ᐊᑐᕐᓂᐊᖅᑐᑦ, ᑕᒪᓐᓇ ᐃᓄᒃᑎᑐᑦ ᐃᓕᓴᐃᔾᔪᑎᒃᓴᓂᒃ, 

ᑕᒪᔾᔭᐅᖕᒪᑕ. ᑕᐃᑰᓇᖔᖅ ᑕᐃᒪ 

ᐱᑕᖃᓐᖏᓗᐊᕐᓂᖏᓐᓂᒃ ᐃᒻᒪᖄ 

ᐊᒃᓱᕈᓐᓇᕈᑎᒃᑰᖃᑦᑕᖅᓯᒪᔪᐃᑦ ᐃᓄᐃᑦ 

ᐃᓕᓴᐃᔨᖁᑎᕗᑦ. ᑕᒪᓐᓇ ᑕᒡᕙ ᐱᔾᔪᑎᒋᓪᓗᒍ 

ᐅᖃᖅᑲᐅᕗᖓ ᑕᒫᓂ ᑮᓇᔭᐅᓂᒃ ᑐᒃᓯᕋᖅᐳᒍᑦ 

ᑕᒪᒃᑯᓂᖓ ᐃᑲᔫᑎᒃᓴᓂᒃ ᐊᑐᖅᑕᐅᖃᑦᑕᕐᓂᐊᖅᑐᓂᒃ 

ᐃᓕᓐᓂᐊᕐᕕᖕᒥ ᐃᓄᒃᑎᑐᑦ ᐃᓕᓴᐃᔾᔪᑎᒃᓴᓂᒃ 

ᑐᒃᓯᕋᖅᓯᒪᕗᒍᑦ.  

 

ᐃᒫᖃᐃ ᐃᓚᖓᑦ ᐃᓚᖓᓘᓐᓃᑦ ᑭᐅᒐᓗᐊᖅᐸᕋ 

ᐅᕝᕙᓘᓐᓃᑦ ᑭᐅᑦᑎᐊᖏᓚᕋ. ᖁᔭᓐᓇᒦᒃ, 

ᐅᖃᖅᑎᒃᑎᔩ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ. 

 

ᐃᓄᒃ: ᖁᔭᓐᓇᒦᒃ, ᐅᖃᖅᑎᑦᑎᔨᕋᓛᖅ. ᐄᓗ, ᐋᒃᑲᓗ 

ᐃᓱᒋᔭᕋᑦᑕᐅᕐᖓᐃᑦ ᐃᓚᒃ ᐊᐱᖅᑯᑎᒋᔪᒪᔭᕋ ᐅᓇ, 

ᑕᐃᒪᓐᖓᑦ ᐃᓄᒃᑎᑐᑦ ᐃᓕᓐᓂᐊᖃᑦᑕᖁᔨᓂᖅ 

ᐱᒋᐊᓚᐅᖅᓯᒪᖕᒪᑦ ᖃᖓᑭᐊᖅ. 

ᓱᕈᓯᐅᓗᐊᖅᑎᓪᓗᖓᖃᐃ ᐅᓪᓗᒥᒧᑦ ᑎᑭᖦᖢᒍ 

ᓈᒻᒪᓈᓕᓚᐅᖅᓯᒪᖏᒻᒪᑦ, ᐃᑲᔪᖅᑕᐅᔭᕆᐊᖃᕐᓂᖓᓗ 

ᓈᒻᒪᓈᓕᓚᐅᖅᓯᒪᓇᓂ. ᓱᕐᓗ 

ᑭᖑᓪᓕᐅᑏᓐᓇᐅᔭᖅᑕᕗᑦ ᑕᐃᒪᓐᖓᓕᒫᑦᑎᐊᖅ, 

ᐱᓕᕆᕕᔅᓯᓐᓂᒃ ᑭᖑᓪᓕᐅᑎᑕᐅᖏᓐᓇᔭᖅᑰᔨᒋᔭᕋ.  

 

ᐃᓕᓐᓂᐊᖅᑐᓕᕆᔨᒻᒪᕆᒃ ᐱᖃᓚᐅᖅᓯᒪᖕᒪᑦ 

ᕿᑭᖅᑖᓗᖕᒥᒃ, ᑭᕙᓪᓕᕐᒥ, ᕿᑎᕐᒥᐅᓂᒃ. ᕿᑭᖅᑖᓗᖕᒥᒃ 

ᐃᓕᓐᓂᐊᖅᑐᓕᕆᔨᕐᔪᐊᖅᑕᖃᖅᑎᓪᓗᒍ 

ᐃᖅᑲᐅᒪᓂᖅᐹᕆᕙᕋ ᐊᒻᒪᓗ ᐃᓄᖕᓄᑦ 

ᐅᖃᐅᓯᖃᖃᑦᑕᕐᓂᖅᐹᖑᓯᒪᓚᐅᖅᐳᖅ ᐃᓄᒃᑎᑐᒡᒎᖅ 

ᐅᖃᓕᒫᒐᕐᓂᒃ ᓴᖅᑭᑦᑎᖃᑦᑕᕐᒪᑕ ᐊᓕᐊᓇᐃᑦ. 

ᑕᐃᔅᓱᒪᓂ ᖃᐅᔨᒪᓚᐅᖅᑐᒍᑦ ᑕᒪᓐᓇ ᐱᐅᒋᔭᐅᔪᖅ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2000 

ᐊᑲᐅᓪᓗᓂᓗ, ᑕᕝᕙᓕ ᓄᓇᕗᑖᕋᑦᑕ ᒐᕙᒪᑖᕋᑦᑕᓗ 

ᑕᒪᒃᑯᐊ ᓄᖅᑲᖅᑎᑕᐅᓪᓗᑎᒃ ᑮᓇᐅᔭᖅᑐᕐᓂᕐᒧᒡᒎᖅ. 

 

ᑕᕝᕙ ᐅᖃᖃᑦᑕᖅᑐᒍᑦ ᐃᓄᒃᑎᑐᒃ ᐃᓕᓐᓂᐊᕐᓂᖅ 

ᐱᒻᒪᕆᐊᓘᒋᔭᕗᑦ, ᒐᕙᒪᑖᖑᔭᕈᓗᒃᑲᑦᑕ ᓇᖕᒥᓂᖅ 

ᒐᕙᒪᑖᖑᔭᕈᓗᒃᑲᑦᑕ ᓄᖃᖅᑎᑕᐅᓪᓗᓂ ᑕᒪᓐᓇ. 

ᐅᕝᕙᓘᓐᓃᑦ ᓄᖅᑲᖅᑎᑕᐅᒻᒪᕆᓐᖏᒃᑲᓗᐊᕈᓂ 

ᐊᒃᓱᖕᒪᕆᐊᓗᒃ ᑭᖑᕙᕆᐊᖅᑎᑕᐅᖅᑰᔨᓪᓗᓂ, ᓲᖃᐃᒻᒪ 

ᐃᓛᓐᓂᑦ ᐅᒃᐱᕐᓇᕈᓐᓃᖅᑰᔨᖃᑦᑕᖦᖤᕋᑦᑕᐃᑦ 

ᒐᕙᒪᐅᓪᓗᑕ. ᐃᒪᓐᓇ ᐅᖃᓪᓚᒃᑐᐊᐱᐅᒐᓗᐊᖅᖢᑕ 

ᑕᒪᒃᑯᓂᖓᓗ ᓄᓇᕗᒻᒥᐅᓂᒃ ᐱᐅᒋᔭᐅᓂᖅᐹᖑᖅᑰᔨᔪᑦ 

ᓄᓇᕗᒻᒥᐅᓄᑦ ᐃᓄᖕᓄᓪᓗ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᓂᕐᒧᑦ ᐊᑐᕆᐊᖃᕐᓂᖅᐹᖑᖅᑰᔨᔪᑦ 

ᓄᖅᑲᖅᑎᖦᖢᑎᒍᑦ, ᓲᕐᑲᐃᒻᒪ ᐃᓛᓐᓂᒃ 

ᐅᒃᐱᕆᔭᐅᑦᑎᐊᕈᓐᓃᕈᓗᖃᑦᑕᖦᖤᕋᑦᑕ. 

 

ᐅᓇ ᐊᐱᖅᑯᑎᒋᔪᒪᔭᕋ ᑕᐃᔅᓱᒪᓂ 1980-70-

ᖏᓐᓂᓪᓗᑭᐊᖅ ᐃᓄᒃᑎᑐᑦ ᐃᓕᓐᓂᐊᕐᓂᒃ 

ᐱᒻᒪᕆᐊᓘᓂᐊᖁᔭᐅᓚᐅᖅᓯᒪᖕᒪᑦ, ᖃᓄᐃᒻᒪᑦ ᐅᓪᓗᒥ 

ᑭᓯᐊᓂ ᒥᓂᔅᑕ ᐅᖃᖅᐱᑕ 1.-ᖃᔅᓯ ᒥᓕᐊᓐᓂᒎᖅ 

ᐊᑐᕐᓂᐊᖅᑐᒍᑦ ᑮᓇᐅᔭᓂᒃ ᐃᓄᒃᑎᑐᑦ 

ᐅᖃᓕᒫᖅᑕᐅᔪᓐᓇᖅᓯᓂᐊᖅᑐᓂᒃ. 25 ᐊᕐᕌᒍᑦ 30 

ᖃᐅᔨᒪᓕᖅᑐᒍᑦ ᐱᒻᒪᕆᐊᓗᒃ ᐃᓄᒃᑎᑐᑦ 

ᐃᓕᓐᓂᐊᖅᑎᑦᑎᓂᖅ. ᒫᓐᓇ ᑭᓯᐊᓂ 

ᐅᐊᐃᓐᓈᖅᑰᔨᓕᑕᐃᓐᓇᖅᖢᑕ. ᖃᓄᐃᒻᒪᒃᑭᐊᕐᖓᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ ᑕᒪᓐᓇ 

ᓇᓗᓇᐃᔭᑦᑎᐊᖅᓯᒪᖕᒪᑦ ᐃᓕᓐᓂᐊᕐᕕᑦᑎᓐᓂᒃ 

ᑕᒪᓐᓇ ᐅᖃᐅᓰᒃ ᒪᕐᕉᒃ ᐊᑐᖅᑕᐅᖃᑦᑕᕆᐊᖃᖅᑐᖅ 

ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ. ᑖᓐᓇ 

ᓇᓗᓇᐃᔭᑦᑎᐊᖅᓯᒪᔪᖅ ᒪᓕᒐᑦᑎᓐᓂ (ᑐᓵᔨᑎᒍᑦ) 

ᐃᓕᓐᓂᐊᕐᓂᓕᕆᔨᒃᑯᑦ ᒪᓕᒐᖓᓂ 

ᐅᖃᑦᑎᐊᖅᓯᒪᖕᒪᑦ. 

 

(ᑐᓵᔨᒃᑰᖏᑦᑐᖅ) ᐊᒻᒪᓗ ᑖᓐᓇ ᐃᓕᓐᓂᐊᕐᓂᕐᒧᑦ 

ᒪᓕᒐᖅ ᓇᓗᓇᐃᔭᑦᑎᐊᖅᓯᒪᖕᒥᔪᖅ ᑕᕝᕙᓂ 

ᓯᕗᓪᓕᖅᐹᓪᓚᕆᐊᓂ ᐃᓄᐃᑦ ᐅᒃᐱᕆᔭᖓᓂᓪᓗ, 

ᐃᓕᖅᑯᓯᐊᓂᒡᓗ ᑐᓐᖓᕕᖃᕐᓗᓂ ᐊᒻᒪᓗ 

ᑐᓐᖓᕕᖃᕆᐊᖃᖅᑐᖅ ᐃᓄᐃᑦ 

ᖃᐅᔨᒪᓂᑐᖃᖏᓐᓂᑦ. ᑖᒃᑯᐊ ᑕᕝᕙ 

ᑐᓐᖓᕕᒋᒐᑦᑎᒍᑦ ᐃᓕᓐᓂᐊᕐᕕᑦᑎᓐᓂ, ᑕᒪᓐᓇ 

ᐊᓯᔾᔨᔮᓐᖏᒻᒪᑦ. ᑕᐃᒪᓐᓇᐃᓕᖓᖦᖤᖅᐳᖅ, ᐊᒻᒪ 

ᑖᒃᑯᐊ ᑐᕋᒐᕆᔭᕗᑦ ᓲᕐᓗ ᒪᓕᑦᑎᐊᖃᑦᑕᖅᑐᕗᑦ 

ᐃᓕᓐᓂᐊᕐᕕᑦᑎᓐᓂ. 

 

ᐊᒻᒪᓗ ᑖᒃᑯᐊ ᒪᓕᒐᓕᕆᓕᖅᑕᑦᑎᓐᓂ ᑕᕝᕙᓂ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓ ᐊᒻᒪ 

ᓇᓗᓇᐃᔭᖅᓯᖕᒻᒥᖕᒪᑦ ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᑕᕝᕙ ᑖᒃᑯᐊ 

ᑎᒥᓪᓚᕆᐅᕗᑦ ᑖᔅᓱᒥᖓ ᐃᓄᒃᑎᑐᑦ ᐃᓕᖅᑯᓯᐊᓂᒃ 

ᑲᔪᓯᑎᑦᑎᔨᐅᓪᓗᑎᒃ ᑕᕝᕙᓂ ᓄᓇᓕᓐᓂ. ᑕᒪᔾᔭ 

ᓴᖅᑭᔮᕌᓂᒻᒪᑕ ᒫᓐᓇᒧᑦ ᑎᑭᑦᑐᒍ.  

 

ᑖᓐᓇᓕ ᑭᐅᔪᓐᓇᓐᖏᑕᕋ ᖃᓄᖅ 

ᖃᓄᐃᓕᖓᓚᐅᕐᒪᖔᖅ ᑕᐃᔅᓱᒪᓂᐅᓚᐅᖅᑐᖅ, 

ᐅᕙᒍᓪᓕ ᓯᕗᒧᖔᖅ ᕿᒥᕐᕈᐊᕋᓱᒃᑲᑦᑕ 

ᐃᖏᕐᕋᓇᓱᒃᑲᑦᑕ ᓯᕗᒧᖔᖅ.  

 

ᑖᒃᑯᐊᓗ ᐃᓕᓐᓂᐊᕐᓕᕆᔩᑦ ᓄᓇᓕᖏᓐᓂ 

ᓄᓇᓕᓐᓃᑦᑐᐃᑦ ᐃᑲᔪᖃᑦᑕᑦᑎᐊᖅᑕᕗᑦ 

ᐊᑐᐃᓐᓇᐅᕙᑦᑐᑕᓗ ᖃᓄᑐᐃᓐᓇᖅ 

ᐃᑲᔪᖅᑕᐅᔪᒪᒍᑎᒃ, ᐊᒻᒪᓗ ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒥᑦ ᒪᓕᒐᕐᒥ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔨᐅᔪᑦ 

ᐱᔭᔅᓴᖃᖅᑎᑕᐅᑦᑎᐊᖅᑐᑦ ᐊᐅᓚᒃᔪᑎᔅᓴᖏᓐᓂᓪᓗ 

ᐊᕐᕌᒍᑕᒫᑦ ᐅᕙᑦᑎᓐᓂ, ᑐᓂᕙᑦᑐᑎᒍ. ᑖᒃᑯᐊ 

ᐃᑲᔪᕐᔪᐊᖃᑦᑕᖅᑐᐃᑦ. ᑕᕝᕙᓂ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᑦᑎᓐᓂ ᑕᒃᑯᐊᑦᑕᐅᖅ 

ᑲᑐᔾᔨᖃᑎᒌᖑᔪᑦ Coalition of DEA-ᖑᓂᕋᖅᑕᕗᑦ 

ᑕᒪᒃᑯᐊ ᑕᕝᕙ ᑲᑐᔾᔨᖃᑎᒌᑦ, ᑖᒃᑯᓄᖓ 

ᑭᒡᒐᖅᑐᓕᒫᖅᑐᑎᑦ ᑖᒃᑯᐊᑦᑕᐅᖅ 

ᓴᓇᖃᑎᒋᖃᑦᑕᕆᕙᕗᑦ ᖃᓄᖅ ᑕᕝᕙᓂ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᒪᓕᒐᒃᓴᖏᓐᓂᑦ 

ᕿᒥᕐᕈᐊᕐᓂᐊᓕᕌᖓᑦᑕ, ᑮᓇᐅᔭᓂᑦ 

ᐊᐅᓚᒃᔪᑎᔅᓴᖏᓐᓂᑦ ᑕᒪᒃᑯᐊ ᑕᕝᕙ 

ᕿᒥᕐᕈᐊᕐᓂᐊᓕᕌᖓᑦᑎᒍ ᑖᒃᑯᐊ 

ᓴᓇᖃᑎᒋᖃᑦᑕᑦᑎᐊᖅᑕᕗᑦ.  

 

ᑕᒪᔾᔭᒐᓚᐅᒐᓗᐊᑦ ᒫᓐᓇᒧᑦ ᑎᑭᑦᑐᒍ ᑭᓯᐊᓂ 

ᓯᕗᓂᐊᓂ ᑭᖑᓂᖔᑦᑎᓐᓂ ᑕᐃᒃᑯᐊ ᖃᓄᖅ 

ᐊᐅᓚᓚᐅᕐᒪᖔᑕ ᐅᕙᖓ ᖃᐅᔨᒪᓗᐊᓐᖏᑦᑐᖓ 

ᑭᓯᐊᓂᓕ ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᐅᔪᖅ 

ᒫᓐᓇ ᐊᑐᕋᑦᑎᒍ. ᑕᕝᕘᓇ ᑕᕝᕙ ᑭᐅᒍᓐᓇᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐅᖃᐅᓯᕆᒋᐊᓐᖓᖅᑕᑎᑦ ᓇᐃᓈᖅᓯᒪᒋᐊᖃᑦᑕᕐᓗᒋᑦ 

ᐊᒻᒪᓗ ᑖᒃᑯᓄᖓ ᑭᐅᒍᓱᐊᖃᑦᑕᕐᓗᓯ ᐊᐱᖅᑯᑕᐅᔪᓄᑦ. 

ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᐃᑦᑐᒥᒃ 

ᐅᓂᒃᑳᕈᒥᓇᖃᑦᑕᖅᑑᒐᓗᐊᖅ ᑭᓯᐊᓂ 

ᐊᐱᖅᓱᕋᓱᒃᖢᓂ ᑐᑭᓯᔭᐅᔪᓐᓇᖅᑰᔨᓐᖏᑦᑐᓂᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2001 

ᐊᑯᓂᐊᓗᒃ ᐅᓂᒃᑳᕆᐊᖃᖅᑰᔨᓕᕐᓇᖃᑦᑕᕐᒪᑦ 

ᑭᐅᔭᐅᒡᒐᕐᓇᖃᑦᑕᖅᖢᓂ.  

 

ᖃᐅᔨᒪᔭᖃᖏᑦᑎᐊᖅᑐᖓ ᓄᓇᕗᑦᒥᐅᑕᕐᒥᑦ 

ᑭᖑᒧᖔᖅ ᐃᖏᕐᕋᔪᒪᔪᒥᒃ, ᐃᓚᐅᓪᓗᖓ ᓯᕗᒧᑦ 

ᐃᖏᕐᕋᔪᒪᔪᐃᓐᓇᐅᒐᑦᑕ. ᑭᓯᐊᓂ ᐅᒃᐱᕆᔭᖃᕐᒥᔪᖓ 

ᐃᓚᖏᑦ ᐊᑐᖅᓯᒪᔭᕗᑦ ᑭᖑᓂᖔᑦᑎᓐᓃᑦᑑᒐᓗᐊᑦ 

ᐅᓪᓗᒥᒧᑦ ᐊᑑᑎᖃᕈᓐᓇᑦᑎᐊᖅᑐᑦ. 

 

ᓲᕐᓗ ᐃᓕᓐᓂᐊᖅᑐᓕᕆᔨᒻᒪᕆᑦᑕᖃᖅᑎᓪᓗᒍ 

ᕿᑭᖅᑖᓗᖕᒥ ᐅᓄᖅᑐᒻᒪᕆᐊᓗᖕᓂᑦ 

ᐅᖃᓕᒫᒐᒃᓴᓕᐅᖃᑦᑕᓚᐅᖅᓯᒪᔪᑦ ᐃᓄᒃᑎᑐᖅ 

ᓱᕈᓯᕐᓅᖓᔪᓂᑦ. ᑕᐃᓐᓇ ᐱᐅᓚᐅᓐᖏᒻᒫᑦ? 

ᐋᒃᑲᐅᓇᓱᒋᔭᕋ, ᐱᐅᔪᐊᓘᓚᐅᕋᓱᒋᔭᕋ. ᐄ 

ᐃᑦᑕᕐᓂᓴᕈᓘᓕᖅᑑᒐᓗᐊᖅ ᐅᓪᓗᒥ ᓱᓕ 

ᐊᑑᑎᖃᕈᓐᓇᑦᑎᐊᕋᓱᒋᔭᕋ ᑕᒪᓐᓇ ᐅᒃᐱᕈᓱᒃᑯᑦᑕ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᓂᕐᒥᑦ. 

 

ᐊᒻᒪᓗ ᑕᒪᒃᑯᐊ ᐅᒃᐱᕆᔭᖃᕐᒥᔪᖓ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ, 

ᐃᓕᓐᓂᐊᖅᑐᓕᕆᔨᒃᑯᓐᓄᓪᓗ 

ᑲᑎᒪᔨᐅᖃᑕᐅᓚᐅᖅᓯᒪᐸᓈᒃᑲᒪ. ᐄ, ᐸᐃᑉᐹᒃᑯᑦ 

ᐱᔪᓐᓇᕐᓂᓕᐊᓗᐃᑦ ᑕᕝᕙᕕᒃ ᓱᓕᑦᑎᐊᖅᑐᖓ, 

ᑕᕝᕙᕕᒃ. ᐱᔪᓐᓇᕐᓂᖓ ᑎᑎᕋᖅᓯᒪᔪᐅᓘᒐᓗᐊᖅ 

ᐊᑐᒻᒪᕆᒐᓱᒃᖢᒍ ᐊᔪᕐᓇᑦᑎᐊᖅᑐᖅ ᐃᓚᖓᒍᑦ. 

ᖃᐅᔨᒪᐸᓈᒃᖢᒍ ᑖᓐᓇ ᐊᑯᓂᑲᓪᓚᒻᒪᕆᐊᓗᒃ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑲᑎᒪᔨᐅᓯᒪᒐᒪ.  

 

ᐆᒥᖓ ᐊᐱᕆᔪᒪᓪᓗᖓ ᑕᒪᓐᓇ ᐅᒃᐱᕆᔭᐅᔪᖅ 

ᐃᓅᖃᑎᑦᑎᓐᓄᑦ ᓄᓇᕗᒻᒥᐅᓄᓪᓗ ᐱᓗᐊᖅᑐᒥᒃ, 

ᐃᓄᒃᑎᑐᑦ ᐃᒃᐱᒍᓱᒃᑐᒥᒃ ᐅᕙᑦᑐᑦ, ᐃᓅᖃᑎᒃᑲᓗ 

ᐅᓄᖅᑐᒻᒪᕆᐊᓗᐃᑦ ᓄᓇᕗᑦᒥᐅᑦ ᐅᒃᐱᕈᓱᒃᑐᑦ 

ᐃᓄᒃᑎᑐᑦ ᐃᓕᓐᓂᐊᖅᑎᑦᑎᖃᑦᑕᕐᓂᕐᒥᒃ 

ᐊᑑᑎᖃᕐᓂᖓᓂᒃ. ᖃᓄᖅ ᐄ, ᐅᖃᕋᓗᐊᖅᖢᑎᒃ 

$1 ᒥᓕᐊᕌᓗᖕᓂᑭᐊᖅ ᐊᑐᓐᓂᐊᖅᑐᓯ. 

ᖃᓄᐃᒻᒪᒃᑭᐊᕐᖓᐃᑦ ᑕᒪᒃᑯᐊ ᓄᓇᕗᑦᑖᕋᑦᑕ 

ᓄᖅᑲᖅᑎᑕᐅᓚᐅᖅᐸᑦ ᐅᕝᕙᓘᓐᓃᑦ ᐊᒃᓱᒻᒪᕆᐊᓗᒃ 

ᒥᒃᖠᒋᐊᖅᑕᐅᓚᐅᖅᐸᑦ. ᐄ, 

ᑭᐅᓂᐊᕋᓗᐊᖅᑐᒃᓴᐅᔪᑎᑦ ᑕᐃᑲᓃᓚᐅᖏᓐᓇᕕᒡᒎᖅ 

ᑭᓯᐊᓂ ᐃᖅᑲᓇᐃᔭᖅᑎᑦ ᑕᐃᑲᓃᓚᐅᕐᒪᑕ. 

ᑕᐃᒃᓱᒪᓂ ᐃᖅᑲᓇᐃᔭᖅᑎᐅᓚᐅᖅᑐᑦ ᐅᓪᓗᒥ ᓱᓕ 

ᐃᖅᑲᓇᐃᔭᖅᑎᐅᖕᒪᑕ. ᖃᓄᐃᒻᒪᑦ ᑕᒪᓐᓇ 

ᓄᖅᑲᖔᓚᐅᑲᒋᐊᖃᓚᐅᖅᐸ ᓄᓇᕗᒻᒥᐅᓂᒃ 

ᐱᒻᒪᕆᐊᓘᒋᔭᐅᑎᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐃᓕᓐᓂᐊᕐᓂᕐᒥᒃ ᐊᒃᓱᕉᑎᖃᖅᐸᒃᑎᓪᓗᑕ ᑕᒪᓐᓇ 

ᖁᕕᐊᒋᑦᑎᐊᓪᓚᕆᒃᐸᕋ. 

 

ᑕᐃᒪ ᐃᓛᒃ ᓱᓇᑭᐊᖅ ᓄᖅᑲᓚᐅᕐᒪᖔᑕ 

ᓄᖅᑲᖔᖅᑐᒥᒃ ᐅᔾᔨᕆᓗᐊᖏᒃᑲᓗᐊᖅᑐᖓᓖᓛᒃ 

ᐃᒻᒪᖄ ᓱᒃᑲᐃᕚᓪᓕᓕᓚᐅᖅᑐᖅ, ᐃᒻᒪᖃ 

ᓄᖅᑲᒻᒪᕆᒃᑐᖃᓚᐅᖏᑦᑐᖅ.  

 

ᑕᐃᒪ ᑕᒪᒃᑯᐊ ᓄᓇᓕᓐᓂ ᐃᓕᓐᓂᐊᕐᕕᖕᓄᑦ 

ᑲᑎᒪᔩᑦ, DEAs, ᑕᒪᕐᒥᒃ ᐃᒪᓐᓇ ᑲᑎᒪᔩᑦ 

ᓂᕈᐊᖅᑕᐅᕙᒻᒪᑕ ᓄᓇᓕᖕᓂᒃ. ᐅᕙᒍᑦ 

ᑎᒃᑯᐊᖅᓯᖃᑦᑕᖏᖦᖢᑕ ᑖᒃᑯᓂᖓ. ᓲᖃᐃᒻᒪ ᑖᓐᓇ 

ᒪᓕᒐᖅ ᒪᓕᒃᖢᒍ ᐃᓕᓐᓂᐊᖅᑐᓕᕆᓂᕐᒥᒃ 

ᓂᕈᐊᖅᑕᐅᔪᓂᒃ ᑕᕝᕙ ᑲᑎᒪᔨᖃᖃᑦᑕᕐᒪᑕ. ᐊᒻᒪᓗ 

ᓇᓗᓇᓐᖏᑦᑐᖅ ᐃᒪᓐᓇ ᐃᓕᓐᓂᐊᖅᑐᓕᕆᓂᐅᑉ 

ᐃᓗᓪᓚᕆᐊᓂᒃ ᖃᓄᖅ ᐊᐅᓚᓲᖑᖕᒪᖔᑕ ᑖᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᐃᓕᓐᓂᐊᖅᑕᐅᒋᐊᖃᖅᐸᒃᑭᓪᓗᑎᒃ 

ᓂᕈᐊᖅᑕᐅᒑᖓᒥᒃ. ᑕᒪᔾᔭ ᑖᒃᑯᐊ  

ᑕᐃᒪᓐᓇᐃᖏᓐᓇᐸᖕᒪᑕ ᓇᓂᑐᐃᓐᓇᖅ.  

 

ᐊᒻᒪᓗ ᑕᐃᒪ ᐃᓄᒃᑎᑐᑦ ᑕᒪᒃᑯᐊ ᐅᖃᓕᒫᒐᒃᓴᐃᑦ 

ᐃᓕᓐᓂᐊᕐᕕᖕᒥ ᐊᑐᖅᑕᐅᖃᑦᑕᕐᓂᐊᖅᑐᐃᑦ ᑕᐃᒪ 

ᑕᐃᓐᓇ ᖃᓪᓗᓇᐅᔮᕐᔪᓚᐅᐱᓪᓚᒡᓗᒍ, Guided 

Reading. ᑕᐃᓐᓇ ᐅᖃᐅᓯᕆᓚᐅᐱᓪᓚᖅᑲᐅᔭᐃᑦ  

2002 

$1.06 ᒥᓕᐊᓐ ᑖᓐᓇ ᓄᑖᖅ ᑮᓇᐅᔭᖅ ᑕᕝᕙ 

ᑐᒃᓯᕋᖅᑕᕗᑦ ᑕᕝᕙᓂ 2015-2016-ᒧᑦ. ᑕᒪᒃᑯᓂᖓ 

ᐅᖃᓕᒫᒐᒃᓴᓂᒃ ᐃᓄᒃᑎᑑᖅᑐᓂᒃ 

ᓴᖅᑭᑎᑦᑎᒃᑲᓐᓂᕈᒪᓪᓗᑕ. 

 

ᐊᒻᒪ ᓲᖃᐃᒻᒪ ᑖᓐᓇ ᑖᒃᑯᐊᑐᐃᓐᓇᐅᔾᔮᖏᒻᒪᑕ. 

ᐊᒻᒪ ᖃᐅᔨᒪᓂᐊᕆᕗᒍᑦ ᑕᐃᒪ ᑖᑉᑯᐊ 

ᐅᖃᓕᒫᒐᒃᓴᐃᑦ ᐃᓄᒃᑎᑑᖅᑐᓄᑦ ᑕᐃᒃᑯᓂᖓ 

Guided Reading, Guided Writing. ᐃᑉᐸᒃᓴᖅ 

ᐅᓂᒃᑳᕋᓱᓚᐅᖅᑕᕋ ᑕᕝᕗᖓ 

ᒪᓕᒐᓕᐅᖅᑎᐅᖃᑎᑦᑎᓐᓄᑦ. ᑕᐃᑲᓂ ᑕᕝᕙ ᑖᒃᑯᐊ 

ᖃᓪᓗᓇᐅᔭᖅᑐᓂᒃ ᐃᓄᒃᑎᑑᓕᕐᓗᑎᒃ ᐃᒪᓐᓇ 

ᐋᖅᑭᒃᓯᒪᓂᐊᕐᒪᑕ. ᓄᓇᕗᑦᒥᐅᑕᓄᓪᓗ 

ᑐᕌᖓᑦᑎᐊᕐᓗᑎᒃ. Nunavut Relevant 

Resources. ᑕᒪᔾᔭᐅᑎᓪᓗᒍ ᐊᒻᒪ ᑖᒃᑯᓇᓂ 

ᐃᓕᓐᓂᐊᕐᕕᐅᑉ ᐃᓗᐊᓂ ᑕᐃᒪ 

ᖃᐅᔨᒪᔪᔅᓴᐅᒐᓗᐊᖅᑐᓯ ᐊᒥᓲᓂᖅᓴᐃᑦ 

ᐃᓕᓐᓂᐊᕐᕕᒻᒦᖃᑦᑕᕐᒪᑕ ᑖᓐᓇ 

ᐊᐅᓚᔮᖅᑑᓂᕋᖃᑦᑕᖅᑕᕗᑦ. ᑕᐃᒪ ᑖᒃᑯᓄᖓᑦᑕᐅᖅ 

ᑕᐃᒪ ᓲᕐᓗ ᐅᖃᓕᒫᕋᔅᓴᓂᒃ ᑐᕌᖓᔪᓂᒃ ᑕᐃᒪ 

ᐱᑎᑦᑎᓇᓱᒃᑲᑦᑕ ᑖᒃᑯᐊᖑᑎᓪᓗᒋᑦ. ᑕᒪᔾᔭ 

ᓄᖅᑲᔾᔮᖏᑦᑐᑦ ᓇᓗᓇᓐᖏᑦᑐᖅ ᐃᓄᒃᑎᑐᑦ 

ᓱᖃᐃᒻᒪ. 

 

ᒪᓕᒐᖅᐳᑦ ᒪᓕᒃᑎᐊᕆᐊᖃᕋᑦᑎᒍᑦ ᖃᓪᓗᓈᑎᑐᓪᓗ, 

ᐃᓄᒃᑎᑐᓪᓗ. Bilingual Education-ᖑᒻᒪᑦ. ᑖᓐᓇ 

ᐱᔾᔪᑎᒋᓪᓗᒍ ᖁᔭᓕᑦᑎᐊᖅᑕᕋᐃᓛᒃ ᑕᒪᓐᓇ 

ᓴᖅᑭᒃᑲᓐᓂᕋᕕᐅᒃ. ᑕᒪᓐᓇ 

ᐊᒃᓱᕉᑎᒋᑦᑎᐊᕐᓂᐊᖅᑕᕗᑦ ᓲᖃᐃᒻᒪ. 

ᓇᓗᓇᓐᖏᑦᑐᖅ ᓄᓇᕗᑖᓚᐅᖅᓯᒪᕗᒍᑦ ᑕᒪᓐᓇ 

ᐱᔾᔪᑎᒋᓪᓗᒍ ᐃᓄᒃᑎᑐᑦ ᐅᖃᐅᓯᖅ ᐃᓕᖅᑯᓯᕐᓗ 

ᓇᐅᒃᑯᓕᒫᖅ ᑕᑯᒃᓴᐅᑦᑎᐊᕆᐊᖃᕐᒪᑦ 

ᐃᓕᓐᓂᐊᕐᕕᑦᑎᓐᓂ ᐱᓗᐊᖅᖢᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓯᐊᓄᑦ 

ᐅᖃᖅᑎᑦᑎᓚᐅᓐᖏᓐᓂᖓᓂ 

ᐃᖅᑲᐃᑎᑦᑎᒋᐊᕈᒪᔪᖓ ᑲᑎᒪᔨᓕᒫᓂᑦ ᑖᒃᑯᐊ 

ᐊᒡᒍᖅᓯᒪᔪᓂᒃ ᐊᕕᑦᑐᖅᓯᒪᔪᓂᒃ ᕿᒥᕐᕈᐊᕋᑦᑎᒍᑦ 

2015-16 ᑮᓇᐅᔭᐃᑦ ᑖᒃᑯᐊ ᕿᒥᕐᕈᐊᕋᑦᑎᒍᑦ 

ᖃᓄᐃᓕᖓᓂᐊᕐᓂᖏᑦ. ᑖᒃᑯᐊ ᑕᒡᒐ 

ᑐᑭᓕᐊᑦᑎᐊᖅᓯᒪᔪᓂᒃ ᐊᐱᕆᖃᑦᑕᓂᐊᖅᑯᓯ. 

ᖁᔭᓐᓇᒦᒃ. ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. 

ᑕᕝᕙᓃᖅᑰᕋᑦᑕ ᖃᑉᓗᓈᑑᖓᔪᓂᒃ G-6. 

ᑕᕝᕙᓃᓐᓂᕈᑉᑕ ᑖᒃᑯᐊ ᓈᓴᐅᑎᖏᑦ ᑕᐅᑐᒃᖢᒋᑦ 

ᑐᒃᓯᕋᖅᓯᒪᔭᖅᓯ Corporate Services ᑖᑉᑯᓇᓂ 

ᑕᐅᑐᒃᖢᒋᑦ ᑮᓇᐅᔭᖏᑦ ᑕᐅᑐᒃᖢᒋᑦ 

ᐊᒡᓕᒋᐊᕐᔪᐊᕐᓂᐊᕐᒪᑕ $700,000 ᖑᓪᓗᐊᖅᑐᒥᒃ. 

ᓱᓇᒥᒃ ᐱᔾᔪᑎᖃᖅᖢᓂ ᑕᐃᒪ ᐊᒡᓕᒋᐊᕐᔪᐊᖅᓯᒪᕙ? 

ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᑭᐅᔪᓐᓇᑎᐊᖅᐸᖃ ᐊᒻᒪ 

ᐊᐱᖅᑯᑎᑦᑎᐊᕙᓪᓚᕆᐅᒻᒪᑦ, ᖁᔭᓐᓇᒦᒃ. ᓲᖃᐃᒻᒪ 

ᑐᑭᓯᐅᒪᑦᑎᐊᕐᓗᓂ ᐊᑲᐅᓂᖅᓴᓪᓚᕆᐅᒻᒪᑦ.  

 

ᐅᑯᐊᖑᓇᔭᖅᑐᑦ ᑕᕝᕙ ᑖᒃᑯᐊ $700,000 

ᐊᖏᓪᓕᒋᐊᕈᑎᐅᔪᖅ ᑕᕝᕙᓐᖓᑦ 2014-15-ᒥᒃ 

ᑖᒃᑯᓄᖓ ᑕᐃᒪᖓᑦ 2014-15-ᒥᓂᓛᒃ. 

ᐅᑯᐊᖑᓂᐊᖅᑐᑦ $694,000 ᑕᕝᕙᓂ 

ᐋᖅᑭᓯᒪᑎᓪᓗᒍ ᐅᑯᐊ ᐃᒪᓐᓇᐃᓕᖓᔪᑦ 

ᐊᕕᑦᑐᑦᑎᐊᕐᓗᒍ ᐅᓂᒃᑳᕈᓐᓇᖅᐸᕋ ᐃᓕᓐᓄᑦ 

ᒪᓕᒐᓕᐅᖅᑎᐅᖃᑏᒃ. $237,000 ᑖᓐᓇ 

ᑐᕌᖓᓗᐊᖅᑐᕐᓕ ᒪᑯᓄᖓ 

ᐅᖃᓕᒫᒐᓕᐅᖅᓯᒪᔭᑦᑎᓐᓄᑦ ᐅᖃᓕᒫᒐᕐᓄᑦ 

ᐊᒥᓱᒻᒪᕆᐅᒻᒪᑕ ᐊᒡᓛᑦ ᑕᑯᔭᖅᑐᖅᓯᒪᔭᕋ ᑖᓐᓇ 

ᓯᕐᓗᐊᖅ. 

 

>>ᐃᓪᓚᖅᑐᑦ 

 

ᐃᓐᓇ ᓯᕐᓗᐊᖑᓐᖏᑦᑑᒐᓗᐊᖅ ᑭᓯᐊᓂ 

ᓯᕐᓗᐊᖑᓂᕋᖅᐸᑦᑕᕗᑦ Warehouse. ᑕᐃᑲᓂ 

ᑕᒪᔾᔭ ᐊᑭᑐᔪᓪᓚᕆᐅᒻᒪᑦ $237,000 ᐊᒻᒪᓗ 

$117,000 ᑖᓐᓇ ᐊᐅᓚᔾᔪᑎᔅᓴᓄᑦ ᒪᑯᓄᖓ 

ᓄᑖᓄᑦ ᖃᕋᓴᐅᔭᓕᕆᓂᕐᒧᑦ ᑐᕌᖓᓗᐊᖅᑐᖅ. 

ᑕᒪᒃᑯᓄᖓ ᑭᓲᓂᕋᖅᑕᐅᕙᑦᑐᒻᒪᑯᐊ 

ᖃᕋᓴᐅᔭᓕᕆᓂᕐᒧᑦ Student Information 

System-ᒧᑦ ᐊᑐᕐᓂᐊᖅᑐᓄᑦ ᑖᓐᓇᐅᒃᖤᕐᒪᑦ. 

ᐊᒻᒪᓗ $126,000 ᑕᐃᒪ ᑖᓐᓇ ᓴᓇᔨᓄᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2003 

ᑐᕌᖓᓂᐊᖅᑐᖅ ᐊᑎᖃᕐᓂᐊᖅᑐᖅ Education 

Technology Coordinator ᐊᒻᒪᓗ $77,000 

ᑕᒪᒃᑯᓄᖓ ᐃᓕᓐᓂᐊᕈᑎᔅᓴᓄᑦ ᑕᕝᕙᓐᖓᑦ 

Pearson-ᑯᓐᓂ ᓄᑖᒥᒃ ᑕᐃᒪ ᑐᒃᓯᕋᖅᓯᒪᒐᑦᑕ 

ᑖᓐᓇ $77,000 ᑐᕐᓂᐊᖅᖢᓂ ᐊᒻᒪᓗ ᓲᖃᐃᒻᒪ 

ᑕᒪᒃᑯᐊ ᑮᓇᐅᔭᓕᐅᖅᑕᐅᔪᐃᓪᓗ 

ᐊᖏᓪᓕᕚᓪᓕᕈᑎᖏᓐᓂᒃ Salary & Benefit 

Costs ᑕᒪᒃᑯᐊᖑᒃᖤᕐᒪᑕ.  

 

ᐃᒻᒪᖃ ᑖᓐᓇ ᑖᒃᑯᐊ ᑕᕝᕙ ᓈᒻᒪᐸᓪᓗᑭᐊᖅ 

ᐅᕝᕙᓘᓐᓃᑦ ᐃᓚᒋᐊᒃᑲᓐᓂᐊᕐᔪᒍᓐᓇᕋᓗᐊᖅᑕᖓ 

ᑖᔅᓱᒪ ᑐᖏᓕᕐᒪ ᖃᓄᐃᔅᓴᖏᒃᑯᕕᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐄᓛᒃ, ᓈᒻᒪᑦᑐᖅ. ᒥᔅ 

ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍᖃᐃ ᑖᒃᑯᐊ 

ᑮᓇᐅᔭᐃᑦ ᐊᓯᖔᖏᓐᓃᑦᑐᑦ ᓲᕐᓗ $237,000 

ᑖᓐᓇ ᓯᕐᓗᐊᒨᕐᓂᕋᖅᑕᖓ ᕿᒥᕐᕈᐊᒐᓄᑦ 

ᑐᖅᑯᖅᑐᐃᕕᒃ ᓄᑖᖑᔪᖅ ᑮᓇᐅᔭᑦ ᑐᒃᓯᕌᕆᓯᒪᔭᕗᑦ 

ᐊᒥᒃᑯᓕᒫᖓ ᐊᓯᖔᖓᓂᒃ ᑕᕝᕙᓂ 

ᐃᓕᓐᓂᐊᖅᑐᓕᕆᔨᒃᑯᑦ ᐊᐅᓚᔾᔪᑎᖏᓐᓂ 

ᐱᓯᒪᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ. ᑕᐃᒪ ᑖᒃᑯᐊ ᐱᖁᑎᑦ 

ᑐᖅᑯᖅᓯᒪᒻᒪᑕ ᒫᓐᓇᐅᔪᖅ ᐅᐊᑦᑎᐊ ᐅᖃᓚᐅᕋᕕᑦ 

ᒥᓂᔅᑕᐅᔪᖅ, ᑐᖅᑯᖅᓯᒪᒻᒪᑕ ᒫᓐᓇᐅᔪᖅ 

ᓄᓇᕗᑦᓗᑦᑖᒧᑦ ᐃᓕᓐᓂᐊᕐᕕᓗᒃᑖᓄᑦ ᑕᒪᒃᑯᐊ 

ᑐᓂᐅᖅᑲᖅᑕᐅᒋᐊᕈᒫᖅᐸᑦ ᐃᓕᓐᓂᐊᕐᕕᓗᑦᑖᓄᑦ 

ᖁᑦᑎᓐᓂᖅᓴᓄᑦ ᐊᒻᒪᓗ ᒥᑭᓂᖅᓴᓄᑦ ᐊᒻᒪ 

ᖃᖓᒎᖅ ᐊᐅᓚᖅᑎᑦᑎᒐᐅᔪᒫᕐᒪᖔᑕ 

ᐃᓕᓐᓂᐊᕐᕕᐅᔪᓄᑦ? ᒪ`ᓇ ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᒥᐊᓇᖅ ᓇᓗᓕᖅᑎᖃᑦᑕᕈᒃᑯ ᑭᓇᑐᐃᓐᓇᖅ 

ᐊᑕᐅᓯᕐᒥᒃ ᐅᖃᐅᓯᖃᕋᓱᒃᑲᓗᐊᖅᑐᖓ ᐃᒃᓯᕙᐅᑖᖅ. 

ᑕᐃᒪ ᐄ, ᓄᓇᓕᓕᒫᓄᑦ ᑕᒪᒃᑯᐊ 

ᓇᔅᓯᐅᑎᔭᐅᓂᐊᖅᑐᑦ ᓄᓇᓕᓕᒫᓄᑦ 

ᐃᓕᓐᓂᐊᕐᕕᓕᒫᓄᑦ ᑖᒃᑯᐊ ᑐᕌᖓᔪᐃᑦ ᑕᐃᑲᓂ 

ᓯᕐᓗᐊᕐᒦᑦᑐᐃᑦ. ᐊᔾᔨᒌᓐᖐᑦᑐᒐᓇᐅᖕᒪᑕ ᐃᓚᖏᑦ 

ᐅᖃᓕᒫᒐᒃᓴᐃᑦ ᐃᓄᒃᑎᑑᖅᑐᑦ, ᖃᓪᓗᓈᑎᑑᖅᑐᑦ 

ᐃᓚᖏᑦ ᑕᒪᒃᑯᓄᖓ ᓄᑕᖅᑲᓄᑦ ᐃᒻᒪᖄ 

ᐊᒥᓲᓂᖅᓴᐃᑦ ᒪᑯᓄᖓ 

ᐃᓕᓐᓂᐊᕐᕕᖕᒦᖏᑦᑐᑯᓗᖕᓄᑦ ᓱᓕ ᑐᕌᖓᔪᐃᑦ 

Tell Me A Story ᑖᓐᓇ ᓱᕈᓯᓛᓄᑦ ᑐᕌᖓᔪᑦ.  

 

ᑕᐃᑲ ᐊᒥᓱᒻᒪᕆᐅᖕᒪᑕ ᓄᓇᓕᓕᒫᓄᑦ 

ᓇᒃᓯᐅᑎᔭᐅᓂᐊᖅᑐᐃᑦ. ᒪᑯᐊᓗ 

ᖃᕋᓴᐅᔭᓕᕆᓂᕐᒧᑦ ᑐᕌᖓᔪᐃᑦ, ᑕᒪᒃᑯᐊᓗ ᓄᑖᓪᓗ 

ᑕᐃᒪ ᓂᕆᐅᒻᒥᒐᑦᑕ ᓄᑖᓂᑦ ᓱᓕ ᐊᒥᓱᒻᒪᕆᓐᓂᒃ 

ᐃᓄᒃᑎᑑᖅᑐᓂᑦ ᐅᖃᓕᒫᒐᔅᓴᓂᒃ 

ᐃᓂᖃᑦᑎᐊᕆᐊᖃᖅᑐᑎᓪᓗ. ᐄ, ᑕᒃᑯᐊᑦᑕᐅᖅ 

ᓄᓇᓕᓕᒫᓄᑦ ᑐᕌᖓᓂᐊᖅᑐᑦ. ᑕᒪᕐᒥᓕᒫᖅ 

ᑕᐃᑲᓃᑦᑐᑦ ᓄᓇᕗᑦᓕᒫᒧᑦ ᑐᕌᖓᓂᐊᖅᑐᑦ. 

ᑕᑯᔭᖅᑐᖅᓯᒪᓚᐅᕋᒃᑯᐃᓛᒃ ᐅᖃᖃᐅᑎᓪᓗᖓ 

ᓂᕈᑐᑦᑎᐊᖅᑐᖅ ᐱᓱᕕᒃᓴᖃᑦᑎᐊᖏᑦᑐᕐᓘᓐᓃᑦ. 

ᑖᒃᑯᐊ ᑕᕝᕙ ᓄᓇᕗᑦᓕᒫᒧᑦ ᓇᒃᓯᐅᑎᔭᐅᓂᐊᖅᑐᑦ 

ᐃᓄᒃᑎᑑᖅᑐᐊᐲᓪᓗ ᐱᒃᑯᓇᑦᑎᐊᓚᐅᖅᑐᑦ ᑕᐃᑲᓂ 

ᑕᑯᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᓯᕗᒧᑦ 

ᐊᓪᓗᖅᑕ ᓯᕗᓪᓕᖅᐹᖑᒻᒪᑦ ᐃᓕᓐᓂᐊᕐᓂᖅ. ᑕᐃᒪ 

ᑖᒃᑯᐊ ᐱᖁᑏᑦ ᐃᓕᓐᓂᐊᕐᕕᓐᓄᐊᑐᔅᓴᐅᔪᑦ 

ᑐᖅᑰᒪᕐᒪᑕ ᒫᓐᓇᐅᔪᖅ ᓇᓗᓇᓐᖏᒻᒪᑦ, 

ᐊᐅᓚᖅᑎᑎᒐᐅᒻᒫᕐᓂᐊᖅᑐᑎᑦ ᐃᓕᓐᓂᐊᕐᕕᐅᔪᓄᑦ 

ᑕᒪᐃᓐᓄᑦ, ᑐᑭᓯᑦᑎᐊᕐᓂᕈᒪ ᒥᑭᓂᖅᓴᓄᑦ 

ᐃᓕᓐᓂᐊᕐᕕᓐᓄᑦ ᐊᒻᒪᓗ ᐊᖏᓂᖅᓴᓄᑦ 

ᐃᓕᓐᓂᐊᕐᕕᓐᓄᑦ ᑕᕝᕙᓂ ᐊᕐᕌᒍᔫᒥ. ᒪ`ᓇ, 

ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2004 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᑕᐃᒪ 43-

ᖑᖕᒪᑕ ᐃᓕᓐᓂᐊᕐᕕᒃᐳᑦ ᑕᒫᓂ ᓄᓇᕗᑦᒥ 

ᑲᑎᖦᖢᒋᑦ. ᑖᒃᑯᓄᖓᓕᒫᖅ ᑐᕌᖓᓂᐊᖅᑐᑦ. ᑖᒃᑯᐊ 

ᐅᖃᐅᓯᕆᓵᖅᑕᒃᑲ ᑕᕝᕙ 

ᓇᒃᓯᐅᑎᔭᐅᕙᓪᓕᐊᓂᐊᖅᑐᑦ ᑖᒃᑯᓄᖓ 43-ᖑᔪᓄᑦ 

ᐃᓕᓐᓂᐊᕐᕕᖕᓄᑦ. ᐊᒻᒪ ᓇᓗᓇᓐᖏᑦᑐᖅ ᑖᓐᓇ 

ᐃᓗᓕᖃᐃᓐᓇᖅᐸᖕᓂᐊᕐᒪᑦ ᓇᒃᓯᐅᑎᕙᓪᓕᐊᔭᕗᓪᓗ 

ᐊᒻᒪᓗ ᐃᓯᖅᐸᓪᓕᐊᔪᐃᑦ. ᑕᐃᒪᓐᖓᓕᒫᖅ ᓄᑖᓂᒃ 

ᐅᖃᓕᒫᒐᒃᓴᓂᑦ ᐅᕝᕙᓘᓐᓃᑦ ᖃᕋᓴᐅᔭᒃᓴᓂᒃ 

ᑎᑭᕝᕕᐅᖏᓐᓇᖅᐸᒃᑲᑦᑕ ᐊᒻᒪ ᓱᓕ ᓂᕆᐅᒃᖢᑕ 

ᑕᐃᒪ ᐊᒥᓱᒻᒪᕆᖕᓂᑦ ᓂᕆᐅᑲᑦᑕ ᓱᓕ. ᐃᓚᖏᑦ 

ᒪᑯᐊ ᐊᐅᓪᓚᖅᐸᓪᓕᐊᔪᓪᓗ ᓄᓇᓕᖕᓄᑦ ᐃᓚᖏᓪᓗ 

ᒪᑯᐊ ᑕᐃᑯᖓ ᐃᓯᖅᐸᓪᓕᐊᔪᓄᑦ 

ᐃᒪᓐᓇᐃᖏᓐᓇᕐᒪᑦ, ᓄᖅᑲᓚᐅᖅᓯᒪᓐᖏᑦᑐᖅ. ᑖᓐᓇ 

ᓯᕐᓗᐊᖑᓂᕋᖅᑕᕋ ᐊᑐᐃᓐᓇᖅᑐᖅ ᑕᐃᒪᓐᖓ ᑖᓐᓇ 

ᑖᒃᑯᐊ ᐅᖃᐅᓯᕆᖃᐅᔭᒃᑲ ᑖᒃᑯᐊᑐᐊᖑᖏᑦᑐᐃᑦ 

ᑕᐃᒪ ᓱᓕ ᓂᕆᐅᒋᔭᕗᑦ ᐊᒥᓱᐃᑦ ᑕᐃᑯᖓ 

ᓯᕐᓗᐊᖅ ᐃᓗᐊᓄᐊᕐᓂᐊᕐᒥᔪᑦ ᓇᓗᓇᓐᖏᑦᑐᖅ 

ᐊᐅᓪᓚᕐᕕᒃᓴᖏᑦ ᓈᒻᒪᒃᓯᒃᐸᑕ 

ᐊᐅᓪᓚᖃᑦᑕᕐᓂᐊᕆᓪᓗᑎᒃ 43-ᓄᑦ ᑖᒃᑯᓄᖓ 

ᐃᓕᓐᓂᐊᕐᕕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ̀ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᐃᒪ 

ᑮᓇᐅᔭᑦ ᐊᓪᓕᒋᐊᕐᓂᐊᕐᓂᖓᓂᑦ ᑭᐅᓚᐅᕋᕕᑦ 

ᐃᓚᖓ ᑖᓐᓇ ᐃᓚᐅᖃᑕᐅᒻᒪᑦ ᖃᓪᓗᓈᑎᑐᑦ 

Student Information System ᑕᕝᕙᓂ 

ᐊᓪᓕᒋᐊᕈᑕᐅᖃᑕᐅᒻᒪᑦ ᑮᓇᐅᔭᓂᑦ. 

ᐃᓕᓐᓂᐊᕐᕕᓕᒫᑦ ᓄᓇᕗᑦᒥ ᑖᔅᓱᒥᖓ 

ᖃᕆᑕᐅᔭᕐᒥᑦ ᓄᑖᕐᒥᒃ ᐋᖅᑭᒃᓯᓂᐊᖅᑎᓪᓗᓯ 

ᐃᓕᓐᓂᐊᕐᕕᓕᒫᑦ ᓄᓇᕗᑦᒥ ᐱᖃᑦᑐᐃᓐᓇᐅᕙᑦ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᐃᔾᔫᒥᒋᐊᓵᕐᓗᒍ, ᐄ, ᐃᓕᓐᓂᐊᕐᕕᓕᒫᑦ 

ᑕᐃᒪᓐᓇᐃᑦᑐᓖᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᓇᐃᓈᖅᖣᒍ ᑭᐅᑉᓗᓂ. ᓇᐃᓈᕐᓗᒍ 

ᐊᐱᕆᓂᐊᓕᖅᐳᖓ. ᑖᒃᑯᐊ ᒫᓐᓇ 

ᐊᑐᖅᑕᐅᓂᐊᕐᓕᖅᑐᑦ ᐃᓕᓐᓂᐊᕐᓚᐅᖅᑑᒐᓗᐊᓂᒃ 

ᐃᓕᓐᓂᐊᕐᕕᒻᒥ ᐊᓂᕼᐃᒪᔪᓂᒃ ᑕᐃᒃᑯᐊ ᐊᕼᐃᖏᑦ 

ᐊᑎᖏᑦ ᐊᑕᖃᑕᐅᓂᐊᖅᐸᑦ ᐃᓕᓐᓂᐊᕐᕕᒻᒧᑦ 

ᐅᑎᕈᐊᓐᓂᖅᐸᑕ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᑭᓯᒻᒪᕆᐊᓐᓄᖏᓐᓇᒪ ᒪᒥᐊᓇᖅ. ᐃᒻᒪᖄ 

ᐊᐱᖅᑯᑎᒋᒃᑲᓂᐊᕐᔪᒃᑯᓂᐅᒃ ᒪᒥᐊᓇᐅᒐᓗᐊᖅ 

ᒪᓕᒐᓕᐅᖅᑎᐅᖃᑎᒐ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐅᑲᐃᓐᓇᕐᓂᐊᕋᒪ ᖃᓪᓗᓇᐅᔭᖔᕐᓗᖓ. ᐅᑯᐊ 

ᓄᑖᑦ ᑐᓴᕈᑎᐅᖃᑦᑕᓂᐊᖅᑐᐃᑦ ᒪᑯᐊ ᒫᓐᓇ 

ᐅᓪᓗᒥᓯᐅᑎᐅᓂᐊᖅᑐᐃᓐ ᖃᕆᓴᐅᔭᓕᕆᓂᕐᒧᑦ. 

ᑖᒃᑯᐊ ᑎᑎᕋᖅᑕᐅᓯᒪᖃᑦᑕᓂᐊᖅᐹᑦ ᓱᓕ 

ᐃᓕᓐᓂᐊᕐᓚᐅᖅᓯᒪᓂᑰᒐᓗᐊᑦ ᐊᒻᒪ ᓄᖅᑲᑦᑐᕕᓃᑦ 

ᐊᒻᒪ ᐅᑎᒃᑲᓂᕐᓂᐊᖅᑐᐃᑦ. ᑖᒃᑯᐊ ᑕᐃᒪᓐᓇ 

ᐃᓗᓕᖅᓯᒪᓂᐊᖅᐹ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᓐᓇ ᑐᑭᓯᑦᑎᐊᕋᒃᑯ. ᐄ, 

ᐊᖏᕈᓐᓇᕆᕗᖓ ᑖᒃᓱᒨᓇ ᑕᒪᒃᑯᐊ Student 

Information System SIS-ᖑᓂᕋᖃᑦᑕᖅᑕᕗᑦ. ᐄ, 

ᑕᐃᒪᓐᓇᐃᑦᑐᓂᒃ ᑕᕝᕙ ᖃᐅᔨᓇᕈᑕᐅᖃᑦᑕᕐᒥᔪᐃᑦ. 

ᐊᐱᖅᑯᑎᕕᑦ ᒥᒃᓵᓄᑦ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᕆᔭᐅᔪᖅ ᒫᓐᓇ, 

ᒥᔅᑕ ᓲᔪᖅ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2005 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ 

ᑐᑭᓯᐸᓗᒃᑲᓗᐊᖅᑐᖓ ᐊᒻᒪᓗ ᐃᓚᖓᒍᑦ 

ᑐᑭᓯᑦᑎᐊᕐᓇᖓ. ᑕᐃᓐᓇ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᖅᑲᐅᔭᖓ ᑕᒪᓐᓇ ᐃᓕᓐᓂᐊᕐᓂᖅ 

ᐱᔾᔪᑎᒋᓪᓗᒍ.  
 

ᒥᓂᔅᑕ ᐊᐱᕆᔪᒪᔭᕋ ᓄᑕᕋᐃᑦ ᐊᒃᓱᕉᑎᒋᒐᑦᑎᒍᑦ 

ᐃᓄᒃᑐᑦ ᐅᖃᓪᓚᖃᑦᑕᖁᓪᓗᑎᒍᑦ. ᐊᒻᒪᓗ ᐅᓪᓗᒥᒧᑦ 

ᖃᓪᓗᓇᐅᔭᓕᖅᐸᓪᓕᐊᑐᐃᓐᓇᖅᖢᑎᒃ. ᒪᓐᓇᖃᐃ 

ᑕᒪᓐᓇ ᐃᒡᓗᑦᑎᓐᓂ ᑕᒪᒃᑯᐊ ᓄᑕᕋᖁᑎᕗᑦ 

ᖃᓪᓗᓇᐅᔭᕐᕕᐅᖃᑦᑕᕌᖓᒥᒃ ᐃᓄᒃᑐᑦ 

ᐅᖃᓪᓚᒡᕕᐅᖏᖦᖢᑎᒃ ᑕᒪᓐᓇᖃᐃ 

ᓱᒃᑲᐃᓪᓕᕚᓪᓕᕈᑕᐅᓯᒪᖏᒃᑲᓗᐊᖅᐳᖃᐃ 

ᑕᒪᒃᑯᓄᖓ ᓄᑕᕋᖁᑎᑦᑎᓐᓄᑦ ᐊᒻᒪᓗ ᐃᓄᒃᑐᑦ 

ᐅᖃᓪᓚᑦᑎᐊᖃᑦᑕᖁᓪᓗᑎᒍᑦ 

ᖃᓪᓗᓇᐅᔭᕐᕕᐅᖃᑦᑕᖅᖢᑎᒡᓗ ᑕᒪᓐᓇ 

ᑭᐅᔪᓐᓇᖅᐱᐅᒃ ᑕᒪᓐᓇ ᓱᒃᑲᐃᔾᔪᑕᐅᕚᓪᓕᕐᒪᖔᑦ 

ᐅᕝᕙᓘᓐᓃᑦ ᖃᓄᐃᓐᖏᓚᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ 

ᓇᓗᓇᐃᔭᐃᑦᑎᐊᕐᒥᒐᕕᐅᒃᑕᐅᖅ. ᐄ, ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑕᐃᒪᓐᖓᑦ 

ᐊᔭᐅᑦᑐᐃᓐᓇᕆᕗᒍᑦ ᐃᒪᓐᓇᐃᓕᖓᔪᒥᒃ. ᐄ, 

ᐊᖏᕐᕋᓯᓐᓂ ᑕᒪᓐᓇ ᐱᒋᐊᕆᐊᖃᕐᒪᑦ. 

ᑕᐃᒪᓐᓇᑦᑎᐊᖅ ᑕᐃᓐᓇ, ᑕᐃᒪᓐᓇᔅᓴᐃᓐᓇᖅ 

ᐃᓄᒃᑎᑐᑦ ᐅᖃᓪᓚᒍᓐᓇᑦᑎᐊᕐᓂᐊᖅᐸᑕ 

ᐊᖏᔪᖅᑳᖑᔪᑦ ᑖᒃᑯᐊ ᐊᖏᕐᕋᒥᓂᒃ ᐃᓄᒃᑎᑐᑦ 

ᐅᖃᓪᓚᖃᑦᑕᕈᑎᒃ ᑕᒪᔾᔭ ᐊᔭᐅᖅᑐᑦᑎᐊᕋᓱᒃᑕᕗᑦ. 

ᐊᔭᐅᖅᑐᑦᑎᐊᕆᓪᓗᑎᒍᑦ ᑕᒪᓐᓇ 

ᐅᒃᐱᕆᑦᑎᐊᕐᒥᒐᑦᑎᒍᑦ ᐊᖏᕐᕋᑦᑎᓐᓂ ᓱᓇᓕᒫᑦ 

ᐱᒋᐊᓲᖑᖕᒪᑕ. ᑖᓐᓇ ᑕᕝᕙ ᑕᐃᒪᓐᓇ 

ᐊᖏᖃᑎᒋᑦᑎᐊᖅᐸᒋᑦ. ᓲᖃᐃᒻᒪ 

ᐃᓕᓐᓂᐊᕐᕕᑦᑎᓐᓂ ᑕᐃᑲᓐᖓᑦ Kindergarten-ᒥ 

ᐱᒋᐊᖅᖢᒍ ᐃᓄᒃᑎᑐᑦ ᑕᒪᓐᓇ ᐅᖃᐅᓯᖅ 

ᐱᒋᐊᓲᖑᖕᒪᑦ ᐊᔪᓐᖏᑎᐊᕐᔫᒥᖃᑦᑕᕐᓂᖅᓴᐅᖕᒥᔪᐃᑦ 

ᐅᔾᔨᕐᓇᖃᑦᑕᖅᑐᐃᑦ ᐊᖏᕐᕋᒥᓂᒃ ᐃᓄᒃᑎᑐᑦ 

ᐅᖃᓪᓚᒃᑐᓂᒃ. ᑖᓐᓇ 

ᐊᔭᐅᖅᑐᐃᓐᓇᑦᑎᐊᓪᓚᕆᒃᑕᕗᑦ 

ᒪᓕᒐᓕᐅᖅᑎᐅᖃᑎᒐ ᑖᔅᓱᒥᖓ 

ᐊᖏᖃᑎᒋᔾᔪᑎᒋᓗᒍ. 
 

ᐅᖃᕈᒪᕙᕋ ᐊᒻᒪ ᑕᐃᒃᑯᐊ ᐅᖃᓕᒫᒐᑯᓗᐃᑦ ᑕᐃᒪ 

ᐃᑲᔪᓪᓚᕆᖕᓂᐊᖅᑐᐃᑦ ᓇᓗᓇᓐᖏᑦᑐᖅ 

ᓴᓇᓕᕐᒥᔭᕗᑦ ᐅᓂᒃᑳᕐᕕᒋᓚᐅᓐᖓ ᓲᕐᓗ 

ᑕᐃᔭᐅᓐᖑᐊᖅᖢᑎᑦ ᐅᓂᒃᑳᕐᕕᒋᓚᐅᓐᖓ ᓲᕐᓗ  

ᐊᔭᐅᖅᑐᐃᓇᓱᒃᑐᖅ ᐊᖓᔪᖅᑳᒥᓂᒃ 

ᐅᓂᒃᑳᕐᕕᒋᓚᐅᓐᖓ ᐃᓄᒃᑎᑐᑦ ᐅᕝᕙᓘᓐᓃᑦ 

ᖃᓄᑐᐃᓐᓇᖅ. ᑖᓐᓇ ᑕᕝᕙ ᑭᐅᔪᓐᓇᑕᖅᐸᕋ 

ᐊᖏᖃᑎᒋᑦᑎᐊᖅᑕᕋ ᐊᖏᕐᕋᖏᓐᓂ ᓱᓇᓕᒫᑦ 

ᐱᒋᐊᕆᐊᖃᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᓲᔪᖅ.  

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᒃᑲᓂᐊᕐᔪᒡᓗᖓ ᖃᐅᔨᓯᒪᔭᓐᓂᒃ. ᐅᕙᖓ 

ᐃᓄᓪᓚᕆᐅᒐᒪᐃᑦ ᖃᓪᓗᓈᑎᑐᑦ 

ᑐᑭᓯᐊᐸᓛᒃᑐᕈᓘᒐᓗᐊᖅᑐᖓ ᑕᒪᐃᓐᓂᒃ 

ᑐᑭᓯᐊᓐᖏᓐᓇᒪ ᐊᒻᒪ ᑎᑎᕋᖏᓐᓂᒃ 

ᐅᖃᓕᒫᐱᓛᒍᓐᓇᕈᓗᒃᖢᖓ. ᑭᓯᐊᓂ ᓄᓕᐊᕋᓗ 

ᐃᓄᓪᓚᑦᑖᖑᒐᓐᓄᒃ ᕿᑐᕐᖓᕗᓪᓗ ᐅᕙᑦᑎᓐᓂ 

ᐱᕈᕐᓂᑰᓪᓗᑎᑦ.  

 

ᑕᐃᒃᑯᐊ ᕿᑐᕐᖓᖃᐅᓕᖅᑐᖅ ᒥᑭᑦᑑᑎᑯᓗᐃᑦ 

ᐅᐱᓐᓇᖃᑦᑕᕐᒪᑕ ᐃᒪᓐᓇ 

ᐅᖃᓪᓚᓪᓗᐊᖏᑦᑐᑯᓘᓪᓗᑎᑦ ᐅᕙᑦᑎᓐᓂ 

ᐊᖏᔪᖅᑳᒥᓂᒡᓗ ᖃᓪᓗᓇᐅᔭᖅᑐᓂᒃ ᑐᓵᓐᖏᓐᓇᒥᒃ 

ᐃᓄᒃᑐᓚᑦᑖᖅ ᐅᖃᕈᓐᓇᕐᒪᑕ ᐊᒻᒪ 

ᔭᒐᐃᓯᒪᔾᔪᑎᖃᕆᕗᒍᑦᑕᐅᖅ ᐅᕙᖓ ᐃᓗᓐᓂᒃ 

ᒪᐅᖓ ᓄᒃᑎᕐᓂᑰᖕᒪᑕ. ᐃᓄᒃᑐᐃᓐᓇᖅ 

ᐅᖃᐅᓯᖃᖃᑦᑕᓚᐅᖅᑐᖅ ᑕᐃᓐᓇ 

ᑐᑭᓯᐊᑦᑎᐊᖅᖢᓂᓗ. 

 

ᒪᐅᓐᖓᕋᒪ ᐊᓈᓇᖓᑕ ᐊᓈᓇᒥᓄᑦ ᐅᖃᓪᓚᓲᖅ 

ᑐᑭᓯᐊᓐᖏᑎᐊᒻᒪᕆᒃᖢᓂ ᑖᓐᓇ 

ᑐᑭᓯᐊᖃᑦᑕᓚᐅᖅᑕᕋ ᖃᓄᖅ ᐅᖃᓪᓚᒃᑲᓗᐊᕐᒪᖔᑦ.  

 

ᑕᒪᔾᔭ ᐊᐅᓚᑦᑎᔪᓐᓇᖏᒃᑲᓗᐊᖅᐳᑎᑦ 

ᐃᓅᖃᑎᑦᑎᓐᓂᒃ ᑭᓯᐊᓂ ᑕᒪᓐᓇ 

ᐊᖏᔪᖅᑳᖑᔪᑎᒍᑦ ᖃᐅᔨᒃᑲᓐᓂᕆᐊᖃᖅᐸᕗᑦ 

ᐃᓄᒃᑐᑦ ᐅᖃᐅᓯᕗᑦ ᔭᒐᖁᓂᐊᓐᖏᑯᑦᑎᒍᑦ ᐅᕙᒍᑦ 

ᓵᑕᒃᓴᐅᒐᑦᑕ. ᖃᓄᖅᑐᕐᒪᓐᓇ ᐃᓄᒃᑑᖃᑦᑕᕐᓂᖅ 

ᐃᒡᓘᑉ ᐃᓗᐊᓂ ᐋᖅᑭᒋᐊᒃᑲᓐᓂᓚᐅᕐᓕ? ᑕᒪᓐᓇ 

ᑕᑯᔪᒪᕙᕋᓕ ᓯᕗᓂᒃᓴᑎᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᓪᓕᐅᑎᑐᐃᓐᓇᐅᖕᒪᑦ 

ᐊᐱᖅᑯᑕᐅᓐᖏᖦᖢᓂ. ᒥᓂᔅᑕ ᑭᐅᔪᒪᒍᓂ 

ᑭᐅᔪᓐᓇᖅᑎᓐᓂᐊᖅᐸᕋ, ᒥᔅᑕ ᖁᐊᓴ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2006 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑕᒪᓐᓇ ᐅᖃᐅᓯᕆᔭᐃᑦ 

ᐅᑉᐱᕆᑦᑎᐊᕐᒥᕙᕋ ᓲᖃᐃᒻᒪ ᐃᓛᒃ ᐊᖏᕐᕋᑎᓐᓂᒃ 

ᐱᒋᐊᖄᕆᐊᖃᓲᖑᒻᒪᑦ ᑕᒪᓐᓇ ᐊᒻᒪ 

ᐅᖃᐃᓐᓇᑎᓪᓗᑕ ᑕᐃᒪᓐᓇᑦᑕᐅᖅ 

ᐅᑉᐱᕆᑦᑎᐊᕐᒥᒐᑦᑎᒍᑦ ᐃᓅᓕᓵᖅᑐᑯᓗᐃᑦ 

ᑕᐃᑲᓐᖓᑦ ᐱᒋᐊᖅᖢᒍ ᐃᓕᓐᓂᐊᓕᓲᖑᖕᒪᑕ 

ᐃᓅᓕᓵᖅᑎᓪᓗᒋᑦ ᑕᐃᑲᖓᑦ ᐱᒋᐊᓪᓚᕆᒃᖢᑎᑦ. 

ᑕᒪᓐᓇ ᐅᒃᐱᕆᑦᑎᐊᕐᒥᒐᑦᑎᒍᑦ. 
 

ᑕᐃᒪ ᑕᒪᒃᑯᐊ ᖃᓄᖅ ᐅᖃᐅᓯᕆᓚᐅᐱᓪᓚᖅᑲᐅᔭᕋ 

ᐅᓂᒃᑳᕐᕕᒋᓐᖓ ᑕᒪᒃᑯᐊ ᐃᓅᓕᓵᖅᑐᑯᓗᓐᓄᑦ 

ᑕᒪᔾᔭ ᐊᖓᔪᖅᑳᖏᓐᓄᑦ ᐅᖃᓕᒫᒐᒃᓴᓂᒃ 

ᐅᖃᕆᐅᖅᓴᓂᕐᒧᑦ ᑎᑭᓪᓗᒍ ᑖᒃᑯᐊ 

ᓇᒃᓯᐅᑎᖃᑦᑕᕐᓂᐊᕋᑦᑎᒍᑦ ᐊᒻᒪᓗ ᑕᐃᒪ ᒪᑯᓇᓂ 

ᐸᐃᕆᕕᓐᓂᒃ ᐊᒻᒪ ᑕᒪᓐᓇᑦᑕᐅᖅ ᐃᓄᑦᑎᑐᑦ 

ᐅᖃᐅᓯᖅ ᐊᒻᒪ ᐊᑐᖅᑕᐅᔭᕆᐊᖃᕐᓂᖓᓂ ᐊᒻᒪ 

ᑕᒪᓐᓇ ᓴᖅᑭᓯᒪᒻᒥᔭᕗᑦ ᒪᑯᓄᖓ ᐸᐃᕆᕝᕕᐅᔪᓂᒃ. 

ᑕᒪᒃᑯᐊ ᑕᕝᕙ ᐊᒃᓱᕉᑎᒋᔭᕗᑦ ᐊᔭᐅᕈᑎᒋᔭᕗᑦ 

ᐃᓄᑦᑎᑐᑦ ᑕᒪᓐᓇ ᐅᖃᐅᓯᖅ ᓴᓐᖏᑦᑎᐊᖁᓪᓗᒍ. 
 

ᐊᒻᒪᓗ ᑕᐃᒪ ᒫᓂ ᐊᔾᔨᒌᓐᖏᑦᑐᓂᒃ 

ᖃᐅᔨᓴᖃᑦᑕᖅᓯᒪᒻᒥᒐᑦᑕ ᐃᓕᓐᓂᐊᖅᑐᓕᕆᔨᐅᓪᓗᑕ 

ᑕᒪᓐᓇ ᐃᓕᓐᓂᐊᕐᕕᓐᓂ ᐃᓯᓚᐅᖅᑳᑎᓐᓇᒋᓪᓘᓐᓃᑦ 

ᐃᓄᑦᑎᑐᑦ ᐅᖃᕈᓐᓇᑎᐊᖅᐸᑕ ᐅᕝᕙᓘᓐᓃᑦ 

ᖃᓪᓗᓈᑎᑐᑦ ᐅᖃᕈᓐᓇᑎᐊᖅᐸᑕ 

ᓇᓕᐊᓐᓄᑐᐃᓐᓇᖅ ᑕᒪᔾᔭ ᓲᕐᓗ ᑕᐃᑲᓂ 

ᐃᓕᓐᓂᐊᕐᕕᒻᒧᑦ ᐃᓯᓚᐅᖅᑳᑎᓐᓇᒋᑦ ᓇᓕᐊᓐᓂ 

ᐅᖃᐅᓯᖃᓪᓚᕆᓐᓂᐊᕐᒪᖔᑦ ᐃᓄᒃᑎᑐᑦ 

ᖃᓪᓗᓈᑎᑐᑦ. ᑕᒪᔾᔭ ᑕᐃᑲᓐᖓᑦ 

ᖃᐅᔨᓇᑲᐅᑎᒋᖃᑦᑕᕐᒪᑦ. ᑭᓯᐊᓂ ᑕᒫᓂ 

ᓄᓇᕗᒻᒦᑎᓪᓗᑕ ᑖᓐᓇ ᐃᓄᒃᑎᑐᑦ ᐅᖃᐅᓯᖅ ᑖᓐᓇ 

ᑕᒡᕙ ᑐᕌᒐᕆᓪᓚᕆᒃᑕᕗᑦ, ᑭᓯᐊᓂ 

ᐃᓕᓐᓂᐊᖅᑐᓕᕆᓂᐅᑉ ᒪᓕᒐᖓᑦ ᒪᓕᒃᖢᒍ 

bilingual education-ᖑᒻᒪ ᒪᕐᕉᖕᓂᒃ 

ᐅᖃᐅᓯᖃᕈᓐᓇᕐᓂᖅ. ᑖᒃᑯᐊ ᑕᒡᕙ ᐊᒃᓱᕉᑎᒋᔭᕗᑦ 

ᑕᒪᕐᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. 

ᐊᐱᖅᑯᓯᒃᓴᖅᑲᒃᑲᓂᖅᐱᑦ? ᓈᖕᒪᒃᓯᔪᖅ. 

ᒪ’ᓇᓪᓗᐊᕕᒃ. (ᑐᓵᔨᑎᒍᑦ) ᐃᓕᓐᓂᐊᕐᓂᓕᕆᔨᒃᑯᑦ 

ᐱᓕᕆᕕᖓᑦ ᓇᐃᓈᖅᓯᒪᔪᖅ, ᑮᓇᐅᔭᓕᕆᔨᖏᑦ G-

6-ᒥ. ᑲᑎᓐᖓᓪᓗᒋᑦ ᓂᕈᐊᕈᑕᐅᓂᐊᖅᑐᑦ 

ᐊᐅᓚᔾᔪᑎᒃᓴᐃᑦ $4,000,014. ᐊᖏᖅᐱᓯᐅᒃ?  
 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪ’ᓇᓪᓗᐊᕕᒃ. ᑕᒡᕗᖓ 

ᒪᒃᐱᐊᓄᐊᖅᐳᒍᑦ, (ᑐᓵᔨᑎᒍᑦ) ᓇᐃᓈᖅᓯᒪᔪᖅ 

ᐃᓕᓐᓂᐊᕐᓂᓕᔨᒃᑯᑦ ᐱᓕᕆᕝᕕᖓ  

ᐃᓕᓐᓂᐊᓕᓵᖅᑐᓄᑦ ᖁᕝᕙᓯᓐᓂᓕᓐᓄᑦ 12-ᒧᑦ 

ᑎᑭᖦᖢᒋᑦ ᐃᓕᓐᓂᐊᕐᕕᒧᑦ ᐊᐅᓚᑕᐅᔪᑦ. ᒥᔅᑕ 

ᐃᓄᒃ. 

 

ᐃᓄᒃ: ᐅᔾᔨᕈᓱᒃᑲᓗᐊᖅᑐᖓ ᐊᒻᒪᓗ 

ᐃᖅᑲᐅᒪᑦᑎᐊᖅᖢᖓ ᐃᒃᓯᕙᐅᑕᖅ ᐅᖃᖅᑲᐅᔪᖅ, 

ᑮᓇᐅᔭᓕᕆᓇᓱᒡᔫᒥᓚᐅᖅᑕᒎᖅ 

ᑮᓇᐅᔭᓕᕆᓇᓱᒃᑲᓗᐊᕋᑦᑕ. ᐱᕕᖃᖅᑎᒃᑯᕕᓐᖓ 

ᑕᕝᕙᓂ ᐊᐱᕆᓚᐅᑲᒍᒪᓕᕋᓗᐊᕐᒥᒐᒪ 

ᑮᓇᐅᔭᓕᕆᐊᓗᖕᓂᐊᑐᐃᓐᓇᖅᐳᖓ ᐅᐊᑦᑎᐊᕈ. 

ᐃᓕᓐᓂᐊᕐᕕᐅᒃ ᐃᓗᐊᓂ ᐊᐅᓚᓂᐅᔪᒥᒃ 

ᐊᐱᖅᑯᑎᖃᕈᒪᓕᕐᒥᔪᖓᓚᐅᑲᒃ. 

 

ᐃᓕᓐᓂᐊᕐᕕᖕᓄᑦ ᖃᐃᖁᔭᐅᓇᓲᖑᖕᒪᑦ 

ᒪᓕᒐᓕᐅᖅᑎᐅᓪᓗᓂᓗ ᐱᓗᐊᖅᖢᓂ 

ᐊᓕᐊᓇᖅᖢᓂᓗ, ᐃᓕᓐᓂᐊᖅᑎᑯᓗᐃᑦ 

ᑐᓴᕈᒪᖃᑦᑕᕐᒪᑕ ᐱᓕᕆᐊᑦᑎᓐᓂᒡᓗ 

ᐅᓂᒃᑳᕐᕕᐅᔪᒪᖃᑦᑕᕐᒪᑕ ᐊᐱᖅᓱᓲᖑᓪᓗᑎᒡᓗ. 

ᐊᒻᒪᓗ ᐃᓕᓐᓂᐊᕐᕕᖕᓄᐊᕌᖓᑦᑕ 

ᑎᓕᐅᕆᕚᓪᓕᕋᓱᓲᖑᒐᑦᑕ, ᐊᑏ 

ᐃᓕᓐᓂᐊᑦᑎᐊᕆᑦᑎ ᑲᔪᓯᒋᑦᑎ ᐅᕙᑦᑎᓂᒃ 

ᐊᔪᓐᖏᓐᓂᖅᓴᐅᓛᕋᔅᓯ ᐃᒪᓐᓇ. ᑭᓯᐊᓂ 

ᐅᔾᔨᕆᖃᑦᑕᕆᕕᓯᐅᒃ ᐅᕙᖓᓗᑭᐊ 

ᐅᔾᔨᕆᖃᑦᑕᖅᑕᑐᐊᕆᕙᕋ ᐃᓕᓐᓂᐊᕐᕕᐅᒃ ᐃᓗᐊᓂ 

ᐃᓕᓐᓂᐊᖅᑎᖁᑎᕗᑦ ᐃᓱᒪᖅᓱᓗᐊᖅᑰᔨᓪᓚᕆᒃᑐᑦ. 

ᐅᕝᕙᓗᑭᐊᖅ ᓄᑕᐅᖏᑦᑐᒃᓴᔭᐅᓗᐊᕐᓂᑯᒨᓕᕋ 

ᑕᐃᒪᐃᓐᓇᓱᒋᔭᒃᑲ. ᐃᒪᓐᓇ ᑕᑯᖃᑦᑕᖅᓯᒪᔪᖓ 

ᐃᓕᓐᓂᐊᕐᕕᖕᓂᑦ ᐅᓂᒃᑳᕆᐊᑦᑐᖅᓯᒪᓪᓗᖓ 

ᐅᖃᓪᓚᒡᕕᒋᔭᒃᑲᓗ ᓂᕆᔪᓪᓗ, ᐃᒥᒐᖅᑐᓪᓗ, 

ᖃᓄᐃᓕᐅᖅᑐᑦ ᐅᕝᕙ ᐱᓪᓚᒃᑖᕋᓱᒃᑐᐊᓘᓪᓗᖓ 

ᐅᖃᓪᓚᒃᑲᓗᐊᖅᐳᖓ.  

 

ᑭᐅᔭᒃᓴᐅᖏᑦᑐᒥᒃ ᐊᐱᕆᓂᐊᖅᑰᖅᑐᖓ ᐊᒻᒪᓗ 

ᖃᐅᔨᒪᔪᖓ ᑭᐅᔭᒃᓴᐅᖏᑐᐃᓐᓇᕆᐊᓕᒃ. ᑕᒪᓐᓇ 

ᑕᐃᒪᐃᓐᓇ ᐃᓕᖅᑯᓯᖃᕐᓂᖅ ᐃᓕᓐᓂᐊᑦᑎᐊᓂᕐᒥᒃ 

ᐃᓕᓐᓂᐊᑦᑎᐊᕐᓂᐅᓇᓱᒋᓐᖏᓇᒃᑯᑦ, ᐅᖃᖅᑲᐅᕗᖓ 

ᑕᐃᒪ ᓄᑕᐅᖏᑦᑐᒃᓴᔮᓘᒐᒪᖃᐃ. ᖃᓄᐃᒻᒪᒃᑭᐊᖅ 

ᒪᓐᓇ ᑕᐃᒪᐃᓕᖅᐸ ᐊᒻᒪᓗ ᖃᓄᐃᒻᒪᑦ 

ᓱᕋᒐᒃᓴᐅᓐᖏᓚᖅ, ᐃᓕᓴᐃᔩᑦ 

ᐱᔪᓐᓇᕐᓂᖃᓐᖏᓗᐊᓕᕐᓂᑯᖏᓐᓄᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑏᑦ ᐱᔪᓐᓇᕐᓂᖃᓗᐊᓕᕐᓂᑯᖏᓐᓄᑦ 

ᖃᓄᐃᓕᔭᐅᔭᕆᐊᖃᖏᑦᑐᖅ 

ᐅᖃᐅᔾᔭᐅᔭᕆᐊᖃᓐᖏᑐᑦ. 

ᐅᓂᒃᑲᐅᑎᔭᐅᔪᓐᓇᑳᓪᓚᒃᑯᒪ ᑖᔅᓱᒧᖓ 

ᑐᑭᓯᑎᓚᐅᓐᖓ ᒥᓂᔅᑕ. ᖁᔭᓐᓇᒦᒃ. ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᖁᐊᓴ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2007 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒐ 

ᐃᓚᐅᑦᑎᐊᖃᑦᑕᕐᓃᑦ ᐃᓕᓐᓂᐊᕕᒃᑎᓐᓂ, ᑕᒪᓐᓇ 

ᐊᑑᑎᖃᓪᓚᕆᖕᒪᑦ ᑕᐅᑐᒃᑎᓪᓗᒋᑦ ᑕᒪᒃᑯᓂᖓ 

ᒪᓕᒐᓕᐅᖅᑎᐅᔪᓂᒃ, ᓲᕐᓗ ᐃᑲᔫᑎᖃᓪᓚᕆᖃᑦᑕᕐᒪᑦ 

ᑲᔪᓯᑦᑎᐊᒃᑲᓐᓂᖁᓪᓗᒋᑦ. 
 

ᑕᐃᒪ ᓲᖃᐃᒻᒪ ᑕᒡᕙᓃᓛᒃ ᓇᓂᑐᐃᓐᓇ ᐃᓛᒃ, 

ᓄᓇᕗᒻᒥ ᐃᓕᓐᓂᐊᕕᖕᒥ ᓲᖃᐃᒻᒪ ᒪᓕᒐᑦᑎᓐᓂᒃ 

ᖃᓄᖅ ᑐᕌᒐᕆᓐᖑᐊᖅᑕᕗᑦ ᐅᖃᖅᐸᒃᑲᑦᑎᒍ ᐅᓇ 

ᐆᒧᖓ ᐊᒃᑑᑎᖃᓗᐊᖅᑐᖃᐃ ᐃᓅᖃᑎᒌᑦᓯᐊᕐᓂᖅ, 

ᖃᓄᖅ ᑕᒪᒃᑯᐊ ᐃᑲᔪᖃᑎᒌᒍᓐᓇᕐᒪᖔᑕ. ᓲᕐᓗ 

ᑐᓐᖓᓇᑦᓯᐊᕆᐊᖃᕐᒪᑦ ᐃᓕᓐᓂᐊᕐᕕᒃ, ᒪᑯᓄᖓᓗ 

ᓄᑕᖅᑲᓄᑦ ᑐᓐᖓᓇᑦᑎᐊᕐᓗᓂ. 
 

ᒪᑯᐊᓗ ᐊᔭᐅᖅᑕᐅᓇᓱᐊᖅᑲᑦᑕᕆᐊᖃᕐᒪᑕ 

ᐊᔭᐅᖅᑕᐅᓇᓱᐊᖃᑦᑕᕐᒥᔪᑦ ᖃᓄᖅ ᐃᓕᓐᓂᐊᖃᑎᒌᑦ 

ᓴᓇᖃᑎᒌᑦᑎᐊᕈᓐᓇᖅᐸᑦ. ᐃᖕᒥᓂᒡᓗ 

ᐅᔾᔨᖅᓱᖅᑎᐊᕋᓱᒡᓗᑎᒃ, ᓂᕿᑦᑎᐊᕙᓐᓂᒡᓗ 

ᓂᕆᓇᓱᖃᑦᑕᕐᓂᖅ ᑕᒪᔾᔭᒐᓚᐅᒐᓗᐊᕐᒪᑕ 

ᐃᓕᓐᓂᐊᕐᕕᑦᑎᓐᓂ ᖃᐅᔨᒪᓂᐊᖅᐸᕗᑦ. ᐊᒻᒪᓗ 

ᑕᒪᒃᑯᐊ ᐊᔭᐅᖅᑕᐅᑎᐊᖅᐸᒃᖢᑎᒃ 

ᐃᓕᓐᓂᐊᖅᑐᖁᑎᕗᑦ. ᐃᒪᓐᓇ ᐅᐱᒍᓱᑦᑎᐊᐸᓪᓗᑎᒃ 

ᐃᓅᖃᑎᒥᓂᒃ ᐃᓕᓐᓂᐊᖃᑎᒥᓂᒃ, respect, 

ᑕᒪᔾᔭᒐᓇᐅᒻᒪᑕ. ᐱᖁᑏᓪᓗ ᑕᒪᒃᑯᐊ ᐃᒪᓐᓇ 

ᐅᔾᔨᓱᖅᑕᐅᑦᑎᐊᖅᐸᓪᓗᑎᒃ.  
 

ᑕᐃᒪ ᖃᐅᔨᒪᒐᑦᑕᐃᓛᒃ ᓇᓂᑐᐃᓐᓇᖅ ᑲᓇᑕᒥ 

ᐃᓕᓐᓂᐊᕐᕖᑦ ᓲᕐᓗ ᑕᐃᒃᓱᒪᓂ 

ᐃᓕᓐᓂᐊᕐᕆᐊᖅᐸᓚᐅᕋᓐᓄᒃ ᒫᓐᓇᒧᑦ ᑎᑭᒃᖣᒍ 

ᐊᔾᔨᒋᖏᓪᓚᕆᓕᕐᒪᑕ ᐃᓕᓐᓂᐊᕐᕕᐅᑉ ᐃᓗᐊᓃᑦᑐᑦ. 

ᒫᓂ ᓄᓇᕗᑐᐃᓐᓇᐃᖏᑦᑐᒥ ᑲᓇᑕᐅᑉ ᐃᓗᐊᓂ. 

ᒪᑯᐊᓗ ᖃᕆᓴᐅᔭᓕᕆᔪᐃᑦ ᓄᑖᑦ. ᐊᒻᒪ ᑕᒪᔾᔭᐅᒻᒪᑕ 

ᓄᑖᑦ ᓱᓇᑐᐃᓐᓇᑦᑎᐊᑦ ᐃᓕᓐᓂᐊᕐᕕᑦᑎᓐᓂ 

ᓴᖅᑭᔮᖅᐸᓕᕐᒪᑖ. ᐊᒻᒪ ᑕᐃᒪᓐᓇᑎᐊᖅᑕᐅᖅ 

ᐅᖃᕈᓐᓇᕆᕗᖓ ᐅᖃᐅᓯᕆᖅᑲᐅᔭᕋ ᐃᓄᒃᑎᑐᑦ 

ᐅᖃᐅᓯᖅ ᖃᓄᖅ ᓴᓐᖏᑦᑎᐊᕈᓐᓇᖅᐸ 

ᐃᓕᓐᓂᐊᕐᕕᑦᑎᓐᓂ. ᐊᖏᕐᕋᑎᓐᓂ ᑭᓯᐊᓂ 

ᐱᒋᐊᕐᒥᓗᓂ. ᑕᒪᔾᔭᑦᑕᐅᖅ ᐃᒥᒐᖃᑦᑕᕐᓂᖅ ᒪᑐᓂᖓ 

ᓱᓇᓂᒃ ᑎᒥᒧᑦ ᐱᐅᒻᒪᕆᐊᓗᓐᖏᒃᑲᓗᐊᕐᓗᑎᒃ 

ᒪᒪᕈᓐᓇᖅᑐᐃᑦ ᓰᕐᓇᖅᑐᐊᓐᓅᒻᒪᑕ 

ᐊᖏᕐᕋᑎᓐᓂᑦᑕᐅᖅ, ᐊᖓᔪᖅᑳᑎᓐᓂᑦᑕᐅᖅ ᑕᒪᔾᔭ 

ᓲᕐᓗ ᖃᓄᖅ ᑕᒪᒃᑯᓂᖓ ᐱᓗᐊᓐᖏᑐᓐᓇᕐᒪᖔᑕ 

ᐊᖏᕐᕋᑎᓐᓂ ᑕᒪᔾᔭ ᐱᒋᐊᖃᑦᑕᕆᐊᖃᒻᒥᒻᒪᑕ 

ᐃᓕᓐᓂᐊᕐᕕᒻᒥᑐᐃᓐᓇᐅᖏᑦᑐᖅ. 

ᐃᓕᓐᓂᐊᕐᕆᐊᖃᑦᑕᕐᒪᑕ.  
 

ᐊᒻᒪᓗ ᐃᓕᓐᓂᐊᕐᕕᒻᒥ ᑕᕝᕙᓂ ᓇᒻᒥᓂᖅ 

ᐃᓕᓐᓂᐊᕐᕖᑦ ᐊᑐᐊᒐᓕᐅᖃᑦᑕᖅᑐᑦ. 

ᐃᒪᓐᓇᐃᒋᐊᖃᖏᓚᑎᑦ ᐆᒥᖓ ᐊᑐᕆᐊᖃᑉᐳᑎᑦ 

ᐃᒪᓐᓇᐃᑦᑐᓂᒃ ᐊᑐᐊᒐᓂᒃ, Rules, School 

Rules-ᖑᓂᕋᖅᑕᑎᓐᓂᒃ. ᑕᐃᒪᓐᓇᐃᑦᑐᓂᒃ ᑕᒪᔾᔭ 

ᐋᖅᑭᒃᓱᐃᖃᑦᑕᖅᑐᐃᑦ ᐃᓕᓐᓂᐊᕐᕕᒻᒥ. ᐃᓕᓐᓂᐊᕐᕖᑦ 

ᐃᓕᓴᐃᔩᑦ ᐊᖓᔪᖅᑳᖓ ᐅᕝᕙᓘᓐᓃᑦ ᐊᓪᓛᑦ 

ᐃᓛᓐᓂᒃ ᑖᒃᑯᐊ ᐃᓕᓐᓂᐊᕐᕕᒻᒥ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, principals, 

ᐃᓕᓴᐃᔩᑦ, ᐃᓕᓐᓂᐊᖅᑏᑦ, ᑕᒪᒃᑯᐊ ᑲᑐᔾᔨᓪᓗᑎᒃ 

ᒪᓕᒐᔅᓴᓂᒃ ᑕᒪᒃᑯᓂᖓ ᐋᖅᑭᒃᓱᐃᖃᑦᑕᖅᑐᐃᑦ 

ᐃᓕᓐᓂᐊᕐᕖᑦ ᐊᑐᓂᒃ. ᐃᒪᓐᓇ ᐊᑕᐅᓯᐊᓗᒻᒥᒃ 

ᒪᓕᒐᕐᔪᐊᕐᒥᒃ ᐱᑕᖃᖏᒻᒪᑦ ᐃᓕᓐᓂᐊᕐᕕᓕᒫᓄᑦ. 

ᐊᑐᓂᒃ ᐃᓕᓐᓂᐊᕐᕖᑦ ᑖᒃᑯᐊ 

ᒪᓕᒐᓕᐅᖃᑦᑕᕈᓐᓇᖅᑐᑦ. ᓲᕐᓗ ᒪᓕᒐᓕᐅᖅᑎᐅᖃᑎᒪ 

ᐅᖃᐅᓯᕆᓵᖅᑕᖏᓐᓂᒃ. ᑕᒪᔾᔭ ᑖᒃᑯᐊ 

ᒪᓕᒐᓕᐅᕈᓐᓇᑎᐊᖅᑐᑦ. ᐃᓛᒃ 

ᐊᑐᐊᒐᓕᐅᕈᓐᓇᑎᐊᖅᑐᐃᑦ. ᒪᑯᐊᓘᓐᓃᑦ 

ᐃᓕᓐᓂᐊᕐᕖᑦ ᖃᓄᖔ ᐃᓪᓗᕈᓯᖏᑦ ᖃᓄᖅ 

ᐊᑐᖅᑕᐅᔭᕆᐊᖃᓐᓂᖏᓐᓂᒃ ᑕᒪᔾᔭᒐᓇᐅᒻᒪᑕ. 

ᐊᔾᔨᒌᑦᑐᑦ ᒪᓕᒐᓕᐅᖅᑕᐅᖃᑦᑕᖅᑑᒐᓗᐊᑦ 

ᐃᓕᓐᓂᐊᕐᕖᑦ ᑕᒪᕐᒥᒃ.  

 

ᑭᐅᑦᑎᐊᖏᓚᕋᓗᐊᕋᓗᑭᐊᖅ ᐋᓯᑦ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᒥᔅᑕ ᐃᓄᒃ. 
 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓛᒃ ᑖᓐᓇ 

ᓇᓂᑐᐃᓐᓇᖅ ᐃᓱᒫᓗᒋᔭᐅᖃᑦᑕᖅᓯᒪᔪᖅ 

ᐅᖃᐅᔾᔭᐅᖃᑦᑕᖅᓯᒪᖕᒥᒐᒪᑦᑕᐅᖅ. ᐊᓲᓇ ᓄᓇᓕᖕᓂ 

ᒪᓕᒐᓕᐅᖅᑕᐅᔪᓐᓇᖅᑐᖅ. ᑐᑭᓯᖏᑦᑎᐊᖅᐳᖓ 

ᖃᓄᐃᒻᒪᑦ ᒪᓕᒐᓕᐅᖅᑐᖃᓚᐅᖅᓯᒪᖏᓐᓂᕐᒪᖔᑦ. 

ᓈᒻᒪᒃᑐᖅ. ᓄᓇᓕᖕᓂ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᑦ ᖃᐅᔨᒪᓂᐊᓕᕐᒪᑕ ᒪᓕᒐᓕᐅᕈᓐᓇᖅᑐᑦ 

ᓱᓇᐅᕝᕙ ᐃᒥᒐᖅᑐᖃᕆᐊᖃᖏᑦᑐᖅ, 

ᓂᕆᑲᑕᒃᑐᖃᕆᐊᖃᖏᑦᑐᖅ, 

ᐊᓂᑐᐃᓐᓇᖅᑐᖃᕆᐊᖃᖏᑦᑐᖅ. ᓱᓇᐅᕝᕙ ᓄᓇᓕᖕᓂ 

ᑕᒪᓐᓇ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓂᒃ 

ᒪᓕᒐᓕᐅᖅᑕᐅᔪᓐᓇᖅᑐᕕᓂᐅᑎᓪᓗᒍ ᐊᒻᒪᓗ 

ᖁᔭᓐᓇᒦᒃ ᑕᐃᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᑐᒥᖓ ᐊᔾᔨᒌᒥᒃ 

ᑐᓵᑎᓪᓗᒋᑦ ᑐᓴᖅᑎᑖᓐᓅᒐᑦᑕ. ᐃᓱᒪᒋᔭᐅᖅᑰᖃᑦᑕᕐᒪᑦ 

ᒫᓐᓇᓕ ᐊᒃᑐᕈᓐᓇᓐᖏᑖᓗᒃᐳᑦ. 
 

ᑕᐃᒪᐃᒃᑲᓗᐊᖅᑎᓪᓗᒍ 

ᐃᓕᓐᓂᐊᖅᑎᐊᖁᔨᔪᐃᓐᓈᓘᒐᓗᐊᕋᑦᑕᐅᖅᑰᖅᑐᖅ 

ᑕᒪᑦᑕᓗ ᖃᓄᖅ ᐃᓕᓐᓂᐊᖅᑎᐊᕈᓐᓇᕐᓂᕐᒧᑦ 

ᐃᑲᔪᕆᐊᖃᖅᑐᐃᓐᓇᑦᑎᐊᖑᖅᑰᕋᓗᐊᖅᖢᑕ 

ᐊᔪᓐᖏᑕᑦᑎᒍᑦ. ᑕᒪᒃᑯᐊ ᐱᓕᕆᓃᑦ ᐃᓚᖏᑦ 

ᐃᓕᓐᓂᐊᖅᑎᐊᕐᓂᕐᒧᑦ ᑐᕌᖓᓂᖃᕈᓐᓇᖏᒻᒪᑕ. ᓲᕐᓗ 

ᓂᕆᑲᑕᕈᔪᑐᐃᓐᓇᕐᓂᐊᕈᒪ ᐃᓕᓐᓂᐊᕐᕕᐅᑉ 

ᐃᓗᐊᓃᒃᑲᓗᐊᕈᒪ ᐃᓕᓐᓂᐊᖅᑎᐊᕐᓂᕐᒧᑦ ᐊᑐᓐᖏᒻᒪᑦ. 

ᐊᓂᔪᒪᓕᑐᐊᕌᖓᒪ ᐊᓂᑳᓪᓚᐅᔭᖅᐸᓪᓗᖓ 

ᐃᓕᓐᓂᐊᖅᑎᐊᕐᓂᕐᒧᑦ ᐊᑑᑎᖃᖏᒻᒪᑦ. 

ᐃᓱᒪᖃᓚᐅᖅᓯᒪᖏᓚᖅᑲᐃ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓ ᑕᒪᒃᑯᓂᖓ ᐱᓪᓗᐊᑕᐅᓂᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2008 

ᐃᒪᐃᑦᑐᖃᕆᐊᖃᔾᔮᓐᖏᑦᑎᐊᖅᑐᖅ ᓄᓇᕗᑦ ᒐᕙᒪᖏᑕ 

ᐃᓕᓐᓂᐊᕐᕕᖁᑎᖏᑕ ᐃᓗᖏᓐᓂ. 

ᓂᕆᔪᖃᖃᑦᑕᔮᓐᖏᑦᑐᖅ ᐊᓂᑐᐃᓐᓇᖅ, 

ᑕᒪᒃᑯᐊᓕᖃᐃ ᐱᓕᕆᔭᕆᐊᔅᓴᔅᓯ 

ᑐᓐᖓᕕᐅᓂᐊᖅᑎᓪᓗᒋᑦ ᓄᓇᓕᓕᒫᓄᑦ 

ᐃᓱᒪᒋᓚᐅᖅᓯᒪᓐᖏᓚᓯᐅᒃ? 

ᐃᓱᒪᒋᔭᐅᓚᐅᖅᓯᒪᓐᖏᓚᕐᓘᓐᓃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ: ᒪ’ᓇᓪᓗᐊᕕᒃ. ᐃᓕᓐᓂᐊᖅᑐᓕᕆᓂᕐᒧᑦ 

ᒥᓂᔅᑕᐅᔪᖅ, ᒥᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᐃᒻᒪᖄ ᐅᖃᕈᓐᓇᕆᕗᖓᐃᓛᒃ ᐄ, ᐊᑐᐊᒐᐃᑦ 

ᓇᓕᐊᑭᐊᕐᖑᖓ, ᒪᓕᒐᐃᓪᓗ ᐊᑐᐊᒐᐃᓪᓗ 

ᑕᒪᔭᒐᓚᐅᒻᒪᑕᐃ, ᐃᓛᓐᓂ ᓇᓗᓇᖅᓯᖃᑦᑕᕐᒪᑦ 

ᓇᓕᐊᓐᓄᑦ ᐅᖃᐅᓯᖃᕐᒪᖔᑕ ᖃᓪᓗᓈᑎᑐᑦ 

ᐃᓱᒪᓇᓱᒃᑎᓪᓗᑕ.  
 

ᑕᐃᒪ ᐄ ᑕᒪᒃᑯᐊ ᑕᐃᒪᓐᖓᓕᒫᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑕᒪᒃᑯᐊ 

ᑐᓴᐅᒪᑦᑎᐊᖅᑐᑦ. ᐄ, ᑕᒪᒃᑯᓂᖓ ᐊᔾᔨᒌᓐᖏᑦᑐᓂᑦ 

ᒪᓕᒐᓕᐅᖃᑕᐅᔪᓐᓇᖅᑐᑦ ᑖᒃᑯᓇᓂ 

ᐃᓕᓐᓂᐊᕐᕕᖁᑎᖏᓐᓂ. ᓲᕐᓗ ᐃᓚᖏᑦ ᓄᓇᓕᓐᓂ ᐄ 

ᓄᓇᓕᓐᓂ ᐃᓚᖏᑦ ᐱᖓᓱᓂᒃ ᐃᓕᓐᓂᐊᕐᕕᖃᑦᑐᖅᐳᑦ 

ᐃᓚᖏᑦ ᒪᕐᕉᓐᓂᒃ ᐃᓚᖏ ᖃᑦᑏᓐᓇᐅᓂᖅᓴᖅᑲᐃ 

ᐊᑕᐅᓯᕐᒥᑦ. ᑕᒪᒃᑯᐊ ᑕᕝᕙ 

ᒪᓕᒐᓕᐅᖅᑕᐅᔪᓐᓇᑦᑎᐊᖅᑐᐃᑦ. ᑖᓐᓇ 

ᑐᓐᖓᕕᒋᓪᓗᓂᔪᒃ ᐃᓅᖃᑎᒌᑦᑎᐊᕐᓂᖅ, ᓱᓇᓂᑦ 

ᐊᑖᓂ ᒪᓕᒐᓕᐅᕈᓐᓇᖅᐱᓯ. ᑕᒪᔾᔭ 

ᐋᖅᑭᓱᖅᑕᐅᔪᓐᓇᑦᑎᐊᖃᑦᑕᖅᑐᐃᑦ ᑖᒃᑯᓇᓐᖓ 

ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᑖᒃᑯᓂᖓ 

ᓴᓇᖃᑎᖃᕐᓗᑎᒃ ᐃᓕᓐᓂᐊᕐᕕᐅᑉ ᐊᖏᔪᖅᑳᖏᓐᓂ 

ᐃᓕᓴᐃᔨᓂᒃ, ᐊᒻᒪ ᐃᓕᓐᓂᐊᖅᑐᑯᓗᓐᓂᑦ ᓲᕐᓗ 

ᑖᒃᑯᐊ.  
 

ᑭᓯᐊᓂ ᑖᓐᓇ ᐊᐱᖅᑯᑎᒋᔭᐃᑦ ᑕᕝᕙᓂ ᒪᓕᒐᑦᑎᓐᓂ 

ᓇᓗᓇᐃᔭᖅᓯᒫᓂᑦᑎᓪᓗᒍ ᑕᒪᒃᑯᐊ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᐃᒪᓐᓇᐃᑦᑐᓂᑦ ᑲᒪᔨᐅᔪᓐᓇᖅᑐᑦ 

ᑕᕝᕙᓃᑎᓪᓗᒍ ᐅᕙᒍᑦ ᒫᓐᓇᒧᑦ ᑎᑭᑦᑐᒍ ᑕᒪᓐᓇ 

ᐊᐱᖅᑯᑏᑦ ᐃᓱᒪᒋᓯᒪᓗᐊᓐᖏᑕᕗᑦ ᐃᒻᒪᖄ ᐅᕙᒍᑦ, 

ᐃᓛᒃ ᐃᒪᓐᓇ ᖃᐅᔨᒪᓪᓗᑕᐅᒐᓗᐊᖅ ᐃᓕᓐᓂᐊᕐᕖᑦ 

ᐃᓕᓐᓂᐊᕐᓂᕐᒧᑦ ᑐᕌᖓᒻᒪᑕ, ᓲᕐᓗ ᑕᕝᕙ ᐅᑯᓄᖓ 

ᓂᕆᓂᕐᒧᑦ ᐃᒥᒐᕐᓂᕐᒧᑦ ᑐᕌᖓᓗᐊᓐᖏᒻᒪᑕ.  

 

ᐊᒻᒪ ᖃᐅᔨᒪᓂᐊᕆᕗᒍᑦ ᐃᓕᓐᓂᐊᕐᕕᑦᑎᓐᓂᑦᑕᐅᖅ 

ᒪᑯᓂᖓ ᐅᓪᓛᕈᕐᒥᑕᕐᓂᕐᒧᑦ ᐱᓕᕆᐊᖑᔪᑦ 

ᓂᕆᖃᑦᑕᖅᑑᒐᓗᐊᑦ ᐃᓕᓐᓂᐊᕐᕕᑦᑎᓐᓂ ᒪᑯᓄᖓ 

ᓄᑕᖅᑲᓄᑦ ᒥᑭᓐᓂᖅᓴᓄᑦ 

ᐅᓪᓛᕈᕐᒥᑕᖅᑎᑦᑎᖃᑦᑕᖅᖢᑕᓗ ᐃᓚᖏᓐᓂᒡᓗ 

ᐅᓪᓗᕈᕐᒥᑕᖅᑎᑦᑎᖃᑦᑕᕆᓪᓗᑕ ᑕᒪᔾᔭᒐᓚᐅᖕᒪᑕ.  

 

ᑕᐃᒪᓐᓇ ᑕᕝᕙ ᐃᓗᐊᓂ ᓂᕆᖃᑦᑕᖅᑐᐃᑦ ᐃᓚᖏ. 

ᑖᓐᓇ ᐱᔾᔪᑎᒋᓗᐊᖅᑐᒍ ᐃᒻᒪᖄ ᑕᑯᖃᑦᑕᓂᖅᐳᑎᑦ 

ᑕᒪᒃᑯᓂᖓ ᓂᕆᔪᓂᓪᓘᓐᓃᑦ 

ᐅᓪᓚᕉᕐᒥᑕᖅᑎᑦᑎᖃᑦᑕᖅᐳᐃᑦ, 

ᐅᓪᓗᕈᕐᒥᖃᖃᑦᑕᖅᑕᖅᐳᐃᑦ ᐃᓛᓐᓂ 

ᐃᓕᓐᓂᐊᕐᕕᐊᓐᓄᒃᐳᑦ.  

 

ᑭᓯᐊᓂ ᑕᒪᒃᑯᐊ ᐃᓕᓐᓂᐊᖅᑐᐃᑦ 

ᐊᓂᑐᐃᓐᓇᕆᐊᖃᓐᖏᑦᑐᐃᑦ ᐃᓕᓐᓂᐊᖅᑎᓪᓗᒋᑦ, 

ᑕᕝᕙ ᑖᓐᓇ ᒪᓕᒐᓪᓚᕆᐅᒻᒥᔪᖅ ᐊᑐᐊᒐᒻᒪᕆ, 

ᐃᒻᒪᖄ ᐊᑐᐊᒐᓪᓚᕆᐅᔪᖅ. ᑭᓇᑐᐃᓐᓇᖅ 

ᐃᓕᓐᓂᐊᖅᑐᖅ ᐊᓂᑐᐃᓐᓇᕆᐊᖃᓐᖏᒻᒪᑦ 

ᓲᖃᐃᒻᒪ ᐊᓂᓇᓱᓐᓂᐊᕈᓂ ᑭᓯᐊᓂᑦᑕᐅᖅ ᐃᒻᒪᖃ 

ᐅᕙᓐᖓᑦ ᐃᓕᓴᐃᔩᑦ ᐊᖏᔪᖅᑳᖓᓐᓂᑦ 

ᑕᐃᒪᓐᓇᐃᓕᑎᑕᐅᔪᓐᓇᖅᑐᑦ ᐅᕝᕙᓘᓐᓃᑦ 

ᓄᓇᓕᓐᓂ ᑲᑎᒪᔩᑦ ᐃᓕᓐᓂᐊᖅᑐᓕᕆᓂᕐᒧᑦ 

ᑲᑎᒪᔨᓄᑦ ᑕᐃᒪᓐᓇᐃᑎᑕᐅᔪᓐᓇᖅᑐᑦ ᑭᓯᐊᓂ 

ᐃᓕᓐᓂᐊᖅᑐᖅ ᐊᓂᑐᐃᓐᓇᕆᐊᖃᓐᖏᑦᑐᖅ ᑖᓐᓇ 

ᑕᕝᕙ ᐊᑐᐊᒐᐅᖕᒥᖕᒪᑦ ᖃᐅᔨᒪᓂᐊᖅᐳᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐅᓇ 

ᐅᖃᐅᓯᕆᒃᑲᓐᓂᐊᕐᔪᒍᒪᑐᐃᓐᓇᓕᖅᖢᒍ ᑕᐃᔅᓱᒪᓂ 

ᐊᖓᔪᖅᑳᕆᔭᕗᑦ ᐅᖃᓲᖑᖕᒪᑕ ᐃᓱᒪᖃᖅᖢᑎᒡᓗ 

ᐃᓕᓐᓂᐊᕐᕕᖕᓂ ᕿᑐᕐᖓᒥᓂᒃ 

ᐊᖅᓵᖅᑕᐅᓚᐅᕋᓱᒋᓪᓗᑎᒃ. ᐃᒃᑯᓇᓐᖓᓪᓕ 

ᐸᖅᑭᔭᐅᓂᐊᓕᕐᒪᑕ. ᐃᓚᖓᒍᓪᓗ ᑕᐃᒪᓐᓇ 

ᐃᓱᒪᓗᓂ ᑭᓯᐊᓂᐅᓇᖅᑰᓚᐅᖅᑐᖅ, ᐃᓚᖏᑦ 

ᑎᒍᔭᐅᓪᓚᑦᑖᐸᓗᖅᑰᖃᑦᑕᓚᐅᕐᒪᑕ.  

 

ᑭᓯᐊᓂ ᐅᓪᓗᒥ ᐊᐱᖅᑯᑎᒋᓂᐊᖅᑕᕋᐃ 

ᑭᐅᔭᒃᓴᐅᓂᐊᕐᒪᖔᑦ ᖃᐅᔨᒪᖏᑦᑐᖓ. ᑭᓯᐊᓂ 

ᐊᖓᔪᖅᑳᕆᔭᐅᔪᑎᒍᑦ ᐅᓪᓗᒥ ᐅᕙᒍᑦ 

ᐊᖓᔪᖅᑳᕆᔭᐅᔪᑎᒍᑦ ᖃᐅᔨᒪᓪᓗᐊᓕᕋᓗᐊᕋᑦᑕ 

ᐃᓕᓐᓂᐊᕐᓂᖅ ᖃᓄᖅ ᐊᑑᑎᖃᖅᑎᒋᒻᒪᖔᑦ 

ᖃᓄᐃᒻᒪᓪᓗ ᐃᓕᓐᓂᐊᕆᐊᖃᕐᒪᖔᑦᑕ.  

2009 

ᖃᐅᔨᒪᓪᓗᐊᓕᕋᓗᐊᕋᑦᑕ ᑕᕝᕙᓂ ᓄᓇᓕᖕᓃᓂᕐᒥᒃ 

ᐱᕈᕐᓂᑰᓕᕋᑦᑕ ᓄᓇᓕᖕᓃᖦᖢᑕ. 

ᐱᒻᒪᕆᐊᓘᓂᖓᓂᒡᓗ 

ᖃᐅᔨᒪᓪᓗᐊᕆᐊᖃᓕᕋᓗᐊᖅᖢᑕ.  

 

ᑖᓐᓇᑦᑕᐅᖅ ᑕᕝᕙ ᐃᓱᒪᒋᖃᑦᑕᖅᑕᕋ ᑭᓱᑐᐃᓐᓇᖅ 

ᐅᖃᖅᑲᐅᒐᕕᑦ ᑭᓱᑐᐃᓐᓇᖅ ᐊᖏᕐᕋᒥ 

ᐱᒋᐊᕆᐊᖃᕐᒪᑦ. ᐅᕙᖓ ᐊᖓᔪᖅᑳᕆᔭᐅᓗᖓ 

ᕿᑐᕐᖓᒃᑲ ᐅᖃᐅᑎᓯᒪᔭᕆᐊᖃᕋᒃᑭᑦ 

ᐃᓕᓐᓂᐊᕐᕕᒻᒥ ᐃᒪᐃᓕᐅᖃᑦᑕᖏᓪᓗᑎᑦ 

ᓂᕆᖃᑦᑕᓐᖏᓪᓗᑎᑦ ᑭᐅᓗᖃᑦᑕᓐᖏᓪᓗᑎᑦ 

ᐅᖃᓪᓚᖃᑦᑕᖏᓪᓗᑎᑦ ᐃᒪᓐᓇ. 

ᐊᖓᔪᖅᑳᕆᔭᐅᓪᓗᖓᑦᑕᐅᖅ ᐱᔭᒃᓴᖃᕋᓗᐊᕐᒥᒐᒪ.  

 

ᖃᓄᖅᑐᖅ ᐊᖓᔪᖅᑳᕆᔭᐅᔪᑎᒍᑦ ᑕᒪᑐᒥᖓ 

ᑎᒍᓯᒃᑲᓐᓂᓚᐅᖅᑕ? ᐊᒃᓱᓪᓗᑭᐊᖅ 

ᐊᖓᔪᖅᑳᕆᔭᕗᑦ ᑐᓂᓯᓚᐅᖅᑐᖅ ᑕᐃᒃᑯᓇᓐᖓᓪᓗ 

ᑎᒍᒥᐊᖅᑕᐅᑎᓐᓇᓱᖅᑰᔨᓕᖅᖢᑎᒍᑦ. ᒫᓐᓇᑐᖅ 

ᐅᑎᖅᑎᓚᐅᕐᓚᕗᑦ ᐅᖃᕈᓐᓇᖅᓯᓗᑕ, “ᕿᑐᕐᖔᒃ 

ᐃᒪᐃᓕᐅᖃᑦᑕᔾᔮᖏᑦᑐᑎᑦ ᐃᓕᓐᓂᐊᕐᕕᖕᒥ” 

ᐃᒪᐃᓕᐅᖃᑦᑕᖔᓚᐅᖅᑕᑐᖅ. 

 

ᐊᖓᔪᖅᑳᕆᔭᐅᓗᑕ ᐃᒻᒪᖃ ᐃᓕᓐᓂᐊᕐᓂᖓᓄᑦ 

ᐃᑲᔫᑎᖃᕐᓂᖅᓴᐅᒐᔭᖅᑐᒍᑦ. 

ᑕᐃᒪᐃᓕᐅᖃᑦᑕᖔᕈᑦᑕ ᐅᕙᒍᑦ 

ᐊᖓᔪᖅᑳᕆᔭᐅᔪᑎᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕝᕕᖓᑦ ᖃᓄᐃᓕᐅᖃᑦᑕᖅᐱᓯᓕ, 

ᐅᖃᓚᐅᕋᓗᐊᕐᒥᔪᑎᑦ ᐊᖓᔪᖅᑳᕆᔭᐅᔪᒡᒎᖅ 

ᐃᓚᐅᒃᑲᓐᓂᖁᓪᓗᒋᑦ, ᖃᓄᒃᑲᓐᓂᖅᑐᖅ 

ᑭᐅᔭᒃᓴᐅᑦᑎᐊᖏᑦᑐᖃᐃ ᖃᐅᔨᒪᒐᓗᐊᕋᑦᑕ Our 

responsibilities ᐱᓕᕆᐊᒃᓴᕗᑦ 

ᐊᖓᔪᖅᑳᕆᔭᐅᔪᑎᒍᑦ ᐃᓕᓐᓂᐊᖅᑎᑦᑎᓇᓱᖕᓂᕐᒧᑦ.  

 

ᐃᓕᓴᐃᔨᓕᐅᓇ ᓯᓚᑦᑐᖅᓴᐃᓇᓱᑐᐃᓐᓇᖅᑐᖅ 

ᖃᐅᔨᑎᑦᑎᓇᓱᑐᐃᓐᓇᖅᑐᖅ. ᐊᖓᔪᖅᑳᕆᔭᐅᓪᓗᑕ 

ᑕᐃᑲᓃᑎᑦᑎᔭᕆᐊᖃᖅᑐᒍᑦ. ᐊᖓᔪᖅᑳᕆᔭᐅᓪᓗᑕ 

ᐃᓅᖃᑎᖃᑦᑎᐊᓂᕐᒥᒃ ᖃᓄᑐᐃᓐᓇᕐᓗᒋ 

ᕿᑐᕐᖓᕗᑦ ᐃᓕᑎᑦᑕᕆᐊᖃᖅᑕᕋᓗᐊᕗᑦ 

ᐃᓕᓐᓂᐊᕐᕕᐅᑉ ᐃᓗᐊᓂ ᐃᓛᒃ ᐃᓅᓯᕐᒥᓗ. 

ᖃᓄᖅᑐᖅ ᑕᒪᓐᓇ ᑲᔪᓯᒃᑲᓐᓂᓚᐅᕐᓕ?  

ᑭᐅᔪᓐᓇᓐᖏᑐᐃᓐᓇᕆᐊᖃᖅᑕᐃᑦ ᖃᐅᔨᒪᔪᖓ ᐅᕙᖓ 

ᑭᐅᔪᓐᓇᕆᐊᖃᕋᓗᐊᕋᒃᑯ ᐊᖓᔪᖅᑳᕆᔭᐅᓪᓗᖓ.  

 

ᓂᓪᓕᕐᕕᒋᔪᒪᑳᓪᓚᒃᑯᕕᐅᒃ ᖃᓄᕐᓕ 

ᐃᓱᒪᒋᖕᒪᖔᖅᐱᐅᒃ ᑭᐅᔪᒪᑳᓪᓚᓐᓂᕈᕕᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ ᑭᐅᔪᒪᑐᐊᕈᕕᑦ 

ᖃᓄᖅ ᐃᒃᐱᒋᒍᕕᐅᒃ. ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᑦᑎᐊᖅᐸᕋ ᒪᓕᒐᓕᐅᖅᑎᐅᖃᑎᒐ 

ᑕᒪᑐᒥᖓ ᐅᖃᐅᓯᖃᕐᒪᑦ ᐊᒻᒪ 

ᐅᒃᐱᕆᑦᑎᐊᖅᖢᒍᑦᑕᐅᖅ ᑕᒪᓐᓇ ᐅᖃᐅᓯᕆᔭᖓ. 

ᑕᒪᓐᓇᐃᓛᒃ ᑐᓴᒃᑲᓐᓂᕆᐊᖃᓪᓚᕆᑦᑕᕗᑦ ᖃᓄᖅ 

ᖃᓄᖅᑑᕈᑎᒋᒃᑲᓐᓂᕋᓱᐊᕐᓗᒍ. ᑕᐃᒫᑦᑎᐊᖅ ᑕᒪᒃᑯᐊ 

ᐊᖓᔪᖅᑳᖑᔪᑦ ᖃᓄᖅ ᐃᓚᐅᒃᑲᓐᓂᕈᓐᓇᕐᒪᖔᑕ 

Parental Engagement ᑖᓐᓇ ᑕᕝᕙ ᒫᓐᓇ ᖃᓄᖔ 

ᐊᑐᕋᓱᓪᓚᕆᓐᓂᐊᖅᑕᕗᑦ ᖃᓄᖅ ᐊᖓᔪᖅᑳᖅ 

ᐃᓚᐅᒃᑲᓐᓂᕈᓐᓇᖅᐸᑦ. 

 

ᐃᒻᒪᖃ ᑕᒪᓐᓇ ᐅᖃᐅᓯᕆᓗᒍ parental 

engagement, family engagement ᓲᕐᓗ 

ᑐᕌᒐᕆᓗᒍ. ᑕᒪᒃᑯᐊ 

ᐊᐱᖅᑯᑎᒋᒃᑲᓐᓂᕈᓐᓇᕋᓗᐊᖅᐸᕗᑦ ᐊᖓᔪᖅᑳᖑᔪᑦ 

ᖃᓄᐃᓕᐅᒃᑲᓐᓂᖁᓐᓇᖅᐱᓯ? ᖃᓄᐃᓕᐅᒃᑲᓐᕈᒪᕕᓯ? 

 

ᐊᖓᔪᖅᑳᓄᑦ ᐅᖃᓪᓚᖃᑎᖃᕈᓐᓇᕋᔭᖅᐳᒍᑦ parental 

engagement ᑕᕝᕘᓇ ᑲᑎᒪᑎᑦᑎᓗᑕᓘᓐᓃᑦ 

ᖃᓄᑐᐃᓐᓇᕐᓘᓐᓃᑦ round tables ᒪᔾᔭᒐᓇᐅᒻᒪᑕ. 

ᑖᓐᓇ ᑕᕝᕙ ᓂᕆᐅᒋᓇᓱᐊᖅᑕᕋ 

ᑕᐃᒪᓐᓇᐃᑦᑐᖃᕐᓂᐊᕐᓂᖓᓂᒃ ᐊᒻᒪᓗ ᑕᐃᒪᓐᖓᑦ 

ᓲᕐᓗ ᐊᔭᐅᖏᓐᓇᓂᐊᕐᒥᔭᕗᑦ ᖃᓄᖅ ᐊᖓᔪᖅᑳᖑᔪᐃᑦ 

ᐃᓚᐅᒃᑲᓐᓂᕈᓐᓇᖅᐸᑕ. 

 

ᓯᓂᑦᑎᐊᖃᑦᑕᕐᓗᑎᑦ ᓄᑕᖅᑲᕗᑦ, 

ᓂᕆᑦᑎᐊᖃᑦᑕᕐᓗᑎᑦ ᐃᓕᓐᓂᐊᕆᐊᓚᐅᖅᑳᖅᑎᓐᓇᒍ, 

ᓂᕆᔪᓐᓇᖏᑉᐸᑕ ᐃᓕᓐᓂᐊᕐᕕᒻᒥ ᑕᑉᐱᑲᓂ ᓂᕿ 

ᐅᓪᓛᒃᑯᑦ ᓂᕆᔪᓐᓇᖅᑐᑦ. ᒪᔾᔭᒐᓇᐅᒻᒪᑕ 

ᐊᔾᔨᒌᓐᖏᑦᑐᑦ. ᐃᒻᒪᖃ ᑕᐃᒃᑯᐊ ᐊᖓᔪᖅᑳᖑᔪᐃᑦ 

Parental Engagement ᑕᒪᓐᓇ 

ᑲᔪᓯᑎᓐᓂᐊᑎᖅᑎᓪᓗᑎᒍᑦ ᑕᐃᒪ ᐊᐱᖅᑯᑎᔅᓴᑲᓐᓃᑦ 

ᓴᖅᑭᑲᓐᓂᕈᓐᓇᓂᐊᖅ ᖃᓄᐃᓕᐅᒃᑲᓐᓂᕈᓐᓇᖅᐱᑕ. 

ᖃᓄᖅ ᐅᕙᒍᑦ ᐃᑲᔪᒃᑲᓐᓂᕈᓐᓇᖅᐱᑕ ᐃᓕᔅᓯᓐᓄᑦ? 

ᒪᔾᔭᒐᓇᐅᓂᐊᕐᒪᑕ ᒪᔾᔭᒐᔭᐅᔪᑦ 

ᑕᒪᔾᔭᒐᓇᐅᔪᓐᓇᑦᑎᐊᖅᑐᐃᑦ.  

 

ᖁᔭᓐᓇᒦᒃ ᑕᒪᓐᓇ ᐅᖃᐅᓯᐅᔪᓐᓇᑦᑐᐊᓐᓅᒻᒪᑦ 

ᐊᒻᒪᓗ ᑕᒪᓐᓇ ᑕᕝᕙᓂ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2010 

ᐅᖃᐅᓯᕆᒃᑲᓐᓂᖃᑦᑕᕈᑦᑎᒍᑦ ᐊᑲᐅᑦᑎᐊᖅᐳᖅ 

ᒪᓕᒐᓕᐅᖅᑎᐅᑎᓪᓗᑕ ᓄᓇᑦᑎᓐᓄᑦ ᑕᒪᒃᑯᐊ 

ᑐᓵᖃᑦᑕᑎᓪᓗᒋᑦ ᐃᓄᖁᑎᐊᓐᓄᑉᐳᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᔪᓂᒃ ᐅᓂᒃᑳᓕᐊᒥᓃᑦ 

ᐃᓕᓐᓂᐊᖅᑐᓕᕆᔨᒃᑯᑦ ᒥᑭᔫᑕᐅᓂᖅᐹᖏᓐᓂ 

ᖁᑦᑎᓐᓂᓕᒻᒧᑦ 12-ᒧᑦ ᐃᓕᓴᕕᒻᒥ ᐊᐅᓚᓃᑦ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᕙᖓᐅᑦᑕᓯᓐᓇᓕᑕᐃᓐᓇᖅᑯᖅ. 

 

ᐅᖃᐅᓯᖃᕈᒪᒐᒪᓕ ᐊᕐᕌᓂ ᐊᖃᐅᓯᖃᖃᑦᑕᔪᒐᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ ᐅᖃᐅᓯᖃᖃᑦᑕᔪᒻᒪᑕ 

ᐃᓕᓴᐃᔩᒡᒎᖅ ᐃᓚᖏᑦ ᐃᓕᓴᑎᑦᑎᕙᒻᒪᑕ 

ᐸᐃᑉᐹᖃᕋᑎᒃ ᐃᓕᓴᕆᔭᐅᔾᔪᑎᓂᑦ. ᑖᓐᓇ 

ᓱᒋᐊᖅᑕᐅᓂᐊᓚᐅᖅᓯᒪᒐᓗᐊᖓᑦ ᖃᐅᔨᒪᔪᖓ, 

ᑕᒪᓐᓇ ᖃᓄᐃᓕᖓᓕᕐᒪᖔᖅ 

ᐅᖃᐅᓯᕆᒍᓐᓇᖅᑭᓯᐅᒃ, ᓱᓕ ᐃᓕᓴᐃᔨᑕᖃᖅᑳ 

ᐃᓕᓴᕆᔭᐅᔾᔪᑎᖃᓐᖏᑦᑐᓂᒃ ᒫᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᑕᒪᑐᒥᖓ 

ᐊᐱᖅᑯᑎᖃᕕᑦ ᑐᑭᓯᑦᑎᐊᓂᐊᕐᒪᑕ ᑕᒪᕐᒥᓕᒫᖅ. 

ᐊᒃᓲᑦ ᓱᓕ ᑕᒪᓐᓇ ᑲᔪᓯᔪᖅ. 

 

ᐃᒻᒪᖄ ᖃᓪᓗᓇᐅᔭᓚᐅᐱᓪᓛᕐᔪᒃᑯᒪ (ᑐᓵᔨᑎᒍᑦ) 

ᓱᓕ ᑎᑎᖅᑲᒥᒃ ᐱᔪᓐᓇᐅᑎᑖᕈᑎᒥᒃ 

ᐱᔪᓐᓇᐃᑎᑖᕈᑎᒥᒃ ᑐᓂᓯᕙᑦᑐᒍᑦ ᓱᓕ. ᐃᓛᓐᓂᒃᑯᑦ 

ᐃᓛᒃ ᐃᓕᓴᑎᑦᑎᒍᓐᓇᐅᑎᒥᒃ 

ᐸᐃᑉᐹᑖᖅᑎᑦᑎᕙᑦᑐᑦ ᓱᓕ, ᐃᓛᓐᓂᒃᑯᑦ 

ᐊᑐᕆᐊᖃᓲᕆᒐᑦᑎᒍ ᐃᓄᒃᑎᑐᑦ 

ᐃᓕᓴᐃᔨᔅᓴᖃᓐᖏᓗᐊᕋᐃᒐᑦᑕ. ᐃᓄᑦᑎᑐᑦ 

ᐃᓕᓴᐃᔨᔅᓴᖅᑖᓕᕋᐃᒐᑦᑕ ᑕᕝᕙᑦᑕᐅᑎᒋ 

ᑕᐃᒪᐃᑦᑐᒥᒃ ᑎᑎᖅᑲᒥᒃ ᐱᔪᓐᓇᐅᑎᑖᖅᑎᑦᑎᒍᒥᒃ 

ᑐᓂᓯᓲᖑᔪᒍᑦ ᐃᓕᓴᑎᑦᑎᒍᓐᓇᐅᑎᒥᒃ. 

(ᑐᓵᔨᑎᒎᕈᓐᓃᖅᑐᖅ) ᖃᓪᓗᓇᐅᔭᖏᓪᓗᒍᓘᓐᓃᑦ, 

ᐊᑲᐅᔾᔪᑎᓪᓚᕆᐊᓘᒻᒪᑦ 

ᐊᑲᐅᔾᔪᑎᓪᓚᕆᐅᖃᑦᑕᖅᖢᓂᓗ. 

 

ᐃᓛᓐᓂᒃ ᑕᐃᒪ ᐊᑐᖃᑦᑕᕆᐊᖃᖃᑦᑕᕐᒥᒐᑦᑎᒍ 

ᑖᓐᓇ Letter of Authority ᒫᓐᓇᒧ ᑎᑭᒃᖢᒍ. 

ᑕᒪᓐᓇ ᐅᖃᐅᓯᖅ ᐱᔾᔪᑎᒋᓗᐊᖅᖢᒍ, 

ᐅᖃᐅᓯᕆᖅᑲᐅᔭᕐᒪᖃᐃ language of 

instruction (ᑐᓵᔨᑎᒍᑦ) ᑕᒪᓐᓇ ᐅᖃᐅᓯᖅ  

ᐊᑐᖅᑕᐅᔪᖅ ᐃᓕᓴᑎᑦᑎᒍᑕᐅᓪᓗᓃᓛᒃ 

ᐱᒻᒪᕆᓪᓚᕆᐊᓘᒻᒪᑦ ᑕᐃᒫᒃ ᑕᕝᕙ 

ᐱᔪᓐᓇᐃᑎᑖᖅᑎᑦᑎᑲᐃᓐᓇᖃᑦᑕᖅᓯᒪᕗᒍᑦ 

ᐃᓕᓴᑎᑦᑎᒍᓐᓇᐅᑎᓂᒃ. ᐱᒋᐊᖃᕐᓂᖏᑦ 

ᓴᖅᑭᕋᓱᑦᑐᒋᑦ ᐃᒪᐃᑦᑐᒥᒃ ᐅᖃᐅᓯᓕᒻᒥ ᐊᑐᖅᑐᒥᒃ 

ᐃᓕᓴᐃᔨᑖᑲᐃᓐᓇᕆᐊᖃᕋᐃᒐᑦᑕ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᒃᑯᐊ ᐱᔪᓐᓇᐅᑎᑖᖅᑎᑦᑎᒍᑕᐅᖃᑦᑕᖅᑐᐃᑦ 

ᐃᓕᓴᑎᑦᑎᒍᓐᓇᐅᑏᑦ ᐊᒥᓲᓂᖅᓴᐅᓕᖅᑳᑦ 

ᖃᑦᑏᓐᓇᐅᓂᖅᓴᐅᓕᖅᑲᓘᓃᑦ ᐊᕐᕌᓂᓂᑦ. 

ᖃᑦᑎᔪᔫᒐᓗᐊᖏᒃᑯᐊ ᐃᓕᓴᐃᔩᑦ 

ᐱᔪᓐᓇᐅᑎᑖᖅᑎᑕᐅᑲᐃᓐᓇᖅᓯᒪᔪᑦ ᐊᕐᕌᓂ. ᒫᓐᓇ 

ᖃᑦᑎᐅᓕᕐᒪᖔᑕᖃᐃ ᐊᓯᔾᔨᖅᓯᒪᓕᕐᒪᖔᑕ 

ᐊᒥᓲᓂᖏᑦ ᓇᓗᓇᐃᖅᓯᒍᓐᓇᖅᑮᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᒫᓐᓇ 

ᓈᓴᐅᑏᑦ ᐱᓯᒪᓐᖏᓇᑦᑎᒍ. 

ᖁᕕᐊᓱᓪᓚᕆᒃᑲᔭᖅᑐᒍᓪᓕ ᓴᖅᑮᒋᐊᔅᓴᖅ ᑖᒃᑯᓂᖓ 

ᖃᑦᑎᒡᒍᑕᐅᓂᖏᓐᓂᑦ ᐱᑐᐊᕈᑦᑎᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᖔᖅ ᓅᒋᐊᖑᓱᓕᕋᒪ. ᐅᖃᐅᑎᒍᓐᓇᕿᓐᖔ 

ᖃᓄᖅ ᐃᓕᓐᓂᐊᖅᑐᓕᕆᔨᒃᑯᑦ ᐃᓱᒪᖃᕐᒪᖔᑕ 

ᖃᐅᔨᓴᖃᑦᑕᓂᕐᒥᒃ ᐃᓕᓐᓂᐊᑎᓂᒃ 

ᐃᓕᑦᑎᕇᑦᑐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐅᐸᖅᑐᑯᓗᒃ ᑕᑯᔪᓐᓃᖦᖤᕋᓗᐊᒃᑯ.  

 

ᐃᒻᒪᖃ ᑕᒪᓐᓇᐃᓛᒃ ᐊᐱᖅᑯᑎᓪᓚᕆᒃ 

ᓈᒻᒪᓈᑦᑎᐊᑐᒃᑯᑦ ᐊᒻᒪ ᓇᓗᓇᐃᔭᑦᑎᐊᖅᓯᒪᔪᒃᑯᑦ 

ᑭᐅᔭᐅᖁᑦᑎᐊᓗᐊᒧᑦ ᑖᓐᓇ 

ᓂᒡᓕᓚᐅᖅᐸᓪᓗᓂᓂᐊᕐᒪᑦ. ᐃᒃᓯᕙᐅᑖᖅ, ᑖᓐᓇ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2011 

ᖃᓄᐃᒃᓴᖏᑦᑯᕕᑦ ᑖᓐᓇ ᑐᖏᓕᕋ ᑕᒪᑐᒥᖓ 

ᐃᓚᒋᐊᒃᑲᓐᓂᖁᑐᐃᓐᓇᖅᐸᕋ ᑭᐅᔾᔪᑎᒃᓴᒥᒃ 

ᓇᓗᓇᐃᔭᑦᑎᐊᖅᓯᒪᓂᐊᕐᒪᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒃᐱᒃ. 

 

ᐅᒃᐱᒃ (ᑐᓵᔨᑎᒍᑦ): ᑕᒪᓐᓇ ᖃᐅᔨᓴᖃᑦᑕᕐᓂᖅ 

ᐱᒻᒪᕆᐊᓘᑎᑕᕗᑦ ᒫᓐᓇ ᓈᒻᒪᓈᑦᑎᐊᓕᕐᒥᔪᖅ 

ᓂᕆᐅᒃᑲᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᖃᐅᔨᓴᖅᑕᐅᓂᒥᓂᖓᓂᒃ. ᒫᓐᓇ ᑭᓱᓂᒃ 

ᐱᖁᑎᖃᒻᒪᖔᑦᑕ ᖃᐅᔨᓴᖅᑕᐅᓯᒪᒻᒪᑦ ᐊᒻᒪᑦᑕᐅᖅ 

ᑭᓱᓂᒃ ᐊᓪᓗᐃᓯᒪᒻᒪᖔᑦᑕ ᖃᐅᔨᒍᓐᓇᕐᓂᐊᕋᑦᑕ. 

 

ᑕᐃᒪ ᖃᐅᔨᒪᓕᕈᑦᑕ ᑭᓱᓂᒃ ᐊᓪᓗᐃᓯᒪᒻᒪᖔᑦᑕ 

ᐃᓚᒋᒻᒪᒍᐃᓛᒃ ᑖᓐᓇ ᐊᓪᓗᖅᓯᒪᖃᑦᑕᖅᑕᕗᑦ ᒪᑯᐊ 

ᐃᓕᑦᑎᕇᑦᑐᐃᓐ ᐃᑲᔪᖅᑕᐅᑲᓐᓂᕈᑎᔅᓴᖏᑦ. ᑖᓐᓇ 

ᑕᕝᕙ ᐅᖃᖃᑎᖃᖃᑦᑕᖅᓯᒪᕗᖓ ᒥᓂᔅᑕᐅᑉ 

ᑐᖏᓕᖓᓂᒃ ᐋᓐᓂᐊᖅᑕᐃᓕᓕᕆᓂᕐᒧᑦ 

ᐃᓄᓕᕆᔨᒃᑯᓪᓗ ᑐᖏᓕᖓᓂᒃ. ᑕᐃᒪ ᖃᓄᖅ 

ᖃᐅᔨᓴᖃᑦᑕᓂᐊᕐᒪᖔᑦᑕ ᐃᓕᑦᑎᕇᑦᑑᕐᔫᔮᖅᑐᓂᒃ 

ᐃᓕᓐᓂᐊᕐᕆᐊᓕᓐᓂᒃ. ᒫᓐᓇᓕ ᐊᓈᓇᒃᑯᒋᔭᐅᔪᖏᑦ 

ᑭᓯᐊᓂ ᑎᑎᖅᑲᑖᓚᐅᕐᓗᑎᒃ ᐃᓱᒪᓕᕆᔨᒥᒃ 

ᐱᒍᓐᓇᓲᖑᒻᒪᑕ. ᖃᐅᔨᒪᒋᐊᖃᑦᑐᓯ 

ᐃᓕᖅᑯᓯᕐᒦᖔᕋᑦᑕ ᐃᓕᓴᑎᑦᑎᖃᑦᑕᓂᕐᒥᒃ 

ᐊᑦᑎᖅᓱᐃᖃᑦᑕᖏᓪᓗᑕ ᐊᔪᕈᑎᓕᐅᔮᖅᑑᒐᓗᐊᓂᒃ. 

 

ᑕᐃᒫᒃ ᑕᕝᕙᓴᐃᓐᓇᖅ ᑕᐃᒫᑦᓴᐃᓐᓇᖅ 

ᐊᐅᓚᒐᓱᐊᕋᑦᑕ. ᖃᓄᑐᐃᓐᓇᑦᑎᐊᖅ 

ᐊᔪᕈᑎᖃᕋᓗᐊᖅᑲᑦ, 

ᐃᓕᑦᑎᕇᔾᔪᑎᖃᕋᓗᐊᖅᑲᓘᓐᓃᑦ 

ᐃᓚᐅᖃᑕᐅᔭᕆᐊᖃᑦᑎᑲᑦᑎᒍ ᑕᐃᒫᓪᓗ 

ᐃᑲᔪᖅᓯᖅᑕᐅᔭᕆᐊᖃᑦᑐᓂ. 

 

ᒫᓐᓇᓕ ᐃᑲᔪᖅᓱᐃᔾᔪᑎᒋᖃᑦᑕᖅᑕᕗᑦ 

ᐊᑐᓕᖅᑎᑕᐅᓚᐅᖅᑎᓐᓇᒍ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᖅ ᒪᓕᒐᕐᒦᓚᐅᖅᓯᒪᕙᓚᐅᖏᒻᒪᑦ ᒫᓐᓇ 

ᒪᓕᒐᕐᒦᓕᖅᑐᖅ. ᑕᐃᒪᓕ ᐃᓕᓐᓂᐊᖅᑐᓕᕆᓂᕐᒧᑦ 

ᐃᑲᔪᖅᓯᖅᑕᐅᒋᐊᓕᓐᓄᑦ ᐃᖅᑲᓇᐃᔭᖅᑎᖃᓕᕐᒥᔪᒍᑦ 

ᓄᓇᕗᒻᒧᑦ ᐊᕕᑦᑐᖅᓯᒪᓂᖏᓐᓂ. ᑕᐃᒃᑯᐊ 

ᖃᐅᔨᒪᓂᖃᑦᑎᐊᖅᑐᑎᓪᓗ ᓱᕈᓯᓛᓂᒃ  

ᐊᔪᕈᑎᓕᓐᓂᒃ ᐱᓕᕆᖃᑎᖃᓐᓂᕐᒥᒃ. 

ᐃᓕᓴᕕᓕᒫᑦᑎᐊᕐᓂ ᐃᑲᔪᖅᑎᖃᐅᓐᖓᑕ 

ᐃᓕᓐᓂᐊᖅᑏᑦ. ᑕᐃᓐᓇᓗᒃᑕᐅᖅ 

ᐃᑲᔪᖅᑎᓴᖅᓯᐅᓲᖑᒻᒥᔪᖅ ᓄᓇᕗᑦ 

ᐊᕕᑦᑐᖅᓯᒪᓂᖏᓐᓂ. 

 

ᐊᒻᒪ ᐃᓕᓴᕖᑦ ᐃᓗᐊᓂ ᐃᑲᔪᖅᑎᖃᐅᒻᒥᔪᐃᑦ 

ᐃᓕᓐᓂᐊᖅᑏᑦ ᓇᓗᓇᐃᖅᓯᓲᑦ 

ᐃᑲᔪᖅᑕᐅᑲᓐᓂᕆᐊᓕᓐᓂᒃ. ᐃᓚᖏᑦ 

ᐃᓅᑑᖃᑎᖃᖃᑦᑕᕆᐊᖃᓲᑦ ᐃᓕᓴᐃᔨᒥᒃ 

ᐃᑲᔪᖅᑕᐅᓪᓚᕆᒋᐊᖃᑦᑐᐃᑦ. ᑕᐃᒫᒃ 

ᐃᓄᑑᖃᑎᖃᖃᑦᑕᖅᑎᑕᐅᓲᖑᔪᑦ ᐃᓕᓴᐃᔨᒥᒃ. 

ᑕᐃᒫᒃ ᑕᕝᕙ ᓄᓇᕘᒥ ᐃᓕᓐᓂᐊᖅᑎᓄᑦ 

ᐃᑲᔪᖅᑎᓂᒃ ᐃᖅᑲᓇᐃᔭᖅᑎᖃᐅᖅᑯᒍᑦ ᐃᓕᓴᕕᓐᓂ 

ᐊᒻᒪᑦᑕᐅᖅ ᑐᓵᒍᓐᓇᖏᑦᑐᓄᑦ ᐅᖃᕈᑎᓂᑦᑕᐅᖅ 

ᐃᓕᓴᑎᑦᑎᔾᔪᑎᖃᒻᒥᔪᒍᑦ ᐆᑦᑐᕋᓐᓂᕐᒧᑦ. 

 

ᐊᒻᒪᑦᑕᐅᖅ ᐃᓕᓐᓂᐊᖅᑎᓂᒃ ᐃᑲᔪᖅᓰᓂᕐᒧᑦ 

ᐸᕐᓇᐅᑎᖃᑦᑕᕆᕗᒍᑦ. ᐃᓕᓴᐃᔨᖓᑕᓕ 

ᖃᐅᔨᒐᓱᒃᑲᔭᖅᑕᖓ ᖃᓄᒃᑲᓐᓂᖅ 

ᐃᑲᔪᖅᑕᐅᒋᐊᖃᒻᒪᖔᑦ. ᐃᓛᒃ 

ᐃᓕᓐᓂᐊᖅᑎᑕᓕᒫᖏᑦ ᐃᓛᒃ. ᐃᓛᒃᑯᑦ 

ᑕᑯᓐᓈᕐᓗᒋᑦ ᐃᒫᒃ ᐱᑦᑎᐊᕆᐊᖃᓐᓂᖅᓴᐅᓂᕐᒧᑦ 

ᐸᕐᓇᐅᑎᑖᖅᑎᑕᐅᓗᓂ 

ᐃᓕᓐᓂᐊᖅᑎᐊᕆᐊᖃᓐᓂᖅᓴᐅᓂᕐᒧᓘᓐᓃᑦ 

ᐸᕐᓇᐅᑎᑖᖅᑎᑕᐅᓗᓂ. ᖄᖓᒍᒃᑲᓐᓂᖅ 

ᐃᑲᔪᖅᑕᐅᒋᐊᖃᓐᓂᖅᑲᓪᓘᓐᓃᑦ ᐅᕝᕙᓘᓐᓃᑦ 

ᑭᓱᑐᐃᓐᓇᕐᒥᒃ ᐃᑲᔫᑎᑖᕆᐊᖃᓐᓂᖅᑲᑕᓘᓐᓃᑦ. 

ᑕᐃᒪ ᓇᓗᓇᐃᖅᑐᐃᑎᑕᐅᓲᑦ ᐃᓕᓴᓂᐊᖅᑕᖏᑕᓗ 

ᑐᕌᖓᖏᑦ ᐊᒻᒪ ᐃᓚᒋᐊᖅᓯᓲᖑᒻᒥᔪᒍᑦ 

ᐋᓐᓂᐊᖅᑕᐃᓕᓕᕆᔨᒃᑯᑦ ᓴᖅᑭᓲᖏᓐᓂᒃ, PT-

ᖑᓂᕋᓲᕗᑦ. ᐅᖃᕆᐅᔅᓴᑎᑦᑎᓃᑦ ᐊᒻᒪ ᑎᒥᒧᑦ 

ᐊᐅᓚᒋᐅᔅᓴᓃᑦ. 

 

ᑕᐃᒫᒃ ᑕᕝᕙ ᐋᖅᑭᒃᑎᕆᓯᒪᕗᒍᑦ ᒫᓐᓇ. ᑭᓯᐊᓂ 

ᓯᓚᑎᑦᑎᓃᓐᖔᖅᑐᓄᑦ ᕿᒥᕐᕈᔭᐅᓚᐅᖅᑎᓪᓗᑕ 

ᑕᐃᒪ ᖃᐅᔨᒪᒃᑲᓐᓂᓛᕋᑦᑕ ᑭᓱᓂᒃ 

ᐊᓪᓗᐃᓯᒪᒃᑲᓂᕐᒪᖔᑦᑕ. ᑭᓱᒃᑲᓂᓐᓂᓪᓗ 

ᐃᑲᔫᑎᔅᓴᓂᒃ ᓴᖅᑮᒋᐊᖃᒻᒪᖔᑕ 

ᐃᓕᓐᓂᐊᖅᑐᖁᑎᑦᑎᓐᓄᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2012 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓄᒃᑎᑑᓕᕆᔨᖃᕋᑦᑕ ᐊᑏ 

ᓱᒃᑲᐃᔾᔫᒥᖃᑦᑕᓂᐊᖅᐳᓯ ᐊᓐᖑᒻᒪᑎᓂᐊᕐᒪᑕ. ᒥᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᒃ, ᑕᒪᑐᒧᖓ ᑭᐅᒐᕕᓐᖓ. ᐄ, 

ᖃᐅᔨᒪᔮᖃᕋᒪ ᐃᓕᓐᓂᐊᖅᑐᖁᑎᓕᒻᒥᒃ ᖃᓄᑭᐊᖅ 

ᖃᐅᔨᓴᖅᑕᐅᖃᑦᑕᓚᐅᖅᓯᒪᖏᒻᒪᑦᓂᓐᓇ 

ᐃᓕᓴᖅᑐᖁᑖ ᐊᒃᓱᕉᑎᒋᓪᓗᓂᐅᒃ ᑭᓯᐊᓂ 

ᕿᑐᕐᖓᓂ ᐃᓕᓐᓂᐊᖅᑎᓐᓇᓱᖃᑦᑕᓚᐅᖅᓯᒪᔭᖓ 

ᐊᖑᒻᒪᑎᓂᐊᕐᒪᑦ. ᐊᒻᒪᓗ ᑕᐃᒃᑯᐊ 

ᐃᓕᓐᓂᐊᕈᑎᔅᓴᑲᓐᓃᑦ ᐃᓛᒃ ᐃᓕᑦᑎᕇᑦᑑᓂᖓ 

ᐱᔾᔪᑎᒋᓪᓗᒍ ᐊᖏᕐᕋᒥ ᖄᒃᑲᓐᓂᐊᒍᑦ 

ᐃᓕᓐᓂᐊᖅᑎᑦᑎᖃᑦᑕᓚᐅᖅᓯᒪᒻᒪᑦ ᕿᑐᕐᖓᒥᓂᒃ.  

 

ᐅᖃᐅᓯᕆᔭᕆᐊᖃᑦᑕᕗᑦ ᒪᑯᐊ 

ᐊᑲᐅᖏᓕᐅᕈᑕᐅᕙᑦᑐᑦ. ᐊᒻᒪᓗ 

ᐊᑲᐅᖏᓕᐅᕈᑎᓕᕆᓂᐊᕈᑦᑕ ᓇᓗᓇᐃᓚᐅᕐᓗᑎᒃᑯ 

ᑭᓯᐊᓂ ᑕᐃᒃᑯᐊ ᐊᑲᐅᖏᓕᐅᕈᑏᑦ 

ᖃᓄᖅᑑᕈᑎᔅᓴᖅᓯᐅᕈᑎᔪᓐᓇᖅᓯᓇᔭᖅᑕᕗᑦ. ᑭᓱᓂᒃ 

ᐱᓕᕆᔾᔪᑎᓂᒃ ᐱᑕᖃᕆᐊᖃᓐᓂᖓ 

ᖃᐅᔨᒪᓂᐊᕋᑦᑕ. 

 

ᑖᓐᓇᐅᖅᑲᐅᑎᓪᓗᒍ ᐊᓯᐊᓄᑦ ᓅᑦᑐᒪᒐᒪ. ᐅᑯᐊ 

ᑮᓇᐅᔭᑦ ᑐᓐᓂᖅᑯᑏᑦ ᐃᑲᔫᓯᐊᓪᓗ ᓴᓂᕝᕙᖅᑕᐅᔪᑦ 

ᒥᑭᓛᓂᒃ ᖁᑦᑎᓐᓂᓕᒃ 12-ᒧᐊᖓᔪᓂ, ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ ᑐᓐᓂᖁᑏᑦ 

ᒥᑭᓪᓕᒋᐊᖅᑕᐅᓂᐊᕐᒪᑕ 2015-16-ᒥ 

ᐱᔭᔅᓴᖅᑖᖅᑎᑕᐅᑲᓂᑦᑕᕋᓗᐊ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖅ ᒪᓕᑦᑐᒍ, ᑭᓱᒥᑦ 

ᐱᔾᔪᑎᖃᖅᑐᑎᓄᑯᐊ ᑮᓇᐅᔭᐃᑦ 

ᒥᑭᓪᓕᒋᐊᖅᑕᐅᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᑕ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᑐᒥᖓ ᐊᐱᖅᑯᑎᖃᕋᕕ. 

ᓇᓗᓇᐃᔭᕈᓐᓇᑦᑎᐊᕆᕙᕗᑦ, ᑕᒪᓐᓇ ᐊᐱᖅᑯᑏᑦ 

ᐊᐱᖅᑯᑎᑦᑎᐊᕙᐅᒻᒪᑦ.  

 

ᑕᐃᒪ ᑖᓐᓇ ᒥᑭᓪᓕᒋᐊᕈᑕᐅᔪᖅ ᐱᔾᔪᑎᒋᓗᐊᖅᑐᒍ 

ᑕᐃᒪ ᑲᖏᖅᖠᓂᕐᒥᑦ ᑐᕌᖓᓗᐊᖅᑐᖅ ᑖᓐᓇ 

ᐃᓚᖓ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ.  

ᑖᒃᑯᐊ ᕚᓯᓕᕆᓂᕐᒧᑦ ᑎᒍᒥᐊᔮᒍᓐᓃᕐᒪᑕ 

ᑖᒃᑯᓇᖓᑦ ᐊᕕᒃᑐᖅᓯᒪᔪᓂᑦ Regional School 

Operations-ᒥᑦ ᑖᓐᓇ ᑎᒍᒥᐊᖅᑕᐅᖔᕐᓂᐊᓕᕐᒪᑦ. 

ᑕᐃᒪ ᑖᒃᑯᐊ DEA 

ᑮᓇᐅᔭᖅᑖᕆᓇᔭᖑᐊᓚᐅᖅᑕᕋᓗᐊᖓ ᑖᒃᑯᓄᖓ 

Regional School Operations-ᓄᑦ ᒫᓐᓇᒧᑦ 

ᑐᒃᓯᕋᖅ ᑕᐃᑯᓐᖓᖔᕐᓂᐊᕐᒪᑦ, ᐊᒻᒪᓗ ᑕᐃᒪ 

ᐅᑯᐊᑦᑕᐅᖅ ᐅᑯᐊᖑᒻᒥᔪᖅ ᑕᒫᓂ ᓲᕐᓗ ᑖᓐᓇ 

ᐅᖃᐅᓯᕆᓵᖅᑕᕋ $96,000 ᑐᖅᑐᑦ ᕚᓯᓕᕆᓂᕐᒧᑦ. 

 

ᐊᒻᒪ ᑕᐃᒪ ᐅᑯᐊᑦᑕᐅᖅ ᓅᓐᓂᐊᕐᒥᒐᑦᑎᒍ ᐃᒪᓐᓇ 

ᐊᖏᓂᖃᖅᑐᖅ $126,000 ᑖᒃᑯᓇᓐᖓᑦ Grant & 

Contributions from DEA’s ᑖᒃᑯᓄᖓ regional 

school operations-ᓄᑦ ᑐᓂᓂᐊᕐᒥᔭᕗᑦ 

ᐅᑯᐊᖑᔪᑦ, $40,000 ᑖᒃᑯᐊ ᑭᕙᓪᓕᕐᒥᑦ science 

educator’s program $78,000 ᑖᓐᓇ National 

Arts Centre-ᒧᑦ ᑐᕌᖓᖔᕐᓂᐊᖅᑐᒍ, ᐊᒻᒪᓗ 

ᐊᓯᖏᑦᑕᐅᖅ $8,000 ᐊᓯᖏᓐᓄᑦ 

ᑐᕌᖓᓂᐊᖅᑐᓂ. ᑕᕝᕘᓇ ᑕᕝᕙ ᒥᑭᓪᓕᒋᐊᖅᑰᔨᔪᖅ 

ᑖᒃᑯᓄᖓ DEA-ᓄᑦ ᑐᕌᖓᖑᐊᕋᔭᖅᑰᔨᓚᐅᖅᑐᐃᑦ. 

ᑖᒃᑯᓄᖓ regional staff operations-ᓄᑦ ᑖᒃᑯᐊ 

ᐊᐅᓚᑕᐅᖔᕐᓂᐊᓕᖅᑐᑎᑦ. 

 

ᐃᒪᖅᑳ ᑕᐃᒪ ᑕᐅᕙᓐᖓᑦ ᕿᒪᓵᖅᑕᑦᑎᓐᓂ 

ᑕᐅᑐᒐᓱᒃᑯᑦᑕ, ᐃᓛᒃ ᐅᖃᖅᑲᐅᒐᓗᐊᖅᑎᓪᓗᒍ 

ᑕᐅᕗᖓ ᑕᐅᑐᒍᒪᓗᐊᖃᑦᑕᖏᒃᑲᓗᐊᖅᑐᖓ 

ᑭᓯᐊᓂ ᑕᐅᑐᑉᐸᓪᓗᑕ ᓱᓕᑦᑎᐊᖅ 

ᒪᓕᒐᓕᐅᖅᑎᐅᖃᑎᒐ. ᑕᒪᒃᑯᐊ ᓲᕐᓗ 

ᓴᓗᒻᒪᖅᓴᖔᑐᐃᓐᓇᖅᑕᕗᑦ ᓲᕐᓗ 

ᐋᖅᑭᔅᓱᒃᑲᓐᓂᖔᖅᑐᑎᒍ ᑕᐃᒪᓐᓇ ᑕᕝᕙ DEA 

ᒥᑭᓐᓂᖅᓴᐅᖅᑰᔨᔪᒥᒃ ᑮᓇᐅᔭᖅᑖᓂᐊᖅᑰᔨᔪᑦ 

ᐊᕐᕌᒍᒋᓂᐊᖅᑕᑎᓐᓂ ᑐᒃᓯᕋᖅᑕᑦᑎᓐᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐅᖃᐅᓯᕆᓕᒍ ᓄᓇᓕᓐᓂ ᐃᓕᓐᓂᐊᖅᑐᓕᔩᑦ 

ᑲᑎᒪᔨᖏᑦ, ᖃᓄᐃᑦᑐᓂᒃ ᐃᑲᔪᖅᑐᕈᑎᓂᒃ 

ᑐᓂᔭᐅᓯᒪᖃᑦᑕᖅᐸᑕ ᐃᒃᑯᐊ 

ᐃᓱᒪᓕᐅᖅᑎᒋᔭᐅᖃᑦᑕᕆᐊᖃᕐᒪᑕ 

ᐃᓕᓐᓂᐊᓕᓵᖅᑐᓄᑦ ᐃᓕᓐᓂᐊᕆᐅᖅᓴᖅᑐᓪᓗ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2013 

ᐱᔾᔪᑎᒋᓪᓗᒋᑦ ᐊᒻᒪᓗ ᐃᓕᓐᓂᐊᖅᑐᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᑕᒪᑐᒥᖓ 

ᐊᐱᖅᑯᑎᖃᓵᕐᒪᑦ ᒪᓕᒐᓕᐅᖅᑎᐅᖃᑎᒐ. ᑕᐃᒪ ᒫᓐᓇ 

ᐊᔾᔨᒌᓐᖏᑦᑐᒃᑯᑦ ᑖᒃᑯᐊ ᐃᑲᔪᖃᑦᑕᖅᑕᕗᑦ 

ᐃᓕᓐᓂᐊᕐᕕᒻᒥ ᐃᓛᒃ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓄᓇᓕᓐᓂ ᐊᔾᔨᒌᓐᖏᑦᑐᒃᑯᑦ ᐃᑲᔪᖃᑦᑕᖅᑕᕗᑦ, ᐊᓪᓛᑦ 

ᑕᐃᒪ ᑕᕝᕙᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ 

ᑐᕌᖓᓪᓚᕆᑦᑐᒥᒃ ᓴᓇᔨᖃᕐᒥᒐᑦᑕ 

ᐃᑲᔪᖅᑎᓪᓚᕆᐅᖃᑦᑕᖅᑐᖅ ᐊᔾᔨᒌᓐᖏᑦᑐᓄᑦ 

ᒪᑯᓄᖓ, ᑮᓇᐅᔭᐃᑦ ᖃᓄᖅ 

ᐊᐅᓚᑕᐅᒋᐊᖃᕐᓂᖏᓐᓂᒃ ᑕᕝᕙᓂ ᓄᓇᓕᓐᓂ.  

 

ᐃᒻᒪᖄ ᑖᒃᑯᐊ ᖃᓄᖅ ᒪᓕᒐᓕᐅᕆᐊᖃᕐᓂᖏᓐᓂᑦ 

ᐊᔾᔨᒌᓐᖏᑦᑐᐃᑦ ᐃᓗᐊᓂ ᒪᓕᒐᐃᑦ ᖃᓄᖅ 

ᖃᓄᐃᓕᖓᒻᒪᖔᑕ, ᐊᒻᒪᓗ ᒪᕐᕉᓐᓂᒃ ᑕᕝᕙᓂ Early 

Childhood Education Division-ᒥᑦ ᑕᒪᒃᑯᓄᖓ 

ᐃᓕᓐᓂᐊᕆᐊᕐᓂᐊᓵᖅᑐᑯᓄᑦ ᒪᕐᕉᓐᓂᒃ 

ᓴᓇᔨᖃᖦᖤᖅᐳᒍᑦ. ᑖᒃᑯᐊ ᓄᓇᓕᖕᓂ 

ᐃᓕᓐᓂᐊᖅᑐᓕᕆᔨ ᑲᑎᒪᔨᖏᑦ 

ᐃᑲᔪᖅᑕᐅᖃᑦᑕᕐᓂᐊᕐᒪᑕ ᑖᒃᑯᓇᓐᖓᑦ ᑕᒪᒃᑯᓄᖓ 

ᓱᕈᓯᓛᓄᑦ ECE ᒥᒃᓵᓄᑦ, ᑖᒃᑯᐊᖑᖦᖤᕐᒪᑕ.  

 

ᐊᒻᒪ ᐅᖃᖅᑲᐅᑎᓪᓗᖓᐃᓛᒃ ᐊᒻᒪ 

ᑎᑎᕋᕐᕕᒌᓐᓇᖅᐸᒃᖢᑎᒍ ᐊᑐᐃᓐᓇᓪᓚᕆᐅᕗᒍᑦ 

ᐃᓕᓐᓂᐊᕐᓂᓕᕆᔨᒃᑯᑦ ᐱᓕᕆᕝᕕᖓᑦ ᓱᓇᑐᐃᓐᓇᕐᓂᒃ 

ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᑦ 

ᓱᓇᒥᒃ ᐃᑲᔪᖅᑕᐅᔪᒪᒑᑕ ᑕᐃᒫᒃ 

ᒪᑐᐃᖔᑦᑎᐊᖃᑦᑕᕋᑦᑕ. ᑕᐃᒪ ᑕᒡᕙᓂ ᒪᓕᒐᑦᑎᓐᓂᒃ 

ᓇᓗᓇᐃᔭᖅᑎᐊᖅᓯᒪᖕᒪ ᑕᒡᕙ ᓈᓴᐅᑎᓕᖕᒥᒃ 17-ᒥᑦ 

ᐊᐱᖅᑯᑎᒋᓵᑦᑕ ᑐᕌᖓᔪᖅ ᐊᐱᖅᑯᑎᒋᓵᖅᑕᖓᓄᑦ. 

ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑕᐃᒪ ᑕᒪᒃᑯᓄᖓ ᓱᕈᓯᓛᓄᑦ ᐃᓕᓐᓂᐊᕐᕕᖕᒧᑦ 

ᐃᓯᓐᖏᑦᑐᓄᑦ ᓱᓕ ᑕᒪᒃᑯᓂᖓ 

ᐊᐅᓚᑎᑦᑎᔨᐅᒋᐊᖃᕐᒪᑕ, ᐱᔾᔪᑎᒋᓗᐊᖅᖢᒍ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑎᐊᕐᓗᑎᒡᓗ ᐃᓄᐃᒡᓗ 

ᐃᓕᖅᑯᓯᐊᓂᒃ ᖃᐅᔨᒪᑦᑎᐊᕐᓗᑎᒃ ᐱᑕᖃᕆᐊᖃᕐᒪᑦ. 

ᓲᕐᓗ ᑕᒡᕙ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᑖᔅᓱᒥᖓ ᑐᕌᒐᖃᕐᒥᔪᐃᑦ ᑖᒃᑯᓂᖓ 

ᑲᒪᖃᑦᑕᕐᓂᐊᖅᑎᓪᓗᒋᑦ. 

 

ᑕᐃᒪ ᒫᓐᓇᒧᑦ ᑎᑭᖦᖢᒍᐃᓛᒃ ᑕᐃᒪᓐᓇ ᒪᓕᒐᒃᑎᓐᓂᒃ 

ᐅᖃᖅᓯᒪᓂᖓ ᓲᕐᓗ ᓇᓗᓇᐃᔭᐃᖃᑦᑕᖅᐳᖅ ᖃᓄᖅ 

ᑖᒃᑯᐊ ᓄᓇᓕᓐᓂ ᐃᓕᓐᓂᐊᖅᑐᓕᕆᔨᒃᑯᑦ ᑲᒪᑎᔨᖏᑦ 

ᐃᑲᔪᖅᑕᐅᔭᕆᐊᖃᕐᓂᖅᐸᑕ. ᐃᒫᖃᐃ 

ᑭᐅᑦᑎᐊᕋᓗᐊᖅᐸᕋᓗᑭᐊᖅ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᒥᓂᔅᑕᕆᔭᐅᔪᖅ 

ᑕᐃᒪᓐᓇ ᑭᐅᖕᒫᖓ.  

 

ᑐᓴᕐᓇᖅᐳᖅ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᑲᒪᔨᖏᓐᓄᑦ ᓱᓕ ᐊᐱᖅᑯᑎᖃᕈᒪᒐᒪ. ᑕᐃᒃᑯᐊ 

ᓄᓇᓕᖕᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᑦ 

ᑲᑎᒪᔨᑦᑕ ᑲᑐᔾᔨᖃᑎᒌᖏᑦ, ᖃᓄᐃᑦᑐᓂᒃ 

ᐱᔭᒃᓴᖅᑖᑎᑕᐅᓯᒪᕙᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᑦᑕ ᑲᑐᔾᔨᖃᑎᒌᖏᑦ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᐃᒃᓯᕙᐅᑖᖅ. 

ᑕᐃᒪ ᑖᒃᑯᐊ ᐃᒻᒪᖄ ᐅᖃᕈᒪ ᑲᑐᔾᔨᖃᑎᒌᑦ 

Coalition ᑲᑐᔾᔨᖃᑎᒌᑦ ᑖᒃᑯᐊ. ᑕᐃᒪ ᑖᒃᑯᐊ 

ᖃᓪᓗᓇᐅᔮᕐᔪᒍᓐᓇᕐᒥᒐ 

ᖃᓪᓗᓇᐅᔭᓚᐅᐱᓪᓛᕐᔪᓐᓂᐊᕋᒪ ᖃᓄᐃᒃᓴᖏᒃᑯᕕᑦ, 

ᐃᒃᓯᕙᐅᑖᖅ.  

 

(ᑐᓵᔨᑎᒍᑦ) ᐅᕙᓂ ᐃᓕᓐᓂᐊᖅᑐᓕᕆᓂᕐᒧᑦ 

ᐱᖁᔭᕐᔪᐊᖅᑎᒍᑦ ᓇᓗᓇᐃᖅᓯᒪᖕᒪᑦ ᑖᒃᑯᐊ 

ᑲᑐᔾᔨᖃᑎᒌᑦ ᐱᕐᔪᐊᕌᓗᖕᓂᒃ ᐱᓕᕆᐊᒃᓴᓖᑦ. 

ᕿᒥᕐᕈᓇᖃᑦᑕᕐᓂᐊᕐᒪᑕ ᓄᓇᖕᓂᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦᑕ 

ᑮᓇᐅᔭᖅᑖᕆᖃᑦᑕᕐᓂᐊᖅᑕᖏᑦ ᐊᒻᒪᓗ 

ᐊᑐᓕᖁᔭᓕᐅᖃᑦᑕᕐᓗᑎᒃ ᒥᓂᔅᑕᒧᑦ. ᒪᓕᒐᖅ 

ᐅᖃᖅᓯᒪᖕᒥᔪᖅ ᐃᖅᑲᓇᐃᔭᖅᑎᒃᑲ 

ᑲᑎᒪᖃᑎᖃᖃᑦᑕᕐᓗᑎᑦ ᐊᕐᕌᒍᑦ ᐊᑕᐅᓯᐊᕐᓗᒍᓘᓐᓃᑦ, 

ᐊᕗᖓᐅᔨᓯᒪᔪᓂᒃ ᐸᕐᓇᐅᓯᐅᕈᓐᓇᕐᓂᐊᕐᒪᑕ 

ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᓂᒃ. ᑖᒃᑯᓄᐊ 

ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓚᐅᖃᑕᐅᔪᓐᓇᕆᕗᑦ 

ᐃᖅᑲᓇᐃᔭᖅᑎᒃᓴᖅᓯᐅᓕᕌᖓᑕ ᒪᑯᓂᖓ 

ᐊᖓᔪᖅᑲᐅᑎᒃᓴᐅᓂᐊᖅᑐᓂᒃ ᐊᕕᑦᑐᖅᓯᒪᔪᓂᒃ 

ᐃᖅᑲᓇᐃᔭᖅᑎᒃᓴᐅᑕᐅᓂᐊᖅᑐᓂᒃ. 

 

ᒪᓕᒐᖅ ᐱᔪᓐᓇᕐᓂᖅᑖᑎᒃᑎᓯᒪᔪᖅ ᑖᒃᑯᓂᖓ 

ᑲᑐᔾᔨᖃᑎᒌᓂᒃ, ᐅᖃᓪᓚᖃᑎᖃᖃᑦᑕᕐᓂᐊᖁᓪᓗᒋᑦ 

ᒥᓂᔅᑕᒥᒃ ᐱᔾᔪᑎᒋᓗᒋᑦ ᓇᒧᓐᖓᐅᓂᐊᕐᒪᖔᖅ 

ᑖᒃᑯᐊ ᑲᑎᒪᔩᑦ ᑎᓕᔭᐅᓯᒪᓂᖏᑦ ᒥᓂᔅᑕᒧᑦ 

ᐱᔾᔪᒋᓪᓗᒍ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᖏᓐᓄᑦ 

ᐊᒻᒪ ᑖᒃᑯᐊ ᑲᑎᒪᔩᑦ ᑲᑐᔾᔨᖃᑎᒌᖏᑦ 

ᑕᑯᓐᓇᕐᒥᔭᕗᑦ ᐃᑲᔪᖅᓱᐃᔨᐅᓂᐊᕐᓗᑎᒃ ᐊᒻᒪᓗ 

ᑕᐃᒪᐃᓐᓂᖓᓄᑦ ᐃᖅᑲᓇᐃᔭᖃᑎᒋᓲᕆᕙᕗᑦ 

ᐃᑲᔪᖅᓲᑎᒃᓴᓂᒃ ᒪᑯᓄᖓ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᑦᑕ ᖃᐅᔨᒪᔾᔪᑎᖏᓐᓂᒃ ᐅᖃᓕᒫᓂᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2014 

ᐋᖅᑭᒃᓯᓂᐊᕋᑦᑕ 

ᒪᓕᒃᑕᐅᖃᑦᑕᖅᑐᒃᓴᐅᑕᐅᓂᐊᖅᑐᓂᒃ ᑕᐃᒪᐃᒃᑐᓂᒃ 

ᓴᖅᑭᒃᑎᖃᑦᑕᖅᓯᒪᒐᒃᑕ. 

 

ᒪᓕᒐᑎᒍᑦ ᐃᓗᓕᑯᓘᔭᖃᐅᓐᖏᑦᑑᒐᓗᐊᑦ ᑭᓯᐊᓂ 

ᑕᕝᕙᓗᐊᑕᐅᔪᑦ ᓄᓇᓕᓐᓂ ᐃᓕᓐᓂᐊᖅᑐᓕᕆᔩᑦ 

ᑲᑎᒪᔨᖏᑦ ᑲᑐᔾᔨᖃᑎᒌᖏᓐᓄᑦ 

ᐱᔭᔅᓴᖅᑖᕆᓯᒪᔭᖏᑦ 

ᐱᓕᕆᐊᕆᓪᓗᐊᕋᔭᖅᑕᖏᓪᓘᓐᓃᑦ. ᐄ, ᐊᒻᒪᓗ 

ᑖᒃᑯᓂᖓ ᑲᑐᔾᔨᖃᑎᒌᓂᒃ 

ᐃᖅᑲᓇᐃᔭᖃᑎᖃᑦᑎᐊᖃᑦᑕᖅᑐᒍᑦ ᑕᒪᒃᑯᐊ 

ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᕐᔪᐊᖅ 

ᐃᓗᓕᖏᓐᓃᑦᑐᑦ ᒪᓕᒃᑲᓗᐊᕐᒪᖔᑦᑎᒃᑯ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᑦᑎᐊᖅᑎ 

ᐅᖃᓪᓚᖃᑎᖃᖃᑦᑕᖅᓯᒪᒻᒪᖔᖅ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑕ 

ᑲᑐᔾᔨᖃᑎᒌᖏᓐᓂᒃ ᑕᐃᒪᓐᖓᓂ ᒥᓂᔅᑕᕈᓚᐅᕋᒥ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ. ᑕᐃᒪᓐᖓᑦ 

ᒥᓂᔅᑕᓐᖑᕋᒪ ᐃᒻᒪᖄ ᒪᕐᕈᐃᖅᑐᒋᑦ 

ᑲᑎᖃᑎᒋᖃᑦᑕᖅᓯᒪᔮᒃᑲ, ᐊᒻᒪᓗ 

ᐊᕐᕌᒍᑕᒫᖅᓯᐅᑎᖃᓕᕌᖓᑕ 

ᑕᐃᑯᓐᖓᖃᑦᑕᕆᐊᖃᕋᒪ. 

ᑲᑎᖃᑎᒋᖃᑦᑕᖅᓯᒪᓕᖅᑕᒃᑲ ᒪᕐᕈᐃᖅᑐᖓᓘᓐᓃᑦ 

ᐱᖓᓱᐃᖅᑐᖓᓘᓐᓃᑦ ᑖᒃᑯᐊ ᑲᑐᔾᔨᖃᑎᒌᖑᔪᐃᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓂᒃᑳᓂᒃ ᐱᑕᖃᖅᐹ ᓇᓗᓇᐃᔭᐃᓯᒪᔪᓂᒃ 

ᖃᓄᐃᑦᑐᓂᒃ ᐱᔨᑦᑎᕈᑎᓂᒃ 

ᐱᓕᕆᐊᖃᖃᑦᑕᕐᒪᖔᑦ? ᐄ ᐱᖁᔭᕐᔪᐊᖅᑎᒍᑦ 

ᓇᓗᓇᐃᔭᖅᑕᐅᓯᒪᔫᒐᓗᐊᑦ ᑭᓯᐊᓂ 

ᐅᓂᒃᑳᓕᐅᖃᑦᑕᖅᐹ ᒪᓕᒐᓕᐅᕐᕕᒻᒧᑦ  

ᓴᖅᑭᑕᐅᖃᑦᑕᕈᓐᓇᕐᓂᐊᖅᑐᓂᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᐄ, ᑭᓇᐅᔭᑦ ᐅᓂᒃᑳᖏᓐᓂᑦ 

ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᑎᑎᕋᖃᑦᑕᖅᑐᑦ 

ᐊᒻᒪᓗ ᑮᓇᐅᔭᐃᑦ ᑐᓂᖅᑯᑎᑎᒍᑦ ᐊᖏᕈᓯᐅᖅᓯᒪᔪᑦ 

ᐊᕐᕌᒍᑕᒫᖅᓯᐅᑎᓂᒃ ᐅᓂᒃᑳᓂᒃ 

ᐸᕐᓈᕆᓂᐊᖅᑕᖏᓐᓅᖓᔪᓂᒃ 

ᓴᖅᑭᑦᑎᖃᑦᑕᖁᓪᓗᒋᑦ. ᐊᒻᒪ ᕿᒥᕐᕈᓇᖃᑦᑕᕐᒥᔭᕗᑦ 

ᑮᓇᐅᔭᑦ ᐅᓂᒃᑳᖏᑦ ᐊᕐᕌᒍᑕᒫᖅᓯᐅᑏᑦ ᐊᒻᒪᓗ 

ᑕᐃᒃᑯᐊ ᓈᓴᐅᑎᖏᑦ ᐊᖏᕈᑎᓂᒃ 

ᒪᓕᒃᑲᓗᐊᕐᒪᖔᑕ ᑖᒃᑯᐊ ᓇᓕᖅᑳᕐᓗᒋᑦ 

ᕿᒥᕐᕈᓇᖃᑦᑕᖅᑕᕗᑦ. 

 

ᐃᓚᒋᐊᒃᑲᓂᕐᓗᒍ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑕ ᑐᑭᒧᐊᖅᑎᖏᑦ 

ᐊᑯᓚᐃᑦᑐᒃᑯᑦ ᑲᑎᒪᖃᑎᖃᖃᑦᑕᖅᑐᑦ ᑲᑎᒪᔩᑦ 

ᑲᑐᔾᔨᖃᑎᒌᖏᓐᓂᒃ. ᑖᓐᓇ 

ᐃᓚᒋᐊᒃᑲᓐᓂᕈᒪᑐᐃᓐᓇᖅᑲᐅᔭᕋ, ᐄ 

ᓂᕈᐅᖃᑦᑕᖅᑐᒍᑦ, ᕿᒥᕐᕈᓇᖃᑦᑕᖅᑐᒍᓪᓗ 

ᐊᕐᕌᒍᑕᒫᖅᓯᐅᑏᑦ ᑮᓇᐅᔭᑦ ᐅᓂᒃᑳᖁᑎᖏᓐᓂᒃ 

ᐱᖃᑎᒋᓪᓗᒋᑦ ᑖᒃᑯᐊ ᑲᑐᔾᔨᖃᑎᒌᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᓯᐊᓄᑦ ᐃᓕᓐᓂᐊᕐᕕᒥᓂᑦ ᐊᐅᓚᑕᐅᔪᑦ. ᐅᑯᐊ 

ᐸᕐᓇᐅᑏᑦ ᒪᑉᐱᒐᖅ 86-ᒥᑦᑐᑦ ᐅᖃᖅᓯᒪᕗᑦ 

ᐊᕕᑦᑐᖅᓯᒪᔪᑦ ᐊᐅᓚᑕᓂ ᐃᓕᓐᓂᐊᕐᕕᓐᓂᑦ 

ᐃᖅᑲᓇᐃᔭᖅᑐᓕᕆᔪᑦ, ᓇᒥᐅᑯᐊ ᑎᑎᕋᕐᕕᖃᕐᒪᑕ, 

ᖃᓄᖅ ᐊᕕᒃᑐᖅᓯᒪᔪᓃᑉᐸ ᐱᖑᓱᓂᑦ ᐅᕝᕙᓘᓐᓃᑦ 

ᖃᓄᐃᓕᖓᕙ, ᓱᑯᑦᑎᐊᓃᑉᐸᓪᓗ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2015 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᖃᒪᓂᑦᑐᐊᕐᒥ, ᒥᑦᑎᒪᑕᓕᒃ, ᐊᒻᒪᓗ 

ᖁᕐᓗᖅᑐᒥ ᐊᓪᓚᕕᖃᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᖅᓯᒪᒻᒪᑦ ᑕᕝᕙᓂ ᐸᕐᓇᑎᑦᓯᓐᓂ 

ᐃᑲᔪᖅᓱᐃᓂᖏᓐᓂᒃ, ᐃᑲᔪᖅᓱᐃᓂᕐᒥᑦ 

ᐱᑕᖃᖅᑎᑦᑎᓂᖅ ᐱᑕᖃᖅᑎᑦᑎᒐᔅᓯ 

ᐃᓕᓐᓂᐊᕈᑎᔅᓴᓂᓪᓗ ᐃᓕᓐᓂᐊᕐᕕᓐᓄᑦ. 

ᐅᖃᐅᔨᒍᓐᓇᖅᑮᑦ ᓇᒦᓐᓂᖏᑦ ᐃᓱᒪᒋᓪᓗᒋᑦ 

ᑕᒪᓐᓇ ᐊᔅᓱᕈᕐᓇᖅᓯᖃᑦᑕᖅᐹ, ᑖᒃᑯᐊ 

ᐱᓕᕆᖃᑎᖃᕋᓱᐊᖅᑐᓂ ᐃᓕᓐᓂᐊᕐᕕᓕᒫᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒥᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᑐᑭᓯᐅᒪᔭᒃᑯᓪᓕ ᐊᒻᒪᓗ ᑕᑯᓯᒪᔭᒃᑯᑦ 

ᒥᑦᑎᒪᑕᓕᒃ ᐊᓪᓚᕕᖃᕐᕕᖓ ᑖᓐᓇ 

ᐊᒃᓱᕈᕐᓇᕐᓂᖅᐹᖑᔪᖅ ᐱᔾᔪᑎᓪᓗᒍ ᕿᑭᖅᑖᓗᓕᒫᒥᒃ 

ᑲᒪᒋᔭᕆᐊᖃᕐᒪᑦ ᒥᑦᑎᒪᑕᓕᒻᒦᑦᑐᓂᓗ ᓴᓂᑭᓗᐊᕐᒧᑦ 

ᑕᐅᓇᓂᓗ ᑖᓐᓇ ᐅᖓᓯᒃᑐᑲᓪᓚᐅᒻᒪᑦ, ᓲᕐᓗ 

ᐅᖃᕐᕕᒋᒐᓱᐊᖅᑐᒋᑦ ᐃᖏᕐᕋᔭᕋᕐᓂᐊᓗᓂᓘᓐᓃᑦ 

ᐅᑭᐅᖅᑕᖅᑐᒥ. ᐅᓄᖓᖅᑳᕆᐊᖃᖃᑦᑕᕐᒪᑕ ᓇᒧ 

ᓄᓇᓕᓐᓅᕐᓂᐊᕌᖓᒥᒃ. ᑕᐃᒪ ᒥᑦᑎᒪᑕᓕᒃ ᑖᓐᓇ 

ᐊᒃᓱᕉᓴᔪᑎᖃᖅᑐᑐᐊᖅ, ᓲᕐᓗ 

ᐃᖏᕋᔭᕋᓐᓂᐅᒋᐊᖃᖅᑐᓂᒃ. ᐊᓯᐊᒍᓪᓕ 

ᖃᓄᐃᓐᖏᑦᑑᒐᓗᐊᖅ ᐊᐅᓚᒃᑎᐊᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᑦᑎᒪᑕᓕᒻᒥ ᐃᖃᓗᓐᓅᖄᕆᐊᖃᕐᒪᑕ ᓇᒧᓕᒫᖅ. 

ᑕᐃᒪ ᐅᑎᖅᑕᕋᖅᑐᑎᒃ ᑲᖏᖅᑐᒑᐱᒻᒧᓪᓗ ᑕᒪᓐᓇ  

ᑕᐃᒪᐃᒻᒪᑦ ᐃᖃᓗᓐᓃᓐᓂᖅᓴᐅᖃᑦᑕᖅᐹ ᑕᒫᓂ 

ᒥᑦᑎᒪᑕᓕᒻᒦᓗᐊᓐᖏᓐᓂᖅᓴᐅᓕᖅᑐᑎᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐋᒡᒐᐸᓗᒃ ᐅᖃᕈᓐᓇᕋᓗᐊᖅᑐᒍ ᑖᓐᓇ 

ᐊᖏᔪᖅᑳᕆᔭᐅᔪᖅ ᐃᓕᓐᓂᐊᕐᕕᓐᓄᑦ 

ᐃᖏᕐᕋᔭᒐᑦᑐᒻᒪᕆᐊᓘᖃᑦᑕᕐᒪᑦ ᑕᒫᓂ ᐊᓪᓚᕕᒻᒥᓂᒃ 

ᕿᑭᖅᑖᓗᒻᒥ. ᑭᖑᓂᕆᓯᒪᔭᑦᑎᓐᓂ ᑖᓐᓇ 

ᑐᑭᒧᐊᖅᑎᑦᑎᔨ ᐃᖃᓗᓐᓃᓚᐅᕐᖓᑦ ᐊᑯᓂᕈᓗᒃ 

ᓲᕐᓗ ᐃᑲᔪᖅᑎᐅᑲᐃᓐᓇᖅᑐᓂ ᒥᓂᔅᑕᐅᑉ 

ᑐᓪᓕᐊᓄᑦ. ᑖᒃᑯᐊ ᐃᖅᑲᓇᔭᕐᕕᔅᓴᐃᑦ ᐃᓂᖏᑦ 

ᐃᓐᓄᒐᓱᒃᓯᒪᔭᕋᓗᐊᕗᑦ ᐊᒃᓱᕈᕐᓇᕈᓘᔭᕐᒪᑕ. ᑭᓯᐊᓂ 

ᐱᓕᕆᐊᒃᓴᑦᑎᓐᓂ ᑲᔪᓯᔪᑎᖃᕆᐊᖃᕋᑦᑕ.  

 

ᒥᑦᑎᒪᑕᓕᒃ ᓲᕐᓗ ᐆᑦᑐᑎᒋᓗᒍ, 

ᑲᖏᖅᑐᒑᐱᒻᒨᕈᒪᒍᕕᑦ ᐃᒪᓐᓇ 

ᐃᖃᓗᑦᑎᒎᓐᖏᓪᓗᓂᓘᓐᓃᑦ 

ᐊᓯᐊᒎᓐᖏᓪᓗᓂᓘᓐᓃᑦ ᑖᓐᓇᑐᐊᑦᑎᐊᖅ 

ᑕᐃᑯᖓᓪᓚᕆ ᑐᑭᒧᐊᒍᓐᓇᕐᒪᑦ.  

 

ᑕᑯᓯᒪᒐᔅᓯ ᑕᑯᓯᒪᓪᓗᖓᓗ ᑖᓐᓇ ᐊᖓᔪᖅᑲᐅᑎᕗᑦ 

ᖃᖓᑕᔫᖃᑦᑕᕈᓘᔭᐃᓐᓇᖅᑐᐊᓗᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐃᓕᓐᓂᐊᕈᑎᔅᓴᐃᑦ ᐅᖃᐅᓯᕆᓪᓗᒋᑦ 

ᑕᕝᕙᓂ ᐸᕐᓇᐅᑎᔅᓯᓐᓂ ᐅᖃᖅᓯᒪᒻᒪᑦ, ᑖᒃᑯᐊ 

ᐃᓕᓐᓂᐊᖅᑎᑦᑎᔪᑎᔅᓴᐃᑦ ᓄᓇᕗᑦᒥ ᖃᓄᕐᓕ 

ᑕᒪᓐᓇ ᓇᐅᑦᓯᖅᑐᖅᑕᐅᓂᐊᖅᑲ, ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ ᑲᒪᒋᔭᖃᕐᒪᑕ 

ᐃᓕᓐᓂᐊᖅᑎᑦᑎᔪᑎᔅᓴᓄᑦ. ᖃᓄᖅ ᐊᑦᑐᐃᓂᐊᖅᑲ 

ᑕᒪᓐᓇ? ᐃᒪᓐᓇ ᐊᔾᔨᒌ ᓇᓕᒧᒌᑦᑐᒥᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2016 

ᐃᓕᓐᓂᐊᖅᑎᑦᑎᔪᑎᖃᕆᐊᖃᕐᓂᖅ ᑕᒫᓂ 

ᓄᓇᕗᑦᒥ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒥᐊᓇᖅ. ᑖᓐᓇ 

ᑭᖑᓪᓕᕐᒦᒃᑲᓗᐊᕐᒪᑦ ᑭᓯᐊᓂ ᒥᓂᔅᑕ ᑭᐅᒍᒪᒍᓐᓂ. 

ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᓯᐊᓃᓐᓂᕋᕐᓗᒍ. 

 

ᑭᓯᐊᓂ ᐅᖃᕈᓐᓇᖅᑐᖓ. (ᑐᓵᔨᑎᑰᕈᓐᓃᖅᑐᖅ) 

ᑕᒪᓐᓇ ᑐᑭᓯᑎᑦᑎᐊᕈᒪᓗᐊᒧᑦ 

ᐃᓱᒪᔅᓴᖅᓯᐅᕌᕐᔪᓚᐅᖅᑎᓪᓗᖓ.  

 

>>ᐃᓪᓚᖅᑐᑦ 

 

ᑕᐃᒪ ᑕᒪᒃᑯᐊᓕᒫᖅ ᐅᖃᖃᑦᑕᖅᑎᓪᓗᖓ 

ᐃᓕᓐᓂᐊᕐᕕᑉᐳᑦ ᐊᔾᔨᒌᔫᒥᔪᓂᒃ ᐊᑐᕆᐊᖃᕐᓂᖏᑦ 

ᑕᐃᒪ ᑖᒃᑯᐊ ᑕᐃᒪ ᓱᓕᑦᑎᐊᖅᑐᑎᑦ ᓄᓇᓕᓐᓂᑦ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᓇᓗᓇᐃᖃᑦᑕᕆᐊᖃᖅᐳᑦ ᖃᓄᖅ ᐅᖃᐅᓯᖅ 

ᐊᑐᖅᑕᐅᓂᐊᕐᒪᖔᖅ. ᓲᕐᓗ ᐃᒻᒪᑳ 

ᑐᑭᓯᑦᓯᐊᕐᓂᐊᕐᒪᑕ ᒪᓕᒐᓕᐅᖅᑎᐅᖃᑎᒃᑲ. 

ᐱᖓᓱᓂᒃ ᐊᔾᔨᒌᓐᖏᑦᑐᓂᒃ ᑖᒃᑯᐊ 

ᐃᓱᒪᓕᐅᕈᓐᓇᕐᒪᑕ ᐃᓕᓐᓂᐊᕐᕕᒻᒥ ᓄᓇᓕᓐᓂ 

ᑲᑎᒪᔩᑦ. ᐅᑯᐊ ᐃᓄᒃᑎᑑᓐᓂᖅᓴᓂᒃ ᓄᓇᓖᑦ 

ᐃᓕᓐᓂᐊᕐᕕᒃᑎᓐᓂ ᖁᓪᓕᕐᒥᒃ ᐊᑎᖃᖅᑐᖅ, 

ᐃᓄᒃᑎᑑᕐᓂᖅᓴᓄᑦ ᐊᑐᓗᐊᕆᐊᖅᖤᕐᒪᑕ. 

ᐃᖃᓗᒻᒥᐅᓪᓗ ᑲᖏᖅᖠᓂᕐᒥᐅᓪᓗ, 

ᐃᖃᓗᒃᑑᑦᑎᐊᕐᓗ ᑖᒃᑯᐊ ᐃᒻᒪᖄ ᐊᑕᐅᑦᑎᒃᑯᐸᓗᒃ 

ᑖᒃᑯᐊ ᐊᑐᖅᑕᐅᔪᓐᓇᖅᑐᖅ ᐅᖃᐅᓰᑦ, ᐃᓚᖏᑦ 

ᖁᓪᓗᖅᑑᑦ ᒪᑯᐊ ᐊᓯᖏᑦᑕᐅᖅ, ᓲᕐᓗ ᑖᒃᑯᐊ ᒪᕐᕉᒃ 

ᓇᓕᐊ ᖃᓪᓗᓇᐅᔭᕐᓂᖅᓴᒥᒃ ᐊᑐᕐᓂᖅᓴᐅᖃᑦ... 

ᐊᔾᔨᒌᓐᖏᒻᒪᑕ ᐱᖓᓱᐃᑦ ᐊᑐᖅᑕᐅᔪᓐᓇᖅᑐᑦ 

ᑖᒃᑯᓄᖓ. ᑭᓯᐊᓂ ᐊᑐᖅᑕᐅᔪᒪᔪᐃᑦ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᓐᓂ 

ᐊᑐᕈᒪᔭᖏᓐᓂ ᐅᕙᖓ ᑭᓯᐊᓂ ᒥᓂᔅᑕᐅᓗᖓ 

ᐊᖏᕈᓐᓇᖅᑕᒃᑲ ᐊᑎᓕᐅᕐᓗᖓ ᐊᖏᕈᓐᓇᖅᐳᖓ. 

ᖃᐅᔨᒪᑲᐅᑎᒋᖃᑦᑕᖅᑐᖓᓕ ᑕᐃᒪ ᖃᓄᕆᑦᑐᓂᒃ 

ᐊᑐᓐᓂᐊᕐᒪᖔᑕ ᑖᒃᑯᐊ. 

 

ᐃᒪᖄ ᓯᕗᓂᒃᓴᕗᒃᑕᐅᖅ ᑕᐅᑐᒐᓱᓐᓂᐊᕈᒃᑎᒍᑦ 

ᑕᒪᓐᓇ ᖃᓄᑭᐊᖅ ᕿᒥᕐᕈᐊᒃᑲᓐᓂᕈᓐᓇᖅᐸᕗᑦ. 

ᐊᒻᒪ ᖃᐅᔨᒪᓂᐊᖅᐳᒍᓂᓛᒃ ᑖᒃᑯᐊ 

ᐃᓕᓐᓂᐊᑐᓕᕆᓂᕐᒧᑦ ᒪᓕᒐᐃᑦ ᑕᒪᔾᔭ  

ᕿᒥᕐᕈᐊᖅᑕᐅᕙᓪᓕᐊᑎᓪᓗᒋᑦ, ᐃᒻᒪᖄ 

ᑕᑯᔭᐅᒃᑲᓂᕈᓐᓇᕐᓂᐊᖅᐸ, ᑕᒪᔾᔭᓚᐅᒻᒪᑕ. 

 

ᐊᒻᒪ ᐃᓚᒃᑲᓐᓂᐊᕐᔪᒍᒪᑐᐃᓐᓇᕋᓗᐊᖅᖢᒍ 

ᐃᒃᓯᕙᐅᑖᕋ ᖃᓄᐃᒃᓴᖏᑉᐸᑦ ᑖᓐᓇ ᑐᖏᓕᕆᔭᕋ 

ᐃᓚᒋᐊᒃᑲᓐᓂᖁᓪᓗᒍ ᑐᑭᓯᑎᒃᑎᑦᑎᐊᕐᓂᐊᕋᒃᑕ 

ᒪᓕᒐᓕᐅᖅᑎᐅᖃᑎᓐᓂᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᒃᐱᒃ. 

 

ᐅᒃᐱᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᐅᖃᖅᑲᐅᖕᒪ ᑖᒃᑯᓄᐊ ᓄᓇᖕᓂ 

ᐃᓕᓐᓂᐊᖅᑐᓕᕆᔩᑦ ᒥᓂᔅᑕᒥᒃ ᑐᒃᓯᕋᕈᓐᓇᖅᑐᑦ 

ᓄᓇᓕᖕᓂᒃ ᐃᓕᓐᓂᐊᖅᑕᐅᓂᐊᖅᑐᓂᒃ. ᑖᒃᑯᓄᖓ 

ᒥᓂᔅᑕᒨᖅᑳᕆᐊᓕᒃ ᐊᖏᖅᑕᐅᓂᐊᕐᓂᖏᑦ 

ᐃᓱᒪᒃᓴᖅᓯᐅᕈᑕᐅᒋᐊᖃᕐᒪᑦ. ᑖᓐᓇ ᒥᓂᔅᑕᑐᐊᖅ 

ᐊᖏᖅᓯᒍᓐᓇᑐᖅ ᑭᓱᐃᑦ ᐃᓕᓐᓂᐊᕈᑕᐅᓂᐊᕐᒪᖔᑕ 

ᐊᕕᒃᑐᖅᓯᒪᓂᓕᒫᒥᑦ ᓄᓇᕗᓕᒫᒥᒃ. ᐃᓕᓴᐃᔨᓕᒫᑦ 

ᒥᓂᔅᑕᐅᑉ ᒪᓕᒐᖓᓂᒃ ᐊᑐᕆᐊᖃᖅᑐᐃᓐᓇᐃᑦ. 

 

ᑕᐃᒪᐃᒻᒪᑦ ᑕᒪᐃᑯᐊ ᐃᓕᓐᓂᐊᖅᑎᒃᓯᔾᔪᑕᐅᒋᐊᓖᑦ 

ᖃᕋᓴᐃᔭᒃᑯᑦ ᐃᓕᔭᐅᓂᐊᖅᑐᑦ ᐊᖓᔪᖅᑳᕆᔭᐅᔪᑦ 

ᖃᐅᔨᒪᓂᕐᒪᑕ ᑭᓱᓂᒃ ᐃᓕᓐᓂᐊᑎᑦᓯᒪᖔᑕ. ᑖᓐᓇ 

50-ᓂᖅᑲᐃ ᒪᒃᐱᒐᖃᕐᒪᑦ ᐊᕐᕌᒍᑕᒫᑦ ᑕᐃᒪ 

ᕿᒥᕐᕈᖃᑦᑕᖅᑕᕗᑦ ᐃᐊᐴᑕ 

ᐃᓕᓐᓂᐊᖅᑎᒃᓯᔾᔪᑎᖏᑦ ᐊᑐᓚᐅᕋᑦᑎᒍ. ᐃᒪᓐᓇ 

ᐃᓱᓕᖃᑦᑕᖅᓱᑎᒃ ᑕᒪᒃᑯᐊ ᐃᓕᓐᓂᐊᖅᑕᐅᔪᑦ 

ᐊᒻᒪᓗ ᐊᓯᖏᓐᓄᑦ ᐊᔪᓕᖅᑎᑕᐅᖃᑦᑕᖅᓱᑎᒃ, 

ᑕᐃᒪᐃᒻᒪᑦ ᑖᒃᑯᐊ ᐊᖑᒻᒪᑎᓯᒪᐃᓐᓇᕆᐊᖃᕋᑦᑎᒍ 

ᐃᓕᓐᓂᐊᑎᒃᓯᔾᔪᑕᐅᓂᐊᖅᑐᑦ ᐊᕐᕌᒍᑕᒫᑦ. ᑕᐃᒪ 

ᓂᕆᐅᒍᒪᒐᓗᐊᖅᑐᒍᑦ ᒫᓐᓇᒫᖑᓂᐊᖅᑐᖅ ᑖᒃᑯᐊ 

ᐃᓕᓐᓂᐊᑎᒃᓯᔾᔪᑎᒃᓴᐃᑦ 

ᖃᕋᓴᐅᔭᒃᑰᓕᕐᓂᐊᕐᓂᖏᓐᓂᑦ. 

 

ᒥᓂᔅᑕ ᑎᓕᐅᕆᑐᐊᖅᑲᑦ ᑕᒪᒃᑯᐊ ᐃᓕᓐᓂᐊᕐᕖᑦ 

ᑐᓂᔭᐅᓂᐊᖅᑐᑦ ᑎᑎᖅᓯᒪᔪᓕᒫᓂᒃ 

ᐃᓕᓐᓂᐊᖅᑕᐅᔪᓐᓇᖅᑐᓂᒃ ᑕᒫᓂ ᐃᓕᓐᓂᐊᕐᓇ 

ᐊᑐᖅᑎᓪᓗᒍ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2017 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪᑦᑕᐅᖅ ᐅᖃᐅᓯᖃᕈᒪᖕᒥᒐᒪ ᑖᒃᑯᐊ 

ᐊᑐᓕᖅᑎᑕᐅᕙᓪᓕᐊᓂᖏᑦ ᑖᒃᑯᐊ 

ᐃᖅᑲᓇᐃᔮᖃᕐᓂᒻᒧᑦ. ᑖᓐᓇ ᑭᓲᒻᒪᖔᖅ 

ᐅᓂᒃᑳᕆᐊᕈᓐᓇᖅᑭᓯ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ 

ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ ᖃᐅᔨᒋᐊᕈᒪᖕᒪᑦ. 

(ᑐᓵᔨᑎᒍᑦ) ᐅᑯᓂᖓ ᑭᐅᒍᓐᓇᖅᑕᒋᑦ ᐃᒪᓐᓇ 

ᐃᓕᖅᑯᓯᐅᖃᑦᑕᖅᑐᖅ ᑕᒪᒃᑯᐊ 

ᐃᖅᑲᓇᐃᔮᕆᔭᐅᓂᐊᖅᑐᓄᑦ ᐋᖅᑭᒃᑕᐅᓯᒪᖕᒪᑦ 

ᐃᑲᔪᖅᓱᐃᔾᔪᑕᐅᖁᓪᓗᒋᑦ ᐃᓕᓐᓂᐊᖅᑎᓄᑦ 

ᐊᖓᔪᖅᑳᖏᓐᓄᓪᓗ. ᓂᕈᐊᖅᓯᒍᓐᓇᑦᑎᐊᕐᓂᐊᕐᒪᑕ 

ᖁᑦᑎᓐᓂᖅᓴᓂ ᐃᓕᓐᓂᐊᓕᕈᑎᒃ. ᓇᖕᒥᓂᕐᓗ 

ᑐᕌᒐᕆᓂᐊᖅᑕᒥᓂᒃ ᐋᖅᑭᒃᓱᐃᓗᑎᒃ. ᑕᒪᓐᓇ ᖃᖓ 

ᐊᑐᖅᑕᐅᓲᖑᕙ, ᐃᓕᓐᓂᐊᕐᓇᐅᓚᐅᖅᑎᓐᓇᒍ 

ᑕᒪᓐᓇ ᐱᓕᕆᐊᖑᕙᓪᓕᐊᓕᖃᑦᑕᖅᑐᖅ.  

 

ᑕᐃᒃᑯᐊ ᖁᑦᑎᓐᓂᖅᓴᓂᒃ ᐃᓕᓐᓂᐊᖅᑐᑦ 

ᖁᑦᓯᓐᓂᓖᑦ 10-ᒥᒃ ᑖᒃᑯᐊ ᕿᑎᐊᓂ 

ᐃᓕᓐᓂᐊᖅᑐᐃᑦ ᐸᕐᓇᐃᕙᓪᓕᐊᑎᑕᐅᓕᕈᓐᓇᖅᑐᑦ 

ᓯᕗᓂᒃᓴᒥ. ᓯᕗᓂᒃᓴᒥᒃ ᓲᕐᓗ 

ᐃᓕᓐᓂᐊᕈᑎᖃᓪᓗᑎᒃ ᐃᖅᑲᓇᐃᔮᕆᔪᒪᒐᔭᖅᑕᒥᓂᒃ. 

ᑖᒃᑯᐊᑦᑕᐅᖅ ᓈᓴᐅᑎᑖᕈᑕᐅᔪᓐᓇᖅᑐᑦ 

ᐃᓕᓐᓂᐊᕐᓂᕐᒧᑦ ᐊᕐᕌᒍᑕᒫᑦ. ᑖᒃᑯᐊ ᖁᑦᑎᓂᖅᓴᐃᑦ 

ᐊᑐᓂᒃ ᑐᕌᒐᖏᑦ ᐸᕐᓇᒃᑎᑕᐅᖃᑦᑕᕆᐊᖃᑦᑐᑦ. 

ᑕᒪᒃᑯᐊᓕ ᐃᓕᓐᓂᐊᕐᕖᑦ ᐊᖓᔪᖅᑳᖏᑦ ᑖᒃᓱᒥᖓ 

ᑲᒪᑎᑕᐅᓪᓗᑎᒃ. ᐃᓕᓐᓂᐊᖅᑑᑦ ᓂᕈᐊᖅᓯᑎᓪᓗᒋᑦ 

ᐃᓕᓐᓂᐊᕐᓛᕈᒪᔭᒥᓂᒃ. 

 

ᖃᓄᖅ ᖃᐅᔨᒪᓲᖑᕕᑕ ᑕᒪᓐᓇ 

ᓯᕗᒧᐊᑦᑎᐊᕐᓂᖓᓂᒃ ᒫᓐᓇᐅᔪᖅ ᑖᓐᓇ  

ᐱᓕᕆᕕᐅᔪᖅ ᐱᖃᑦᑕᕐᒪᑦ ᑐᓂᔭᐅᖃᑦᑕᕐᒪᑦ 

ᐃᓕᓐᓂᐊᕐᕖᑦ ᖃᓄᖅ ᐃᓱᒪᒋᔭᖏᓐᓂᒃ. ᑕᐃᒪ 

ᐅᓐᓂᓪᓘᑕᐅᒐᔪᓐᓂᖅᐹᖅ ᐃᖅᑲᓇᐃᔭᖅᑎᓂᒃ 

ᑕᒪᓐᓇ ᐃᓕᖅᑯᓯᐅᔪᖅ ᐊᑐᖅᑕᐅᖃᑦᑕᖅᑐᖅ 

ᐊᓪᓚᒡᕕᓕᕆᔨᓄᑦ, ᐃᓕᓴᐃᔨᓄᓪᓗ  

ᑲᒪᒋᔭᐅᖃᑦᑕᕆᐊᖃᒻᒪᑕ ᐊᒻᒪᓗ ᑖᒃᑯᐊ 

ᐱᓕᕆᔾᔪᑎᔅᓴᖃᑦᑎᐊᕋᑎᒃ ᑐᑭᓯᐅᒪᑦᓯᐊᕋᑎᓪᓗ 

ᑕᐃᒫᒃ ᐃᑲᔪᖅᓱᐃᒋᐊᖃᑦᑑᒐᓗᐊᑦ ᑕᒪᒃᑯᓂᖓ 

ᐃᓕᓐᓂᐊᖅᑎᓄᑦ.  

 

ᑕᐃᒪᑦᑕᐅᖅ ᐊᓯᖏᑦ ᐊᕕᑦᑐᖅᓯᒪᓂᐅᔪᓪᓕ ᖃᓄᖅ 

ᐃᑲᔪᖅᓲᑎᖃᖃᑦᑕᖅᑲᑦ ᐃᓕᓐᓂᐊᖅᑎᓂᒃ. ᑖᒃᑯᐊ 

ᑕᐅᑐᓐᖑᐊᕐᓗᒋᑦ ᐊᓯᖏᑦ ᐊᕕᑦᑐᖅᓯᒪᓂᐅᔪᑦ 

ᐃᒪᓐᓇ ᐃᓄᓯᓕᕌᖅᑎᑕᐅᖃᑦᑕᖅᑐᑦ ᐅᓪᓗᓕᒫᖅ 

ᐃᓕᓐᓂᐊᕐᕕᖏᓐᓂ ᐃᓕᓐᓂᐊᖅᓯᒪᑦᑎᐊᖅᑐᓂ 

ᐃᒪᓐᓇ ᐃᓕᓐᓂᐊᕐᕕᓂ ᐃᓕᓐᓂᐊᖅᑎᓄᑦ 

ᐃᓅᓯᓕᕆᔨᐅᓪᓗᑎᒃ. ᑖᒃᑯᐊ ᖁᑦᑎᓂᖅᐹᒥᒃ 

ᐃᓕᓐᓂᐊᖅᓯᒪᒋᐊᖃᓲᑦ ᐃᓛᓐᓂᒃᑯᑦ. ᐊᒻᒪᓗ 

ᐅᖃᐅᔾᔨᒋᐊᕈᓐᓇᑎᐊᖅᑐᑎᒃ ᐊᔾᔨᒌᖏᑦᑐᓂᒃ ᓲᕐᓗ 

ᖃᖓ, ᖃᓄᖅ ᐱᕕᒃᓴᖃᕈᓐᓇᕐᓂᖏᑦ ᐸᕐᓇᐃᓂᖅ 

ᓯᕗᓂᒃᓴᒧᑦ ᐃᖅᑲᓇᐃᔮᒃᓴᖅᓯᐅᒃᓂᖅ, 

ᖁᑦᑎᓂᖅᓴᓂᒃ ᐃᓕᓐᓂᐊᕈᒪᓂᒃ ᐊᒻᒪᓗ ᑮᓇᐅᔭᐃᑦ 

ᐃᑲᔫᑕᐅᖃᑦᑕᖅᑐᑦ ᐃᓕᓐᓂᐊᖅᑎᓄᑦ. 

 

ᖃᖓ ᑕᒪᓐᓇ ᕿᒥᕐᕈᓛᖅᐱᑎᒍ ᑖᓐᓇ 

ᐊᐱᖅᑯᑕᐅᖅᑲᐅᔪᖅ. ᑖᓐᓇ ᐱᓕᕆᕕᕗᑦ 

ᐊᕕᑦᑐᖅᓯᒪᓂᐅᔪᓂᒃ ᕿᒥᕐᕈᓂᐊᓚᐅᕐᒪᑕ ᑖᒃᑯᓂᖓ 

ᐃᑲᔪᖅᓱᐃᔾᔪᑕᐅᖃᑦᑕᖅᑐᓂᒃ ᐃᓕᓐᓂᐊᖅᑎᓄᑦ 

ᐊᕐᕌᒎᓚᐅᖅᑐᒥ. ᑭᓯᐊᓂ ᓴᖑᑎᑕᐅᓚᐅᕐᒪᑕ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᖏᓐᓄᑦ. ᓲᕐᓗ 

ᐊᑦᑕᓇᖅᑐᖃᕆᐊᖃᖏᓐᓂᖓ ᐃᓕᓐᓂᐊᕐᕕᓐᓂ. 

ᑕᒪᓐᓇ ᑭᖑᕙᕆᐊᕋᓗᐊᖅᑎᓪᓗᒍ ᑕᒪᒃᑯᐊ 

ᐊᖓᔪᖅᑲᐅᑎᖁᑎᒃᑲ ᑕᒪᑐᒥᖓ 2015-ᒥ 

ᑲᔪᓯᒋᐊᖅᑎᑦᑎᓂᐊᖅᑐᖅ 2016 

ᐅᕙᓐᓅᖅᓯᓂᐊᖅᑐᑎᒃ ᑖᒃᑯᐊ 

ᖃᓄᖅᑑᕈᑕᐅᔪᓐᓇᖅᑐᑦ ᐊᔾᔨᒌᖏᑦᑐᑦ 

ᐊᑐᖅᑕᐅᔪᓐᓇᖅᑐᑦ. 

 

(ᑐᓵᔨᒃᑰᖏᑦᑐᖅ) ᑖᒃᑯᐊ 

ᐊᐱᖅᑯᑕᐅᓗᐊᖅᑰᖅᑲᐅᔪᐃᑦ. ᖁᔭᓐᓇᒦᒃ 

ᐃᔅᓯᕙᐅᑖᖅ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2018 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒥᐊᒍᒪᒐᒪ. 

ᑖᓐᓇ ᑭᖑᓪᓕᐅᓂᐊᖅᑲᐅᒐᓗᐊᕐᖓᑦ ᐅᖃᐅᓯᕆᔭᕗᑦ 

ᒫᓐᓇ. ᒥᔅ. ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᖅᑎᒍᑦ): ᖁᔭᓐᓇᒦᒃ. ᓈᒻᒪᑦᑐᖅ.  

 

ᐊᐱᖅᑯᑎᒋᔭᕋ ᑭᖑᓪᓕᖅᐹᖅ. ᐃᓕᓐᓂᐊᕐᕕᒻᒥ 

ᐃᓅᓯᓕᕆᔨᑦ ᐱᔾᔪᑎᒋᓪᓗᒍ. ᐃᓕᓐᓂᐊᕐᕕᓕᒫᑦ 

ᖁᑦᑎᓂᖅᓴᐃᑦ ᐃᓅᓯᓕᕆᔨᖃᑉᐹᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᑖᓐᓇ ᑭᐅᑲᐅᑎᒋᔪᓐᓇᖅᑐᒍ ᓇᐃᑦᑐᒥᒃ. ᐋᒡᒐ. 

ᑕᒫᕐᒥᓕᒫᕌᓗᒃ ᐱᑕᖃᖏᑦᑐᑦ. ᐱᔾᔪᑎᒋᓪᓗᒍ 

ᑕᒪᒃᑯᐊ ᐅᖃᐅᓯᕆᓚᐅᐱᓪᓚᖅᑲᐅᔭᓐᓂᖃᐃ 

ᑕᐃᒃᑯᐊ ᐃᓕᓴᐃᔨᑦ ᐃᒪᓐᓇ ᐊᒥᓲᑎᒋᔪᓂᒃ 

ᐃᓕᓐᓂᐊᖅᑎᓂᒃ ᐱᑕᖃᕆᐊᖃᑉᐳᖅ Student 

Educator Ratio-ᑯᑦ. (ᑐᓵᔨᑎᒍᑦ) ᐊᒻᒪᓗ 

ᐃᓅᓯᓕᕆᔩᑦ ᑖᒃᑯᐊ  ᐃᓚᒋᔭᐅᒻᒪᑕ. ᑕᐃᒪᓐᓇ 

ᐊᑕᖏᖏᑦᑐᐃᑦ ᐃᓕᓐᓂᐊᕐᕕᓕᒫᑦ ᖁᑦᑎᓂᖅᓴᐃᑦ 

ᐃᓅᓯᓕᕆᔨᖃᖃᑦᑕᖏᑦᑐᐃᑦ.  

 

ᑕᐃᒫᒃ ᓄᓇᕘᑦ ᒪᓐᓇ ᖃᔅᓯᐅᓂᖏᑦ 

ᐃᓕᓴᐃᔨᖃᕆᐊᖃᓐᓂᖏᓪᓗ 

ᐃᓐᓄᒃᓯᒪᔭᕆᐊᖃᓐᓂᖏᓐᓂᒃ ᑖᒃᑯᐊ 

ᑐᕌᒐᕆᖃᑦᑕᕐᒥᔭᕗᑦ ᐊᒻᒪᓗ ᑕᐃᒫᓪᓕ 

ᑐᑭᓯᔪᑎᒋᔪᓐᓇᕐᒥᔭᕗᑦ ᐃᒪᓐᓇᖔᖅ, ᑖᒃᑯᐊ ᓲᕐᓗ 

ᐃᓅᓯᓕᕆᔭᐅᕙᓐᖏᑦᑐᐃᑦ ᐃᒪᓐᓇᓐᖏᑦᑑᒐᓗᐊᖅ. 

ᑭᓯᐊᓂ ᐃᒃᑯᐊᑦᑕᐅᖅ ᐊᑐᖅᑕᐅᓯᒍᓐᓇᖃᑦᑕᕐᒥᔪᐃᑦ 

ᐃᓕᓐᓂᐊᖅᑎᑦᑎᔩᑦ, ᐃᓕᓴᐃᔩᑦ ᑖᒃᑯᐊᑦᑕᐅᖅ 

ᐃᖅᑲᓇᐃᔮᕋᓗᐊᖓᑕ ᐃᓗᐊᓂ 

ᐱᓕᕆᖔᕈᓐᓇᖅᓯᖃᑦᑕᕐᒥᔪᐃᑦ 

ᐃᓅᓯᓕᕆᔨᐅᓯᓐᓈᕐᓗᑎᑦ. 

 

ᑕᒪᓐᓇ ᐆᑦᑐᑎᒋᓗᒍ ᑕᐃᓐᓇ ᐊᕕᑦᑐᖅᓯᒪᔪᖅ 

ᑖᒃᑯᐊ ᕿᑭᖅᑕᓃᒃᑯᓐᓂᑦ ᕿᒥᕐᕈᐊᕈᑦᑎᒍ 

ᕿᑭᖅᑖᓗᒻᒥ, ᑕᒫᓂ ᐃᓄᒃᓯᒪᔭᖓ ᖃᓪᓗᓈᑎᑐᑦ 

1.5 ᐊᒻᒪᓗ ᓇᑉᐸᖏᑦ ᒥᑦᑎᒪᑕᓕᒻᒥ ᓲᕐᓗ ᐊᒻᒪᓗ 

ᑭᕙᓪᓕᕐᒥ ᒪᕐᕉᓐᓂᒃ ᐱᖃᖅᑐᖅ ᐃᓅᓯᓕᕆᔩ, ᐊᒻᒪᓗ  

ᐊᕐᕕᐊᒥᑦ ᐊᑕᐅᓯᕐᒥᑦ ᐊᒻᒪᓗ ᕿᑎᕐᒥᐅᓂᑦ 

ᐃᓅᓯᓕᕆᔨᖃᐅᕋᑦᑕᓗ ᐃᓚᖏᓐᓂᑦ ᕿᑎᕐᒥᐅᓂᒃ. 

 

ᑭᓯᐊᓂ ᐅᖃᖅᑲᐅᒐᒪ ᐅᐊᑦᑎᐊᓵᖅ, 

ᑕᐃᒪᐃᒃᑲᓗᐊᖅᑎᓪᓗᒍ ᐃᒃᑯᐊ ᐃᓕᓐᓂᐊᖅᑎᑦᑎᔩᑦ 

ᐃᓛᓐᓂᒃᑯᑦ ᐃᓅᓯᓕᕆᔪᓐᓇᖅᓯᖃᑦᑕᖅᑐᐃᑦ. 

ᑕᐃᒪᓐᓇ ᐃᓕᓐᓂᐊᕐᕕᓕᒫᑦ ᑖᒃᑯᐊ ᐃᒫᒃ 

ᑎᒍᓯᒍᒪᓂᖅᓴᐅᖃᑦᑕᕐᖓᑕ ᐃᓕᓐᓂᐊᑎᑦᑎᔨᖔᓂᑦ 

ᑕᒪᓐᓇᑦᑕᐅᖅ ᕿᒥᕐᕈᐊᖅᑕᐅᓯᖃᑦᑕᒥᒻᒪᑦ 

ᐃᓕᓐᓂᐊᕐᕕᓂ ᐊᑐᓂ ᑕᒪᒃᑯᐊ 

ᐃᓱᒪᖅᓲᑕᐅᖃᑦᑕᕐᓂᖏᓐᓂᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᓪᓕᒪᐅᒻᒪᑕ ᓱᓕ ᐊᑎᕆᔭᐃᑦ, ᒫᓐᓇ 10 ᒥᓂᔅᓯᒥᒃ 

ᓄᖅᑲᖓᑲᐃᓐᓇᕐᓂᐊᕋᑦᑕ. 

 

ᐃᓚᖓᑦ ᑲᑎᒪᔨ: ᖁᔭᓐᓇᒦᒃ. 

 

>>ᐃᓪᓚᖅᑐᑦ 

 

>>ᓄᖅᑲᑲᐃᓐᓇᖅᑐᑦ 17:47ᒥ ᑲᔪᓯᒃᑲᓂᖅᑐᑦ 

18:04ᒥ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒫᓐᓇ 

ᐱᒋᐊᖅᑎᑦᑎᑲᓐᓂᖁᔨᓕᖅᑯᖓ ᑲᑎᒪᓂᕐᒥᑦ. ᑖᒃᑯᐊ 

ᐃᓕᓐᓂᐊᕐᓂᓕᕆᓂᕐᒦᑲᑦᑕ ᕿᒥᕐᕈᐊᑐᑎᒍᑦ 

ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᓕᓵᖅᑐᓄᑦ 

ᖁᕝᕙᓯᓐᓂᓕᓐᓂᑦ 12. ᒥᔅᑕ ᓲᔪᖅ. 

 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᕆᓚᐅᑲᓐᓂᐊᕋᒪ ᑕᕝᕙᓃᖅᑰᕋᑦᑕ G7, ᐅᓇ 

ᐃᓱᒫᓘᒋᒐᒃᑯ ᒥᓂᔅᑕᒧᑦ 

ᐊᐱᖅᑯᑎᒋᑲᐃᓐᓇᕐᓂᐊᕋᒃᑯ. 

 

ᑕᕝᕙᓂ ᐊᖏᓛᖅ ᐱᓂᕐᓘᑕᐅᓂᖅᐹᖑᔪᖅ 

ᐱᓇᐃᓗᑕᐅᓂᖅᐹᖑᔪᖅ ᐊᓂᒍᐃᓐᓇᓱᒃᑐᓄᑦ 

ᐃᓕᓐᓂᐊᕐᕆᐊᖃᑦᑕᖅᑐᓄᑦ. ᑖᓐᓇ ᑐᑭᓯᒐᒃᑯ 

ᐅᖃᐅᓯᖃᕈᓐᓇᖅᐲᑦ ᖃᓄᖅ ᑕᒪᓐᓇ 

ᐃᓕᓐᓂᐊᕆᐊᖅᐸᑦᑐᑦ ᐅᐸᖃᑦᑕᕐᓂᖏᑦ ᑭᓱ 

ᐊᑐᓕᖅᑎᑦᑎᓯᒪᕙ ᓄᓇᕘᒥ ᐃᓕᓐᓂᐊᕐᓂᖅ ᑕᒪᓐᓇ 

ᐊᖑᒻᒪᑎᓕᑦᑎᐊᖁᓪᓗᒍ. ᖃᓄᖅ ᑕᒪᓐᓇ ᖃᓄᕐᓕ 

ᐋᖅᑮᓯᒪᕕᓯ ᑕᒪᑐᒥᖓ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2019 

ᑭᖑᕙᓯᑦᑐᒻᒪᕆᐊᓘᓕᖃᑦᑕᕐᒪᑕ ᐃᓕᓐᓂᐊᖅᑐᑦ ᐊᒻᒪᓗ 

ᐊᑖᑕᒋᔭᐅᓪᓗᑕ ᐊᔭᐅᖅᑐᐃᓇᓱᒃᑲᓗᐊᖅᖢᑕ 

ᐊᔪᖅᓴᓕᓲᖑᓪᓗᑕ. ᑕᒪᓐᓇ ᐱᓇᐃᓗᑕᖅ 

ᐊᖏᓛᖑᖅᑰᒻᒪᑦ. ᑕᒪᑐᒥᖓ ᑐᑭᓯᑎᑦᑎᑐᓇᖅᐱᓐᖔ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᒪᓕᒐᓕᐅᖅᑎᐅᖃᑎᒐ ᑕᒪᑐᒥᖓ 

ᐃᓱᒫᓘᑎᖃᖃᑕᐅᑦᑎᐊᕐᒪᑦ ᐊᒻᒪ ᓇᓗᓇᓐᖏᑦᑐᑦ 

ᐊᒥᓲᔪᑎᒍᑦ. ᑕᐃᒪᓕᓛᒃ ᐅᖃᖅᑲᐅᑎᓪᓗᖓ 

ᐃᒪᓐᓇᖔᑐᐃᓐᓇᖅ ᑭᐅᔪᓐᓇᖅᑐᖓ ᑕᒪᒃᑯᐊ 

ᐊᖓᔪᖅᑳᖑᔪᐃᑦ ᑕᐃᒪ ᑖᒃᑯᐊ, ᑖᒃᑯᐊ ᑕᕝᕙ 

ᑲᔪᓯᑎᑦᑎᔪᓐᓇᖅᑐᑐᐊᑦᑎᐊᖑᒻᒪᑕ 

ᐃᓕᓐᓂᐊᕐᕆᐊᖁᓪᓗᒋᑦ ᑕᒪᒃᑯᐊ 

ᐃᓕᓐᓂᐊᖅᑐᖁᑎᕗᑦ. ᐊᖏᔪᖅᑳᖑᔪᐃᑦ ᑕᒪᑐᒥᖓ 

ᑲᒪᖃᑦᑕᕆᐊᓖᑦ. 
 

ᖃᐅᔨᒪᒐᑦᑕᐃᓛᒃ ᑕᒫᓂ ᐃᓕᓐᓂᐊᕐᕆᐊᖃᑦᑕᖏᑦᑐᐃᑦ 

ᐊᒥᓱᒐᓚᐅᖃᑦᑕᕐᒪᑕ ᐃᓛᓐᓂᒃ ᐃᓚᖓᓂᒃ ᐅᓪᓘᑉ 

ᐃᓚᐃᓐᓇᖓᓂᒃ ᐃᓕᓐᓂᐊᕐᕆᐊᖅᐸᒃᖢᑎᒃ. ᑕᐃᒪ 

ᐃᓕᓐᓂᐊᕐᕆᐊᖅᐸᑐᓪᓕ ᓲᕐᓗ ᓄᓇᕗᓕᒫᒥ ᑕᑯᒍᑦᑎᒍ 

2011-2012-ᒥ ᓲᕐᓗ ᐃᓚᐃᓐᓇᖓᓂᒃ 71-

ᐳᓴᓐᑐᐃᓐᓇᕐᒥᒃ ᐊᖏᓂᖓᓂᒃ ᑕᐃᒪᓐᓇ 

ᐃᓕᓐᓂᐊᕐᕆᐊᖅᐸᑦᑐᕕᓃᑦ ᐊᒻᒪ ᑭᖑᓂᒃᑲᓐᓂᐊᒍᑦ 

2013-2014 ᐊᖏᓪᓕᑲᓐᓂᕋᓗᐊᖅᖢᓂ 75 ᐳᓴᓐ. 

ᓲᕐᓗ ᑎᑭᑦᑐᓇᖅᓯᓚᐅᖅᑐᖅ.  
 

ᐊᒻᒪ ᑕᐃᒪ ᖃᐅᔨᒪᒐᑦᑕᐃᓛᒃ ᐃᓕᓐᓂᐊᖅᑐᑯᓗᒃ ᑖᓐᓇ 

ᖃᑯᑎᒃᑯᑦ ᐃᓕᓐᓂᐊᕐᕆᐊᖃᑦᑕᖏᒃᑯᓂ ᓲᕐᓗ 

ᐃᓕᓐᓂᐊᕈᑎᖓᓂᒃ ᐃᓚᐃᓐᓇᑯᓗᐊᓂᒃ 

ᐃᓕᓐᓂᐊᕐᒥᒻᒪᑦ. ᑖᓐᓇ ᓇᓗᓇᐃᔭᖅᓯᒪᔭᕗᑦ ᓲᕐᓗ 75 

ᐳᓴᑐᐃᓐᓇᖓᓂᒃ ᐃᓕᓐᓂᐊᕐᕆᐊᖃᑦᑕᕈᓂ. ᒪᒥᐊᓇᖅ 

ᑕᐃᒪᓐᖓᑦ ᐃᓕᓐᓂᐊᕐᓕᕈᓂ ᓲᕐᓗ ᐅᑭᐅᓂᒃ 

ᐱᖓᓱᓂᒃ ᐊᓯᐅᔨᔪᖅ, ᑕᐃᒪᓐᓇᐃᖅᑰᔨᔪᖅ. ᐅᕙᒍᑦ 

ᑕᐅᑐᒃᖢᑎᒍ, ᒍᕋᐃᑦ 12 ᑎᑭᓐᓇᓱᒃᑐᒍ. ᐅᑭᐅᓂᒃ 

ᓱᕐᓗ ᐱᖓᓱᓂᒃ ᐃᓕᓐᓂᐊᕆᐊᖅᓯᒪᒍᓐᓃᖅᑐᖅ 

ᑭᖑᕙᖃᑦᑕᐃᓐᓇᕈᓂ ᐅᕝᕙᓘᓐᓃᑦ 

ᐃᓕᓐᓂᐊᕐᕆᐊᖃᑦᑕᖏᒃᑯᓂ. 75 ᐳᓴᓐ ᓲᕐᓗ ᑖᓐᓇ 

ᑕᐅᑐᓐᖑᐊᕐᓗᒍ. 
 

ᑭᓯᐊᓂ ᐅᖃᖅᑲᐅᑎᓪᓗᖓ ᐃᒻᒪᖃ ᓇᐃᓐᓇᓱᓐᓂᐊᕋᒃᑯ 

ᑖᓐᓇ ᑭᐅᓂᕋ. ᐊᖏᔪᖅᑳᖑᔪᑦ ᑭᓯᐊᓂ ᑕᕝᕙ 

ᑕᐃᑲᓐᖓᑦ ᑕᕝᕙ ᐱᒋᐊᓪᓚᕆᑉᐳᕐᓕ ᑕᒪᓐᓇ 

ᐃᓕᓐᓂᐊᕐᕆᐊᑦᑎᐊᖃᑦᑕᕆᐊᖃᓐᓂᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᔪᖅ. 
 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᒪᓐᓇᐃᓛᒃ 

ᑕᐃᒪᐃᓕᖓᓪᓚᑦᑖᕐᒪᑦ. ᐅᖃᖅᑲᐅᒐᒪ 

ᐊᖓᔪᖅᑳᖑᔪᑎᒍᑦ ᐱᓕᕆᓇᓱᒃᑲᓗᐊᖅᑐᑕ  

ᐊᖏᓪᓕᓕᕌᖓᒥ ᐃᓚᖓᒍᑦ ᐱᔭᕐᓂᕈᓐᓃᖃᑦᑕᕐᒪᑕ. 

ᐅᓇ ᐱᓇᐃᓗᑕᐅᖃᑕᐅᓯᒪᔪᖅ ᑐᑭᓯᓯᒪᒐᒃᑯᓕ ᐅᕙᖓ 

ᒪᑯᐊ ᐱᓐᖑᐊᕐᕕᖃᐅᒻᒪᑕ ᐃᖃᐃᓕᓴᕐᕕᓐᓂᒃ. ᑕᒪᒃᑯᐊ 

ᓄᓇᑦᑎᓐᓂᓕ ᐸᐅᖓ 11-ᐸᒧᑦ ᒪᑐᐃᖓᓲᖑᒻᒪᑕ 

ᑕᒪᒃᑯᓄᖓ 

ᐃᓕᓐᓂᐊᕐᕆᐊᑦᑎᐊᖏᔾᔪᑎᖃᖃᑦᑕᓕᓲᖑᒻᒪᑦ 

ᐃᓕᓐᓂᐊᖅᑎᐊᖏᓕᓲᖑᓪᓗᑎᓪᓗ ᐅᐃᕐᖓᓂᕐᒧᑦ. 

ᐅᐃᕐᖓᓐᓂᒃ ᑕᒪᓐᓇ ᐱᕐᔪᐊᖑᒻᒪᑦ 

ᓯᓂᒃᑎᐊᖃᑦᑕᖅᑐᑎᒃ ᑭᓯᐊᓂ, 

ᓂᕆᑦᑎᐊᖃᑦᑕᖅᑐᑎᓪᓗ ᐃᓕᓐᓂᐊᖅᑎᐊᓲᖑᒻᒪᑕ. 
 

ᐅᕙᒍᖅᑲᐃ ᑕᒪᑐᒥᖓ ᑕᐃᑲᓐᖓᑦ 

ᐱᖅᑯᓯᕆᓚᐅᖅᑕᑎᓐᓄᑦ ᐅᑎᕐᔫᒥᒍᑦᑕ 

ᐱᓕᕆᐊᕆᓚᑦᑖᕈᓐᓇᖅᓯᓗᑎᒍ ᕿᑐᕐᖓᕗᑦ ᓲᕐᓗ 

ᓯᓐᓈᖅᑕᐅᖃᑦᑕᕈᓐᓃᕐᓗᑎᒃ ᐅᕙᒍᑦ 

ᐋᖅᑭᒃᓱᐃᖃᑦᑕᓕᕐᔫᒥᒍᑦᑕ ᑭᓯᐊᓂ ᑕᒪᓐᓇ 

ᐃᓕᓐᓂᐊᕐᓂᕆᔭᖓ ᖁᕝᕙᕆᐊᕈᓐᓇᖅᓯᕙᓚᑦᑎᒻᒪᑦ. 

ᒫᓐᓇᓕ ᑕᒪᑐᒥᖓ ᐊᑐᕐᓂᐊᑎᓪᓗᑕ ᕿᑐᕐᒐᑎᓐᓂᒃ 

ᖃᐅᔨᔭᐅᒍᑦᑕ ᐱᑦᑎᐊᖏᓐᓇᓱᒋᔭᐅᔪᓐᓇᕋᑦᑕ ᑕᒪᓐᓇ 

ᐅᑎᕐᔫᒥᓗᑕ ᐱᖅᑯᓯᕆᓚᐅᖅᑕᑎᓐᓂᒃ ᕿᑐᕐᖓᕗᑦ 

ᐸᖅᑭᒋᐊᒃᑲᓐᓂᕈᑦᑎᒍ ᑭᓯᐊᓂᐊ ᑕᒪᓐᓇ 

ᐃᓕᓐᓂᐊᕐᓂᖅ ᐋᖅᑭᑎᐊᖅᐹᓪᓕᕈᓐᓇᖅᐸᑦ 

ᑕᑉᐸᐅᖓᓗ ᐃᓕᓐᓂᐊᖅᑕᒥᓄᑦ 

ᑎᑭᐅᑎᑦᑎᐊᕈᓐᓇᓂᖅᓴᐅᓪᓗᑎᒃ. ᑖᓐᓇ ᑭᖑᓪᓕᖅᐹᖅ 

ᐅᖃᐅᓯᕆᔭᕋ, ᐊᐱᖅᑯᑎᒋᔭᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓚᒋᐊᕈᒪᕕᐅᒃ ᒥᓂᔅᑕ ᖁᐊᓵ ᑖᒃᓱᒪ 

ᐅᖃᐅᓯᕆᕋᑖᖅᑕᖏᓐᓂᒃ. 
 

ᐊᖓᔪᖅᑳᖅ ᐹᓪ ᐅᑲᓕᖅ: 

ᑭᐅᔾᔪᑎᔅᓴᖃᓗᐊᖏᒃᑲᓗᐊᖅᑐᖓ. ᑕᐃᒪᓖᓛᒃ 

ᑕᐃᒃᓱᒪᓂ ᓄᑕᐅᖏᑦᑐᒥᒃ ᐃᓕᓐᓂᐊᕐᓂᕐᒧᑦ 

ᒪᓕᒐᐅᔪᒥᒃ ᓄᑕᐅᖏᑦᑐᒥ 

ᐃᓕᓯᒪᔪᖅᑕᖃᓚᐅᖅᓯᒪᒐᓗᐊᕐᒪᑦ ᒪᑯᐊ 

ᐊᖓᔪᖅᑳᖑᔪᐃᑦ ᐊᑭᓖᑎᑕᐅᔪᓐᓇᖅᐸᓚᐅᖅᓯᒪᔪᑦ 

ᐃᓕᓐᓂᐊᕐᕆᐊᑲᑕᓐᖏᓗᐊᕈᓂᓘᓐᓃᑦ ᖃᓄᐃᓐᓂᕈᓂ 

ᐃᓕᓐᓂᐊᕐᕕᒻᒥ ᑖᒃᑯᐊ ᐃᓕᓐᓂᐊᖅᑐᑯᓗᐃᑦ. ᑭᓯᐊᓂ 

ᑖᓐᓇ ᖃᐅᔨᒪᓕᖅᐸᕗᑦ ᒫᓐᓇ ᐲᖅᑕᐅᓚᐅᖅᓯᒪᒻᒪᑦ 

ᓄᑕᐅᖏᑦᑐᒥ ᐃᓕᓐᓂᐊᖅᑐᓕᕆᓂᕐᒧᑦ 

ᒪᓕᒐᐅᓚᐅᖅᑐᒥ. ᑖᓐᓇ 

ᐃᓕᓯᒪᓚᐅᖅᓯᒪᔪᕕᓂᐅᒐᓗᐊᖅ ᒫᓐᓇ ᐲᖅᓯᒪᓕᕐᒪᑦ. 

ᓄᑖᒥᒃ ᒫᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᖃᓕᕋᑦᑕ. 

ᑭᓯᐊᓂ ᑖᓐᓇᓴᐃᓐᓇᖅ ᐅᖃᒃᑲᓐᓂᑐᐃᓐᓇᖅᐸᕋ. ᐄ, 

ᐊᖓᔪᖅᑳᖑᔪᓂᒃ ᐊᖏᕐᕋᖓᓂ ᑕᒪᔾᔭ 

ᐋᖅᑭᑕᐅᑦᓯᐊᑲᓐᓂᕈᓐᓇᖅᑰᒐᓗᐊᕐᒪᑦ ᖃᓄᖅ 

ᐃᓕᓐᓂᐊᖅᑐᖁᑎᐊᓐᓄᑉᐳᑦ 

ᑲᔪᓯᑦᑎᐊᑲᓐᓂᕈᓐᓇᕐᒪᖔᑦ. ᐊᖏᕐᕋᑎᓐᓂ ᑭᓯᐊᓂ 

ᐱᒋᐊᕐᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓲᔪᖅ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2020 

ᓲᔪᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᓐᓇ 

ᐊᐱᖅᑯᑎᒋᓕᖅᐸᕋ ᑮᓇᐅᔭᐃᖃᑦᑕᕐᓂᖅ ᑕᐃᓐᓇ 

ᐊᑐᖅᑎᓪᓗᒍ ᑕᒪᓐᓇ ᐊᑑᑎᖃᑦᑎᐊᓚᐅᖅᐳᖃᐃ 

ᐅᕝᕙᓘᓐᓃᑦ ᐃᓕᓐᓂᐊᖅᑎᐊᓐᓂᖅᓴᐅᓚᐅᖅᐸᑦ 

ᐅᕝᕙᓘᓐᓃᑦ ᐊᑑᑎᖃᓚᐅᖏᓚᖅ. ᑖᓐᓇ 

ᐊᐱᖅᑯᑎᒋᓯᑳᓪᓚᑉᐸᕋ. ᐊᑑᑎᖃᓐᓂᖅᐸᑦ 

ᑭᓐᖒᒪᓇᕐᒪᑦ ᐊᑑᑎᖃᓐᓂᖏᑉᐸ ᐊᑐᓐᖏᓪᓗᒍ 

ᓱᖁᑕᐅᖏᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᑕᐃᓐᓇ ᒪᓕᒐᐅᓚᐅᖅᑐᖅ 

ᐃᑲᔫᑎᖃᓗᐊᓚᐅᖏᑦᑐᖅ ᐊᒻᒪ 

ᐱᐅᒋᔭᐅᓗᐊᖅᐸᓚᐅᖏᑦᑐᖅ ᒪᓕᒐᐅᑎᓪᓗᒍ 

ᑕᒪᓐᓇ ᐊᑭᓖᑎᑕᐅᖃᑦᑕᕐᓂᖅ ᑕᒪᒃᑯᓄᖓ 

ᐊᖓᔪᖅᑳᕆᔭᐅᔪᓄᑦ. ᑖᓐᓇ 

ᐱᐅᒋᔭᐅᓗᐊᓚᐅᖏᑦᑐᖅ ᐊᒻᒪᓗ ᐅᕙᑦᑎᓐᓄᑦ 

ᐃᑲᔫᑎᖃᓚᐅᖏᑎᐊᓪᓚᕆᑦᑐᖅ  

ᐃᓕᓐᓂᐊᕐᕕᖁᑎᑦᑎᓐᓄᑦ. ᑕᐃᒪᓐᓇ ᑕᕝᕙ ᑕᐃᓐᓇ 

ᐲᖅᑕᐅᔾᔪᑎᖃᓗᐊᓚᐅᖅᑐᖅ. ᑖᒃᓱᒧᖓ 

ᐊᐱᖅᑯᑖᓄᑦ ᒥᒃᓵᓄᑦ. ᖁᔭᓐᓇᒦᒃ, ᐃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇᖃᐃ ᒥᔅ ᐊᕐᓇᑲᐅᑉ ᐅᖃᐅᓯᕆᖅᑲᐅᔭᖏᑕ 

ᑕᒪᒃᑯᐊᑦᑕᐅᖅ ᐃᓕᓐᓂᐊᕈᑎᔅᓴᐃᑦ ᑖᒃᑯᐊ 

ᐃᖅᑲᓇᐃᔮᕆᔭᐅᔪᐃᓪᓗ ᐊᒻᒪᓗ 7-ᓂᒃ 

ᖁᕝᕙᓯᓐᓂᓖᑦ 12-ᒧᑦ ᑕᒪᒃᑯᐊ 

ᐃᓕᓐᓂᐊᖅᑕᐅᖃᑦᑕᖅᑐᐃᑦ ᐋᖅᑭᒃᑕᐅᓯᒪᔪᐃᑦ 

ᒫᓐᓇ ᐃᓪᓗᑦᑐᖅ ᓲᕐᓗ ᐊᑑᑎᖃᒻᒪᑕ 

ᐃᖅᑲᓇᐃᔮᒃᓴᖃᕐᓂᕐᒧᑦ ᐊᒻᒪᓗᒃᑕᐅᖅ ᑕᒪᓐᓇ 

ᐸᓐᓇᒃᓯᒪᔭᕆᐊᖃᑦᑕᖏᑦ ᐃᓕᓐᓂᐊᕈᑎᔅᓴᖏᑕ. 

 

ᑖᒃᑯᐊ ᑐᑭᓕᐊᑦᑎᐊᖃᑦᑕᕐᖓᑕ 

ᐃᓕᓐᓂᐊᕐᕆᐊᖃᕌᖓᑕ ᓇᓪᓕᐊᓐᓂᒃ ᓯᕗᓂᖓᓂ 

ᐃᓕᓐᓂᐊᑲᓐᓂᕈᒪᒐᔭᕆᐊᖅ 

ᑭᓱᓐᖑᐸᓪᓕᐊᒋᐊᖃᓗᓂ ᑖᒃᑯᐊ ᓄᓇᕗᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑐᓴᕐᓇᖃᑦᑕᕐᒥᒻᒪᑦ 

ᐊᒥᒐᖅᑑᒋᐊᖏᑦ ᐊᒻᒪᓗ ᐅᖃᐅᓯᕆᒍᓐᓇᕈᒃᑯ 

ᑕᒪᒃᑯᐊ ᖃᓄᖅᑑᖅᑕᐅᓯᒪᔪᐃᑦ ᒫᓐᓇ 

ᐃᓕᓐᓂᐊᖅᑕᒥᓂᒃ ᓂᕈᐊᖅᓯᒑᖓᑕ ᐃᒻᒪᖄ. 

ᑕᒪᓐᓇᖃᐃ ᒥᓂᔅᑕ ᖃᓄᕐᓕ ᖃᓄᒃ 

ᑲᑎᓐᖓᕈᔨᒻᒪᖔᑕ ᐊᒃᑐᐊᒻᒪᖔᑕᓘᓐᓃᑦ ᑖᒃᑯᐊ 

ᓯᕗᒧᐊᑉᐸᓪᓕᐊᕚᑦ ᑕᒪᒃᑯᐊ ᖃᓄᒃᑲᓐᓂᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᒍᓐᓇᖅᑐᖓ ᐃᒫᒃ, ᑕᐃᒪ 

ᐅᖃᕈᓐᓇᖅᑐᖓ ᑖᒃᑯᐊ 

ᐱᐅᓯᕚᓪᓕᑎᑦᑎᑲᓐᓂᕈᓐᓇᖅᑐᒍᑦ ᐃᓱᐊᕐᓂᖅᓴᒥᑦ 

ᐋᖅᑭᔅᓯᓗᑕ ᐊᔅᓱᕈᖃᑦᑕᖅᑐᒍᑦ ᐱᐅᓂᖅᓴᒧᑦ. 

ᑕᐃᒪᓐᓇ ᐅᕙᒍᑦᑕᐅᖅ ᑐᕌᒐᕆᒐᑦᑎᒍ. 

 

ᑕᐃᒪ ᐊᓯᐊᓂᑦᑕᐅᖅ ᐃᓱᒪᖃᕆᐊᖃᕐᒥᔪᒍᑦ ᑖᒃᑯᐊ 

ᐊᔭᐅᖅᑐᐃᖏᓐᓇᖃᑦᑕᕋᑦᑎᒍ ᐃᓕᓐᓂᐊᖅᑎᖁᑎᕗᑦ 

ᑖᒃᑯᐊ ᐃᓕᓐᓂᐊᕐᕕᒻᒦᖃᑦᑕᖁᓪᓗᒋᑦ ᖃᐅᑕᒫᑦ, 

ᐅᐸᑦᑎᐊᖃᑦᑕᖁᓪᓗᒋᑦ ᐊᒻᒪᓗ ᑕᒪᓐᓇᑦᑕᐅᖅ 

ᐊᔭᐅᖅᑐᕐᒥᔭᕗᑦᑕᐅᖅ. ᑕᐃᒫᒃ ᑕᐃᒪᓐᓇ 

ᐱᐅᓂᖅᓴᒧᑦ ᖃᓄᒃᑲᓐᓂᖅ ᐱᐅᓂᖅᓴᑲᓐᓂᕐᓂᒃ 

ᑐᕌᒐᖃᕋᓱᖃᑦᑕᖅᑐᒍᑦ. ᑕᐃᒪᓐᓇᑦᑕᐅᖅ ᓂᕆᐅᑉᐳᒍ 

ᑕᐃᒪᓐᓇ ᓈᒻᒪᑦᑐᒥᒃ ᑕᐃᒃᑯᐊ ᐱᐅᓛᒥᒃ 

ᐊᔪᕐᓇᖏᑉᐸᑦ ᐃᓕᓐᓂᐊᕐᕕᓕᒫᓂᑦ ᑕᒪᒃᑯᐊ 

ᐱᖁᓪᓗᒋᑦ, ᐊᒻᒪᓗ ᓱᓇᒃᑲᓐᓂᕐᓂᑦ 

ᕿᓂᕈᑎᖃᒃᑲᓐᓂᕈᓐᓇᖅᑐᒍ. 

 

(ᑐᓵᔨᑎᒍᕈᓐᓃᖅᑐᖅ) ᑕᕝᕗᓈᑐᐊᑦᑎᐊᖅ ᑖᓐᓇ 

ᑭᐅᑐᐃᓐᓇᖅᑕᖅᐸᕋ ᓇᐃᑦᑑᒐᓗᐊᖅᑎᓪᓗᒍ 

ᑐᑭᓯᓇᕋᓗᐊᕐᓂᖅᐸᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᖅᑲᕋ ᒥᓂᔅᑕ ᐊᖏᖃᑎᒋᓪᓗᒍᓗ. 

ᑕᒪᓐᓇᐃᓛᒃ ᐃᓛᒃ ᑖᒃᑯᐊ ᐊᖏᔪᖅᑳᕆᔭᐅᔪᐃᑦ 

ᐃᓕᓐᓂᐊᕐᕕᓐᓃᑎᑦᑎᖃᑦᑕᕆᐊᖃᕐᓂᖏᓐᓂᑦ 

ᐊᔭᐅᖅᑐᐃᔭᕆᐊᓖᑦ, ᐊᒻᒪᓗ ᒪᑯᐊ ᓇᓪᓕᐊᓂ 

ᐆᑦᑐᖃᑦᑕᕈᒪᑉᐸᑕ ᐃᓕᓐᓂᐊᕈᑎᖏᓐᓂᑦ 

ᑐᕌᖅᐸᓪᓕᐊᓂᖏᓐᓂ ᐱᑕᖃᐅᕆᐊᓖᑦ.  

 

ᐅᖃᐅᑎᓂᐊᖅᐸᓐᖓ ᑕᒻᒪᕈᒪ. ᐃᓕᓐᓂᐊᕕᓕᒫᑦ 

ᖁᑦᑎᓂᖅᓴᐃᑦ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2021 

ᖃᐅᔨᓴᕐᕕᖃᖅᑐᐃᓐᓇᐅᓐᖏᒻᒪᑕ ᓲᕐᓗ Chemistry-

ᒥᑦ ᐱᑕᖃᖅᑐᐃᓐᓇᐅᓐᖏᒻᒪᑕ. ᓲᕐᓗ 

ᐊᕗᖓᒃᑲᓐᓂᐊᓗᒃ ᖃᐅᔨᓴᖅᑎᓪᓚᕆᐅᒍᒪᓂᕐᒧᑦ 

ᐊᐃᕙᓪᓕᐊᖏᑐᐃᓐᓇᐅᒥᒻᒪᑕ. ᑕᒪᒃᑯᐊ 

ᐱᑕᖃᒃᑲᓐᓂᕆᐊᖃᕐᓂᖏᓐᓂᖅᑲᐃ 

ᐃᓕᓐᓂᐊᖅᑐᓕᕿᔨᒃᑯᑦ ᐊᔭᐅᖅᑐᐃᒍᒥᓇᐅᒐᓗᐊᖅ.  

 

ᑖᒃᑯᐊ ᑕᐃᒪᓐᓇ ᐃᓕᓐᓂᐊᑎᐊᖅᓯᒪᒍᓐᓇᓂᕐᒥᑦ 

ᑕᒪᒃᑯᓂᖓ ᖃᓪᓗᓈᑦ ᖃᐅᔨᒪᔭᑐᖃᖏᓐᓂᒃ ᑖᒃᑯᐊ 

ᓯᕗᒧᐊᒍᒪᑉᐸᑕ ᑕᐃᒪᒍᓐᓇᕐᒪᑕ ᓲᕐᓗ ᓘᑦᑕᖑᓂᕐᒧᑦ, 

ᒪᓕᒐᓕᕆᓂᕐᒧᑦ ᑕᒪᒃᑯᐊ ᓂᕆᐅᒍᒪᑉᐸᑕ ᑕᐃᒫᒃ 

ᐊᑐᐃᓐᓇᖃᕐᕕᐅᒋᐊᓕᐅᒐᓗᐊᑦ ᑕᒪᐃᓐᓂ. ᑕᒪᓐᓇ 

ᐸᓯᔭᔅᓴᐅᓐᖏᑦᑐᖅ ᕿᓇᑐᐃᓐᓇᖅ ᑭᓯᐊᓂ 

ᓯᕗᒧᐊᒃᑲᓐᓂᕐᓂᐊᕈᑦᑕ ᖃᓄᐃᑦᑐᒥᒃ 

ᑐᕌᒐᖃᕈᒪᓂᐊᕈᑦᑕ. 

 

ᑕᒪᓐᓇᖃᐃ ᐊᐱᖅᑯᑎᐅᓐᖏᑦᑑᒐᓗᐊᖅ 

ᐅᖃᐅᓯᔅᓴᓗᐊᑐᐃᓐᓇᖅ ᑭᓯᐊᓂ ᐊᓯᐊᓄᖃᐃ ᓅᒍᒪ 

ᐊᐱᖅᑯᑎᒋᒍᒪᔭᕋ ᒪᑉᐱᖅᑐᒐᓂ 5-ᒦᖅᑲᐅᔪᖅ ᑖᓐᓇ 

ᐅᖃᓕᒫᕐᓂᕐᒧᑦ, ᐅᖃᓕᒫᕆᐅᖅᓴᓂᕐᒧᑦ ᑖᒃᑯᐊ 

ᐅᖃᐅᓯᕆᖅᑲᐅᒐᕕᒋᑦ, ᑕᒪᒃᑯᐊ 

ᐱᑕᖃᐅᑦᑎᐊᕐᓂᐊᖅᐸᑕ ᐊᑐᖅᑕᐅᓂᐊᖅᑐᐃᑦ 

ᑭᓱᓂᒃ ᑲᔪᓯᑎᑕᐅᓂᐊᖅᐸᑕ ᓄᓇᓕᓐᓄᑦ 

ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᐃᓕᓐᓂᐊᖅᑎᓄᓪᓗ 

ᐃᓕᓐᓂᐊᖅᑎᑦᑎᔪᓪᓗᐃᓛᒃ ᐊᒻᒪᓗ ᑕᒪᓐᓇ 

ᖃᓄᐃᓐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑕᒪᑐᒥᖓ ᐊᐱᖅᑯᑎᑦᑎᐊᕙᖃᐅᕐᒪᑦ. ᐃᒪᓐᓇ 

ᖃᓪᓗᓈᑎᑐᑦ ᑭᐅᑐᐃᓐᓇᕐᓂᐊᕐᒥᔪᖓ. 

 

(ᑐᓵᔨᑎᒍᑦ) ᐅᓪᓗᒥᒧᑦ ᐅᖃᕈᓐᓇᖅᐳᖓ ᑖᒃᑯᐊ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᓪᓗᒋᖃᐃ $831,910-

ᖏᓐᓃᑦᑐᐃᑦ ᑕᒪᒃᑯᓄᖓ ᐃᓕᓐᓂᐊᕐᓂᓕᕆᓂᕐᒧᑦ  

ᐅᖃᓕᒫᕆᐅᖅᓴᓂᕐᒧᑦ ᐅᖃᓕᒫᕐᓂᕐᒧᑦ ᑐᕌᖓᔪᐃᑦ. 

 

ᐊᒻᒪᓗ ᐃᑲᔪᕈᑏᑦ ᐃᓕᓐᓂᐊᓂᕐᒧᑦ ᑐᕌᖓᔪᑦ 

ᐃᓕᓐᓂᐊᕐᕕᒻᒧᑦ ᑐᕌᖓᔪᐃᑦ. ᐊᒻᒪᓗ 

ᐊᑐᖅᑕᐅᔪᔅᓴᓄᑦ ᐃᓕᓐᓂᐊᕐᕕᓐᓂᑦ ᑕᒪᒃᑯᓄᖓ 

ᑐᕌᖓᔪᐃᑦ, ᐊᒻᒪᓗ ᐅᖃᐅᑎᒃᑲᓐᓂᕐᓗᑎᑦ ᑕᒪᓐᓇ 

ᐅᖃᓕᒫᕐᓂᕐᒧᑦ ᐅᖃᓕᒫᕆᐅᖅᓴᓂᕐᒧᑦ 

ᑕᐃᒃᑯᓇᓐᖓᑦ ᓂᐅᕕᖅᓯᒪᔭᕗᑦ Scholastic-

ᖑᓂᕋᖅᑕᐅᔪᓂᑦ ᐊᒻᒪᓗ ᓂᐅᕕᖃᑦᑕᕐᒥᔭᕗᑦ ᑖᒃᑯᐊ 

Pearson Canada-ᑯᓃᓐᖓᖅᑐᐃᑦ ᐊᒻᒪᓗ 

ᑕᐃᒃᑯᐊ ᐅᖃᓕᒫᕐᓂᕐᒧᑦ ᑎᑎᕋᕐᓂᕐᒧᑦ ᑐᕌᖓᔪᐃᑦ 

ᐊᔭᐅᖅᑐᐃᔪᒪᓂᑦᑎᓐᓄᑦ ᐋᖅᑭᓱᕈᒪᔭᕗᑦ.  

 

ᓇᐃᓈᕐᓗᒍ ᐅᖃᐅᓯᕆᒃᑲᓂᕐᓗᒍᑦ ᑐᕌᖓᔪᐃᑦ 

ᐃᓕᓐᓂᐊᕐᕕᓐᓄ ᐊᐱᖅᑯᑎᒋᕋᑖᕋᕕᐅᒃ ᑕᐃᒪᓐᓇ. 

(ᑐᓵᔨᑎᒍᕈᓐᓃᖅᑐᖅ) ᑭᐅᕙᕋᓗᑭᐊᖅ, 

ᑭᐅᑎᐊᖂᖏᓐᓇᑯᓗᑭᐊᖅ, ᐃᒃᓯᕙᐅᑖᖅ, ᑕᕝᕗᖓ 

ᓄᖅᑲᓚᐅᐱᓪᓚᑦᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ. ᒥᔅᑕ Hᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᓴᒐᒃᓴᒥᒃ 

ᖃᐃᒃᑎᒐᕕᑦ ᑖᒃᑯᓄᖓ ᑐᕌᖓᔪᓂᒃ. ᖃᓄᕐᓕ 

ᐃᓕᓐᓂᐊᕐᕕᑦ ᑐᓂᔭᐅᖃᑦᑕᖅᐸᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ 

ᐊᖅᑯᑎᒋᔭᐅᓪᓗᑎᒃ ᐅᕝᕙᓘᓐᓃᑦ ᐃᓕᓴᐃᔩᑦ 

ᐃᓕᓐᓂᐊᕆᐊᖅᓯᒪᑎᓪᓗᒋᑦ ᐅᕝᕙᓘᓐᓃᑦ 

ᐃᓕᓐᓂᐊᕐᕕᖕᒥᑦ ᐊᖓᔪᖅᑳᖓᓐᓄᑦ 

ᐊᑐᖅᑕᐅᖃᑦᑕᖅᐸ ᑐᓂᔭᐅᖃᑦᑕᖅᐸᑦ ᖃᓄᐃᑦᑐᒥᒃ 

ᐱᔾᔪᓯᖃᖅᐸ ᑕᒪᓐᓇ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

(ᑐᓵᔨᑎᒍᑦ) ᓱᓕᓛᒃ ᐃᓕᓴᐃᔩᑦ ᐊᖓᔪᖅᑳᖏᑦ 

ᑐᓂᔭᐅᖃᑦᑕᖅᑐᑦ ᐃᓕᓐᓂᐊᕈᑎᒃᓴᓂᒃ ᑖᒃᑯᓂᖓ 

ᐊᑐᕐᓂᕐᒧᑦ ᓯᑎᐱᕆ, ᐋᑦᑑᕝᕙ 2014-ᒥ. 

ᐃᓕᓐᓂᐊᖅᑎᑕᐅᓚᐅᖅᑐᑦ ᐃᓕᓐᓂᐊᕐᕖᑦ ᑕᐃᒃᑯᐊ 

ᐊᑐᓕᖅᑎᑦᑎᕙᓪᓕᐊᓕᖅᑐᑦ ᐊᑐᒐᒃᓴᖏᓐᓂᒃ 

ᐃᓕᓐᓂᐊᕐᓇᐅᑉ ᐊᕐᕌᒍᒋᔭᖓᓐᓂᒃ 

ᐊᑐᓕᖅᑎᑕᐅᓗᑎᒃ. 

ᐊᑐᓕᖅᑎᑕᐅᔪᐃᓐᓇᐅᓂᐊᕐᓂᖏᓐᓂᒃ ᓂᕆᐅᒃᖢᑎᒃ 

2015-16-ᒥ ᐃᓕᓐᓂᐊᕐᓇᖓᓂ.  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2022 

ᑭᓯᐊᓂᓕ ᐃᓄᒃᑎᑐᑦ ᑕᐃᒃᑯᐊ ᑎᑎᕋᕆᐅᖅᓴᓂᕐᒧᑦ 

ᐅᖃᓕᒫᕆᐅᖅᓴᓂᕐᒧᑦ ᐊᑐᖅᑕᐅᓂᐊᖅᑐᑦ ᓱᓕ 

ᓴᓇᔭᐅᕙᓪᓕᐊᔪᑦ ᒫᓐᓇᒧᑦ ᕿᑎᒃᖢᒍ. 

ᐃᓕᓐᓂᐊᖅᑎᒃᓯᒪᓕᖅᑐᒍᑦ 150-ᓂᒃ ᐃᓕᓴᐃᔨᓂᒃ, 

ᐊᒻᒪᓗ ᐃᓕᓴᐃᔩᑦ ᐊᖓᔪᖅᑳᕆᔭᖏᑦ 

ᐃᓘᓐᓇᖏᓐᓂᒃ ᐃᓕᓐᓂᐊᕐᕕᓕᒫᓂᒃ 

ᐊᒡᒍᖅᑐᖅᓯᒪᓂᕐᒧᓪᓗ ᐃᖅᑲᓇᐃᔭᖅᑏᑦ, 

ᐊᒡᒍᖅᑐᖅᓯᒪᓂᕐᒧᓪᓗ ᐃᓕᓐᓂᐊᕐᓂᓕᕆᓂᕐᒧᑦ 

ᐃᖅᑲᓇᐃᔭᖅᑎᐅᔪᑦ. ᑕᒡᕙ ᑖᒃᑯᐊ 

ᐃᓕᓐᓂᐊᖅᑎᑕᐅᓯᒪᓕᕇᖅᑐᑦ ᐃᓕᒪᒃᓴᖅᑕᐅᓪᓗᑎᒃ. 

ᐊᒡᒍᖅᑐᖅᓯᒪᓂᕐᒥᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐊᐅᓚᔾᔭᐃᔾᔪᑎᐅᓂᐊᖅᑐᓄᑦ ᐅᖃᓕᒫᕆᐅᖅᓴᓂᕐᒧᑦ 

ᐊᒡᒍᖅᑐᖅᓯᒪᓂᕐᒧᑦ ᓴᓇᔭᐅᓕᕐᒥᔪᑦ. ᐅᐃᕖᓪᓗ 

ᐃᓕᓴᕐᕕᖏᓐᓂ ᐊᒡᒍᖅᑐᖅᓯᒪᓂᕐᒧᓪᓗ 

ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᔨᐅᔪᑦ 

ᐃᖅᑲᓇᐃᔭᖃᑎᒌᒃᑐᑦ. ᐊᑐᖅᑕᐅᔭᕆᐊᓕᖕᓂ 

ᐃᓕᓐᓂᐊᕐᕕᒻᒧᑦ ᐅᖃᓕᒫᕆᐅᒃᓴᓂᕐᒧᑦ 

ᐊᑐᖅᑕᐅᒋᐊᓕᓐᓂ ᓯᕗᒧᐊᒃᑎᒃᑎᕙᓪᓕᐊᓗᑎᒃ. 

ᑭᓯᐊᓂᓕ ᐅᖃᕈᓐᓇᖅᑐᖓ ᐃᓕᓐᓂᐊᕐᕕᓕᒫᑦ 

ᐊᔾᔨᒌᒃᑐᒥ ᑕᕝᕙᓂᒃᓴᐃᓐᓈᖏᑦᑐᑦ ᑭᓯᐊᓂᓕ 

ᑕᑯᖃᑦᑕᕋᑦᑕ ᐊᖑᒻᒪᑎᓇᓱᖃᑦᑕᖅᑐᒍᑦ 

ᐃᓕᓐᓂᐊᕐᕕᓕᒫᑦ ᑭᓐᖒᒪᔭᖏᓐᓂᒃ 

ᐱᓇᓱᖃᑦᑕᖅᑐᒍᑦ.  

 

ᒫᓐᓇ ᑎᑭᒃᖢᒍ ᐅᖃᖅᑲᐅᒐᒪ 150-ᓂᒃ 

ᐱᓕᒻᒪᒃᓴᐃᓯᒪᓕᕇᖅᑐᒍᑦ ᐃᓕᓐᓂᐊᕐᕕᒃᑕ ᐃᓗᐊᓂ. 

ᐄ, ᐊᑐᖅᑕᐅᑦᓴᐅᑎᒋᔪᑦ ᐃᓕᓐᓂᐊᕐᕕᖕᓄᑦ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑕ ᖃᐃᑦᑎᒐᕕᓐᖓ ᑐᓴᒐᒃᓴᓂᒃ 

ᐅᖃᓕᒫᕆᐅᒃᓴᓂᕐᒧᑦ ᑐᕌᖓᓪᓗᓂ ᒪᐃᖑᑎᓪᓗᒍ 

ᐅᖃᓚᐅᕋᕕᑦ ᒪᐃᖑᑎᓪᓗᒍᐃᓛᑦ ᑭᓐᖓᕐᓂᖅ 

ᐋᒃᑐᕋᓚᐅᕐᒪᑕ ᑎᑎᕋᕆᐅᖅᓴᓂᕐᒧᑦ 

ᐊᑐᖅᑕᐅᓂᐊᖅᑐᖅ. ᒥᓂᔅᑕᓗ ᒪᓕᒐᓕᐅᕐᕕᐅᑉ 

ᓯᓚᑖᓂ ᐅᖃᐅᓯᕆᓯᒪᓪᓗᑎᒃᑯ, 

ᑐᓴᕋᓱᐊᕐᓂᖃᓚᐅᕐᒪᑦ ᑕᒪᓐᓇᓗ ᓇᓛᒎᖅᑐᓂᒃ 

ᑖᔅᓱᒧᖓ ᑐᓴᑦᑎᐊᓚᐅᕆᓪᓗᑎᒃ. 

 

ᑖᒃᑯᐊᓗ ᑐᓴᒐᒃᓴᐃᑦ 

ᐃᓕᓐᓂᐊᕈᑎᒃᓴᓕᐅᖃᑕᐅᓪᓗᑎᒃ ᑕᐱᕇᒃᓴᒃᑯᑦ 

ᑭᓐᖓᕐᓂᓪᓗ ᑕᒪᒃᑯᐊ ᐊᑐᖅᑕᐅᓪᓗᑎᒃ 

ᐆᒃᑐᕋᐅᑕᐅᓪᓗᑎᒃ, ᑕᐃᓐᓇ ᐊᕐᕌᓂ 

ᓯᕗᒧᐊᑦᑎᐊᓚᐅᕐᒪᑦ. ᐱᓕᕆᕕᓯ ᕿᒥᕐᕈᓇᓕᖅᐹᑦ 

ᐊᓯᖏᓐᓄᑦ ᐃᓕᓐᓂᐊᕐᕕᓐᓄᑦ ᐊᑐᖅᑕᐅᔪᓐᓇᕐᒪᖔᑦ 

ᑕᒪᓐᓇ? ᖁᔭᓐᓇᒦᒃ ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᓐᓇ ᐱᒃᑯᒋᑦᑎᐊᖅᑕᕗᑦ ᑲᔪᓯᑦᑎᐊᕈᓐᓇᓚᐅᕐᒪᑦ 

ᓯᕗᓪᓕᖅᐹᒥᒃ ᑕᒡᕙᓂ ᐊᖅᓴᕐᓂᒥ, ᐊᖅᓴᕐᓃᑦ 

ᐃᓕᓐᓂᐊᕐᕕᖓᓂ ᐱᒋᐊᓚᐅᖅᑐᓂᒃ ᑭᓐᖓᕐᓄᐊᕐᒪᑦ, 

ᑭᓐᖓᓂ ᐊᒻᒪ ᑲᔪᓯᑦᑎᐊᕐᒥᕐᒪᑦ ᒫᓐᓇ ᑕᐃᒪ 

ᕿᓂᖅᑕᕗᑦ ᐱᒋᐊᕐᓂᐊᓕᕐᒥᔪᖅ ᑕᐃᑲᓂ ᐊᕐᕕᐊᓂ. 

ᑖᒃᑯᐊ ᑕᕝᕙ ᐱᖓᓱᐃᑦ 

ᑕᐃᒪᐃᓐᓇᐃᑦᑐᖃᕐᓂᐊᓕᕐᒪᑕ ᑖᒃᑯᐊ CISCO-

ᒦᓐᖔᖅᑐᐃᑦ, ᐊᒃᓱᐊᓗᒃ ᐃᑲᔪᖅᑲᑦᑕᕐᒪᑕ 

ᖁᔭᓐᓇᒦᒃᑎᐊᖅᑕᕗᑦ ᐊᒻᒪᓗ ᑕᒪᓐᓇ 

ᐱᒃᑯᒋᔭᐅᓪᓚᕆᒃᖢᓂ. ᑕᐃᒪ ᑭᓐᖓᐃᓪᓗ ᐊᒻᒪᓗ 

ᐊᕐᕕᐊᑦ ᑖᒃᑯᐊ ᑕᒡᕙ ᑕᐃᒪᐃᓐᓇᐃᒃᑐᖃᕐᓂᐊᖅᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᖅᑯᐃᖅᑎᓪᓗᖓ ᒪᓕᒐᖓ ᐃᓕᓐᓂᐊᖅᑐᓕᕆᓂᕐᒧᑦ 

ᕿᒥᕐᕈᓇᒃᑕᐅᖕᒪᑦ ᑖᔅᓱᒧᖓᓗ ᐱᓕᕆᔭᐅᑎᓪᓗᒍ 

ᐃᓚᒋᓂᐊᖅᑕᖓ ᑖᓐᓇ. 

 

ᑐᓴᒐᒃᓴᓂᒃ ᐱᒃᑲᓐᓂᕐᕕᒋᔪᒪᔭᕋ ᓇᓕᐊᕌᕈᑎ. 

ᐃᓕᓐᓂᐊᓕᓵᖅᑐᑯᓗᐃᑦ ᐃᓗᓕᒫᕌᓗᒃ 

ᐃᓕᓐᓂᐊᖅᑎᑕᐅᖃᑦᑕᓂᐊᕐᒪᖔᑕ ᐱᕙᓪᓕᐊᔪᑎᒍᑦ 

ᑐᓴᖃᑦᑕᓚᐅᕐᒥᒐᑦᑕ ᐅᓪᓗᐃᑦ 

ᐃᓚᐃᓐᓇᖓᓂᐅᖏᑦᑐᖅ 

ᐃᓕᓐᓂᐊᖃᑦᑕᕈᓐᓇᖁᓪᓗᒋᑦ ᐱᕙᓪᓕᐊᔪᓂᓪᓗ 

ᑎᑎᕋᖅᓯᒪᔪᓂᒃ ᓂᓪᓕᐅᑎᒋᔭᐅᓯᒪᓪᓗᓂ. 

ᓯᕗᕐᖓᒍᓪᓗ ᐸᕐᓇᒃᓯᒪᖕᒪᑕ ᑕᒪᓐᓇ 

ᐊᔪᓐᖏᒃᑲᓗᐊᕐᒪᖔᑦ ᓯᕗᒧᐊᕈᓐᓇᕐᒪᖔᑦ 

ᐊᑐᖅᑕᐅᔪᓐᓇᕐᒪᖔᑦ ᖃᐅᔨᓴᖅᑕᐅᓯᒪᓪᓗᓂ 

ᓄᓇᕗᒥ. ᐃᓚᖏᑦ ᐱᔭᕐᓂᖏᔾᔪᑎᒋᔭᖓ ᐃᓪᓗᕈᓰᑦ 

ᑕᐃᒃᑯᐊ ᐃᓕᓐᓂᐊᕐᕖᑦ ᐊᒥᒐᕐᓂᖏᓐᓄᑦ. 

 

ᐃᓚᖓᑦ ᐱᓕᕆᕕᒃ ᕿᒥᕐᕈᓇᒃᑕᖓ ᐃᒻᒪᖄ 

ᐃᓂᓪᓚᖅᑎᐅᔭᕐᓗᒍ ᐃᓛᒃᑰᑕᕐᓗᒍ 

ᐊᖏᖅᑕᐅᓂᖅᐸᑦ. ᕿᒥᕐᕈᓇᒃᑕᐅᓚᐅᕐᓗᓂ 

ᐱᖁᔭᕐᔪᐊᖓ ᐃᓕᓐᓂᐊᖅᑐᓕᕆᓂᕐᒧᑦ ᑖᓐᓇ 

ᓯᐊᒻᒪᑎᖅᑕᐅᔪᓐᓇᕐᒪᖔᑦ ᐅᖃᐅᓯᖅᑕᕆᔭᖓ 

ᐱᖁᔭᕐᔪᐊᕐᒥ ᑕᐃᒃᑯᐊ ᐃᓕᓐᓂᐊᓕᓵᖅᑐᑯᓗᐃᑦ 

ᐅᓪᓗᓕᒫᖅ ᐃᓕᓐᓂᐊᖅᑎᑕᐅᔪᓐᓇᕐᓗᑎᒃ 

ᐃᓕᓐᓂᐊᖅᑐᓕᕆᔩᑦ ᓄᓇᓕᓐᓂ ᑖᒃᑯᐊ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2023 

ᐊᖏᖃᑦᑕᕐᓗᑎᒃ ᐃᑲᔪᖅᑐᖅᑕᐅᖃᑦᑕᕐᓗᑎᓪᓗ 

ᐱᔭᕌᖃᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᑖᓐᓇ 

ᐊᐱᖅᑯᑎᑦᑎᐊᕙᓪᓚᕆᒃ ᐱᔾᔪᑎᒋᓪᓗᒍ ᑕᒪᓐᓇ 

ᐃᓱᒪᒋᔭᐅᕙᓪᓕᐊᓂᖓ. (ᑐᓵᔨᑎᒍᑦ) ᐅᖃᕈᓐᓇᖅᑐᖓ 

ᐅᓄᖅᑐᑲᓪᓛᓗᐃᑦ ᑖᓐᓇ ᐃᓱᒪᔅᓴᖅᓯᐅᕈᑎᒋᔭᐅᓯᒪᒻᒪᑦ 

ᐊᒻᒪᓗᒃᑕᐅᖅ ᐃᖅᑲᓇᐃᔭᖅᑕᐅᑲᓐᓂᕆᐊᖃᒻᒪᑦ 

ᓯᕗᓂᒃᓴᑎᓐᓂ ᐃᓱᒪᒋᔭᐅᑎᓪᓗᒍ ᑕᒪᓐᓇ 

ᐊᒻᒪᓗᒃᑕᐅᖅ ᑕᖅᑳᓐᖓᑦ 

ᑐᓴᕋᓱᐊᕆᐊᖃᒃᑲᓂᕐᓂᐊᖅᑐᒍᑦ 

ᐃᓱᒪᓕᐅᖅᑐᖃᓚᐅᖏᓐᓂᖓᓂ ᖃᖓᒃᑯᓪᓗ 

ᐃᓱᓕᒃᕕᒃᓴᖃᓚᐅᖏᓐᓂᖓᓂ. ᖃᖓᒃᑯᑦ 

ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖃᑦᑕᕈᓐᓇᓂᐊᕐᒪᖔᑕ. 

 

ᑕᐃᒪᓐᓇ ᐊᒃᑐᐃᓂᖃᕋᔭᕐᒪᑦ ᐊᕗᖓᐅᔨᓪᓗᓂ 

ᐃᓱᒪᓕᐅᕈᑕᐅᓂᖅᐸᑦ. ᐃᓕᓐᓂᐊᖅᑐᓕᕆᔨᒃᑯᑦ 

ᐱᓕᕆᕕᖓᓐ ᖃᐅᔨᓴᐃᑦᑎᐊᑲᓐᓂᕆᐊᖃᒻᒪᑕ 

ᑕᒪᑐᒧᖓ ᐊᑑᑎᖃᓐᓂᕆᔭᖓᓂᒃ ᐃᓕᓐᓂᐊᕐᓕᓵᖅᑐᑦ 

ᐅᓪᓗᓕᒫᖅ ᐃᓕᓐᓂᐊᕈᓐᓇᖃᑦᑕᕐᒪᖔᑕ ᓲᕐᓗ 

ᐋᓐᑎᐅᕆᐅᒥ ᕿᒥᕐᕈᓇᓂᐊᕋᑦᑎᒍ ᖃᓄᖅ 

ᐊᐅᓚᓂᖃᓲᖑᒻᒪᖔᑦ. ᑕᐃᒪᓐᓇ ᑕᐃᒪᐃᑦᑐᒥᒃ 

ᐃᓱᒪᔅᓴᖅᓯᐅᕈᑎᖃᓚᐅᖏᓂᑦᑎᓐᓂ 

ᕿᒥᕐᕈᓇᖅᑳᕆᐊᖃᕋᑦᑕ.  

 

ᐄ, ᐃᓕᓐᓂᐊᖅᑎᑦᑎᓐᓄᑦ ᐊᑑᑎᖃᕋᔭᖅᑐᖅ 

ᐊᒻᒪᓗᒃᑕᐅᖅ ᑕᐃᒃᑯᓄᖓ ᐊᑑᑎᖃᓐᓂᐊᕐᒥᔪᑦ 

ᐸᐃᕆᕕᓐᓄᑦ ᓚᐃᓴᓐᓯᖃᑦᑐᓄᑦ ᐃᓕᓴᐃᔨᓄᓪᓗ 

ᑕᐃᒃᑯᓄᖓ ᐃᓕᓴᐃᔨᐅᕙᑦᑐᓂᒃ ᐃᓕᓐᓂᐊᓕᓵᖅᑐᓄᑦ 

ᐅᓄᕐᓂᖅᓴᐅᓕᕆᐊᖃᕋᔭᕐᒪᑕ ᐅᓪᓗᓕᒫᖃᑦᑕᓕᕋᔭᖅᐸᑕ 

ᐃᓕᓐᓂᐊᕐᓕᓵᖅᑐᑯᓗᐃᑦ. ᐃᓕᓐᓂᐊᕐᕖᓪᓗ 

ᐃᓪᓗᕈᓯᖏᑦ ᕿᒥᕐᕈᓴᒃᑕᐅᑲᓐᓂᕐᓗᑎᒃ, 

ᖃᐅᔨᓴᖅᑕᐅᑦᑎᐊᑲᓐᓂᕐᓗᑎᒃ ᐃᓕᓐᓂᐊᕐᕖᑦ 

ᐋᖅᑭᓱᖅᓯᒪᓂᕆᔭᖏᑦ ᐃᓪᓗᕈᓰᑦ. 

ᐃᓕᓐᓂᐊᕐᕕᓕᒫᑦᑎᐊᕗᑦ ᑕᐃᒃᑯᐊ ᐃᓘᓐᓇᖏᑦ 

ᐃᓕᓐᓂᐊᕐᓕᓵᖅᑐᑦ ᐅᓪᓗᐃᑦ ᐃᓚᐃᓐᓇᖓᓂᒃ 

ᐃᓕᓐᓂᐊᖅᑎᑕᐅᖃᑦᑕᕐᒪᑕ ᑖᒃᑯᐊᓗ ᐃᓪᓗᕈᓯᖏᑦ 

ᐃᓕᓐᓂᐊᕐᕕᐅᑉ ᑕᑯᓇᒃᑕᐅᓪᓗᑎᒃ. 

 

ᒪᓕᒐᖓᓗ ᐃᓕᓐᓂᐊᕐᓂᓕᕆᓂᕐᒧᑦ 

ᕿᒥᕐᕈᓇᑦᑕᐅᓗᑎᒃ. ᐄ, ᓇᓗᓇᓐᖏᑦᑐᖅ 

ᐊᒃᑐᐃᓂᖃᓐᓂᐊᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ 

ᑮᓇᐅᔭᖅᑐᕈᑎᔅᓴᖏᓐᓄᑦ ᐊᐅᓚᔾᔪᑎᓄᓪᓗ 

ᐊᑐᕈᒫᖅᑐᓂ. ᐄ, ᐅᓄᖅᑐᐊᓗᐃᑦ ᑕᒪᒃᑯᐊ 

ᕿᒥᕐᕈᓇᑦᑕᐅᔭᕆᐊᖃᒻᒪᑕ 

ᐃᓱᒪᔅᓴᖅᓯᐅᕈᑕᐅᓗᑎᓪᓗ ᓯᕗᓐᖓᒍᑦ 

ᐃᓱᒪᓕᐅᓚᐅᖏᓂᑦᑎᓐᓂ ᐃᓕᓐᓂᐊᓕᓵᖅᑐᑦ  

ᐅᓪᓗᓕᒫᖃᑦᑕᓂᐊᕐᒪᖔᑕ. ᐄ, ᑕᒪᓐᓇ 

ᐃᓱᒪᔅᓴᖅᓯᐅᕈᑎᔅᓴᑦᑎᐊᕙᒃ. ᑕᑯᔪᒪᓐᓇᕆᓪᓗᓂᓗ. 

 

ᐄ, ᐃᓕᓐᓂᐊᖅᑏᑦ ᐃᓕᓴᐃᔨᓂᒃ ᐅᓄᕐᓂᖅᓴᓂᒃ 

ᐱᔭᕆᐊᖃᕋᔭᖅᑐᒍᑦ ᐃᓕᓐᓂᐊᕐᓕᓵᖅᑐᓄᑦ 

ᐃᓕᓴᐃᔨᐅᒐᔭᖅᑐᓂᒃ. ᐊᒻᒪᓗᒃᑕᐅᖅ 

ᐃᓪᓗᕈᓯᖃᐅᓐᓂᖅᓴᐅᓗᑎᒃ ᐃᓕᓐᓂᐊᕐᕖᑦ. 

ᐅᓄᖅᑐᐊᓗᐃᑦᑕᐅᖅ ᐊᓯᖏᑦ ᑕᒪᒃᑯᐊ 

ᐃᓱᒪᔅᓴᖅᓯᐅᕈᑎᒋᓗᑎᒍ ᕿᒥᕐᕈᓇᒋᐊᖃᕋᔭᕋᑦᑎᒍ 

ᓯᕗᓐᖓᒍᑦ ᑖᓐᓇ ᐊᑐᓕᖅᑎᑕᐅᓚᐅᖏᓐᓂᖓᓂ. 

ᐄ, ᐃᓕᓐᓂᐊᕈᑎᔅᓴᐃᓪᓗ ᑕᒪᒃᑯᐊ 

ᐊᓯᔾᔨᕋᔭᕆᓪᓗᑎᒃ. ᐅᓄᖅᑐᐊᓗᓐᓂᒃ 

ᐊᒃᑐᐃᓯᒪᓂᖃᒻᒪᑦ. ᑖᒃᑯᐊ 

ᐃᓱᒪᔅᓴᖅᓯᐅᕈᑎᒋᔭᕆᐊᖃᑦᑕᕗᑦ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᖅᐸᕋᓗ ᒥᓂᔅᑕ 

ᓇᓗᓇᐃᖅᓯᓯᒪᑦᑎᐊᖅᑐᒥᒃ ᑭᐅᒻᒪᑦ. 

ᐃᓕᓴᖅᓯᑎᐊᖅᐳᖓ ᑖᓐᓇ ᐊᒃᓱᕈᓐᓇᕋᔭᕐᒪᑦ.  

 

ᐊᑕᐅᑦᑎᑯᓪᓗ ᐃᓕᓐᓂᐊᕐᕖᑦ ᓄᓇᕗᑦᒥ 

ᓄᑦᑎᕈᓐᓇᑎᐊᖅᑐᑦ ᐃᓕᓐᓂᐊᖃᑦᑕᓂᐊᕐᓗᑎᒃ 

ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖅ. 

ᐃᓚᒋᐊᖅᓯᑐᐃᓐᓇᕐᓗᑎᒃ ᐃᖅᑲᓇᐃᔭᖅᑎᒥᒃ 

ᐃᓕᓴᐃᔨᖓᓐᓂᒃ. ᐃᓕᓴᐃᔩᓪᓗ 

ᐊᑐᐃᓐᓇᐅᓕᖅᖢᑎᒃ ᐅᓪᓘᑉ ᐊᕐᕙᐃᓐᓇᖓᓂᒃ 

ᐃᖅᑲᓇᐃᔭᖃᑦᑕᕋᔭᖅᑐᒥᒃ 

ᐃᓕᓴᐃᔨᑖᒃᑲᓐᓂᑐᐃᓐᓇᕐᓗᓯ. ᑕᕝᕗᖓ 

ᐃᓱᓕᑐᐃᓐᓇᓂᐊᖅᑐᖓ ᒥᓂᔅᑕᐃᑦ ᖃᐅᔨᒪᒻᒪᒍ 

ᓇᒧᓐᖓᐅᓂᐊᕐᒪᖔᑕ ᐊᒻᒪᓗ ᐱᖁᔭᕐᔪᐊᖅ 

ᐊᓯᔾᔨᖅᑕᐅᓗᓂ ᓇᓗᓇᐃᖅᓯᑦᑎᐊᕐᓗᑎᓪᓗ 

ᑖᒃᑯᓂᖓ ᑭᓐᖒᒪᔭᐅᔪᓂᒃ.  

 

ᒪᕐᕉᓐᓂᒃ ᐊᐱᖅᑯᑎᔅᓴᖃᒻᒥᒐᒪ ᓱᓕ. ᐅᓪᓘᒃ ᒪᕐᕉᒃ 

ᐊᓂᒍᖅᓯᒪᓕᖅᑐᑦ. ᐃᓛᒃ ᐃᑉᐸᔅᓴᖅ ᐅᖓᓕᐊᓂ 

ᐃᓕᓴᐃᔨᕈᕆᐅᔅᓴᓂᕐᒧᑦ ᓄᓇᕗᑦᒥ ᐃᓕᓐᓂᐊᖅᑐᑦ 

ᑮᓇᐅᔭᖁᑎᖏᑦ ᐱᔾᔪᑎᒋᓪᓗᒋᑦ ᐅᖃᓚᐅᕋᕕᑦ 

ᓄᓇᕗᑦᒥ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐃᓱᖃᑦᑎᑦᑎᔪᒪᒻᒪᑕ ᑎᒥᐅᓪᓗᑎᒃ ᓲᕐᓗ, ᑎᒥᐅᒻᒪᑕ 

ᐃᓕᓴᕆᔭᐅᓯᒪᓪᓗᑎᒃ ᐱᖁᔭᕐᔪᐊᖏᑎᒍᑦ 

ᑎᒥᓐᖑᖅᑎᑕᐅᓯᒪᔪᑦ ᓄᓇᕗᑦᒥ. ᑖᒃᑯᐊ 

ᒪᓕᒐᖅᑎᒍᑦ ᐃᓕᓴᕆᔭᐅᓯᒪᓂᐊᖅᐹᑦ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2024 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᐱᖅᑯᑎᑦᑎᐊᕙᐅᒻᒪᑦ. (ᑐᓵᔨᑎᒍᑦ) 

ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᒐᕙᒪᒃᑯᑦ ᑎᒥᖁᑎᒋᖕᒪᒋᑦ, ᑖᒃᑯᐊ Schedule A 

ᒐᕙᒪᒃᑯᑦ ᑎᒥᖁᑎᒋᔭᖏᑦ ᐱᓕᕆᕕᖃᖅᖢᑎᒃ 

ᑖᒃᑯᐊ ᑕᐃᒪᓐᓇ ᐃᓕᓴᕆᔭᐅᓯᒪᔪᑦ 

ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᒥᒃ. ᓄᓇᓕᖕᓂ 

ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᑲᑐᔾᔨᖃᑎᒌᖏᓐᖏᑦᑐᑦ. ᒐᕙᒪᒃᑯᑦ 

ᐱᓕᕆᕝᕕᖁᑎᖏᑕ ᑎᒥᖁᑎᖏᑦᑕ 

ᐱᓕᕆᕝᕕᖁᑎᖓᑦ ᑭᒡᒐᖅᑐᐃᔨᐅᓪᓗᑎᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ. 

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑖᓐᓇ ᓇᓗᓇᐃᕋᕕᐅᒃ, ᒥᓂᔅᑕ ᖁᐊᓴ. 

ᓱᖅᑯᐃᓐᓂᕐᓗᓐᓂᕋᒃᑯ ᑭᒡᒍᓯᕆᔭᐃᑦ.  

 

ᐸᐃᕆᕖᑦ ᑲᑐᔾᔨᖃᑎᒌᖃᕐᒪᑕ ᓄᓇᕗᒥ, 

ᑖᒃᑯᐊᑦᑕᐅᖅ ᒐᕙᒪᒃᑯᑦ ᐱᔨᑦᓯᖅᑎᒋᓐᖏᑕᖏᑦ, 

ᓄᓇᕗᒥ ᐸᐃᕆᕖᑦ 

ᐊᑭᓕᒃᓴᖃᓐᖏᑦᑐᐃᓐᓇᐅᓪᓗᑎᒡᓗ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᒪᒃᑯᐊ ᓱᕈᓯᓛᖅᓯᐅᑏᑦ Early childhood 

education-ᒥᒃ ᑕᐃᕙᒃᑕᕗᑦ ᓇᖕᒥᓂᖅ 

ᑕᐃᒪᓐᓇᐃᑦᑐᒥᒃ ᐃᓕᑕᕆᔭᐅᔾᔪᑎᒥᒃ society 

status-ᒥᒃ ᐱᓇᓱᐊᖅᐸᒻᒪᑕ ᑲᑎᒪᔨᖃᐅᖅᖢᑎᒃ 

ᐊᑐᓂ. ᖃᐅᔨᒪᔪᖓ ᑕᐃᒪ ᐃᓚᖏᑦ ᓱᓕ ᐸᐃᕆᕖᑦ 

ᐊᐅᓚᓐᖏᑦᑐᑦ ᐱᔾᔪᑎᒋᓪᓗᒍ ᑖᓐᓇ 

ᐃᓕᑕᕆᔭᐅᔾᔪᑎᖓ society status-ᖓ 

ᓈᒻᒪᓐᖏᒻᒪᑦ, ᐃᓛᒃ ᓲᕐᓗ 

ᐊᐅᓚᔾᔪᑎᒋᒐᔭᓐᖑᐊᕋᓗᐊᖓ ᓈᒻᒪᓐᖏᒻᒪᑦ.  

 

(ᑐᓵᔨᑎᒍᑦ) ᑕᐃᒪᓕ ᐅᖃᕈᓐᓇᖅᑐᖓ ᐃᓚᖏᑦ 

ᐊᐅᓚᓐᖏᑦᑐᑦ ᑕᐃᒪᓐᓇ ᐱᔾᔪᑎᒋᓪᓗᒍ, 

ᐊᑭᓕᒃᓴᖃᕋᒥᒃ ᐱᖁᔭᕐᔪᐊᖓᓂᒃ 

ᑎᒥᓐᖑᖅᑎᑕᐅᓯᒪᔪᑦ ᐃᓕᓴᕆᔭᐅᓯᒪᔪᑦ, ᑭᓯᐊᓂ 

ᑎᓕᐅᕆᖃᑦᑕᖅᑐᒍᑦ. ᑖᒃᑯᐊ ᑲᑎᒪᔨᓄᑦ  

ᐊᐅᓚᑕᐅᖃᑦᑕᕐᒪᑕ ᓄᓇᓕᖕᓂ. 

ᐊᑭᓕᒃᓴᖃᓐᖏᑦᑐᓄᑦ ᑮᓇᐅᔭᖃᖅᑎᑦᑎᖃᑦᑕᖅᑐᒍᑦ 

ᒪᓕᒃᖢᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᖅ 

ᑕᐃᒪᓐᓇ ᐅᖃᖅᓯᒪᖕᒪᑕ ᒪᓕᑦᑕᐅᕙᒃᑐᑦ. ᐃᓚᖏᓪᓗ 

ᐱᔾᔪᑎᐅᔪᑦ ᑕᒪᒃᑯᐊ ᑲᓇᑕᒥ ᑮᓇᐅᔭᓕᕆᔨᕐᔪᐊᒃᑯᑦ. 

(ᑐᓵᔨᑎᒎᕈᓐᓃᖅᑐᖅ) ᑕᒪᔾᔭᒐᓚᐅᒻᒪᑕ. (ᑐᓵᔨᑎᒍᑦ) 

ᑕᒪᒃᑯᐊᕈᓘᔭᐅᒻᒪᑕ ᐊᔾᔨᒌᓐᖏᑦᑐᑦ ᐱᔾᔪᑏᑦ. 

ᐃᓚᖏᓪᓗ ᐊᐅᓚᓐᖏᑦᑐᑦ ᐃᓚᖏᓪᓗ ᐊᐅᓚᓪᓗᑎᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ G-

7-ᒦᑦᑐᒍᑦ. ᐱᓕᕆᕝᕕᐅᑉ ᓇᐃᓈᕈᑎᖓ. 

ᐃᓕᓐᓂᐊᖅᑐᓕᕆᔨᒃᑯᑦ. ᐃᓕᓐᓂᐊᓕᓵᖅᑐᓄᑦ 

ᐃᓕᓐᓂᐊᖅᑐᓄᑦ ᒍᕋᐃᑦ 12-ᒧᑦ ᐊᐅᓚᑕᐅᓂᖏᑦ. 

ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᑦᓯᕙᐅᑖᖅ. ᑐᓐᖓᓱᒋᑦ, 

ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᓯᕗᓪᓕᖅᐹᒥᒃ 

ᑐᑭᓯᒋᐊᖅᑳᕈᒪᔪᖓ ᑖᓐᓇᒎᖅ K-12 ᐃᓕᓐᓂᐊᕐᕖᑦ 

ᐊᐅᓚᓂᖏᓐᓄᑦ 53-ᓂᑦ ᐃᖅᑲᓇᐃᔭᖅᑎᓂᑦ 

ᐃᓚᒋᐊᕐᓂᐊᖅᑰᕐᒪᑕ, ᑖᒃᑯᐊᓗ 43-ᖑᓗᑎᑦ 

ᐃᓕᓐᓂᐊᕐᓂᕐᒧᑦ ᐃᑲᔪᖅᓯᔩᖃᐃ ᐃᒪᐃᓕᒍᓐᓇᕈᒃᑭᑦ, 

Learning coaches, ᑖᒃᑯᐊ 43-ᖑᑦᑕᕋᒥᒃ ᐊᒻᒪᓗ 

ᐱᖓᓲᔪᖅᑐᑦ ᐊᕕᑦᑐᖅᓯᒪᔪᓂᑦ ᑲᒪᔨᐅᓗᑎᑦ ᑕᒪᓐᓇ 

ᐅᖃᓕᒫᕆᐅᖅᓴᓕᕆᓂᕐᒧᑦ, Regional literacy 

coordinators, ᑖᒃᑯᐊ 6 ᐃᓚᒻᒪᑕ 49-ᕈᖅᑕᕐᒪᑕ, 

ᓯᑕᒪᐃᑦ ᐊᒥᐊᒃᑯᒻᒪᑕ. ᖃᓄᐃᑦᑐᓂᓪᓕᑭᐊᖅ ᑖᒃᑯᐊ 

ᐃᖅᑲᓇᐃᔮᑦ ᓯᑕᒪᐃᑦ ᐃᓚᒋᐊᖅᓯᒐᔭᖅᑲᑦ? 

ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᑐᒥᖓ ᒪᓕᒐᓕᐅᖅᑎᐅᖃᑎᒐ 

ᐊᐱᕆᒻᒪᑦ. ᑖᒃᑯᐊ ᓇᓗᓇᐃᔭᑦᑎᐊᕈᒪᕗᖓ 49-

ᖑᔪᐃᑦ ᓄᑖᑦ, 49-ᖑᔪᐃᑦ ᐅᖓᑖᓃᓐᖏᑦᑐᑦ. 

ᑖᒃᑯᐊ ᓇᓗᓇᐃᔭᓵᖅᑕᖏᑦ ᑕᐃᒪ ᓱᓕᑦᑎᐊᖅᑐᑦ. 

ᐊᕕᒃᑐᐊᕐᔪᒃᑯᓂ 6-ᖑᔪᐃᑦ ᑖᒃᑯᐊ ᐊᕕᒃᑐᖅᓯᒪᔪᓂ, 

ᖃᓄᕐᖔ, Literacy coaches-ᒧᑦ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2025 

ᑖᒃᑯᐊᓕ ᓲᕐᓗ 49 ᓄᑖᖑᔪᑦ, 59-ᖑᖅᐸᑕ, 10-ᓕ 

ᐃᓗᐊᓂᑐᐃᓐᓇᖅ ᐃᓕᓐᓂᐊᖅᑐᓕᕆᓂᐅᑉ, 

ᐃᓕᓐᓂᐊᖅᑐᓕᕆᔨ internal, ᐃᒪᓐᓇᖃᐃ, ᐄᓛᒃ, 

internal. ᓲᕐᓗ ᐃᒪᓐᓇ ᐊᕕᒃᑐᕈᓐᓇᖅᑕᒃᑲ, ᓲᕐᓗ 

ᑕᐅᑐᓐᖑᐊᕈᑦᑎᒍᑦ, ᐱᖓᓱᑦ ᐃᓕᓴᐃᔩᑦ ᑕᒡᕙᓂ 

ᐃᖃᓗᖕᓂ, ᐊᖅᓴᕐᓃᑦ ᐊᑕᐅᓯᕐᒥᒃ, ᐃᓄᒃᓱᒃ 

ᐊᑕᐅᓯᖅ, ᐊᕝᕙᓪᓗᐊᒥᒃᑯ ᔫᒥ ᐃᓕᓐᓂᐊᕐᕕᒃ 

ᐊᕝᕙᓪᓗᐊᒥ ᓇᑲᓱᒃ ᐃᓕᓐᓂᐊᕐᕕᒃ ᓲᕐᓗ ᑕᒪᒃᑯᐊ 

ᓇᓃᓪᓚᕆᒻᒪᖔᑕ 49-ᖑᓪᓗᑎᑦ ᑖᒃᑯᐊ Literacy 

Coaches, 5 Student Support Assistant ᐊᒻᒪ 

ᐃᖃᓗᑦᑑᑦᑎᐊᕐᒥ ᓲᕐᓗ ᑕᐅᑐᓐᖑᐊᕈᑦᑕ 2.0 

ᖁᕐᓗᖅᑑᖅ 2.0 ᐊᒻᒪᓗ 1.0 ᐅᖅᓱᖅᑑᖅ. ᑖᒃᑯᐊ 

ᐊᕕᒃᑐᓐᖑᐊᕐᓗᒋᑦ ᑕᐃᒪᓐᓇᐃᓕᖓᔪᑦ. ᐊᒻᒪᓗ 

ᑕᓐᓇ ᑐᑭᒧᐊᒃᑎᑦᑎᔨᐅᒐᔭᖅᑐᑦ ᒪᑯᓄᖓ 

ᐃᓕᓴᐃᔨᓄᑦ Teacher Induction & Mentoring 

ᐊᒻᒪᓗ Team leaders ᓲᕐᓗ ᑖᓐᓇ 

ᑐᑭᒧᐊᖅᑎᑦᑎᔨ, ᓯᕗᓕᐅᖅᑎᖑᐊᖑᓇᔭᖅᑐᑦ ᑖᓐᓇ 

ᓯᕗᓕᐅᖅᑎᐅᓇᔭᖅᑐᑦ. ᑕᒪᒃᑯᐊ 

ᐅᖃᓕᒫᕆᐅᖅᓴᕐᓂᖅ Literacy Initiative 

ᐱᔾᔪᑎᒋᓪᓗᒋᑦ.  

 

ᐃᒪᒃᑳ ᑭᐅᒐᓗᐊᖅᐸᕋᓗᑭᐊᖅ, ᐃᒃᓯᕙᐅᑖᖅ 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᐃᓄᒃ): ᖁᔭᓐᓇᒦᒃ, ᒥᓂᔅᑕ. ᒥᔅᑕ 

ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑐᑭᓯᕗᖔ 59-ᖑᔪᑦ 

ᐃᖅᑲᓇᐃᔮᑦ ᐃᓚᒋᐊᖅᑐᑦ ᐊᑕᖏᖅᑐᒋᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᐊᖏᑐᐃᓐᓇᖅᐳᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖏᑐᐃᓐᓇᖅᐹᑎᒡᒎᖅ. 

ᒥᔅᑕ ᔪᐊᓇᓯ.  

 

ᔪᐊᓇᓯ: ᖁᔭᓐᓇᒦᒃ. ᑕᒪᓐᓇ ᑐᑭᓯᓇᖅᓯᖅᑰᕐᒪᑦ. 

ᐊᒻᒪ ᓯᕗᓕᐅᑎ ᑖᒃᑯᐊ ᐸᕐᓇᐅᑎᖏᑕ 

ᐱᓕᕆᒃᔪᑎᓄᑦ ᓯᕗᓪᓕᐅᑎᑕᖏᓐᓂᑦ 2015-16-ᒥᑦ  

ᖃᓪᓗᓈᑎᑑᖅᑐᖅ ᒪᑉᐱᒐᖅ 87-

ᖓᓂᐅᖅᑰᖅᑐᕐᖑᓇ. 

 

ᓇᓗᓇᐃᖅᓯᒪᒻᒪᑦ ᑖᓐᓇ ᐃᓄᐃᑦ ᐅᖃᐅᓯᖓᓐᓂᑦ 

ᓴᓐᖏᑦᑎᒋᐊᖅᑎᑦᑎᓇᓱᐊᕐᒪᑕᒎᖅ, ᑖᓐᓇ 

ᑲᔪᓯᒃᑎᐊᖅᑎᑦᒐᓱᐊᖅᑐᑎᓪᓗ ᓲᕐᓗ 

ᑖᔅᓱᒥᖓᔅᓴᐃᓐᓇᖅ ᐅᖃᐅᓯᕐᒥᑦ ᐊᑐᖅᐸᓪᓕᐊᓂᕐᒥᑦ, 

ᐅᕝᕙᓘᓐᓃᑦ ᐊᑐᖅᐸᓪᓕᐊᓂᕐᒧᑦ Standardization 

ᖃᓄᐃᓕᐅᖅᓯᒪᕙᓪᓕᑭᐊᖅ ᐃᓕᓐᓂᐊᖅᑐᓕᕆᔨᒃᑯᑦ 

ᑕᒪᔅᓱᒪᓐᖓᑦ ᐊᑐᖅᐸᓪᓕᐊᒐᓱᐊᖅᑎᓪᓗᒋᑦ 

Standardization-ᒥᑦ ᓄᓇᕗᑦ 

ᐃᓕᓐᓂᐊᕐᕕᓕᒫᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᔪᐊᓇᓯ. 

ᐊᖓᔪᖅᑳᖅ ᒥᓂᔅᑕ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪ ᖁᔭᓐᓇᒦᒃ ᑖᔅᓱᒥᖓ ᐊᐱᖅᑯᑎᖃᕐᒪᑦ. ᑕᐃᒪᓕ 

ᐃᒪᓐᓇᖔᖃᐃ ᑕᒪᓐᓇ ᐅᖃᐅᓯᕆᖃᑦᑕᕐᒥᒐᒃᑯ 

ᐃᓕᓐᓂᐊᕐᕕᑉᐳᑦ ᐃᓕᓐᓂᐊᕐᕕᓕᒫᑦ 43-ᖑᔪᐃᑦ 

ᑖᒃᑯᐊ ᓄᓇᕗᑦᒥ ᐊᔾᔨᒌᔪᒥᔪᒥᒃ ᐃᓕᓐᓂᐊᕐᕕᒻᒥ 

ᐃᓕᓐᓂᐊᖅᑕᐅᖃᑦᑕᕆᐊᖃᖅᑐᓂᒃ 

ᐱᑕᖃᕆᐊᖃᕐᒪᑕ. ᓲᕐᓗ ᖃᓪᓗᓇᐅᔮᕐᔪᑯᒪᖃᐃ 

ᐃᒪᓐᓇ Transparency ᐃᒪᓐᓇ 

ᐊᔾᔨᒌᑦᑎᐊᐸᓗᓐᓂᑦ, ᐊᔾᔨᒌᑦᑎᐊᕐᓂᑦ 

ᐱᑕᖃᕆᐊᖃᕐᒪᑦ.  

 

ᑕᐃᒪ ᑕᒪᓐᓇᓕ ᐊᐱᖅᑯᑎᒋᒃᑲᓂᕐᒥᔭᖓ 

ᐱᔾᔪᑎᒋᓪᓗᒍ ᐃᒻᒪᖄ ᐅᖃᐅᓯᕆᔪᓐᓇᖅᑕᕋ ᐃᒪᓐᓇ, 

ᑖᒃᑯᐊ ᑕᐃᒪ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ 

ᓄᓇᕗᑦ ᑐᓐᖓᕕᒃᑯᑦ ᑕᒪᑐᒥᖓ ᓴᓇᖃᑎᒋᒻᒥᒐᑦᑎᒍ 

ᑕᒪᓐᓇ ᑎᑎᕋᐅᓯᖅ ᐱᔾᔪᑎᒋᓪᓗᒍ 

ᖃᓄᐃᓕᖓᓇᔭᕐᒪᖔᖅ ᐊᒻᒪ ᑕᐃᒪ 

ᖃᐅᔨᒪᖁᔨᑐᐃᓐᓇᖅᑐᖓ ᑕᕝᕙᓂ 

ᐅᖃᐅᓯᕆᑦᑎᐊᑲᓐᓂᓛᖅᑕᕋ ᑕᕝᕙᓂ 

ᐃᓪᓗᔪᐊᕆᔭᑦᑎᓐᓂ ᑕᒪᓐᓇ ᐱᔾᔪᑎᒋᓪᓗᒍ. ᑕᐃᒪ 

ᑲᑎᖃᑎᖃᖃᑦᑕᖅᓯᒪᒻᒪᑕ ᑖᒃᑯᐊ 

ᐃᓕᓐᓂᐊᖅᑐᓕᕆᔨᖁᑎᒃᑲ ITK-ᑯᓐᓄᑦ ᑕᒪᓐᓇ 

ᐅᖃᐅᓯᖅ ᐱᔾᔪᑎᒋᓪᓗᒍ ᑎᑎᕋᐅᓯᖅ ᐱᔾᔪᑎᒋᓪᓗᒍ 

ᐊᑕᐅᓯᕐᒥᒃ ᑎᑎᕋᐅᓯᕐᒥᒃ ᐊᑐᕈᓐᓇᕐᒪᖔᑦᑕ, ᐊᒻᒪᓗ 

ᑕᐃᒪ ᑖᒃᑯᓇᓂ ᐃᓄᐃᑦ ᐅᖃᐅᓯᖏᓐᓂᑦ 

ᑕᐃᒎᓯᓕᐅᖅᑎᓂᑦ ᑕᒪᓐᓇ ᐃᑲᔪᖅᑐᖅᑕᐅᓂᖓ 

ᓴᖅᑭᑦᑐᓐᓇᓚᐅᖅᑕᕗᑦ. ᑕᕝᕙᓂᑦᑕᐅᖅ 

ᑲᑎᒪᓵᖅᑎᓪᓗᒋᑦ ᐃᓅᒐᑦᑕ Conference-ᒥᑦ 

ᐱᓇᓱᐊᕈᓯᕆᓚᐅᖅᑕᑎᓐᓂ ᑖᒃᑯᐊ ᓱᓕ ᐃᓄᐃᑦ 

ᑕᐱᕇᑦ ᑲᓇᑕᒦᓐᖓᖅᑐᑦ ᐊᒻᒪᓗ ᓄᓇᕗᑦ 

ᑐᓐᖓᕕᒃᒦᖔᖅᑐᐃᑦ ᑕᐃᑲᓃᓚᐅᕐᒥᒻᒪᑕ ᑕᒪᓐᓇ 

ᐅᖃᐅᓯᐅᔪᐊᖅᑎᓪᓗᒍ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2026 

ᑕᒪᓐᓇ ᐅᖃᐅᓯᓗᐊᖅᑎᓪᓗᒍ ᑕᐃᒪ ᑕᒡᕘᓇᓖᓛᒃ 

ᖃᐅᔨᓴᕐᓂᕐᒥᒃ ᒫᓐᓇ ᐊᖏᖅᑕᐅᓯᒪᑦᓯᐊᑐᐊᐱᐅᒐᑦᑕ 

ᑕᒪᓐᓇ ᖃᐅᔨᓴᖅᑐᒍᑦ ᓱᓇᓪᓚᕆᓐᓂ 

ᐃᓕᓐᓂᐊᕐᕕᒃᑎᓐᓂ ᐱᑕᖃᕐᒪᖔᑦᑕ ᓱᓇᓂᒃ 

ᑎᑎᕋᐅᓯᓂᒃ ᐃᓕᓐᓂᐊᕐᕕᒃᑎᓐᓂ 

ᐱᒃᑲᓐᓂᕆᐊᖃᖅᐱᑕ. ᓴᓇᔨᕗᑦ 

ᓈᒻᒪᑦᑎᐊᕋᔭᕋᓗᐊᐹᑦ, ᓴᓇᔨᕗᑦ 

ᐊᔪᓐᖏᑦᑎᐊᕋᓗᐊᖅᐹᑦ ᑕᒪᒃᑯᓂᖓ ᑎᑎᕋᐅᓯᕐᒥᒃ 

ᐊᑐᕐᓂᐊᓕᕐᓂᕈᑦᑕᓘᓐᓃᑦ 

ᑕᐃᒪᓐᓇᐃᑦᑐᓕᕆᔨᐅᔪᓂᒃ ᖃᐅᔨᒪᑦᑎᐊᖅᑐᓂᒃ 

ᐱᑕᖃᑦᑎᐊᖅᐱᑖ. ᑕᒪᔾᔮ ᑖᒃᑯᐊ ᒫᓐᓇᒧᑦ 

ᖃᐅᔨᓴᖅᐸᓪᓕᐊᑐᐃᓐᓇᖅᑕᕗᑦ, ᑕᐃᒪᓐᓇᐃᓕᖓᔪᑦ 

ᑎᑎᕋᐅᓯ ᐱᔾᔪᑎᒋᓪᓗᒍᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᓂᔅᑕ. ᒥᔅᑕ ᔪᐊᓇᓯ. 

 

ᔪᐊᓇᓯ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪ ᖁᔭᓐᓇᒦᒃ 

ᑭᐅᒋᐊᑦᓯᐊᕐᒪᑦ ᒥᓂᔅᑕ. ᑕᐃᓐᓇᐃᓛᒃ 

ᑲᑎᒪᓂᐅᕋᑖᓚᐅᖅᑐᑦ ᐃᓅᒐᒃᑕ ᐅᖃᐅᓯᓕᕆᓂᕐᒧᑦ. 

ᑕᐃᑲᓃᒍᒥᓇᓪᓚᕆᒪᐅᒐᓗᐊᖅ ᐅᒡᒍᐊᕐᓇᖅᑐᖅ 

ᑲᑎᒪᓂᑦᑎᓐᓄᑦ ᓈᒻᒪᓈᕈᑎᓚᒪᑦ ᑭᓯᐊᓂ 

ᓈᓚᒋᐊᖅᑐᓚᕐᒥᔭᕋ ᒥᓂᔅᑕ ᐅᓂᒃᑳᖅᑎᓪᓗᒍ 

ᑕᐃᑲᓂ ᑕᒪᓐᓇ ᐅᖃᐅᓯᕗᑦ ᓴᓐᖏᔾᔪᑎᒋᒐᑦᑎᒍ 

ᐃᓅᔾᔪᑎᒋᒐᑦᑎᒍᓪᓗ ᐊᔾᔨᒋᔭᐅᖏᔾᔪᑎᒋᔭᕗᑦ 

ᐅᐱᒋᔭᐅᒍᑎᒋᒋᐊᖃᖅᑰᕐᒪᑦ. 

 

ᐊᒻᒪ ᐅᖃᐅᓯᖃᖃᑎᒌᓐᖏᒃᑲᓗᐊᖅᓱᑕ 

ᐊᑦᓱᕈᕈᑎᒋᒋᐊᒃᑲᓐᓂᕈᓐᓇᕋᑦᑎᒍ. ᐅᕙᖓᓕ 

ᑕᐃᒪᐃᒃᑲᒪ ᐊᔭᐅᖅᑐᕆᐊᒃᑲᓐᓂᑐᐃᓐᓇᖅᑲᕋ 

ᒥᓂᔅᑕ. ᑕᒪᓐᓇ ᐱᔭᕆᐊᑭᑦᑑᓐᓇᒍ ᓲᕐᓗ 

ᑖᑦᓱᒥᖓᑦᓴᐃᓐᓇ ᐊᔾᔨᒌᔾᔫᒥᔪᒥᒃ 

ᐅᖃᐅᓯᖃᖃᑎᒌᑉᐸᓕᐊᒐᓱᕐᓂᕐᒥᒃ 

ᐱᓕᕆᐊᖃᕐᓂᐊᑎᓪᓗᒍ ᐊᒻᒪᓗ ᐃᑲᔪᖅᓯᒍᓐᓇᕈᒪ 

ᖃᓄᑐᐃᓐᓇ ᐃᑲᔪᕋᓱᐊᕈᒪᕙᕋ ᒥᓂᔅᑕ ᑕᒪᑐᒧᖓ 

ᑐᕌᖓᓂᖃᖅᑎᓪᓗᒍ. ᑭᓯᐊᓂ 

ᐅᖃᐅᓯᕆᒋᐊᒃᑲᓐᓂᕈᒪᕙᕋ ᐊᓯᖓ ᐃᓛᒃ. 

 

ᐊᐱᖅᑯᑎᒋᒋᐊᕈᒪᔭᕋ ᖃᓪᓗᓇᐅᔭᕐᓗᖓᐃ ᑖᒃᑯᐊ 

(ᑐᓵᔨᑎᒍᑦ) ᐃᓕᓴᕕᒻᒥ ᐊᑦᑕᓇᖏᑎᑦᑎᒐᓱᓐᓂᕐᒧᑦ 

ᐱᓕᕆᓂᐅᒐᓱᑦᑐᖅ ᐱᓕᕆᔾᔪᑎᒃᓴᓂᒃ 

ᐊᑐᐃᓐᓇᕈᐃᓗᑎᒃ ᐊᑯᓂᑲᓪᓚᕈᓗᒎᖅ ᑖᒃᑯᐊ 

ᐋᖅᑭᑎᖅᑕᐅᒐᓱᔅᓯᒪᓕᖓᑕ, ᑕᕝᕙᓂᓗ 

ᐸᕐᓇᐅᑎᔅᓯᓐᓂ ᐱᓕᕆᐊᖑᓂᐊᖅᑐᓄᑦ  

ᐅᑭᐅᖑᓕᖅᑲᒡᒎᖅ 2015-ᒥ ᐱᔭᕇᖅᑕᐅᓯᒪᓛᕐᖓᑕ,  

ᐅᖃᖅᓯᒪᑦᑎᕆᓪᓗᓂ. ᑭᓱ 

ᐱᔭᕆᐊᑐᓂᖅᐹᖑᓚᐅᖅᑲ ᐃᓕᓴᕕᓐᓂ 

ᐊᑦᑕᓇᓐᖏᑦᑐᓂᒃ ᓴᖅᑮᒐᓱᑦᑎᓪᓗᓯ, 

ᐃᓕᓐᓂᐊᖅᑎᓄ ᐃᓕᓴᐃᔨᓄᓪᓗ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᖃᐅᔨᒋᐊᒃᑲᓐᓂᕈᒪᒻᒪ. 

ᑕᐃᒪ ᐅᖃᕈᓐᓇᑦᑎᐊᖅᐳᖓ ᑕᒪᒃᑯᓂᖓ 

ᖃᓄᐃᓕᐅᕈᑎᒃᓴᓂ manual ᑕᒪᒃᑯᓂᖓ ᑕᐃᒪ 

ᓴᓇᓯᒪᓕᖅᑐᒍᑦ ᐊᒻᒪ ᐃᓕᓐᓂᐊᕐᕕᑦᑎᓐᓄᑦ ᑖᓐᓇ 

ᐊᐱᖅᑯᑎᒋᔭᖓᑕ ᑐᕌᖓᔪᒧᑦ. ᐃᓕᓐᓂᐊᕐᕕᑦᑎᓐᓄᑦ 

ᑕᐃᒪ ᑕᒪᒃᑯᐊ ᓇᔅᓯᐅᑎᕙᓪᓕᐊᒍᒪᓯᒪᓕᖅᑕᕗᑦ. 

ᑖᓐᓇ manual ᖃᓄᖅᑑᕈᑎᐅᓇᔭᖅᑐᖅ 

ᐅᖃᓕᒫᖑᓪᓗᓂ ᑖᓐᓇ ᐊᐱᖅᑯᑎᖓᑕ 

ᑐᕌᖓᓗᐊᖅᑐᖅ. ᑕᐃᒪᓐᓇ ᑕᐃᒪ 

ᐋᖅᑭᒃᓯᓯᒫᓂᒃᑎᓪᓗᑕᓗ ᐊᒻᒪᓗ ᑕᒪᒃᑯᐊ 

ᐃᓕᓐᓂᐊᕐᕕᒃᐳᑦ ᑕᒪᑐᒥᖓ ᐱᕙᓪᓕᐊᖏᓐᓇᖅᑐᑦ 

ᐊᒻᒪ ᓇᒃᓯᐅᑎᓯᒫᓂᒃᑕᕗᓪᓗ ᐅᖃᖅᑲᐅᑎᓪᓗᖓ 

ᑖᒃᓱᒧᖓ ᒥᒃᓵᓄᑦ ᐅᖃᐅᓯᓗᐊᖅᑕᒪ 

ᐊᐱᖅᑯᑎᒋᓗᐊᖅᑕᖓᓄᑦ ᑖᔅᓱᒧᖓ.  

 

Safe School Initiative ᑕᒪᓐᓇ 

ᐱᒋᐊᖅᓯᒪᑎᓪᓗᒍᐃᓛᒃ ᑖᒃᑯᐊ ᓲᕐᑲᐃᒻᒪ 

ᐃᖕᒪᕆᐅᑎᓪᓗᒍ ᐃᓕᓐᓂᐊᕐᕕᒃᐳᑦ 

ᐊᑦᑕᕐᓇᕆᐊᖃᓐᖏᑦᑎᐊᕐᒪᑦ 

ᐊᑦᑕᓇᕆᐊᖃᖏᑦᑎᐊᓪᓚᕆᖕᒪᑦ. ᑕᐃᒪ ᑕᒪᒃᑯᓄᖓ 

ᓴᓇᔨᑦᑎᓐᓄᑦ ᐃᓕᓐᓂᐊᕐᕕᑦᑎᓐᓂ ᐊᒻᒪᓗ 

ᑖᓐᓇᑦᑕᐅᖅ ᑕᕝᕙᓂ ᐃᓚᒋᔭᐅᑦᑎᐊᖅᑐᖅ 

ᖃᓪᓗᓇᐅᔭᖅᑐᑐᐃᓐᓇᕐᓗᒍ ᐅᖃᕐᓗᒍ (ᑐᓵᔨᑎᒍᑦ) 

ᑖᓐᓇ ᑐᐊᕕᕐᓇᖅᑐᓕᕆᔾᔪᑎ ᐅᖃᓕᒫᒐᖅ 

ᐊᔪᕆᖅᓱᐃᔾᔨᔾᔪᑎ ᐊᓪᓚᖅᑎᑕᐅᓯᒪᓕᖅᑐᕉᖅ. 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᑕᒡᕙ ᐱᑕᖃᖅᑐᖅ 

ᐱᑕᖃᖦᖤᕐᒪᑦ. ᑖᒃᑯᐊ ᓴᓇᖃᑎᒋᓪᓗᑎᒍᑦ 

ᓄᓇᓕᖕᓂᑦ ᒐᕙᒪᓕᕆᔩᑦ ᐱᔨᑦᑎᕋᖅᑏᓪᓗ ᑖᒃᑯᐊ 

ᓴᓇᖃᑎᒋᓪᓗᑎᒍ CG&S ᑕᒪᑐᒥᖓ 

ᓴᖅᑭᑎᑦᑎᓯᒪᕗᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᖁᔭᓐᓇᒥᒃ, ᒥᓂᔅᑕ ᖁᐊᓴ. 

ᐅᕙᓃᑦᑐᒍᑦ ᖃᓪᓗᓈᑎᑐᑦ G-7 ᐃᓄᒃᑎᑐᑦ ᓂ-7. 

ᐊᑎᖁᑏᑦ ᑖᒃᑯᐊ ᑲᔪᓯᑐᐃᓐᓇᕐᓗᑕ, ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᕝᕙᓂ 

ᒪᑉᐱᐊᖓᓂ 87 ᑕᓐᓇ ᓯᕗᓪᓕᖅᐹᖅ 

ᐊᐱᖅᑯᑎᒋᓂᐊᕋᒐ ᑖᓐᓇ 2015-16 ᑖᒃᑯᐊ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2027 

ᑕᐅᑐᑦᑐᒋᑦ ᐱᖓᔪᒋᔮ ᑲᔪᓯᑎᑦᑎᓂᐊᕐᓂᕋᖅᑐᑎᒃ 

ᓄᓇᕘᓗᑦᑖᒥ ᑕᓐᓇ ᖃᐅᔨᓴᕐᓂᐅᔪᖅ. ᑖᒃᑯᐊ 

ᐃᓕᓐᓂᐊᖅᑐᐃᑦ ᐅᖅᑲᕆᑦᑎᐊᓂᐊᕐᒪᑕ ᐊᒻᒪᓗ 

ᓇᓴᐅᓯᓕᕆᑦᑎᐊᕐᓂᖅ ᒥᔅᓵᓄᑦ, ᑖᓐᓇ ᐊᔾᔨᒌᑦᑐᒥᒃ 

ᐋᖅᑭᒃᓯᒪᓕᖅᐸ ᓄᓇᕗᑦᒥ? ᐱᔾᔪᑎᒋᓗᐊᖅᑐᒍ 

ᐱᖓᓱᑦ ᐊᕕᑦᑐᖅᓯᒪᒻᒪᑕ ᓄᓇᕗᑦᒥ, ᕿᑎᕐᒥᐅᑦ, 

ᕿᑭᖅᑖᓗᒻᒥᑦ, ᑭᕙᓪᓕᕐᒥᐅᑦ ᑖᓐᓇ 

ᐊᔾᔨᒌᓕᖅᑎᔅᓯᒪᕙ? ᒪ`ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᐱᖓᓲᓕᖅᑎᔅᓯᒪᒐᓗᐊᖅᑎᓪᓗᒍ 

ᐊᕕᒃᑐᖅᓯᒪᒐᓗᐊᖅᑎᓪᓗᑕ ᐱᖓᓲᔪᓂᑦ, ᑕᐃᒪᓐᖓ 

ᑖᒃᑯᐊ ᓲᕐᓗ ᐊᑕᐅᓯᖅᑎᑐᑦ ᑕᐅᑐᒐᓱᐊᕋᑦᑎᒍ, 

ᓲᖃᐃᒻᒪ ᐊᔾᔨᒌᑦᑎᐊᕆᐊᖃᕐᒪᑕ ᐃᓕᓐᓂᐊᕐᕖᑦ ᐊᒻᒪ 

ᐊᔾᔨᒌᑎᑦᑎᐊᕋᓱᑦᑐᒋᑦ ᑕᒪᕐᒥᓕᒫᖅ 

ᐊᕕᑦᑐᖅᓯᒪᓂᖏᑦ ᑖᒃᑯᐊ ᐱᑕᖃᕋᓗᐊᖅᑎᓪᓗᒍ. 

ᑕᐃᓐᓇ ᐊᐱᖅᑯᑎᒋᔭᖓ ᐄ, ᑕᐃᒪᓐᓇᐃᓕᖓᔪᒍᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ`ᓇᓪᓗᐊᕕᒃ, ᐃᒃᓯᕙᐅᑖᖅ 

ᒪ`ᓇᒫᖅᑐᒍᑦ ᒥᓂᔅᑕᐅᔪᖅ ᑭᐅᔪᓐᓇᕐᒪᑦ. 

ᑕᕝᕙᓂᔅᓴᐃᓐᓇᖅ ᓱᓕ 87-ᖓᓂᑦ ᑖᒃᑯᐊ 2015-16 

ᐱᓕᕆᐊᕆᓂᐊᖅᑕᖏᓐᓂᑦ ᓱᓕ ᐊᕐᕕᓂᓕᒋᔮᓂ. 

ᑖᓐᓇ ᐃᓄᐃᑦ ᐅᖃᐅᓯᖓ ᓴᓐᖏᑦᑎᒋᐊᒃᑲᓂᕐᓗᒍ 

ᐊᒻᒪᓗ ᐃᓄᒃᑐᑦ ᓴᖅᑭᑎᕆᓂᖅ ᒪᑉᐱᕌᓂᒃ 

ᐃᓕᓐᓂᐊᕐᓂᕐᒧᑦ. ᑖᓐᓇᓕ ᑕᐅᑐᑦᑐᒍ 

ᐱᔭᕆᐊᑭᓐᖏᒻᒪᑦ ᐃᓅᒐᓗᐊᖅᑐᑕ ᐊᓪᓛᑦ 

ᐅᖃᐅᓯᖅᐳᑦ ᐃᓚᖓᒍᑦ ᐊᓪᓚᒌᒐᔮᓗᕿᑦᑕᕐᒪᑦ, 

ᑭᕙᓪᓕᕐᒥᐅᑕᐅᓪᓗᑎ, ᕿᑭᖅᑖᓗᒻᒥ, ᕿᑎᕐᒥᐅᓂᒃ. 

ᑖᓐᓇ ᖃᓄᖅ ᐱᓕᕆᐊᕆᓪᓗᐊᕆᓯᒪᓕᖅᐱᓯᐅᒃ 

ᐃᓕᓐᓂᐊᖅᑐᓕᕆᔨᑎᒍᑦ? ᒪ`ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᒪᕐᒥᒃ ᑖᒃᑯᐊ ᐃᓕᓐᓂᐊᕐᓂᕐᒧᑦ ᐊᑐᒐᒃᓴᐃᑦ 

ᐱᑐᐃᓐᓇᓐᖏᓪᓚᕆᑦᑐᐃᑦ, ᓈᒻᒪᑦᑎᐊᕐᓗᑎᑦ ᑭᓯᐊᓂ  

ᑕᐃᒪᓐᓇᐃᒋᐊᖃᕐᒪᑕ, ᐃᓕᓐᓂᐊᕐᕕᒻᒥᓗ 

ᐊᑐᖅᑕᐅᑦᑎᐊᕈᓐᓇᕐᓗᑎᑦ ᑐᑭᖃᑦᑎᐊᕐᓗᑎᓪᓗ.  
 

ᑕᐃᒪ 2014-15-ᖑᑎᓪᓗᒍᐃᓛᒃ ᑕᐃᒪ 

ᑎᒥᖁᑎᖃᕐᒥᒐᑦᑕ ᑕᐃᔭᕗᑦ Inuit Advisory Group 

ᑕᐃᒪᓐᓇᐃᑦᑐᒥ ᐱᖃᕋᑦᑕ. ᑖᒃᑯᐊ ᐃᓄᐃᑦ ᐃᓕᓴᐃᔩᑦ 

ᐃᓕᓴᐃᔨᑐᖃᐅᔪᐃᑦ ᐃᓕᓐᓂᐊᕐᕕᒃᑎᓐᓂ ᑖᒃᑯᐊ ᑕᐃᒪ 

ᐃᓄᒃᑎᑐᒧᑦ ᑐᕌᖓᔪᒥᑦ ᐃᓕᓐᓂᐊᕐᕕᒻᒥ 

ᐊᑐᖅᑕᐅᖃᑦᑕᕐᓂᐊᖅᑐᓂᑦ ᑕᐃᒪ 

ᐋᖅᑭᒃᓱᐃᓯᒪᓕᓚᐅᕐᒪᑕ ᐊᒻᒪᓗ ᖃᓄᖅ ᑖᓐᓇ ᓲᕐᓗ 

ᐱᐅᓂᖓᓄᑦ Performance Standard ᓲᕐᓗ 

ᐱᐅᓂᖓᓄᑦ ᓈᒻᒪᓈᖅᑎᑕᐅᑦᑎᐊᕆᐊᖃᓚᐅᕐᒪᑦ. ᑕᐃᒪ 

ᐊᔾᔨᒌᓐᖏᑦᑐᓄᑦ ᖁᕝᕙᓯᓐᓂᓕᓐᓄᑦ ᑖᒃᑯᐊ 

ᓴᓇᕙᓪᓕᐊᒻᒪᑕ. ᑕᐃᒪ ᒫᓐᓇᓵᖅ ᐱᐊᓂᓵᓚᐅᖅᑐᑦ 

ᑕᕝᕙᖓ ᒥᑭᔫᑕᐅᓂᖅᐹᖓᓂᑦ ᖁᕝᕙᓯᓐᓂᓕᓐᓄᑦ 6 

ᑎᑭᑦᑐᒍ ᑖᒃᑯᐊ ᓯᕗᓪᓕᖅᐹᖅᓯᐅᑎᓂᒃ ᐱᐊᓂᔅᓯᒪᒻᒪᑕ, 

ᐊᒻᒪ ᑕᐃᒪ ᒫᓐᓇ ᐋᖅᑭᒃᓱᖅᑕᐅᕙᓪᓕᐊᓕᕐᒥᔪᐃᑦ 

ᑕᒪᒃᑯᐊ Performance Standard ᑕᒪᒃᑯᓄᖓ 

ᖁᕙᓯᓐᓂᓕᓐᓄᑦ 7 ᐊᒻᒪᓗ 8, ᐊᒻᒪ ᑕᐃᒪ 

ᑕᐃᒪᓐᓇᓴᐃᓐᓇᖅ ᓱᓕ ᑕᒪᒃᑯᐊ ᖃᓪᓗᓇᐅᔭᖅᑐᓄᑦ 

ᑐᕌᖓᔪᓄᑦ ᓴᓐᖏᑦᑎᐊᕐᒪᑕ ᑕᐃᒪᓐᓇᑦᑎᐊᖅᑕᐅᖅ 

ᓴᓐᖏᑎᒋᒋᐊᖃᖅᑐᐃᑦ ᑖᒃᑯᐊ ᐃᓄᒃᑎᑑᖅᑑᒐᓗᐊᑦ.  

ᑕᐃᒪ ᒫᓐᓇᒧᑦ ᑎᑭᑦᑐᒍᐃᓛᒃ ᑕᒪᒃᑯᐊ ᐃ, ᐅ, ᐊ 

ᖃᓕᐅᔭᖅᐸᐃᑦ ᒫᓐᓇᒧᑦ ᑎᑭᖦᖢᒍ ᑖᒃᑯᓂᖓ 

ᐊᑐᖃᑦᑕᖅᓯᒪᖕᒪᑕ, ᑕᐃᒪ ᕿᒥᕐᕈᐊᒃᑲᓐᓂᕐᓂᐊᕐᒥᔭᕗᑦ 

ᑖᒃᑯᐊ ᒪᑯᓄᖓ ᖃᓕᐅᔭᖅᐸᐃᑦ, ᖃᓕᐅᔭᖅᐸᓄᑦ 

ᓴᖑᑎᕙᓪᓕᐊᖔᖅᐸᓪᓕᐊᔪᒪᓪᓗᑎᒍᑦ.  
 

ᐅᖃᕈᓐᓇᖅᑐᖓᐃᓛᒃ ᐃᓕᓐᓂᐊᕐᕕᑦᑎᓐᓂ ᒫᓐᓇᐅᔪᖅ 

ᐃᓄᒃᑎᑐᑦ ᐊᐃ-ᐃ-ᐅ-ᐊ-ᓂᒡᓗ ᐊᒻᒪᓗ 

ᖃᓪᓗᓈᖓᔪᓂᒃ, ᖃᓂᐅᔭᖅᐸᓂᒡᓗ ᐊᒻᒪ 

ᖃᓕᐅᔭᖅᐸᓂᒡᓗ ᒫᓐᓇ ᐊᑐᖃᑦᑕᕋᓗᐊᖅᑐᒍᑦ 

ᐃᓚᖓᒍᑦ, ᑭᓯᐊᓂ ᑖᒃᑯᐊ ᑕᕝᕙ ᐱᕙᓪᓕᐊᑐᐃᓐᓇᕐᒪᑕ 

ᐊᒻᒪᓗ ᑕᐃᒪ ᖃᐅᔨᒪᓂᐊᖅᐳᓯ 2015-ᖑᓕᖅᑎᓪᓗᒍ 

ᑕᒪᒃᑯᐊ ᑕᐃᒪ ᐃᓕᓐᓂᐊᕐᕕᖕᓄᑦ ᐊᒻᒪᓗ ᖃᕋᓴᐅᔭᒃᑯᑦ 

ᑕᑯᒃᓴᐅᔪᓐᓇᕐᓂᐊᖅᖢᑎᒃ ᑕᒪᔾᔭ ᑖᒃᑯᐊ 

ᓴᖅᑭᑎᓐᓇᓱᐊᖅᑕᕗᑦ ᐊᒻᒪ 

ᑐᓴᒃᑲᓐᓂᕈᒪᖃᑦᑕᕋᓗᐊᖅᐳᒍᑦ ᑭᒃᑯᑐᐃᓐᓇᑦᑎᐊᓂᒃ 

ᑕᒪᓐᓇ ᓈᒻᒪᑦᑎᐊᕋᓗᐊᕐᒪᖔᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ ᒥᓂᔅᑑᔪᖅ ᑭᐅᔪᓐᓇᕐᒪᑦ 

ᑎᐊ’ᓇ. ᑖᒻᓇ ᖃᓕᐅᔮᖅᐸᐃᑦ ᐊᑐᒐᐅᑎᓪᓗᒍ ᐊᒻᒪ 

ᐅᕙᑦᑎᐊᖅ ᐅᖃᖅᑎᓪᓗᒍ ᑭᐅᔾᔪᑎᒋᔮᓂᑦ ᐃᓄᐃᑦ 

Advisory Group ᖃᑉᓗᓈᑐᑦ ᑭᐅᒻᒪᑦ, ᑖᒻᓇᓕ 

ᐊᐱᖅᑯᑎᒋᓕᖅᐸᕋ: ᖃᑉᓯᐅᕙᑦ ᑖᑉᑯᓇᓂ ᐃᓄᐃᑦ 

Advisory Group, ᖃᑉᓯᐅᕙᑦ ᐊᒻᒪ ᓇᑭᓐᖔᖅᐸᑦ? 

ᒪ’ᓇ, ᐃᒃᓯᕙᐅᑖᖅ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2028 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᖃᐅᔨᒪᖁᑐᐃᓐᓇᖅᐸᕋ 

ᑖᒃᑯᐊ ᒫᓐᓇ ᖃᐅᔨᒪᓗᐊᓐᖏᑕᒃᑲ ᐊᒻᒪᓗ 

ᓇᑭᓐᖔᕐᒪᖔᑕ ᖃᐅᔨᒪᓗᐊᓐᖏᑦᑕᒃᑲ 

ᐅᖃᕈᓐᓇᒻᒪᕆᓐᖏᑦᑐᖓ. ᑭᓯᐊᓂ 

ᐅᖃᖅᑲᐅᑎᓪᓗᖓ ᑖᒃᑯᐊ ᐃᓕᓴᐃᔨᕕᓂᑐᖃᐃᑦ 

ᐃᓕᓐᓂᐊᕐᓂᕐᒥᒃ ᖃᐅᔨᒪᔪᕐᔪᐊᖑᓪᓗᑎᒃ ᐃᓄᐃᑦ 

ᑖᒃᑯᐊᖑᒐᓗᐊᖅᐳᓪᓕ. ᑭᓯᐊᓂ ᒪᒥᐊᓇᖅ 

ᐅᖃᕐᕕᒋᔪᓐᓇᓐᖏᓚᒃᑲ ᑭᒃᑯᓪᓚᕆᐅᖕᒪᖔᑕ ᐊᒻᒪᓗ 

ᓇᑭᓐᖔᓪᓚᕆᖕᒪᖔᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ. ᑕᐃᒃᑯᐊ 

ᓇᓗᓇᐃᖅᕼᐃᒪᓕᖅᐸᑕ ᑐᓂᔫᓪᓗᐊᖅᐸᒋᑦ 

ᖁᕕᐊᓇᕋᔭᖅᑐᖅ. 

 

ᐊᕼᐃᐊᓄᑉᓕ ᓅᓐᓂᐊᓕᕋᒪ. 

ᒪᓕᒐᓕᐅᖅᑎᐅᖃᑎᒋᔭᒃᑲ ᐊᒻᒪᓗ ᐅᕙᖓ ᐊᒡᓛᑦ 

ᐊᖓᔪᖅᑳᖑᖃᑕᐅᑉᓗᖓ ᐃᓕᓐᓂᐊᕆᐊᕐᓂᕐᒥᒃ 

ᐊᒃᓱᕉᑎᖃᖅᐸᒃᑎᓪᓗᑕ ᑖᓐᓇᓕ 

ᐊᐱᖅᑯᑎᒋᕼᐅᐊᓕᒐᕋ: ᑕᐃᒪ 

ᐃᓕᓐᓂᐊᕆᐊᖅᑕᖅᑐᑦ 

ᐃᓕᓐᓂᐊᕆᐊᓐᖓᐃᓐᓇᑦᓯᐊᖁᑉᓗᒋᑦ 

ᐃᓕᓐᓂᐊᕐᕕᓕᒫᓂᑦ ᓄᓇᕗᑦᒥ, ᖃᓄᕐᓕ ᑕᒪᓐᓇ 

ᐱᔫᒥᕼᐋᕈᑎ ᖃᐅᔨᕼᐊᖅᑕᐅᑦᑕᖅᐸ ᐅᕝᕙᓘᓐᓃᑦ 

ᖃᐅᔨᒪᕕᕼᐃ ᕼᐅᓇᑦ ᐱᔫᒥᕼᐋᕈᑏᑦ 

ᐃᓕᓐᓂᐊᕆᐊᑦᓯᐊᕐᓂᕐᒧᑦ ᐃᑲᔪᕐᓂᖃᓪᓚᕆᒻᒪᖔᑕ? 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᑐᒥᖓ ᓇᓗᓇᐃᔭᕐᕕᐅᒍᒪᓂᖓᓂᒃ 

ᐅᐱᒋᕙᕋ.  

 

ᑕᐃᒪ ᐊᔾᔨᒌᓐᖏᑦᑐᓂᒃ ᑕᒪᒃᑯᐊ ᖃᓄᖅ 

ᐃᓕᓐᓂᐊᕐᕕᖕᒧᐊᒃᑲᓐᓂᕈᓐᓇᕐᒪᖔᑕ 

ᐱᓇᓱᐊᖃᑦᑕᖅᑕᕗᑦ. ᐊᒻᒪ ᖃᐅᔨᓯᒪᓪᓗᑕ ᑕᒪᒃᑯᐊ  

ᒪᒃᑯᒃᑐᖁᑎᕗᑦ ᐃᓕᓐᓂᐊᕆᐊᖅᑐᖁᑎᒋᓕᖅᑕᕗᑦ 

ᖃᕋᓴᐅᔭᓂᒃ ᐱᐅᒃᓴᑦᑎᐊᕐᒪᑕ 

ᐊᑐᕈᓐᓇᖅᓯᑦᑎᐊᖅᖢᑎᒡᓗ.  

 

ᐊᒻᒪ ᑕᒡᕙ ᐃᓕᓐᓂᐊᕐᕕᑦᑎᓐᓂ ᒪᑯᓂᖓ 

ᑕᐃᔪᓐᓇᖅᑕᖅᑎᓐᓂᒃ SMART Boards, 

ᖃᕋᓴᐅᔭᓄᑦ ᐊᑦᑕᑎᑲᐅᑎᒋᔪᓐᓇᖅᑐᓂᑦ ᒫᓐᓇ 

ᐊᑐᖃᑦᑕᓕᕋᑦᑕ, SMART Boards, 

ᐃᓕᓐᓂᐊᕐᕕᑦᑎᓐᓂ ᑕᒪᔾᔭ ᖃᕋᓴᐅᔭᓕᕆᓂᕐᒧᑦ 

ᒪᒪᕆᔭᐅᑦᑎᐊᓪᓚᕆᖕᒪᑦ ᑕᒪᒃᑯᓄᖓ 

ᐃᑲᔫᑎᖃᑦᑎᐊᖅᖢᑎᒡᓗ. ᖃᓄᖅ 

ᐊᑐᒃᑲᓐᓂᕈᓐᓇᕐᒪᖔᑦᑎᒍ ᑕᒪᓐᓇ 

ᐃᓱᒪᒃᓴᖅᓯᐅᖃᑦᑕᖁᒍᑦ.  

 

ᐊᒻᒪᓗ ᐊᔾᔨᒌᓐᖏᑦᑐᑦ ᒪᑯᐊᑦᑕᐅᖅ 

ᐃᖃᐃᓕᓴᕐᕕᖏᑦ ᐃᓕᓐᓂᐊᕐᕕᑦᑎᓐᓂ 

ᒪᑐᐃᖅᓴᕋᐃᖃᑦᑕᖅᑕᕗᑦ 

ᐃᓕᓐᓂᐊᕆᐊᒃᑲᓐᓂᕈᓐᓇᕐᒪᖔᑕ ᐃᓱᒪᒋᓪᓗᑎᒍᑦ 

ᐃᖃᐃᓕᓴᕐᕖᑦ, gyms. ᐊᒻᒪᓗ ᐃᓕᓐᓂᐊᕐᕕᑦᑎᓐᓂ 

ᐃᓚᖏᓐᓂ ᒪᑯᓂᖓ breakfast program ᖃᓄᖅ 

ᐃᓕᓐᓂᐊᕆᐊᑦᑎᐊᒃᑲᓐᓂᕈᓐᓇᒫᖔᑕ ᑕᒪᒃᑯᓂᖓ 

ᑲᔪᓯᑎᑦᑎᖃᑦᑕᖅᐳᒍᑦ. ᐊᒻᒪᓗ ᑕᐃᒪᒃᑕᐅᖅ ᒪᑯᐊ 

ᐃᓕᓐᓂᐊᕐᕕᒻᒦᒃᑲᓐᓂᕈᓐᓇᕐᒪᖔᑕ ᐃᓱᒪᒋᓪᓗᑎᒍ 

ᖃᓄᖅ ᑕᒪᒃᑯᐊ attendance 

ᖁᑦᑎᒃᓯᕚᓪᓕᕈᓐᓇᕐᒪᖔᑕ.  

 

ᑕᐃᒪᓐᓇᐃᑦᑐᒥᒃ ᑖᒃᑯᐊ ᐃᓕᓐᓂᐊᕐᕕᒻᒥ ᑲᑎᒪᔩᑦ 

ᓄᓇᓕᓐᓂ, ᑕᒪᒃᑯᓂᖓ ᑕᕝᕙ ᓲᕐᓗ 

ᑐᓂᓯᒪᖃᑦᑕᕐᒥᔭᕗᑦ. ᐃᒪᖃ ᑮᓇᐅᔭᓂᒃ 

ᐊᑑᑎᖃᕈᓐᓇᖅᑐᓂᒃ ᑮᓇᐅᔭᖅᑖᕈᑎᒋᕙᒃᖢᓂᔾᔪᒡᓗ, 

ᖃᔅᓯᓪᓚᕆᖕᓂ ᐃᓕᓐᓂᐊᕐᕖᑦ 

ᐃᓕᓐᓂᐊᕆᐊᖃᑦᑕᕐᓂᖏᑦ ᒪᓕᒃᖢᒋᑦ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ. ᓲᕐᓗ ᑕᐃᒪᓐᓇ 

ᑕᒡᕙ ᑮᓇᐅᔭᖏᑦ ᐋᖅᑭᒃᓯᒪᖃᑦᑕᕐᒪᑕ, 

ᖃᔅᓯᓪᓚᕆᖕᓂ ᐃᓕᓐᓂᐊᕐᕕᖏᑦ 

ᐃᓕᓐᓂᐊᖅᑐᖃᕐᒪᖔᑦ, ᓈᓴᐅᑎᖏᑦ ᑖᒃᑯᐊ 

ᒪᓕᒃᖢᒋᑦ. ᑕᒪᔾᔭᒐᓂ ᐊᔾᔨᒌᖏᑦᑐᑦ 

ᐃᓕᓐᓂᐊᖅᑐᖁᑎᐊᓐᓄᒃᐳᑦ 

ᐃᓕᓐᓂᐊᕐᕕᒻᒦᖃᑦᑕᖁᓪᓗᒋᑦ ᐊᔾᔨᒌᓐᖏᑦᑐᓂᒃ 

ᐱᕙᓪᓕᐊᓯᒪᔪᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ. 

 

ᒥᑭᓐᖑᐊᖅ (ᑐᓵᔨᑎᒍᑦ): ᐅᓇ 

ᑭᖑᓪᓕᖅᐹᖑᓂᐊᖅᑐᒃᓴᐅᔪᖅ ᐊᐱᖅᑯᑎᒋᓂᐊᖅᑕᕋ. 

2016-17 ᓯᕗᓪᓕᐅᑎᓯᒪᔭᔅᓯᓐᓂ ᐅᑯᓇᓂ 

ᐸᕐᓇᐅᑎᓂ ᐃᓕᓐᓂᐊᕈᑎᒃᓴᐃᑦ ᐊᔾᔨᒌᒃᑎᑕᐅᓗᑎᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2029 

ᓄᓇᕘᓕᒫᒥ ᑖᒃᑯᐊ ᐃᓕᓴᖅᑏᑦ ᑲᔪᓯᑦᑎᐊᓂᐊᕐᒪᑕ 

ᓄᓇᕗᒥᑐᐃᓐᓇᐅᖏᑐᖅ ᐊᒻᒪᓗ ᑲᓇᑕᐅᑉ 

ᒐᕙᒪᖃᕐᕕᖏᓐᓂ ᐊᓯᖏᓐᓂᒃ. ᐅᓇ 

ᐊᐱᖅᑯᑎᒋᓂᐊᖅᑕᕋ ᖃᓄᖅ 

ᐃᓕᓐᓂᐊᖅᑐ...ᖃᓄᐃᓕᐅᖅᐸ 

ᐃᓕᓐᓂᐊᖅᑐᓕᕆᔨᒃᑯᑦ ᑕᒪᓐᓇ ᑲᔪᓯᑦᑎᐊᕐᓂᐊᕐᒪᑦ 

ᐊᒻᒪᓗ ᑕᐃᒃᑯᐊ ᖁᕝᕙᓯᓐᓂᖅᓴᒧᑦ ᐃᓕᓐᓂᐊᖅᑐᑦ 

ᐱᔭᕇᖅᐸᓪᓕᐊᓂᐊᕐᒪᑕ ᐃᓱᓕᒃᑎᓗᑎᒡᓗ 

ᖁᑦᑎᓐᓂᓕᒻᒥ 12-ᒥ ᐃᓕᓐᓂᐊᖅᑕᒥᓐᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ. 
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕐᒪ ᓲᖃᐃᒻᒪ 

ᖃᓄᖅ ᐃᓕᓐᓂᐊᑦᑎᐊᑲᓐᓂᕈᓐᓇᕐᒪᖔᑕ ᑕᒪᓐᓇ 

ᐱᒻᒪᕆᐅᑎᓪᓗᒍ. 
 

ᑕᐃᒪ ᑕᒪᒃᑯᐊ ᑕᒫᓂᓵᖏᓛᖅ, ᒪᐃ 2014-ᖑᑎᓪᓗᒍ 

ᑕᐃᒪ ᓄᑖᓂᒃ ᐃᓕᓐᓂᐊᕐᕕᖕᓂ ᐊᑐᕈᓐᓇᓂᐊᑕᒃᑎᓐᓂᒃ 

ᐊᖏᕈᑎᖃᓕᓚᐅᕐᒥᒐᒪ ᑕᒪᒃᑯᐊ ᒥᑭᔫᑕᐅᓂᖅᐹᒥ 

ᖁᕝᕙᓐᓂᓕᒻᒧᑦ 9-ᒧᑦ ᑎᑭᑦᑐᐃᑦ ᖃᓄᖅ 

ᐊᑐᖅᑕᐅᖃᑦᑕᕐᓂᐊᖅᑐᑦ ᐃᓕᓐᓂᐊᕐᕕᒻᒥ. ᐊᒻᒪᓗ 

ᑕᐃᒪ ᑕᐃᑲᓂ 2014-15-ᒥᑦ ᑕᐃᒪ ᑕᒪᓐᓇ 

ᐊᑐᖅᑕᐅᖃᑦᑕᕐᓂᐊᑐᑦ ᐊᔾᔨᒌᒍᓐᓇᖅᓯᑦᑎᐊᕐᒪᖔᑕ 

ᐃᓕᓐᓂᐊᕐᕕᑦᑎᓐᓂᒃ ᓇᒧᑐᐃᓐᓇ 

ᐃᓕᓐᓂᐊᕆᐊᖅᑐᖃᕋᓗᐊᖅᐸᑦ ᐊᔾᔨᒌᑦᑎᐊᕐᓂᐊᕐᒪᑕ. 

ᑕᒪᓐᓇ ᑕᒡᕙ ᐱᒋᐊᕈᑕᐅᓚᐅᖅᑐᖅ. ᑕᐃᒪᓗ ᓲᖃᐃᒻᒪ 

ᖁᕝᕙᓯᓐᓂᓖᑦ 12-ᒋᔭᕗᑦ ᖃᓄᖅ ᓴᓐᖏᑦᑎᐊᖅᑐᒥᒃ 

ᐱᐊᓂᒡᓗᑎᒃ ᐃᓕᓐᓂᐊᕈᑎᖃᕐᒪᖔᑦ 

ᐃᓕᓐᓂᐊᕈᑎᖃᕈᓐᓇᕐᒪᖔᑕ, ᑕᐃᒪᑦᑕᐅᖅ 

ᐅᖃᐅᓯᕆᖅᑲᐅᒻᒥᔭᕋ ᖃᓄᖅ ᐅᖃᓕᒫᕆᐅᖅᓴᓂᒃ 

literacy ᑕᒪᔾᔭ ᓄᑖᑦ ᐅᖃᓕᒫᕈᓐᓇᑦᑎᐊᕐᓗᑎᒡᓗ 

ᐊᓯᖏᓐᓂᒡᓗ ᐱᔪᓐᓇᑦᑎᐊᕐᓗᑎᒃ, ᓈᓴᐅᓯᓕᕆᓂᕐᒥᓪᓗ 

ᑕᒪᔾᔭ ᐃᓕᓐᓂᐊᕐᕕᖕᒧᑦ ᐃᓕᕙᓪᓕᐊᔭᕗᑦ, ᑕᒪᒃᑯᐊ 

ᖁᕝᕙᓯᓐᓂᓖᑦ 12-ᒋᔭᕗᑦ. ᓲᕐᓗ ᓴᓐᖏᓂᖏᑦ 

ᐃᓕᓯᒪᓂᖏᑦ ᐊᔾᔨᑦᑎᐊᕆᓂᐊᕐᒪᒍ ᑲᓇᑕᓕᒫᒥ.  
 

ᑭᐅᑦᑎᐊᕋᓗᐊᖅᐸᕋᓗᑭᐊᖅ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᐃᓪᓕᑎᖅᓯᒪᔪᓂᑦ 

ᐃᓕᓐᓂᐊᖅᑐᓕᕆᓂᖅ ᒥᑭᔫᑕᐅᓂᖅᐹᓂ 

ᖁᕝᕙᓯᓐᓂᓕᒻᒧᑦ 12-ᒧᑦ ᑎᑭᓪᓗᒍ 

ᐊᐱᖅᑯᑎᒃᓴᖃᒃᑲᓐᓂᕈᕕᑦ. ᒥᔅᑕ ᓴᕕᑲᑖᖅ. 

 

>>ᐃᓪᓚᖅᑐᑦ 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒃᑯᐊ ᐊᐱᖅᑯᑎᒋᖅᑲᐅᔭᒃᑲ ᓄᖑᑕᐅᖕᒪᑕ ᐃᓛᒃ 

ᒪᓕᒐᓕᐅᖅᑎᐅᖃᑎᓐᓄᑦ ᓇᐃᓈᕐᓂᐊᖅᑕᒃᑲᐅᑯᐊ.  

ᐅᑯᐊ ᓂᓪᓕᐅᑎᒋᔪᒪᔭᒃᑲ ᐃᓗᓕᑯᓘᔭᖏᓐᓂᒃ 

ᑐᓴᒃᑲᓐᓂᕈᒪᒐᒪ. ᒥᓯᔅ ᐊᕐᓇᒃᑲᖏᓐᓇ 

ᐊᐱᖅᑯᑎᒋᖃᑦᑕᖅᑲᐅᒻᒪ ᒥᓂᔅᑕᐅᑉ ᑎᑎᕋᖅᑕᖏᑦᑕ 

ᒥᒃᓵᓄᑦ ᐊᒻᒪᓗ ᑭᐅᔭᐅᖅᑲᐅᓪᓗᓂ, ᑕᐃᒃᑯᐊᒎᖅ 

ᑎᑎᖅᑲᑦ ᐊᑐᖅᑕᐅᖃᑦᑕᖅᑐᑦ ᐃᓄᒃᑎᑐᑦ 

ᐃᓕᓴᐃᔨᓄᑦ ᐃᓄᒃᑎᑑᕈᓐᓇᖅᑐᓄᓪᓘᓐᓃᑦ. 

ᐃᓱᒪᒃᑯᓪᓕ ᐊᔪᕋᓗᐊᕈᕕᑦ 

ᐃᓕᓴᐃᔨᓪᓚᑦᑖᖑᖏᒃᑲᓗᐊᕈᕕᑦ ᒥᓂᔅᑕᒥ 

ᑎᑎᖃᖅᑖᕈᓗᓚᐅᑐᐊᕈᕕᑦ ᐃᓕᓴᐃᔪᓐᓇᖅᑐᑎᑦ. 

ᑕᐃᒪᓐᓇᐃᓛᒃ ᑐᑭᓯᕗᖔ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑕᒪᑐᒥᖓ ᐊᐱᖅᑯᑎᖃᕋᕕᑦ. ᑕᐃᒪ 

ᐊᒥᓱᐃᖅᑎᖅᑐᑕᐃᓛᒃ ᓄᓇᓕᓐᓂ 

ᓇᓂᓯᔪᓐᓇᖃᑦᑕᖏᓐᓇᑦᑕ ᑕᒪᒃᑯᓂᖓ certified 

teacher ᐃᓄᒃᑎᑑᕈᓐᓇᖅᑐᓂᓗ. 

ᑕᐃᒪᓐᓇᐃᑦᑐᖃᓗᐊᓐᖏᓐᓂᖓᓄᑦ ᐱᔾᔪᑎᒋᓪᓗᒍ 

ᑖᓐᓇ letter of authority ᑖᓐᓇ 

ᑐᕌᖓᔪᑎᖃᓗᐊᖅᑐᖅ ᐃᓄᒃᑎᑑᕈᓐᓇᖅᑐᓂᑦ 

ᐃᓄᓐᓂᒃ. ᐃᒪᓐᓇ ᐃᓕᓴᐃᔨᑐᐃᓐᓇᓐᖏᑦᑐᓂᑦ 

ᑭᓯᐊᓂ ᐃᓄᒃᑎᑑᕈᓐᓇᖅᑐᓂᑦ. ᑕᒪᓐᓇ ᓄᓇᓕᓐᓂ 

ᐃᓄᒃᑎᑑᕈᓐᓇᓪᓚᕆᑦᑐᓂᒃ ᐃᓛᓐᓂ ᐃᒪᖅᑳ 

ᐃᓕᓴᐃᔨᑦᑎᓐᓂ ᐱᑕᖃᓗᐊᖏᒃᑳᖓ 

ᓇᓂᓯᔪᓐᓇᐃᓕᕈᔪᖃᑦᑕᕐᓂᕗᑦ ᑖᓐᓇ ᐱᔾᔪᑎᒋᓪᓗᒍ 

ᑕᕝᕙ ᑖᓐᓇ letter of authority 

ᐊᖏᕈᑕᐅᔪᓐᓇᖅᑐᖅ ᑕᒪᓐᓇ ᐊᑐᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ 

ᑐᑭᓯᑦᑎᐊᕐᓂᕈᒪ ᑖᓐᓇ ᐃᓄᒃ 

ᐃᓄᒃᑎᑑᕈᓐᓇᒥᐊᖅᐸᑦ ᐃᓄᒃᑐᑦ 

ᐃᓕᓐᓂᐊᑎᑦᑎᔫᓪᓗᐊ ᑭᓯᐊᓂ ᖃᓪᓗᓈᑐᑦ 

ᐃᓕᓐᓂᐊᑎᑦᑎᒍᐊᖅᐸᑦ Teacher in Certificate 

ᐃᓕᓐᓂᐊᕌᓂᒃᓯᒪᓗᓂ ᐃᓕᓐᓂᐊᑎᑦᑎᔨᐅᓂᕐᒧᑦ 

ᑭᓯᐊᓂ. ᑕᕝᕙ ᑕᐃᒫᒃ ᑐᑭᓯᓐᓇᑦᑎᐊᖅᐸ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2030 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇᐃᓕᖓᔪᖅ ᑭᓯᐊᓂ. ᑕᐃᒪ ᑕᒪᓐᓇ 

ᐱᔾᔪᑎᒋᓪᓗᒍ ᐊᔭᐅᖅᑐᑦᑎᐊᖃᑦᑕᖅᐳᒍᑦ ᑕᒪᒃᑯᐊ 

NTEP ᑕᒫᒃᑯᐊ ᐊᔭᐅᖅᑐᑦᑎᐊᖃᑦᑕᖅᐸᕗᑦ ᑕᒪᒃᑯᐊ 

ᐃᓕᓐᓂᐊᕈᓐᓇᑦᑎᐊᕐᒪᑕ ᐃᓕᓴᐃᔨᒃᓴᐅᓗᑎᑦ, 

ᐊᔭᐅᖅᑐᒃᑲᓐᓂᑐᐃᓐᓇᖅᑕᕗᑦ ᑕᐃᒪ ᐃᓕᓴᐃᔨᒃᓴᕗᑦ 

ᐊᒥᓲᔪᓐᓇᑲᓐᓂᕈᓐᓇᕐᒪᑕ ᑕᒪᓐᓇ 

ᐊᑐᓐᖏᓂᖅᓴᐅᖃᑦᑕᕈᓐᓇᕋᔭᕐᒪᑦ ᐃᓕᓴᐃᔨᕗᑦ 

ᐃᓄᒃᑎᑑᕈᓐᓇᑦᑎᐊᖅᑐᓂᑦ 

ᐃᓕᓴᐃᔨᑖᖅᐸᓪᓕᐊᒍᑦᑕ. ᐊᔭᐅᖅᑐᖅᑎᐊᖅᐸᒃᑲ 

ᒪᒃᑯᑦᑐᖁᑎᕗᑦ ᐃᓕᓴᐃᔨᒃᓴᐅᖑᖁᓗᒋᑦ 

ᐃᓕᓐᓂᐊᕐᕕᒃᑯᑦ ᑕᕝᕘᓇ ᐱᔪᓐᓇᖅᐸᑕ ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᖁᔭᓐᓇᒦᖅᑐᒍ ᑖᓐᓇᒥᓂᔅᑕᕆᔭᐅᔪᖅ 

ᑐᑭᓯᓇᖅᓯᑎᑦᑎᒻᒪᑦ. ᑕᐃᒪ 

ᐃᓕᓐᓂᐊᖅᑎᑦᑎᓂᐊᕈᕕᑦ 

ᐃᓄᒃᑎᑑᕈᓐᓇᓚᐅᑐᐊᕈᕕᑦ ᖃᓄᐃᓐᖏᑦᑐᖅ. ᐄ, 

ᒪᒥᐊᓇᐅᒐᓗᐊᖅ ᑕᐃᒪᐃᑦᑑᒻᒪᑦ ᐅᓪᓗᒥ 

ᐃᓕᓐᓂᐊᕐᓂᓕᕆᓂᖅ.  

 

ᐊᓯᐊᓄᑦ ᓅᓪᓗᖓ. ᐃᓕᓴᐃᔨ ᐊᑕᐅᓯᐅᑉᐸᑦ 

ᖃᑦᑎᓂᒃ ᐃᓕᓴᖅᑎᖃᕈᓐᓇᕐᓂᖅ ᑖᓐᓇ 

ᐊᖅᑭᒃᑕᐅᓚᐅᖅᓯᒪᒻᒪᑦ, ᑕᒪᓐᖏᒃᑯᒪ ᑕᐃᒃᑯᐊ 

ᐃᓕᓴᐃᔩᑦ, ᐃᓕᓴᖅᑏᑦ ᐅᓄᕐᓂᖏᑦ 

ᐃᒪᓐᓇᑎᒋᐅᓚᐅᖅᐸᑕ ᐊᕐᕌᓂ, ᐊᕐᕌᒍᓐᖑᖅᐸᑦ 

ᐃᒪᓐᓇ ᐅᓄᖅᑎᒋᔭᐅᓂᐊᕐᓂᕋᖅᑕᐅᓯᒪᔪᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐄ, ᑕᐃᒪᓐᓇᐃᓕᖓᔪᖅ ᐊᕐᕌᒍᒧᑦ ᓲᕐᓗ 

ᖃᑦᑎᐅᓂᐊᕐᒪᖔᑕ ᐃᓕᓴᐃᔩᑦ ᖃᐅᔨᖃᑦᑕᖅᑐᒍᑦ 

ᑖᓐᓇ ᑕᐃᒪᓐᓇᐃᓕᖓᑎᓪᓗᒍ. ᑕᓐᓇ ᐊᐱᖅᑯᑎᖓ 

ᑕᐃᒪᓐᓇᐃᓕᖓᑦᑎᐊᖅᑐᖅ. 

 

ᑭᓯᐊᓂ ᐅᖃᒃᑲᓐᓂᐊᕐᔪᒍᒪᔪᖓ, ᐃᒪᓐᓇ 

ᐃᓄᒃᑎᑑᑐᐃᓐᓇᕈᓐᓇᖅᑐᒥᑦ 

ᐃᓕᓴᐃᔨᑖᔮᓐᖏᓐᓇᑦᑕ, ᑭᓯᐊᓂ  

ᐊᔭᐅᖅᑐᐃᓐᓇᖃᑦᑕᖅᑕᕗᑦ ᑕᒪᒃᑯᐊ Bachelor of 

Education -ᑖᕐᓗᑎᓪᓗ ᒪᑯᓂᖓ ᑕᕝᕙ ᐱᑖᕐᓗᑎᑦ 

ᑕᐃᒪᓐᓇᐃᑦᑐᓂᑦ ᐊᔭᐅᖏᓐᓇᖅᑐᒍᑦ. ᑖᓐᓇ 

ᐅᖃᒃᑲᓐᓂᐊᕐᔪᒍᒪᖅᑲᐅᔭᕋ ᐊᐱᖅᑯᑎᖓᑕ 

ᒫᓐᓇᐅᔫᑉ ᐃᓚᒋᓐᖏᐊᕐᔪᑦᑕᕋᓗᐊᖓ ᑭᓯᐊᓂ 

ᑭᖑᓪᓕᕐᒥᑦ ᐊᐱᖅᑯᑎᒋᖅᑲᐅᔭᖓᑕ 

ᐅᖃᐅᓯᕆᖅᑲᐅᔭᖓᑕ ᐱᔾᔪᑎᒋᓪᓗᒍ.  

 

ᐄ, ᑕᐃᒪᓐᓇᐃᖃᑦᑕᖅᑐᒍᑦ ᖃᐅᔨᖃᑦᑕᖅᐳᒍᑦ 

ᖃᖅᑎᓂᑦ ᐃᓕᓴᐃᔨᑖᕐᓂᐊᕐᒪᖔᑦᑕ ᑖᒃᑯᐊ 

ᐃᓕᓐᓂᐊ Attendance ᒪᓕᑦᑐᒋᑦ ᑕᕝᕙᓂ 

ᐃᓕᓐᓂᐊᕐᕕᒻᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᓐᓇ ᒥᓂᔅᑕ ᐊᐱᕆᒍᒪᒐᒃᑯ ᒪᓕᒐᖃᕐᒪᖔᖅ 

ᐋᖅᑭᔅᓯ, ᓲᕐᓗ ᓄᓇᓕᓐᓄᑦ ᓄᓇᓕᒃ 

ᓯᕗᒧᐊᑦᑎᐊᕐᓂᖅᐸᑦ ᓲᕐᓗ ᓄᓇᓕᓐᓄᑦ, ᓄᓇᓕᒃ 

ᓯᕗᒧᐊᒃᑎᐊᕐᓂᖅᐸᑦ ᓲᕐᓗ ᐃᓕᓐᓂᐊᕐᓂᕐᒧᑦ 

ᐅᑎᖅᑎᑦᑎᑉᐸᑕ ᐃᓕᓐᓂᐊᕈᓐᓇᖅᑐᓂᒃ, ᐊᒻᒪᓗ 

ᐅᓄᖅᓯᒋᐊᖅᑐᐊᓘᑉᐸᑕ ᑖᒃᑯᐊ ᐃᓕᓐᓂᐊᖅᑏᑦ, 

ᐃᓕᓴᐃᔩᓪᓗ ᐃᓕᓐᓂᐊᕐᕕᒻᒥ 

ᐃᓱᒪᓕᐅᖃᑦᑕᖅᑎᓪᓗᒋᑦ ᑐᖔᓂ ᐊᕐᕌᒎᑉ. ᖃᓄᕐᓕ 

ᐃᖅᑲᓇᐃᔭᖅᑎᑖᒃᑲᓐᓂᕈᓐᓇᖅᑳ 

ᐃᓕᓴᐃᔨᑖᒃᑲᓐᓂᕈᓐᓇᖅᑲᑦ, ᓲᕐᓗ ᐃᓕᓐᓂᐊᖅᑏᑦ 

ᐊᒥᓱᕈᕐᓂᖅᓴᐅᑉᐸᑕ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ ᑕᐃᒃᑯᐊ 

ᑕᐅᑐᒋᐊᖃᕋᑦᑎᒍ 

ᑮᓇᐅᔭᖅᑑᑎᔅᓴᖃᖅᑎᑦᑎᓂᐅᖃᑦᑕᖅᑐᑦ.  

 

ᑕᐃᒪ ᐅᖃᖅᑲᐅᒐᒪ ᐃᒪᐃᒐᔪᑦᑑᒐᓗᐊᖅ 

ᐃᓕᓐᓂᐊᖅᑏᑦ ᐊᑕᐅᓯᕐᒧᑦ ᐃᓕᓴᐃᔨᔪᑦ, ᐄ 

ᓱᓕᕗᑎᑦ ᒪᓕᖃᑦᑕᕋᑦᑎᒍ SAR ᑕᒫᓂ ᓄᓇᕗᑦᒥ 

ᑕᓪᓕᒪᒋᔭᐅᓪᓗᑕ ᑖᒃᑯᐊ ᐃᓕᓴᐃᔨᒧᑦ 

ᐃᓕᓐᓂᐊᖅᑏᑦ ᐅᓄᕐᓂᖏᑦ ᐃᒪᓐᓇ 13.8-

ᖑᒐᔪᒻᒪᑦ. ᑕᐃᒫᒃ ᐋᖅᑭᑦᑎᐊᖅᓯᒪᕈᓘᔭᖅᑐᒍᑦ 

ᑕᕝᕘᓇ.  

 

ᑮᓇᐅᔭᖅᑑᑎᔅᓴᕗᑦ ᑕᐃᒪ 

ᐃᓱᒪᓕᐅᕌᓂᒃᓯᒪᒌᓱᖑᒐᑦᑕ ᖃᑦᑎᐅᓂᐊᕐᓂᖏᓐᓂᑦ 

ᐃᓕᓴᐃᔩᑦ ᐅᕗᖓ ᓄᓇᓕᐅᔪᒧᑦ, ᑕᕝᕗᖓ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2031 

ᐃᓕᓐᓂᐊᕐᕕᒻᒧᑦ. ᒪᓕᓚᐅᖅᑐᒋᑦ ᑕᒪᒃᑯᐊ 

ᐃᓕᓐᓂᐊᖅᑏᑦ. ᑖᒃᑯᐊ ᐃᓕᓐᓂᐊᖅᑏᑦ ᐃᓕᓴᐃᔨᒧᑦ 

ᐊᖏᓂᖏᑦ. ᑕᐃᒪ ᐅᖃᖅᑲᐅᒐᒪ ᑖᒃᑯᐊ 

ᑮᓇᐅᔭᖅᑑᑎᔅᓴᐃᑦ ᐊᑦᑐᖅᑕᐅᖏᓐᓇᓲᖑᒻᒥᒻᒪᑕ 

ᐊᓯᔾᔨᖅᑐᖃᑐᐊᖅᐸᑦ ᐃᓕᓐᓂᐊᕐᓇᐅᑎᓪᓗᒍ. ᑖᒃᑯᐊ 

ᐊᔾᔨᒌᓐᖏᒻᒪᑕ ᐊᑦᑐᐃᒍᓐᓇᖅᑐᑦ ᑕᒪᑐᒥᖓ. ᑖᒃᑯᐊ 

ᖃᐅᔨᔭᐃᑦ ᐃᓕᓐᓂᐊᕐᕕᒻᒥ ᓇᒦᒃᑲᓗᐊᖅᐸᑦ 

ᓄᓇᓕᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᕆᕙᕋ ᒥᓂᔅᑕ ᑭᐅᒻᒪᑦ, ᐊᒻᒪᓗ 

ᓇᓗᓇᐃᖅᓯᒋᐊᖅᓱᓂ. ᒥᔅᑕ ᒥᑭᓐᖑᐊᖅ 

ᐊᐱᖅᑲᐅᔫᒐᓗᐊᖅ ᑭᓯᐊᓂ 

ᐊᐱᕆᐅᑎᒋᒃᑲᓐᓂᕈᒪᒐᒃᑯ, ᐊᔾᔨᒋᓐᖏᐊᕐᔪᓪᓗᒍ. 

ᒪᑉᐱᒐ 87-ᒦᑦᑐᖅ ᑖᒃᑯᓇᓂ ᐸᕐᓇᐅᑎᓂᒃ 

ᑲᔪᓯᓯᒪᓂᐊᕐᓗᑎᑦ ᓄᓇᕗᑦᓕᒫᒥ ᕿᒥᕐᕈᖃᑦᑕᕐᓗᑎᑦ 

ᑖᒃᑯᐊ ᐅᖃᓕᒫᕆᐅᖅᓴᔪᑎᖏᑦ. ᑖᓐᓇ ᐃᓱᓕᕕᖓ 

ᓄᓇᕗᑦᒧ ᐃᓕᓐᓂᐊᖅᑏᑦ ᖃᐅᔨᓴᖅᑕᐅᖃᑦᑕᖅᑑᑦ 

ᖃᑦᑎᐅᓕᕌᖓᑕ ᓄᓇᕗᑦᒥ ᐃᓕᓐᓂᐊᖅᑏᑦ 

ᖃᐅᔨᓴᖃᑦᑕᖅᑭᓯᐅᒃ, ᐅᕝᕙᓘᓐᓃᑦ ᖃᐅᔨᓴᓕᕌᖓᔅᓯ 

ᑲᓇᑕᓕᒫᒥ ᐊᑐᖅᑕᐅᖃᑦᑕᖅᑐᓂᑦ ᐅᕝᕙᓘᓐᓃᑦ 

ᓄᓇᕗᑦᑐᐃᓐᓇᕐᒧᑦ. ᑖᓐᓇ ᐊᐱᖅᑯᑕᐅᔪᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ, 

ᐊᒻᒪᓗ ᐊᐱᖅᑯᑎᑦᑎᐊᕙᐅᒻᒪᑦ ᑖᓐᓇ 

ᒪᓕᒐᓕᐅᖅᑎᐅᖃᑎᒐ. ᑕᐃᒪ ᑖᓐᓇ 

ᐋᖅᑭᒃᓱᖅᓯᒪᓂᖓᐃᓛᒃ ᓲᕐᓗ ᐊᑐᖅᑕᒎᕐᒪᑦ 

ᓇᓂᑐᐃᓐᓇᖅ. ᑕᐃᒪᓐᓇᐃᓕᖓᑐᐃᓐᓇᕐᒥᔪᒍᑦ 

ᑕᒫᓂ ᓄᓇᕗᑦᒥ. ᑖᒃᑯᐊ ᐱᖃᑏᒃᑲ ᖃᑯᑎᒃᑯ 

ᓂᓪᓕᓚᐅᖅᑳᔪᓪᓗᑎᓪᓗ ᓂᐱᖓᓂᑦ 

ᐃᓕᓴᖅᓯᓐᖏᓗᐊᖅᑕᓂᐅᔭᕋᔅᓯ.  

 

ᐃᒻᒪᖄ ᑕᕝᕙᓃᓛᒃ ᑖᓐᓇ ᐊᐱᖅᑯᑎᒋᓗᐊᖅᑕᖓ 

Student Assessment Framework 

ᐱᔾᔪᑎᒋᓪᓗᒍ ᑕᐃᒪ ᐊᔾᔨᒌᓐᖏᑦᑐᓂᑦ 

ᖃᐅᔨᓴᕈᑎᓂᒃ ᐱᑕᖃᖃᑦᑕᕐᒪᑦ, (ᑐᓵᔨᑎᒍᑦ)  

ᐆᑦᑐᑎᒋᓗᒍ ᑖᒃᑯᐊ ᖃᐅᔨᓴᕈᑕᐅᖃᑦᑕᖅᑐᑦ 

ᐃᓚᐅᓪᓗᑎᒃ ᖁᕝᕙᖅᐸᓪᓕᐊᓂᖏᑦ. ᑕᒪᒃᑯᓄᖓ 

ᕿᒥᕐᕈᔪᑎᓄᑦ.  

 

(ᑐᓵᔨᑎᒍᕈᓐᓃᖅᑐᖅ) ᐃᒻᒪᖄ ᑐᑭᓯᐅᒪᑦᑎᐊᕐᓂᐊᕐᒪᑦ 

ᒪᓕᒐᓕᐅᖅᑎᐅᖃᑎᒐ ᖃᓄᐃᓇᖏᒃᑯᕕᑦ ᑐᑭᓕᕋ 

ᑖᔅᓱᒥᖓ ᓇᓗᓇᐃᔭᒃᑲᓂᕐᓂᐊᕐᒪᑦ ᐃᓚᖓᒍᑦ ᑖᓐᓇ 

ᐃᓚᒃᑲᓐᓂᕈᑎᔅᓴᕆᓂᐊᖅᑕᖓᓂᑦ. 

ᖃᓄᐃᔅᓴᖏᒃᑯᕕᑦ ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕᕗᑦ ᐊᖏᖃᑦᑕᓲᖅ ᓄᑖᓂᑦ 

ᖃᐅᔨᓴᐃᒍᑕᐅᖃᑦᑕᖅᑐᓂᒃ ᓄᓇᕗᒻᒥ 

ᐃᓕᓐᓂᐊᕕᑦᑎᓐᓄᑦ. ᒫᑦᓯᐅᓚᐅᖅᑐᒥ ᐊᕐᕌᓂ, 

ᐱᖃᓯᐅᑎᓚᐅᖅᑐᑦ ᑕᓪᓕᒪᓂᒃ ᐸᕐᓇᐅᑎᓂᒃ 

ᐱᒋᐊᕈᑎᒋᓗᒍ 2014-15 ᐃᓕᓐᓂᐊᕐᓇᐅᑦ 

ᐊᕐᕌᒍᖓᓂ. 

 

ᐅᖃᓪᓚᕈᓘᔭᖅᓯᒪᔪᒍᑦ Fountas ᐊᒻᒪ Pinnell 

ᐋᖅᑭᓱᖅᓯᒪᔪᓂᒃ ᖃᐅᔨᓴᐃᒍᑕᐅᓲᖅ 

ᐅᖃᓕᒫᕆᐅᖅᓴᓂᕐᒧᑦ ᑕᒪᓐᓇᓗ 

ᑐᕌᖓᓪᓗᐊᑕᕋᔭᖅᑐᖅ ᖃᓪᓗᓈᑦ ᐅᖃᐅᓯᖓᓄᑦ 

ᐃᓕᓐᓂᐊᕈᑕᐅᔪᓂᒃ.  

 

ᐊᑐᓕᓕᓚᐅᕐᒥᔪᒍᑦᑕᐅᖅ ᖁᑦᑎᓐᓂᓖᑦ 7-ᒥᒃ 9-ᒧᑦ 

ᐊᔾᔨᒌᒥᒃ ᖃᐅᔨᓴᐃᒍᑎᓂᒃ, ᑐᑭᖃᖅᑐᓂ ᐊᕐᕌᒎᑉ 

ᐃᓱᐊᓂ ᖃᐅᔨᓴᐃᓂᐅᔪᑦ. ᐃᖏᕐᕋᐃᓇᖅᑐᒥᒃ 

ᖃᐅᔨᓴᐃᓂᖃᖃᑦᑕᓲᕐ ᐊᕐᕌᒍᓕᒫᒥ ᐊᒻᒪᓗ 

ᓇᐃᓈᕈᑎᒃ ᖃᐅᔨᓴᐃᓂᖅ ᐊᑐᖅᑕᐅᓗᓂ ᐊᕐᕌᒎᑉ 

ᐃᓱᐊᓂ. ᑕᐃᒪᐃᓐᓂᖓᓄᑦ ᑭᖑᓪᓕᖅᐹᖅᓯᐅᑦ 

ᖃᐅᔨᓴᐃᓂᖅ ᑕᐃᒪᐃᑦᑑᒐᔭᕆᕗᖅ ᓇᐃᓈᕈᑎᒃ 

ᐊᑐᖅᑕᐅᓲᖅ ᐊᕐᕌᒎᑉ ᐃᓱᐊᓂ. ᑕᒪᓐᓇ 

ᐅᖃᓕᒫᕐᓂᕐᒧᑦ, ᓈᓴᐅᓯᕆᓂᕐᒧᑦ 

ᑭᓪᓕᓯᓂᐊᕐᓂᕐᒧᓪᓗ ᐊᑐᕋᔭᖅᑐᑦ ᑕᒪᒃᑯᐊ.  

 

ᐊᓯᐊᑦᑕᐅᖅ ᕿᒥᕐᕈᕙᓪᓕᐊᓯᒪᒻᒥᔪᒍᑦ 

ᐊᑐᓕᖅᑕᐅᖁᓪᓗᒋᑦ ᐋᖅᑭᒋᐊᖅᓯᒪᓗᓂ 

ᐱᒋᐊᓕᓐᖏᑦᑐᓄᑦ ᖃᐅᔨᓴᐃᓂᕐᒥᒃ. 

ᑕᑯᓐᓇᓗᐊᓲᖑᒐᑦᑕᓕ ᐃᓱᐊᓅᖓᔪᓂᒃ 

ᖃᐅᔨᓴᐃᓂᐅᔪᓂ ᑭᖑᓪᓕᖅᐹᖅᓯᐅᑎᓂ,  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2032 

ᖃᐅᔨᒪᒐᓗᐊᖅᑐᑕ ᐱᒋᐊᕐᓂᖓᓂᒃ 

ᐱᒋᐊᕈᑎᖃᕆᐊᖃᕋᓗᐊᖅᑐᒍᑦ ᑕᒪᒃᑯᐊ 

ᐃᓕᓐᓂᐊᖅᑏᑦ ᓇᓃᒻᒪᖔᑕ. ᐆᑦᑑᑎᒋᓗᒍ ᑕᒪᓐᓇ 

ᐊᑐᕋᓱᒋᐊᒃᓴᖅ ᐃᓱᒪᔪᒍᑦ ᐃᓕᓐᓂᐊᓕᓵᖅᑐᑯᓗᓐᓂ 

ᒥᑭᓛᓂ ᑭᓱᓂᑦ ᐊᔪᓐᖏᔾᔪᑎᖃᕐᒪᖔᑕ ᑭᓱᓂᓪᓗ 

ᐊᔪᕐᒪᖔᑕ. ᑕᕝᕘᓇ 

ᑐᓴᖅᑎᑦᑎᐊᕐᓂᖅᓴᕆᔪᓐᓇᕋᔭᖅᑕᕗᑦ 

ᐊᖓᔪᖅᑳᕆᔭᐅᔪᐃᑦ, ᓲᕐᓗ ᐊᔪᕈᑎᖃᖅᐸᑕ 

ᐅᖃᐅᓯᒃᑯᑦ ᐅᕝᕙᓘᓐᓃᑦ ᐅᖃᓕᒫᕐᓂᒃᑯᑦ 

ᑕᐃᒪᐃᑦᑐᐸᓗᓐᓂᒃ, 

ᖃᐅᔨᑎᑦᑎᐊᓂᖅᓴᕆᔪᓐᓇᖅᓯᒐᔭᖅᑕᕗᑦ 

ᐊᖓᔪᖅᑳᕆᔭᐅᔪᐃᑦ. 

 

ᑕᐃᒪ ᒫᑦᓯᐅᓚᐅᖅᑐᒥ ᐊᕐᕌᓂ ᓂᐅᕕᓕᓚᐅᖅᑐᒍᑦ 

ᐋᖅᑭᓱᖅᑕᐅᓯᒪᔪᒥᒃ Fountas ᐊᒻᒪ Pinnell 

ᐃᓕᓐᓂᐊᕕᓕᒫᑦᑎᓐᓄᑦ ᐊᒻᒪᓗ ᓯᑎᐱᕆᒥ 

ᐅᑐᐱᕆᓚᐅᖅᑐᒥᓗ ᑖᒃᑯᐊ ᐃᓕᓐᓂᐊᕐᕕᒻᒥ 

ᐊᖓᔪᖅᑳᖏᑦ ᑲᑎᓕᒫᖅᑐᒋᑦ 200 

ᑐᔪᕐᒥᔾᔪᑎᖃᖅᑎᓚᐅᖅᑕᕗᑦ ᑎᓴᒪᓂᒃ 

ᐃᓕᓐᓂᐊᕐᓂᖃᖅᑎᑦᑐᒋᑦ ᑕᒪᒃᑯᐊ ᖃᐅᔨᓴᐃᓂᕐᒧᑦ 

ᐋᖅᑭᓱᖅᓯᒪᔪᓂᒃ. ᑕᒫᓂ ᐃᖃᓗᓐᓂ 

ᐃᓕᓐᓂᐊᕐᓂᖃᖃᑦᑕᓚᐅᖅᑐᐃᑦ ᒪᕐᕉᓐᓂᒃ 

ᐃᓛᒃᑰᖓᔪᑎᒎᖅᑐᒋᑦ, ᖃᒪᓂᑦᑐᐊᕐᒥ 

ᐃᖃᓗᑦᑑᑦᑎᐊᒥᓗ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦᑕᐅᖅ 

ᐃᓕᓴᐃᔩᑦ ᑲᑐᔾᔨᒌᒃᑯᖓᓪᓗ ᐃᓚᐅᖃᑕᐅᓚᐅᕐᒥᔪᐃᑦ 

ᑕᒪᒃᑯᓇᓂ ᐃᓕᓐᓂᐊᑎᑦᑎᓂᑦᑎᓐᓂᑦ.  

 

ᐊᒥᓱᕈᓘᔭᐅᒻᒪᑕ ᑐᑭᓯᒋᐊᕈᑏᑦ ᑕᕝᕙᓃᑦᑐᑦ, 

ᑭᓯᐊᓂᓕ ᐊᓕᐊᓇᐃᒍᓱᑦᑎᐊᖅᑐᒍᑦ ᑐᑭᓕᐊᖅᑐᒥᒃ 

ᐅᖃᓕᒫᕆᐅᖅᓴᓂᕐᒧᑦ ᑕᒪᑐᒪᐅᑉᓗ 

ᖃᓪᓗᓇᐅᔭᕐᓂᖓ ᓂᐅᕕᐊᒃᓴᐅᒻᒪᑕ ᓴᓇᔭᐅᓯᒪᔪᐃᑦ 

ᐊᑐᖅᑕᐅᓕᖅᑐᓂᓗ ᐊᒥᓱᓂ ᐃᓕᓐᓂᐊᕕᓐᓂ 

ᑲᓇᑕᓕᒫᒥ. 

 

ᐅᓇᓕ ᐊᓕᐊᓇᐃᓛᕆᔭᕗᑦ 

ᓴᓇᔭᐅᕙᓪᓕᐊᓂᕆᔭᖓᓂᒃ ᑐᑭᓕᐊᖅᑎᑕᐅᓂᒃᑯᑦ 

ᐅᖃᓕᒫᕈᓐᓇᓂᕐᒥᒃ ᖃᐅᔨᓴᐃᒍᑎᓂᒃ ᐃᓄᒃᑎᑐᑦ. 

ᑕᒪᓐᓇ ᑐᕌᖓᕕᒋᓗᐊᓐᖑᐊᖅᓯᒪᔭᕗᑦ 

ᐅᖃᓕᒫᒐᓕᐅᕐᓂᐅᔪᓂᑦ. ᑕᑯᒍᕕᒋᑦ ᒥᑭᓛᓂᒃ 

ᖁᑦᑎᓐᓂᓕᒃ 1-ᒥᓪᓗ, ᖃᐅᔨᕕᒃᓴᐅᓕᕋᔭᖅᑐᖅ 

ᓇᒦᓪᓚᑦᑖᕐᒪᖔᖅ ᐃᓕᓐᓂᐊᖅᑎᑦ ᓇᓪᓕᐊᑐᐃᓐᓇᖅ 

ᐅᖃᓕᒫᕈᓐᓇᓂᕐᒥᓂ. ᑕᐃᒪ ᓴᓇᒋᐊᖃᓚᐅᕋᑦᑕ 26-

ᓂᒃ ᐅᖃᓕᒫᒐᕐᓂᒃ, ᐆᑦᑑᑎᒋᓗᒍ, 

ᐋᖅᑭᒃᓱᐃᔭᕆᐊᖃᖅᑐᑕᓗ ᒪᕐᕉᓐᓂᒃ 

ᖃᐅᔨᓴᐃᒍᑕᐅᒐᔭᖅᑐᓂᒃ ᐅᖃᓕᒫᒐᕐᓂᒃ 

ᓇᓗᓇᐃᕈᑕᐅᒐᔭᖅᑐᓂᒃ ᓇᓪᓕᐊᑐᐃᓐᓇᖅ 

ᐃᓕᓐᓂᐊᖅᑎ ᓇᒦᓕᕐᒪᖔᖅ ᐅᖃᓕᒫᕈᓐᓇᕐᓂᖓᓗ 

ᓇᒦᓕᕐᒪᖔᖅ.  

ᐅᓇᐅᔭᕆᐊᖃᑦᑕᖅᐳᖅ ᐅᖃᓕᒫᖅ 

ᖃᐅᔨᓴᐃᓂᕐᒧᐊᖓᔪᖅ, ᐊᐃᑉᐹ ᐃᓕᓐᓂᐊᖅᑎᐅᑉ 

ᑕᑯᓚᐅᖅᓯᒪᓐᖏᑕᖓᓂᒃ ᖃᐅᔨᓴᐃᒍᑎᒃ 

ᐊᑕᖏᐅᒪᔪᒥᒃ. ᑕᒪᓐᓇᐃᓛᒃ 

ᐊᓕᐊᓇᐃᒋᑦᑎᐊᖅᑕᕗᑦ. 

 

ᐊᒻᒪᓗ ᑕᑯᑎᑦᑎᔪᒪᓂᐊᖅᑐᒍᑦ ᒪᓕᒐᓕᐅᖅᑎᐅᔪᓂᒃ 

ᒫᓐᓇᓵᒃᑯᑦ ᐊᔪᕐᓇᖏᑉᐸᑦ ᐅᖃᓕᒫᒐᓕᐊᖑᓯᒪᔪᓂᒃ. 

Pearson Canada-ᑯᓐᓄᑦ ᑐᓴᖅᑎᑕᐅᓯᒪᔪᒍᑦ 

ᑕᐃᒃᑯᐊ ᐃᓄᒃᑎᑑᖓᔪᐃᑦ 

ᐱᐅᓂᖅᓴᒻᒪᕆᐊᓘᓇᕋᐃᓪᓗᑎᒃ ᑕᒪᑐᒥᖓ 

ᐃᓄᒃᑎᑑᖓᔪᒥᒃ ᖃᓪᓗᓇᐅᔭᖅᑑᑉ ᓴᓂᕌᑎᒍᑦ 

ᑐᕌᖓᑦᑕᐅᑎᒋᓂᖓᓄᑦ ᐃᓕᓴᐃᔩᑦ 

ᐊᑐᖅᐸᒃᑕᖏᓐᓄᑦ ᑕᒪᒃᑯᐊ ᑐᕌᖅᑐᒥᒃ 

ᐃᓕᓐᓂᐊᖅᑎᓄᑦ ᐋᖅᑭᒃᓱᐃᖃᑦᑕᕐᓂᖏᓐᓄᑦ. 

(ᑐᓵᔨᒃᑰᖏᑦᑐᖅ) ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᒪᓐᓇ ᑕᑭᔫᒻᒪᑦ ᓇᓗᓇᐃᔭᐃᒻᒪᑦ ᖁᔭᒋᕙᕋ ᒥᔅ 

ᐅᑉᐱᒃ. ᑕᒪᒃᑯᐊ ᐋᖅᑭᓱᖅᓯᒪᔭᕆᐊᓖᑦ 

ᑐᑭᓯᐊᔭᕋᓗᐊᒃᑲ ᐃᓄᒃᑎᑑᒧᑦ ᓲᖃᐃᒻᒪ 

ᐊᔾᔨᐅᑎᒐᒃᓴᐅᖏᒻᒪᑦ ᖃᓪᓗᓈᓃᑦᑐᓂᒃ. ᐅᓇ 

ᐊᐱᖅᑯᑎᒋᔪᒪᒐᔭᖅᑕᕋ, ᓲᕐᓗ 

ᖃᐅᔨᓴᐃᔪᓐᓇᕋᔭᖅᑐᖓ ᖁᑦᑎᓐᓂᓕᒃ 6-ᒥ 

ᓈᓴᐅᓯᕆᓂᕐᒥ ᓄᓇᕗᒻᒥ, ᖃᐅᔨᔾᔪᑕᐅᔪᓐᓇᕋᔭᖅᐹ 

ᑐᑭᓕᐊᕐᒪᖔᖅ ᖁᑦᑎᓐᓂᓕᒃ 6-ᒧᑦ 

ᓈᓴᐅᓯᕆᔪᓐᓇᓂᕐᒥᒃ ᐋᓐᑎᐅᕆᐅᒥ 

ᐋᓪᐴᑕᒥᓘᓐᓃᑦ? ᑖᓐᓇ ᐊᐱᖅᑯᑎᒋᔪᒪᔭᕋ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᖃᓄᐃᔅᓴᖏᒃᑯᕕᑦ ᑖᓐᓇ ᑐᖏᓕᕋ ᑖᔅᓱᒥᖓ 

ᑭᐅᑎᓐᓂᐊᕋᒃᑯ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᐅᑉᐱᒃ. 

 

ᐅᑉᐱᒃ: ᖁᔭᓐᓇᒦᒃ ᐃᔅᓯᕙᐅᑖᖅ. (ᑐᓵᔨᑎᒍᑦ) 

ᒥᓂᔅᑕ ᐅᖃᐅᓯᖃᓚᐅᕐᒪᑦ ᐊᑐᓕᕆᐊᒃᓴᖅ ᒥᑭᓛᓂᒃ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2033 

ᖁᑦᑎᓐᓂᓕᒃ 9-ᒧᑦ ᖃᓪᓗᓈᑎᑐᑦ ᐃᓕᓐᓂᐊᕈᑎᒥᒃ 

ᐱᔪᒥᒃ ᓄᓇᑦᑎᐊᒥᒃ. ᖃᐅᔨᒪᔪᒍᑦ ᑕᒪᓐᓇ 

ᖃᓪᓗᓈᑎᑐᑦ ᐃᓕᓐᓂᐊᕈᑎᒃ ᒥᑭᓛᓂᒃ ᖁᑦᑎᓐᓂᓕᒃ 

9-ᒧᑦ ᑐᓐᖓᕕᖃᖅᑐᓂ ᐋᓪᐴᑕᒦᑦᑐᒥᒃ. ᑕᒪᓐᓇ 

ᐋᖅᑭᒃᓯᒪᔭᕇᖅᑐᖅ ᓇᓗᓇᓐᖏᑦᑐᖅ. 

 

ᑕᒪᒃᑯᐊ ᐆᑦᑑᑕᐅᓂᐊᖅᑐᑦ ᖃᐅᔨᓴᐃᓂᕐᒥ 

ᐊᑐᖅᑕᐅᑎᓪᓗᒋᑦ ᑕᒪᒃᑯᐊᓗ Fountas ᐊᒪ 

Pinnell ᐊᑐᖅᑐᒍ ᐊᒥᓱᓂ ᒐᕙᒪᖃᕐᕕᐅᔪᓂ 

ᐊᑐᖅᑕᐅᕙᒻᒪᑦ ᑲᓇᑕᒥ, ᖃᐅᔨᒪᒐᔭᖅᑐᒍᑦ 

ᐃᓕᓐᓂᐊᖅᑎ ᐅᖃᓕᒫᕈᓐᓇᕐᓂᖃᖅᐸᑦ ᖁᑦᑎᓂᓕᒃ 

6-ᒥ, ᑕᒪᓐᓇ ᓇᓕᒧᐊᓪᓚᕆᑦᑐᖅ ᐊᓯᓕᒫᖏᓐᓂ 

ᖁᑦᑎᓐᓂᓕᒃ 6-ᕈᔪᓐᓂ ᑲᓇᑕᒥ. (ᑐᓵᔨᒃᑰᖏᑦᑐᖅ) 

ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᑐᑭᓯᑎᑦᑎᒋᐊᒃᑲᓐᓂᕋᕕᑦ. ᐊᓯᐊᓄᓪᓕ, 

ᐃᓛᒃ ᑕᐃᒪᐃᑦᑐᓴᐃᓐᓇᐸᓘᒐᓗᐊᖅ ᐅᓪᓗᓕᒫᖅ 

ᒥᑭᓛᓂ ᐃᓕᓴᐃᓂᕐᒥᒃ. ᐃᓱᒪᖅᓴᖅᓯᐅᕈᑕᐅᓯᒪᕚ 

ᐊᐅᔭᒃᑯᑦ ᐃᓕᓐᓂᐊᕐᓂᖃᕆᐊᒃᓴᖅ 

ᐃᓕᓐᓂᐊᖅᑎᓄᑦ ᐊᒥᒐᖅᑐᓂᒃ ᐃᓕᓐᓂᐊᕈᑎᒥᒃ 

ᒪᕐᕉᓂᓪᓘᓐᓃᑦ ᐊᖑᒻᒪᑎᖁᓪᓗᒋᑦ 

ᖁᑦᑎᓐᓂᓕᕆᔭᕆᐊᖃᖅᑕᒥᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᒪᓕᒐᓕᐅᖅᑎᐅᖃᑎᒐ ᑕᒪᔅᓱᒥᖓ ᐊᐱᖅᑯᑎᖃᕐᒪᑦ 

ᑕᒪᓐᓇ ᐃᓱᒪᖅᓴᖅᓯᐅᕈᑎᑦᑎᐊᕙᒃ. ᑭᓯᐊᓂ ᑕᐃᒪ 

ᖃᐅᔨᒪᓂᐊᖅᐳᒍᑦ ᑕᒪᒃᑯᐊ ᐃᓕᓴᐃᔩᑦᑕᐅᖅ 

ᑲᔪᓯᓯᒪᒋᐊᖃᖃᕐᒥᒐᑦᑎᒍᑦ 

ᑮᓇᐅᔭᖅᑐᕋᔭᕆᓪᓗᑎᑦᑕᐅᖅ ᐊᐅᔭᒃᑯᑦ, 

ᐃᓕᓴᐃᔨᓕᒫᕗᑦ ᑕᒪᕐᒥᒃ ᓄᖅᑲᓲᖑᒻᒪᑕ 

ᐃᓕᓐᓂᐊᕐᕖᑦ ᒪᑐᒑᖓᑕ. ᐊᓯᖏᑦᑕᐅᖅ 

ᐃᓱᒪᒋᒋᐊᖃᖃᔭᕐᒥᔭᔪᐃᑦ. 

ᑭᓯᐊᓂ ᑖᓐᓇ ᐊᐱᖅᑯᑎᖓ 

ᐃᓱᒪᖅᓴᖅᓯᐅᕈᑎᑦᑎᐊᕙᓪᓚᕆᐅᔪᖅ. ᐊᓯᐊᒍᑦᑕᐅᖅ 

ᐊᐅᔭᒃᑯᑦ ᑕᒪᒃᑯᐊ ᓄᓇᓕᓐᓂ 

ᐊᐅᓚᑕᐅᖃᑦᑕᖅᑐᐊᐲᑦ ᒪᑯᐊ ᐊᐅᔭᒃᑯᑦ 

ᐱᓇᓱᐊᒐᐃᑦ ᓴᖅᑭᔮᖏᓐᓇᖅᐸᑦᑑᒐᓗᐊᑦ. ᑭᓯᐊᓂ 

ᐃᓕᓐᓂᐊᕐᕖᓪᓕ ᒪᑐᐃᖓᓂᖓ ᐱᔾᔪᑎᒋᓪᓗᒍ 

ᐃᓱᒪᖅᓴᖅᓯᐅᕈᑎᑦᑎᐊᕙᐅᒐᓗᐊᖅ, ᑭᓯᐊᓂ ᒫᓐᓇ 

ᕿᒥᕐᕈᐊᖅᓯᒪᓐᖏᑕᕗᑦ. ᖁᔭᓐᓇᒦᒃ ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ E-

7-ᒦᑦᑐᒍᑦ. ᐱᓕᕆᕕᒻᒧᑦ ᓇᐃᓈᕈᑎᒃ, 

ᐃᓕᓐᓂᐊᖅᑐᓕᕆᔨᒃᑯᑦ. ᒥᑭᓛᓂᒃ ᖁᑦᑎᓐᓂᓕᒃ 12-

ᒧᑦ ᐊᐅᓚᓂᐅᔪᑦ. ᑲᑎᓪᓗᒋᑦ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᓂᕈᐊᖅᑕᐅᔪᒃᓴᐃᑦ. 

$169,532,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᔨ-8 

(ᑐᓵᔨᒃᑰᖏᑦᑐᖅ) ᐃᓄᒃᑎᑐᑦ. (ᑐᓵᔨᑎᒍᑦ) E-8. 

ᐃᓕᓐᓂᐊᖅᑐᓕᕆᓂᖅ. ᐱᓕᕆᕕᒻᒧᑦ ᓇᐃᓈᕈᑎᒃ. 

ᐃᓕᓐᓂᐊᕈᑎᓄᑦ ᐃᓕᓐᓂᐊᕕᓐᓄᓪᓗ ᐱᔨᑦᑎᕋᐅᑎᑦ. 

ᒥᓯᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐊᐅᓚᓂᕐᒧᑦ ᐸᕐᓇᐅᑎᔅᓯᓐᓂ 

ᐃᓕᓐᓂᐊᕈᑎᓕᕆᔾᔪᑎᖃᕋᑦᑎ ᐊᑐᖅᑕᐅᓲᓂᒃ 

ᐅᑭᐅᖅᑕᖅᑐᒥ ᑭᓇᐅᒻᒪᖔᑦᑕᓗ 

ᓄᓇᕗᒻᒥᐅᑕᐅᓪᓗᑕ. ᑭᒃᑯᓪᓚᑦᑖᓄᑦ ᑕᒪᓐᓇ 

ᐱᓕᕆᐊᕆᔭᐅᕙ ᐊᒻᒧᓗ ᖃᓄᖅ ᐊᖏᖅᑕᐅᓲᖑᕙᑦ 

ᑕᒪᒃᑯᐊ ᓴᓇᔭᒥᓂᖏᑦ ᑕᐃᒫᑦᑎᐊᖑᒐᓗᐊᕐᒪᖔᖅ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ. 

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ ᐃᔅᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑕᐃᒪ 

ᑕᐃᓐᓇ ᐊᑐᖅᑕᐅᕙᑦᑐᖅ ᐊᐅᓚᔮᖅᑐᑦ ᑕᒪᔾᔭ 

ᐃᓄᒃᓯᐅᑎᓪᓚᕆᓐᓄᑦ ᑐᕌᖓᓂᖅᓴᐅᖃᑦᑕᕐᒪᑕ. 

ᖃᐅᔨᒪᑦᑎᐊᖃᑦᑕᖅᐳᒍᓂᓛᒃ ᓱᓇ ᓄᓇᕗᒻᒥᐅᑕᓄᑦ 

ᓲᕐᓗ Nunavut Relevant ᓄᓇᕗᒻᒥᐅᑕᓄᑦ 

ᐊᑐᖅᑕᐅᔪᓐᓇᖅᑐᓄᑦ ᑕᒪᓐᓇ 

ᖃᐅᔨᒪᑦᑎᐊᖃᑦᑕᖅᑕᕗᑦ ᐃᒫᒃ ᓲᖃᐃᒻᒪ 

ᓄᓇᕗᒻᒥᐅᑕᐅᒐᑦᑕ ᒪᑯᐊ ᑕᐅᑐᓐᖑᐊᕐᓗᒋᖅᑲᐃ 

ᓂᕐᔪᑎᕗᑦ ᐱᕈᖅᑐᖁᑎᕗᑦ ᒪᔾᔭᒐᓚᐅᒻᒪᑕ ᑕᒪᒃᑯᐊ  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2034 

ᐃᓕᓐᓂᐊᕕᒻᒥ ᓲᕐᓗ ᐃᓕᓐᓂᐊᖅᑕᐅᔪᓐᓇᖅᑐᐃᑦ 

ᑕᒪᒃᑯᓂᖓ ᐅᖃᐅᓯᖃᖃᑦᑕᖅᐳᒍᑦ 

ᓄᓇᕗᒻᒥᐅᑕᓪᓚᕆᓪᓗᑎᑦ ᐃᓕᓐᓂᐊᕈᑏᑦ 

ᐱᑕᖃᕆᐊᖃᕐᒪᑦ ᑕᒪᔾᔭ ᖃᐅᔨᒪᔾᔪᑎᒋᖃᑦᑕᖅᑕᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᐊ ᐋᖅᑭᐸᓪᓕᐊᕙᖏᑦ? ᓇᑭᓐᖓᖅᐸᑦ 

ᐊᒡᒍᖅᓯᒪᒧᓂᒃ ᐊᑐᓂ ᐋᖅᑭᖅᑕᐅᖃᑦᑕᖅᐹᑦ? 

ᐅᔾᔨᕆᒐᒃᑯ ᓄᓇᕗᑦ ᐊᖏᔪᐋᓗᒻᒪᑦ 

ᖃᐅᔨᒪᑦᑎᐊᖅᑐᓯ ᑭᓯᐊᓂ ᐊᔾᔨᒌᓐᖏᑦᑐᓂᒃ 

ᐱᓕᕆᔪᖃᖃᑦᑕᒥᒻᒪᑕ ᐊᒡᒍᖅᓯᒪᔪᓂᒃ. ᑖᒃᑯᐊ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᒌᑦ ᐃᓗᓕᑯᓘᔭᖏᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒃᑯᐊ ᓴᓇᔭᐅᓂᖅᓴᐅᖃᑦᑕᖅᑐᐃᑦ ᐊᒻᒪᓗ 

ᓴᓇᔭᐅᖃᑦᑕᖅᑐᐃᑦ ᒪᕐᕉᓐᓂᒃ ᓄᓇᓕᓐᓂ ᐱᖃᑖ 

ᐊᕐᕕᐊᑦ ᐱᖃᑖ ᐃᖃᓗᐃᑦ. ᑖᒃᑯᐊ ᑕᕝᕙ ᒪᕐᕉᒃ 

ᓄᓇᓕᐅᒻᒪᑎᒃ ᑕᒪᒃᑯᓂᖓ ᓴᓇᖃᑦᑕᖅᑐᐃᑦ 

ᐃᓕᓐᓂᐊᕈᑕᐅᓂᐊᖅᑐᓂᒃ ᓄᓇᕗᒻᒥᐅᑕᔅᓴᔭᓂᒃ 

ᓄᓇᕗᒻᒥᐅᑕᔅᓴᔭᐅᓗᑎᑦ ᓲᕐᓗ Nunavut Relevant 

ᐃᒪᓐᓇ ᐅᖃᖃᑦᑕᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇᓪᓗᐊᕕᒃ, ᐃᒃᓯᕙᐅᑖᖅ. ᑕᕝᕙᓂ 

ᐸᕐᓇᐅᑎᖓᓂ 91, ᒪᓕᒐᓕᐅᖅᑎᐅᖃᑎᒋᔭᒪ 

ᐊᐱᖅᓱᓚᐅᒐᓗᐊᒑ ᑭᓯᐊᓂᓕ ᐃᒡᓗᐊᒍᑦᓯᐊᖅ 

ᑕᐅᑐᒃᑲᒃᑯ ᐃᓕᓐᓂᐊᖅᑐᓕᕆᔨᐅᓪᓗᓯ ᑖᓐᓇ 

ᓯᕗᓪᓕᖅᐹᖅ ᒪᓕᒐᓕᐅᖅᑎᐅᖃᑎᒋᔭᒪ 

ᐊᐱᖅᓲᑎᒋᐊᓂᒑᖓ, ᐃᓕᓐᓂᐊᖅᑐᓕᕆᔨᐅᓪᓗᓯ 

ᐃᒪᓐᓇ ᐅᖃᖅᑑᓪᓗᐊᖅᐱᓯ ᑖᓐᓇ ᐱᓕᕆᐊᕆᓪᓗᒍ  

ᓄᓇᕗᑦ ᐃᓕᓐᓂᐊᖅᑐᓕᕆᓂᖅ ᑎᒍᓪᓚᕆᒃᖢᒍ 

ᖃᓪᓗᓈᑐᑦ ᐊᐱᕆᓂᐊᖅᐳᖓ. 

 

(ᑐᓵᔨᑎᒎᓕᖅᑐᖅ) ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐊᕕᑦᑐᖅᓯᒪᔪᐃᑦ ᑕᑯᒍᔅᓯᐅᒃ 

ᐅᖃᐅᓯᕆᖅᑲᐅᔭᕋᓗᐊᖓ ᑖᒃᑯᐊ ᕿᒥᕐᕈᐊᖅᓯᒪᓗᒋᑦ 

ᐅᔾᔨᕆᔪᒪᔭᕋᓂᒃ ᐅᖃᐅᓯᕆᑦᑎᐊᑲᓐᓂᕐᓚᒎ ᑖᒃᑯᐊ 

ᐊᔭᐅᖅᑐᑎᐊᖅᑭᓯᐅᒃ ᐃᓕᓐᓂᐊᕈᑎᔅᓴᐃᑦ ᓄᓇᕗᒻᒥ 

ᓈᒻᒪᑦᑐᒥᒃ ᐱᐅᔪᒥᒃ ᐃᖏᕐᕋᑎᐊᖅᑎᑉᐱᓯᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᓯᐊᓂ ᐊᖏᕐᓗᖓ ᓲᖃᐃᒻᒪ ᐅᒃᐱᕆᒐᒃᑯ ᑕᒪᓐᓇ 

ᐱᓕᕆᔭᕗᑦ ᐊᖏᕐᓗᖓ ᑭᓯᐊᓂ. ᐊᒃᓲᑦ ᑕᐃᒪᓐᓇ 

ᑭᓯᐊᓂ ᑕᐅᑐᒐᓱᓪᓗᒍ ᑕᒪᒃᑯᐊ ᐃᓕᓐᓂᐊᕐᕕᑉᐳᑦ 

ᐱᕚᓪᓕᕈᑎᓪᓚᕆᓂᐊᕐᒪᒍ ᐅᒃᐱᕆᖏᑯᑦᑎᒍ 

ᐱᕚᓪᓕᕋᔭᓐᖏᒻᒪᑕ. ᐄ, ᐊᒃᓱᑦ ᑕᒪᓐᓇ 

ᐅᒃᐱᕆᑦᑎᐊᖅᑕᕗᓪᓕ. 

 

ᐊᒻᒪᓗ ᐱᕙᓪᓕᐊᔪᐃᑦ ᓴᖅᑭᐸᓪᓕᐊᓂᐊᖅᑐᓪᓗ 

ᓴᖅᑭᐸᓪᓕᐊᖁᔭᕗᓪᓗ ᑕᒪᔾᔭ ᐱᐅᓇᓱᒋᒐᑦᑎᒍᑦ 

ᐃᓕᓐᓂᐊᖅᑐᖁᑎᑦᑎᓐᓄᑦ ᓲᕐᓗ ᑭᓯᐊᓂ 

ᐊᑐᖅᑕᐅᔪᓐᓇᑎᐊᕐᓗᓂᓗ 

ᑐᑭᓯᒪᐅᔭᐅᑦᑎᐊᕈᓐᓇᕐᓗᓂᓗ. ᑕᒪᔾᔭ ᑖᒃᑯᐊ 

ᑐᓐᖓᕕᒋᓪᓗᑎᒍᑦ ᓲᕐᓗ ᐅᒃᐱᕆᑦᑎᐊᖅᐸᕗᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ: ᒪ’ᓇ, ᐃᒃᓯᕙᐅᑖᖅ. ᒪ’ᓈᒪᖅᑐᒍ 

ᒥᓂᔅᑕᔪᖅ. ᓄᓇᕗᖑᓪᓗᑕ ᐃᓛᓐᓂᒃᑯᑦ ᑕᒪᒃᑯᐊ 

ᐱᓕᕆᐊᕆᔭᖅᐳᑦ ᖃᕆᒪᒋᔭᕆᐊᖃᕋᓗᐊᕋᑉᑎᒍᑦ 

ᓄᓇᕗᑖᓚᐅᖅᓯᒪᒐᑦᑕ. ᐊᓯᖏᓐᓂᒃ 

ᑕᐅᑐᐃᓐᓇᒥᐊᑦᑐᐊᖏᓪᓗᑕ ᓇᒻᒥᓂᖅᑕᐅᖅ 

ᓄᓇᕗᒻᒥ ᓴᖅᑭᑦᑎᔪᓐᓇᕋᓗᐊᕋᑦᑕ ᐊᒻᒪ ᑕᕝᕙᓂ 

ᐱᓕᕆᐊᔅᓴᓯᓐᓄᑦ ᒪᒃᐱᖓᓂ 89, ᑖᓐᓇ 

ᐊᐅᓚᔨᓇᕋᓗᐊᕋᔅᓯ ᑎᑎᖅᑲᑦ ᑕᐅᑐᑦᑐᒋᑦ ᐊᓕᕌᓂ 

ᑕᒻᒪᖅᓯᒪᔪᖅᓯᐅᑎ ᐅᖃᓚᐅᕐᒪᑦ 

ᓇᓗᓇᐃᔭᐃᒻᒫᓚᐅᖅᖢᓂ ᑖᒃᑯᐊ ᐃᓕᓐᓂᐊᕐᓂᐅᑉ 

ᒥᔅᓴᓄᑦ ᐃᓄᑦᑐᓪᓗ ᖃᓪᓗᓈᑐᓪᓗ 

ᐱᕙᓪᓕᕆᐊᖃᕐᒪᑦ. 

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2035 

ᓇᓗᓇᐃᔭᐃᓪᓚᕆᖃᑕᐅᓚᐅᖅᓪᓗᒍ ᑖᒃᑯᐊᓗ 

ᐃᓕᓐᓂᐊᑎᑦᑎᔨᐅᔪᐃᑦ ᐃᓄᑦᑐᓪᓗ ᖃᓪᓗᓈᑐᓪᓗ 

ᐅᖃᕈᓐᓇᖅᑐᑦ ᑕᕝᕙᓂ ᒪᒃᐱᖓᓂ 89 

ᐸᕐᓇᐅᑎᓂᒃ, ᑮᓇᐅᔭᖓ ᐊᑦᑕᕐᓗᐊᖅᖢᑑᒻᒪᑦ ᓱᓇᒥᒃ 

ᐱᔾᔪᑎᖃᖅᑐᓯ ᐅᕝᕙᓘᕝᕙ ᓈᒻᒪᒋᓕᖅᐱᓯᐅᒃ 

ᐃᓕᓐᓂᐊᑎᑦᑎᔨᐅᔪᑦ ᐃᓄᑦᑐᓪᓗ ᖃᓪᓗᓈᑎᑐᓪᓗ 

ᐅᖃᓗᒍᓐᓇᖅᑐᑦ? ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᓪᓚᕆᒥᖃᐃ 

ᑐᑭᓯᑦᑎᐊᖏᓗᐊᒧᓪᓗᑭᐊᖅ 

ᑐᑭᓯᑦᑎᐊᒻᒪᕆᐋᓗᖅᑰᖏᓐᓇᒃᑯ. ᒥᑭᓪᓕᕚᓪᓕᐹ 

ᐊᐱᖅᑯᑎᒋᕙᐅᒃ ᐅᕝᕙᓘᕝᕙ ᖃᓄᑭᐊᖅ. 

ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒥᑭᓐᖑᐊᖅ.  

 

ᒥᑭᓐᖑᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᖃᐅᓯᕆᑦᑎᐊᑲᓐᓂᕈᒃᑯᖃᐃ ᐃᒫᒃ ᐊᐱᕆᖔᕐᓗᖓ. 

ᐊᕐᕌᓂ ᕿᒥᕐᕈᐊᓚᐅᖅᑕᑦᑎᓐᓂ ᑕᐃᒃᑯᐊ ᐸᐃᑉᐹᑦ 

ᕿᓂᖁᖔᕐᓗᒋᑦ ᐅᓂᒃᑳᖓᑕ ᐃᓗᐊᓂ ᑖᒃᑯᐊ 

ᑕᒻᒪᖅᓯᒪᔪᖅᓯᐅᑎᐅᑉ ᐅᓂᒃᑳᖏᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐋᖅᑭᐹᓪᓕᑎᑦᑎᒋᐊᖃᕐᒪᑕ. ᒫᓐᓇ ᐸᕐᓇᐅᑎᒋᔭᓯ 

ᒪᒃᐱᖅᑐᖓᓂ 89 ᒫᓐᓇ ᐸᕐᓇᒃᑕᓯ ᐃᒃᑯᐊ 

ᐅᖃᖅᓯᒪᒻᒪᑕ ᓯᕗᓕᐅᕐᓂᕐᒥᒃ ᐃᓄᐃᑦ $618,000 

ᖑᒻᒪᑕ ᐊᒻᒪᓗ ᑲᑕᑉᐹᓪᓕᑦᑕᖅᑯᑦ. ᑮᓇᐅᔭᐃᑦ 

ᑲᑕᑉᐹᓕᕐᒪᑕ ᑕᐃᒃᑯᐊ $139,000-ᓄᑦ. 

ᐊᑉᐸᖅᐹᓪᓕᕐᓂᖏᓐᓂ ᒥᑦᓯᖃᕐᓂᖓᓂ 

ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒻᒪᖃ ᑐᑭᓯᑦᑎᐊᕐᓂᐊᕐᒪᑦ ᑖᓐᓇ ᐃᓚᐃᓐᓇᖓᓂᒃ 

ᓲᕐᓗ ᐅᖃᖅᓯᒪᖅᑰᔨᔪᓂᒃ ᑭᓯᐊᓂ 

ᑐᑭᓯᑎᑦᑎᐊᒍᓐᓇᖅᑐᖓ ᖃᓄᐃᓕᖓᓪᓚᕆᒻᒪᖔᑦ. 

 

ᐃᓚᖓᑦ ᓅᓯᒪᒻᒪᑦ. ᓅᓯᒪᒻᒪᑦ ᐊᓯᐊᓄᑦ. ᐅᑯᓄᖓ 

ᑮᓇᐅᔭᓄᑦ ᓅᓯᒪᒻᒪᑦ ᐃᒻᒪᖃ ᑐᑭᓯᑦᑎᐊᕐᓂᐊᕋᕕᑦ 

ᐃᓕᓐᓂᐊᕐᓂᕐᒧᑦ Education Training-ᒧᑦ 

ᓅᓯᒪᒻᒪᑦ ᒥᑭᓪᓕᕚᓪᓕᖂᖅᓯᒪᔫᒐᓗᐊᖅ 

ᑕᐃᑯᖓᖔᖅ ᓅᓯᒪᓂᖓᓄᑦ ᑖᓐᓇ ᑕᐃᒪᓐᓇ 

ᑕᐅᑐᑦᑕᐃᑦ ᒥᑭᓪᓕᕚᓪᓕᕋᓱᖅᑰᔨᓯᒪᕙᐃᑦ. 

 

ᑐᑭᓯᒃᑲᓐᓂᕈᒪᑉᐸᑦ ᐃᓚᑲᓐᓂᕈᓐᓇᓂᐊᖅᑕᕗᑦ 

ᒥᔅᓵᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ ᐊᑖᓃᑦᑐᒍᑦ. 

ᐱᓕᕆᐊᕆᔭᐅᔪᓂᒃ ᑖᒃᑯᐊ ᓂᕈᐊᖅᑕᐅᒋᐊᓖᑦ 

ᑮᓇᐅᔭᐃᑦ $16,779,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒫᓐᓇ 

ᒪᒃᐱᖅᑐᖅ G-9-ᒧᑦ. ᐱᓕᕆᐊᔅᓴᐃᑦ ᐊᑖᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑖᒃᑯᐊ 

ᐃᓕᓐᓂᐊᕆᐊᓚᐅᓐᖏᓐᓂᖏᓐᓂ ᓯᕗᓂᐊᓂ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓱᕈᓯᓛᓅᖓᔪᐃᑦ ᑖᒃᑯᐊ ᐊᐱᖅᑯᑎᒋᔭᕋ. 

$2,150,000-ᖑᒻᒪᑦ ᑖᒃᑯᐊᑦᑕᐅᖅ 

ᐊᓯᔾᔨᓗᐊᖅᓯᒪᓐᖏᒻᒪᑦ ᑮᓇᐅᔭᐃᑦ ᑐᒃᓯᕌᖏᑕ 

ᐊᑖᓂ ᐊᒻᒪᓗ ᐸᐃᕆᕖᑦ 

ᐱᑕᖃᐅᑦᓯᐊᕆᐊᖃᕋᓗᐊᖅᑎᓪᓗᒋᑦ ᐊᒥᒐᕐᒪᑕ. 

ᑐᕌᖓᕚ ᑕᒪᓐᓇ ᑮᓇᐅᔭᐃᑦ ᓱᒻᒪᑦ 

ᓱᕈᓯᖅᓯᒪᓗᐊᓐᖏᓛᑦ ᑮᓇᐅᔭᐃᑦ ᑕᐃᒪᓐᖓᓂᒃ 

ᑕᒪᓐᓇ ᑐᑭᖓᓂᒃ ᐅᖃᐅᓯᕆᒋᐊᒃᑲᓐᓂᕈᓐᓇᖅᐱᐅᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2036 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᓯᕗᓪᓕᖅᐹᒥᖃᐃ ᐅᖃᕈᓐᓇᕋᒪ ᑖᒃᑯᐊ 

ᑮᓇᐅᔭᐃᑦ ᐊᕐᕌᒍᑕᒫᑦ ᓇᓗᓇᐃᔭᖃᑦᑕᖅᑕᕗᑦ 

ᑕᒪᕐᒥᐋᓗᒃ ᐊᑐᖅᑕᐅᖃᑦᑕᖏᒻᒪᑕ. ᑭᓯᐊᓂ ᑕᐃᒪ 

ᑕᕝᕙᓂ ᓄᑖᓂᒃ ᑮᓇᐅᔭᓂᒃ $300,000 ᑖᓐᓇ 

ᓇᓗᓇᐃᔭᖅᓯᒪᔭᕗᑦ ᐅᑭᐅᓄᑦ 6-ᓄᑦ ᑖᓐᓇ 

ᐊᑐᕐᓂᐊᖅᑐᖅ ᐊᒻᒪ ᑕᒪᒃᑯᐊ ᐊᑑᑎᖃᓗᐊᕋᔭᖅᑐᑦ 

ᓲᕐᓗ ᐊᑐᖅᑕᐅᖃᑦᑕᓂᐊᖅᑐᓂᒃ ᑕᕝᕙᓂ Early 

Childhood Education Facilities-ᓂᑦ 

ᐃᓕᓐᓂᐊᕆᐊᓐᖏᓱᖔᕐᔪᑐᑯᓗᓐᓄᑦ ᓱᓕ 

ᑐᕌᖓᓂᐊᖅᑐᑦ ᐊᔾᔨᒌᓐᖏᑦᑐᓂᒃ ᐊᑑᑎᖃᖅᑐᓂᒃ. 

ᓲᕐᓗ ᐅᖃᓕᒫᒐᔅᓴᓐᖑᐊᓂᓪᓘᓐᓃᑦ 

ᑕᑯᒥᓇᕈᑎᔅᓴᓂᓪᓘᓐᓃᑦ ᐊᒻᒪ ᑕᐃᒪ ᑖᓐᓇ 

ᐊᑐᕐᓂᐊᕐᒥᔪᖅᑕᐅᖅ ᒪᑯᓄᖓ 15-ᖑᔪᓄᑦ 

ᐊᔾᔨᒌᓐᖏᑦᑐᓄᑦ ᑕᒪᒃᑯᓂᖓ 

ᐊᑐᖅᑕᐅᖃᑦᑕᓂᐊᖅᑐᓄᑦ 15 kids ᒪᑯᐊ 

ᐊᑐᖅᑕᐅᖃᑦᑕᓂᐊᖅᑐᑦ Resources-ᓄᑦ ᑕᒪᒃᑯᐊ. 

ᑕᒪᒃᑯᓄᖓ ᑐᕌᖓᓗᐊᖅᖤᕐᒪᑦ. ᑭᓯᐊᓂ 

ᓇᓗᓇᐃᔭᒃᑲᓐᓂᕈᒪᔪᖓᐃᓛᒃ ᑕᐃᒃᑯᐊ 

ᐊᐱᖅᑯᑎᒋᓵᖅᑕᖏᑦ ᓯᕗᓪᓕᖅᐹᖓᓂᖃᐃ ᑕᐃᒃᑯᐊ 

ᐊᕐᕌᒍᑕᒫᑦ ᐊᑐᖃᑦᑕᖏᒻᒪᑕ ᑮᓇᐅᔭᑦ ᑖᒃᑯᓄᖓ 

ᑐᕌᖓᓗᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑯᐊ ᓱᕈᓯᓛᓅᖓᔪᐃᑦ ᐃᓕᓐᓂᐊᕐᓂᕆᔭᖏᑕ ᒥᔅᓵᓄᑦ 

ᐸᕐᓇᒃᓯᒪᓂᕆᔭᖏᓐᓂ ᒪᒃᐱᖅᑐᒐᖓᓂ 94-ᒥ. $1 

ᒥᓕᐊᓐ ᑐᓂᔭᐅᓯᒪᔪᐃᑦ ᐃᓕᓐᓂᐊᖅᑐᓕᕆᔨᒃᑯᑦ 

ᑎᒥᖁᑎᒋᔭᖏᓐᓄᑦ ᐊᓪᓚᕝᕕᖏᑦ ᑖᒃᑯᐊ ᓄᓇᓕᓐᓄᑦ 

ᓱᕈᓯᓛᓄᑦ ᑐᕌᖅᑐᔅᓴᐃᑦ ᐃᓕᓐᓂᐊᕈᑎᔅᓴᓄᑦ. ᖃᓄᖅ 

ᐊᔅᓱᕉᑕᐅᕚ ᑕᒪᓐᓇ ᐋᖅᑭᑦᑕᐅᑎᓪᓗᒍ ᑮᓇᐅᔭᐃᑦ 

ᐸᕐᓇᑕᐅᑎᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕐᒪᑦ. ᑖᓐᓇ $1 

ᒥᓕᐊᓐ ᑖᒃᑯᓄᖓ ᓄᓇᓕᓐᓂ 

ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᓐᓄᑦ 

ᑐᕌᖓᖃᑦᑕᕐᒪᑦ ᐊᒻᒪ ᑕᒪᒃᑯᓄᖓ 

ᐃᓕᓐᓂᐊᖏᐊᕐᔪᑦᑐᓄᑦ Early Childhood-ᓄᑦ 

ᑐᕌᖓᖃᑦᑕᖅᖢᓂ. ᑕᐃᒪᓕ ᖃᐅᔨᖃᑦᑕᖅᓯᒪᕗᒍᑦ 

ᐊᒻᒪ ᑕᑯᖃᑦᑕᖅᓯᒪᓪᓗᑕᐃᓛᒃ ᑕᒪᓐᓇ ᑮᓇᐅᔭᖅ 

ᓲᕐᓗ ᐊᑐᖅᑕᐅᓐᖏᓗᐊᖃᑦᑕᕐᓂᖓᓂ ᓄᓇᓕᓐᓂ 

ᑖᒃᑯᓇᖓᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂᒃ. 

ᑕᕝᕙ ᑖᓐᓇ ᑕᕝᕙᓂ ᑐᓂᕙᒃᑲᓗᐊᖅᑎᓪᓗᑎᒍ $1 

ᒥᓕᐊᓐ ᓲᕐᓗ 2014-15-ᒥ ᐊᑐᐃᓐᓇᖅᑕᖃᓚᐅᕐᒪᑦ 

ᒪᑯᐊ ᐊᑑᑎᖃᖃᑦᑕᕆᐊᖃᕋᓗᐊᕐᒪᑕ ᐃᓄᐃᑦ  

ᐅᖃᐅᓯᖏᓐᓂᒃ ᐱᕚᓪᓕᕈᑕᐅᓂᐊᕐᓗᑎᑦ 

ᐅᕝᕙᓘᓐᓃᑦ ᐃᓄᐃᑦ ᐃᓕᖅᑯᓯᐊᓂᒃ ᑕᒪᒃᑯᓄᖓ 

ᓱᕈᓯᓛᓄᑦ. 

 

ᐊᒻᒪᓗ ᑕᐃᒪ ᓲᕐᓗ ᑖᒃᑯᐊ ᐃᓕᓐᓂᐊᖅᑐᓕᕆᔩᑦ 

ᓄᓇᓕᓐᓂ ᑲᑎᒪᔨᐅᔪᐃᑦ ᑕᐃᒪ ᑕᒪᒃᑯᓄᖓ 

ᑲᔪᓯᑎᑦᑎᖃᑦᑕᕆᐊᖃᕋᓗᐊᕐᒪᑕ. ᐃᓚᖏᑦ 

ᐊᑐᖅᑕᐅᖏᑦᑎᐊᖃᑦᑕᕐᒪᑦ ᓲᕐᓗ ᑖᒃᑯᐊ ᓲᕐᓗ 

ᑮᓇᐅᔭᓂᑦ ᑐᓂᒍᑦᑎᒍᑦ ᑖᒃᑯ ᑕᕝᕙ ᕿᑎᐊᓃᑦᑐᑦ 

ᓲᕐᓗ ᓄᓇᓕᓐᓂ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ 

ᕿᑎᐊᓃᒻᒪᑕ. ᑖᓐᓇ ᑮᓇᐅᔭᖅ ᐊᕗᖓ 

ᐅᖓᑎᒃᑲᓐᓂᐊᓄᐊᖃᑦᑕᖏᒻᒪᑦ ᐃᓛᓐᓂ. ᑖᓐᓇ 

ᑕᕝᕙ ᐊᒃᓱᕉᓐᓇᕆᖃᑦᑕᖅᑕᕗᑦ ᒫᓐᓇ 

ᐱᓕᕆᐊᕆᔭᑦᑎᓐᓂ. ᑕᐃᒪ ᑕᒪᓐᓇ 

ᖃᓄᖅᑑᕈᑎᒋᒃᑲᓐᓂᕈᒪᓯᒪᔭᕗᑦ ᓇᓗᓇᐃᓐᖏᑦᑐᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᑎᔨᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒥᓂᔅᑕ ᑐᓂᓯᔪᓐᓇᖅᐹ ᖃᔅᓯᑖᓚᐃᑦ ᑮᓇᐅᔭᐃᑦ 

ᐊᒥᐊᒃᑯᖃᑦᑕᕐᒪᖔᑕ ᖃᔅᓯᑖᓚᒥᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᑕᐃᒪ ᓲᕐᓗ ᐊᕐᕌᒍᑕᒫᒧᑦ 

ᑕᑯᓐᖑᐊᕈᑦᑕ ᑖᒃᑯᓄᖓᓕᒫᖅ 

ᐃᓕᓐᓂᐊᖅᑐᓕᕆᔨᓄᑦ ᐊᒻᒪᓗ ᑕᒪᒃᑯᓄᖓ 

ᓄᑕᖅᑲᓄᑦ ᑐᕌᖓᔪᓄᑦ ᑮᓇᐅᔭᓄᑦ ᑕᒫᓂ 

ᑲᑎᒃᖢᒋᑦ 2014-15 ᑕᐅᑐᓐᖑᐊᕐᓗᒍ ᓲᕐᓗ 

$511,281 ᐅᖓᑎᐊᕐᔪᐊᓂ ᑕᒫᓃᓚᐅᕐᒪᑕ 

ᐊᕝᕙᓪᓗᐊᖓ ᐊᑐᓚᐅᓐᖏᑦᑐᖅ. ᑕᒪᔾᔭᐅᕗᑦ 

ᑕᐃᒪᓐᓇᐃᓕᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓯᔅ ᐊᕐᓇᒃᑲᖅ.  

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᐋᓗᒃ ᑮᓇᐅᔭᕐᔪᐊᑦ ᑖᒃᑯᐊ ᐊᒻᒪᓗᑦᑕᐅᖅ 

ᑖᒃᑯᐊ ᐃᓕᓐᓂᐊᕇᕋᑖᖅᑎᓪᓗᒋᑦ 

ᐱᓕᕆᑎᑕᐅᖃᑦᑕᕆᐊᖃᕐᒥᒻᒪᑕ 

ᐃᓕᓐᓂᐊᖅᑎᑯᓗᐃᑦ. ᒥᓂᔅᑕᖃᐃ 

ᐃᓱᒪᔅᓴᖅᓯᐅᕈᑎᖃᖅᓯᒪᕙ 

ᐅᐸᓗᖓᐃᔭᐅᑎᔅᓴᐅᓂᐊᖅᑐᓂᒃ ᖃᓄᕐᓕ ᑕᒪᒃᑯᐊ 

ᐃᓕᓐᓂᐊᕇᖅᑎᓪᓗᒋᑦ ᐃᓕᓐᓂᐊᖅᑏᑦ 

ᐱᓕᕆᑎᑕᐅᖃᑦᑕᕆᐊᖃᕐᒪᑕ 100 ᐅᖓᑖᓃᒻᒪᑕ 

ᐃᖃᓗᓐᓂ ᐅᑕᖅᑭᔪᑦ ᐸᐃᕆᕕᒻᒥ.  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2037 

ᖃᓄᐃᓕᐅᓕᖅᐸᓪᓕ ᐃᓕᓐᓂᐊᖅᑐᓕᕆᔨᒃᑯᑦ ᑖᔅᓱᒪ 

ᒥᔅᓵᓄᑦ ᖃᓄᐃᓕᐅᕈᑎᖃᕐᓂᐊᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᐃᒪ ᑖᓐᓇ ᐊᔾᔨᒋᓐᖏᓪᓚᕆᒻᒪᒍ ᑮᓇᐅᔭᐃᑦ 

ᐅᖃᐅᓯᕆᓵᖅᑕᑦᑕ ᐊᔾᔨᒋᓐᖏᓪᓚᕆᒻᒪᒍ. ᑕᐃᒪ 

ᑕᕝᕙᓃᓛᒃ ᑮᓇᐅᔭᓂᒃ ᑖᒃᑯᐊ DEA- ᑕᐃᒪᓐᖓᑦᑕᐅᖅ 

ᑐᒃᓯᕋᕈᓐᓇᑦᑎᐊᕐᒥᔪᐃᑦ ᑕᒪᒃᑯᓄᖓ 

ᐊᐱᖅᑯᑎᒋᓵᖅᑕᓐᓄᑦ After school programs 

ᑮᓇᐅᔭᓂᑦ ᑖᒃᑯᐊ ᑐᒃᓯᕋᖃᑦᑕᕈᓐᓇᑎᐊᕐᒥᔪᐃᑦ. 

ᑖᓐᓇᓕ ᑮᓇᐅᔭᖅ ᐅᖃᐅᓯᕆᓵᖅᑲᐅᔪᖅ ᓯᕗᓪᓕᕐᒥ 

ᐊᔾᔨᒋᓐᖏᓪᓚᕆᒻᒪᒍ ᐊᔨᒋᓐᖏᑖ. ᑕᐃᒪ ᑕᕝᕙᓃᓛᒃ 

ᑐᕌᒐᖃᑦᑎᐊᕐᒥᒐᑦᑕ. 
 

ᐃᓕᓐᓂᐊᖅᑐᓕᕆᔨᐅᓪᓗᑕ ᑕᒪᒃᑯᐊ 

ᐃᑲᔪᖃᑦᑕᕆᐊᖃᖅᑎᓪᓗᑎᒍ ᓚᐃᓴᖃᖅᑐᐃᑦ ᑕᒪᒃᑯᐊ 

Early Childhood Programs ᐊᒻᒪ ᑕᐃᒪ 

ᐅᖃᖅᑲᐅᑎᓪᓗᖓ ᐃᓕᓐᓂᐊᖅᑐᓕᕆᔩᑦ 

ᓴᓇᖃᑎᖃᕈᓐᓇᑦᑎᐊᓪᓚᕆᑦᑐᐃᑦ ᓄᓇᓕᓐᓂ 

ᑕᒪᒃᑯᓂᖓ ᑲᔪᓯᑎᑦᑎᒋᐊᕈᒪᒍᑎᑦ 

ᐃᑲᔪᖃᑦᑕᕈᓐᓇᖅᑐᒍᑦ ᑕᒪᒃᑯᓂᖓ ᐊᑐᐊᒐᓂᒃ 

ᐊᑐᐊᒐᐅᔪᐃᑦ ᖃᓄᐃᓕᖓᒻᒪᖔᑕ 

ᑕᑕᑎᕆᐊᖑᓂᕋᖅᑕᐅᕙᑦᑐᐃᑦ ᖃᐅᔨᒪᒐᓗᐊᖅᑐᖓ 

ᐸᐃᑉᐹᑦ ᑕᑕᒍᓐᓇᖏᑦᑐᑦ. ᑮᓇᐅᔭᐃᓪᓗ ᐊᐅᓚᓂᖏᑦ 

ᖃᓄᖅ ᐊᐅᓚᔭᑦ. ᑕᒪᔾᔭ 

ᐃᑲᔫᑎᖃᕈᓐᓇᑦᑎᐊᕋᓗᐊᖅᑐᒍ ᑕᒪᒃᑯᓄᖓ ᑭᓯᐊᓂ 

ᑐᒃᓯᕋᕈᓐᓇᖅᑐᐃᑦ ᑐᒃᓯᕋᕈᓐᓇᑦᑎᐊᖅᑐᐃᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐊᔾᔨᒋᓐᖏᐊᕐᔪᑯᓗᖅᖢᓂᐅᒃ ᐅᖃᐅᓯᕆᔭᑦᑕ. 

ᐊᕐᕌᒎᒃ ᒪᕐᕉᒃ ᐊᓂᒍᖅᓯᒪᓕᖅᑑᒃ 

ᓂᕈᐊᖅᑕᐅᓯᒪᓕᕋᑦᑕ ᑕᐃᒪᓐᖓᖅ. 

ᐅᖃᐅᓯᖃᖃᑦᑕᖅᓯᒪᒐᒪ ᓱᕈᓰᑦ ᑳᒃᖢᑎᑦ 

ᐃᓕᓐᓂᐊᕆᐊᖃᑦᑕᖅᑐᑦ ᐊᒻᒪᓗᑦᑕᐅᖅ 

ᐃᓕᓐᓂᐊᕐᕖᑦ ᑕᒪᒃᑯᐊ 

ᑮᓇᐅᔭᖃᖅᑎᑕᐅᔭᕆᐊᖃᕐᒪᑕ ᐃᓘᓐᓇᑦᑎᐊᖏᑦ 

ᐃᓕᓐᓂᐊᕐᕖᑦ ᐅᓪᓛᕈᕐᒥᓴᑦᑎᐊᕈᓐᓇᖁᓪᓗᒋᑦ. 

ᖃᓄᐃᓕᖓᓕᖅᐸᑦ ᑐᒃᓯᕋᕐᓂᕆᔭᐅᓯᒪᔪᑦ ᑖᔅᓱᒧᖓ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒃᓱᑦ, ᐄ, ᑕᒪᓐᓇ ᐅᓂᒃᑳᕈᓐᓇᑦᑎᐊᖅᐸᕋ ᐊᒻᒪᓗ  

ᖁᔭᓐᓇᒦᒃ ᐊᐱᖅᑯᑎᖃᕐᒪᑦ ᑖᔅᓱᒥᖓ.  
 

ᑕᐃᒪ ᑕᒪᒃᑯᐊ ᐅᓪᓛᒃᑯᑦ 

ᐅᓪᓛᕈᕐᒥᑕᐅᓂᕋᖅᑕᐅᕙᑦᑐᑦ ᑕᒪᒃᑯᓂᖓ Early 

Childhood Education Programs-ᓄᑦ 

ᐊᑕᓗᐊᒻᒪᕆᓐᖏᑦᑑᒐᓗᐊᖅ ᑭᓯᐊᓂ 

ᖁᕕᐊᓱᑦᑎᐊᖅᐳᖓ ᐅᖃᕈᓐᓇᖅᖢᖓᓗ ᑕᒫᓂ 

$10,000-ᒨᖓᔪᓂᒃ ᐃᓕᓐᓂᐊᕐᕕᒃ ᐊᑐᓂᑦ ᑕᐃᒪ 

ᑮᓇᐅᔭᒥᒃ ᐊᑐᐃᓐᓇᖅᑕᖃᕐᓂᐊᓕᕐᒪᑦ ᑖᒃᑯᐊ 

ᐋᓐᓂᐊᖅᑕᐃᓕᓕᕆᓂᕐᒧᑦ ᐃᑲᔪᖅᑎᒋᓪᓗᑎᒍᑦ 

ᑕᒪᑐᒥᖓ ᓴᖅᑭᑎᑦᑎᔪᓐᓇᖅᓯᒪᔪᐋᐱᐅᒻᒪᑕ. ᑕᒪᔾᔭ 

ᓲᕐᓗ ᐊᑐᖃᑦᑕᓂᐊᖅᑐᐃᑦ ᐊᔾᔨᒌᓐᖏᑦᑐᓄᑦ 

ᓂᕿᔅᓴᖏᓐᓄᓪᓘᓐᓃᑦ ᐅᕝᕙᓘᓐᓃᑦ ᑕᕝᕙᓂ ᐃᒻᒪᖃ 

ᓲᕐᓗ ᐃᐳᐊᓖᑦ, ᐃᐳᐊᓗᒻᒥ ᑐᑭᓯᕕᑦ? ᐊᒻᒪᓗ 

ᐅᕝᕙᓘᓐᓃᑦ ᓂᕿᐅᓯᕐᕖᑦ, ᐃᒐᕐᕕᒻᒥ ᐊᑐᕆᐊᓖᑦ, 

ᓂᖀᑦ ᐊᔾᔨᒌᓐᖏᑦᑐᓄᑦ ᐊᑐᖃᑦᑕᕈᓐᓇᓂᐊᖅᑐᐋᐲᑦ 

$10,000 ᐃᓕᓐᓂᐊᕐᕕᓕᒫᓄᑦ ᑖᓐᓇ 

ᑐᕌᖓᓂᐊᖅᑐᖅ. ᒫᓐᓇᒧᑦ ᑎᑭᒃᖢᒍ ᑖᓐᓇ 

ᑲᔪᓯᒋᐊᖅᓯᒪᓕᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓯᔅ 

ᐊᕐᓇᒃᑲᖅ.  
 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᕌᓗᖔ, 

ᐃᒃᓯᕙᐅᑖᖅ. ᐊᓕᐊᓇᐃᕌᓐᓄᖔ ᑐᓴᕋᒃᑯ. ᑖᓐᓇ 

ᑕᕝᕙ ᐊᒃᓱᐋᓗᒃ ᑐᕌᖓᑦᑎᐊᖅᑐᖅ ᓇᓛᒎᖅᖢᓂᓗ. 

ᐃᒻᒪᖃ ᑮᓇᐅᔭᐃᑦ ᑖᒃᑯᐊ 

ᐅᓪᓛᕈᕐᒥᓴᕈᑕᐅᖃᑦᑕᓂᐊᖅᑐᖅ 

ᑲᔪᓯᑎᑕᐅᖏᓐᓇᓂᐊᖅᐸᑦ? 

ᐊᑕᐅᓯᐊᑐᐃᓐᓇᖅᖢᒍᓘᓐᓃᑦ 

ᑮᓇᐅᔭᖃᖅᑎᑉᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  
 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒫᓐᓇᒧᑦ ᑎᑭᒃᖢᒍ ᑖᓐᓇ ᓯᕗᓪᓕᖅᐹᖑᒻᒪᑦ ᐊᒻᒪᓗ 

ᐊᑕᐅᓰᑐᐃᓐᓇᖅᖢᓂ ᑖᓐᓇ ᐱᒋᐊᖅᓯᒪᔪᖅ One 

time fund ᑭᓯᐊᓂ ᐅᕙᒍᑦ 

ᐃᓕᓐᓂᐊᖅᑐᓕᕆᔨᐅᓪᓗᑕ ᑕᒪᑦᑕ 

ᐃᓕᓐᓂᐊᖅᑐᓕᕆᓂᕐᒧᑦ ᑲᒪᔨᐅᑎᓪᓗᑕ ᑕᒪᓐᓇ 

ᑲᔪᓯᑎᒃᑲᓐᓂᕈᓐᓇᖅᐱᑎᒍᑦ? ᒪᓐᓇ ᑕᕝᕙ 

ᕿᒥᕐᕈᐊᕋᓱᑉᐸᓪᓕᐊᔭᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  
 

Hᐃᒃᓯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᐊᐱᖅᑯᑎᔅᓴᖃᕋᒪ ᓇᐃᓈᕐᓗᒋᑦ ᒪᕐᕉᓐᓂᒃ 

ᑕᕝᕙᓂ ᐊᑐᕈᒫᖅᑐᓂ. ᐱᒋᐊᕈᑎᖃᕐᓂᐊᖅᑐᖓ, 

ᐅᐊᑦᑎᐊᖅ ᐅᖃᐅᓯᖃᖅᑲᐅᒐᑦᑕ $300,000  



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2038 

ᐊᕐᕌᒍᓂ 6-ᓂᒃ ᐊᑐᖅᑕᐅᓂᐊᖅᑐᓂᒃ 

ᐃᓕᓐᓂᐊᕈᑎᔅᓴᓄᑦ ᐸᐃᕆᕕᓐᓄᑦ 

ᐊᑐᖅᑕᐅᖃᑦᑕᓂᐊᖅᑐᓄᑦ ᓱᕈᓯᓛᓕᕆᔾᔪᑎᓄᑦ. 

ᑕᐃᒃᑯᐊ ᓱᕈᓯᓛᑦ ᐸᐃᕆᕕᒻᒦᖃᑦᑕᖏᑦᑐᑦ 

ᓚᐃᓴᖃᖅᑐᓂᓗ ᐸᐃᕆᕕᒻᒦᖃᑦᑕᓐᖏᑦᑐᑦ, ᖃᓄᕐᓕ 

ᑕᐃᒃᑯᓄᖓ ᐊᖏᕐᕋᖅᓯᒪᔪᓄᑦ 

ᐊᑐᖅᑕᐅᖃᑦᑕᓂᐊᖅᐸᑦ ᑖᒃᑯᐊ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᓱᓕᑦᑎᐊᖅᐳᖏᓛᖅ ᒪᓕᒐᓕᐅᖅᑎᐅᖃᑎᒐ 

ᑕᒪᕐᒥᓕᒫᖅ ᓄᑕᖅᑲᑦ ᑕᒪᒃᑯᓄᖓ ᓄᑕᖅᑲᕐᕕᐅᔪᓂᒃ 

ᐸᐃᕆᕕᐅᔪᓄᑦ ᐅᐸᖃᑦᑕᖏᒻᒪᑕ. ᑕᐃᒪ 

ᖃᐅᔨᒪᓪᓗᑕᓗ ᓄᑕᖅᑲᑦ ᐅᖃᖃᑦᑕᑎᓪᓗᖓ 

ᐃᓅᓕᓵᖅᑎᓪᓗᒋᑦ ᑕᒪᔾᔭ ᐃᓕᓐᓂᐊᓕᓲᖑᒻᒪᑕ 

ᑕᐃᑲᓐᖓᑦ ᐱᒋᐊᑲᐅᑎᒋᓪᓗᑎᑦ ᐊᒻᒪᓗ 

ᖃᐅᔨᒪᓪᓗᑕ ᑖᒃᑯᓇᓂ 

ᐃᓯᖅᓯᒪᓐᖏᒃᑲᓗᐊᖅᑎᓪᓗᒋᑦ early childhood 

programs-ᓂᒃ ᑕᒪᒃᑯᐊ ᓱᓕ ᐃᓕᓐᓂᐊᕐᕕᒻᒧᑦ 

ᐃᓯᖃᑦᑕᕈᓐᓇᕐᒪᑕ. 
 

ᑭᓯᐊᓂ ᑕᐃᒪ ᑕᒪᓐᓇ ᐱᔾᔪᑎᒋᓪᓗᒍᐃᓛᒃ ᖃᓄᖅ 

ᐃᓕᓐᓂᐊᕐᕕᒻᒧᑦ ᐃᓯᓚᐅᖅᑳᖅᑎᓐᓇᒋᑦ ᖃᓄᖅ 

ᐸᕐᓇᒃᓯᒪᑦᑎᐊᕈᓐᓇᖅᐸᑦ? ᑕᐃᒪ ᐊᔾᔨᒌᓐᖏᑦᑐᓂᒃ 

ᑕᐃᒪ ᖃᐅᔨᒪᒐᑦᑕ ᑕᒪᒃᑯᐊ ᓄᑕᖅᑲᕗᑦ 

ᐊᔪᓐᖏᔾᔪᑎᖃᕐᒥᒻᒪᑕ ᐊᖏᕐᕋᖅᓯᒪᒐᓗᐊᕐᓗᑎᑦᑕᐅᖅ 

ᑕᐃᒪᓐᓇ ᐃᓕᓐᓂᐊᕈᓐᓇᑦᑎᐊᒥᒻᒪᑕ. ᒫᓐᓇ ᑕᐃᒪ 

ᕿᒥᕐᕈᐊᕋᓱᑦᑐᒍᑦ ᖃᓄᖅ ᑕᒪᒃᑯᐊ 

ᐊᖓᔪᖅᑳᖑᔪᐃᑦ. 
 

ᓲᕐᓗ ᕿᑐᕐᖓᖏᓐᓂ ᑕᒪᒃᑯᓇᓂ ᐊᐅᓚᔪᓂᒃ 

ᐸᐃᕆᕕᖃᖅᑐᓂᒃ ᑕᐃᑲᓃᖏᑦᑐᓂᒃ ᖃᓄᖅ ᑖᒃᑯᐊ 

ᐃᑲᔪᒃᑲᓐᓂᕈᓐᓇᖅᐱᑎᒍᑦ ᐊᒻᒪᓗ ᐱᔾᔪᑎᒋᓪᓗᒍ 

ᐃᓕᓐᓂᐊᕐᕕᑦᑎᓐᓄᑦ ᑕᐃᒪ ᐃᓯᓛᕐᒥᒻᒪᑕ. ᑕᐃᒪ 

ᑕᒪᓐᓇ ᐱᔾᔪᑎᒋᓪᓗᒍ ᐸᐃᕆᕕᒻᒦᖏᑦᑑᒐᓗᐊᑦ 

ᑐᓂᔭᐅᖃᑦᑕᓂᐊᖅᑐᐃᑦ ᑖᒃᑯᓂᖓ 

ᐅᓂᒃᑳᕐᕕᒋᓚᐅᓐᖓ, ᖃᓄᖅ ᐅᖃᓕᒫᕆᐅᖅᓴᓂᕐᒥᒃ. 

ᑕᒪᒃᑯᐊᓘᓐᓃᑦ ᐸᐃᕆᕕᒻᒦᖏᑦᑑᒐᓗᐊᑦ ᑕᒪᒃᑯᐊ 

ᐱᑎᑕᐅᖃᑦᑕᓂᐊᖅᑐᐃᑦ. ᑕᕝᕘᓇ ᑕᕝᕙ ᑕᒪᒃᑯᐊ 

ᐊᖏᕐᕋᖅᓯᒪᑐᐃᓐᓇᖅᑐᑯᓗᐃᑦ ᑕᕝᕘᓇ 

ᐃᑲᔫᑎᒋᓇᓱᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᕐᕌᓂ ᑕᐃᒪᓐᓇ ᐅᑭᐅᖑᓕᖅᑎᓪᓗᒍ  

ᐊᑐᕈᒫᖅᑐᓕᕆᑎᓪᓗᒍ ᐊᐱᖅᓱᓚᐅᖅᓯᒪᒐᒪ 

ᑕᐃᒃᑯᐊ ᒪᒃᑯᑦᑐᑦ ᕿᑐᕐᖓᖅᑖᖃᑦᑕᖅᑐᑦ 

ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ. ᑖᒃᑯᐊ 

ᐃᑲᔪᖅᑐᐃᔾᔪᑏᑦ ᑕᑯᓪᓗᒋᑦ ᐊᑭᑦᑐᕆᐊᖅᓯᒪᒻᒪᑕ 

ᑮᓇᐅᔭᖅᑐᕈᑎᔅᓴᖏᑦ $30,000, 20 ᐳᓴᒥᒃ 

ᐊᑭᑦᑐᕆᐊᖅᓯᒪᒻᒪᑕ ᐊᕐᕌᓂᓂ. ᑕᐃᔅᓱᒪᓂ 

ᐅᖃᓚᐅᖅᓯᒪᒐᕕᑦ ᑖᒃᑯᐊ 

ᕿᒥᕐᕈᓇᑦᑕᐅᑦᑎᐊᕐᓂᐊᕐᒪᑕᒎᖅ ᑮᓇᐅᔭᐃᑦ 

ᐅᓄᕐᓂᕆᔭᖏᑦ ᐊᑭᒋᔭᖏᓪᓗ. ᐃᒻᒪᖄ ᑕᕝᕙ 

ᐱᔾᔪᑎᒋᓪᓗᓂ ᐊᑭᑦᑐᕆᐊᕈᑎᒋᕙᐅᒃ ᐅᕝᕙᓘᓐᓃᑦ 

ᐅᓄᖅᓯᒋᐊᕐᒪᑕ ᑖᒃᑯᐊ ᐸᐃᕆᕕᒻᒧᐊᖃᑦᑕᖅᑐᑦ. 

ᖃᓄᐃᓕᖓᓕᖅᐸᓪᓕ ᑖᒃᑯᐊ ᕿᒥᕐᕈᓇᕐᓂᕆᔭᓯ 

ᑖᔅᓱᒥᖓ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ 

ᐊᒻᒪᓗ ᖁᔭᓐᓇᒦᒃ ᑕᒪᑐᒥᖓ ᐊᐱᖅᑯᑎᖃᕐᒪᑦ. 

ᑕᐃᒃᑯᐊᓕᒫᕌᓗᐃᑦ ᑐᓂᑦᑕᐃᓕᒪᓂᐊᖅᐸᒃᑲ. 

(ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᕕᐅᔪᖅ 

ᐊᑭᑦᑐᕆᐊᖅᓯᒪᒻᒪᑕ ᐅᓄᖅᓯᒋᐊᖅᖢᑎᓪᓗ ᑖᒃᑯᐊ 

ᐅᓄᖅᓯᒋᐊᕐᒪᑕ ᑐᒃᓯᕋᖃᑦᑕᖅᑐᑦ ᒪᒃᑯᑦᑐᑦ 

ᐃᓕᓐᓂᐊᕐᕕᒻᒦᖏᓐᓇᖃᑦᑕᖁᓪᓗᒋᑦ ᑐᒃᓯᕋᐅᑎᖏᑦ. 

ᑖᒃᑯᐊ ᑎᓕᐅᕆᑦᑎᐊᖅᖢᑕ ᐃᒻᒪᖃ 75-ᖑᓕᕐᒪᑕ 

ᑐᒃᓯᕋᖅᓯᒪᔪᑦ ᐊᕐᕌᒍᒋᔭᑦᑎᓐᓂ ᑖᒃᑯᓄᖓ. ᑖᒃᑯᐊ 

ᐅᓄᖅᓯᒋᐊᖅᓯᒪᒻᒪᑕ ᐊᕐᕌᓂᓂᒃ ᓱᓕ 

ᑐᒃᓯᕋᖃᑦᑕᖅᑐᑦ ᑕᐃᒪᓐᓇᐃᑦᑐᓂᒃ.  

 

ᐅᖃᕈᓐᓇᖅᖢᖓᓗ ᐊᑭᑦᑐᕆᐊᕈᑎᒋᔭᖓ 

ᐅᓄᖅᓯᒋᐊᕈᑎᒋᔭᖓ ᐱᔾᔪᑎᒋᓪᓗᒍ ᑭᕙᓪᓕᕐᒥ 

ᑐᒃᓯᕋᖅᑐᑦ ᑕᒪᒃᑯᐊ ᐊᒥᓲᓂᖅᓴᐅᓂᖏᓐᓂ 

ᑭᕙᓪᓕᕐᒥ. ᑖᒃᑯᐊᓗ ᐊᓕᐊᓇᐃᑦᑐᑦ ᑕᐃᒪᓐᓇ 

ᐅᖃᕆᐊᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᕼᐃᒃᔅ.  

 

Hᐃᒃᓯ (ᑐᓵᔨᑎᒍᑦ): ᒪᒥᐊᓇᖅ ᐃᒃᓯᕙᐅᑖᖅ. 

ᐊᑕᐅᓯᒃᑲᓂᕐᒥᒃ ᐊᐱᖅᑯᑎᔅᓴᖃᖅᑐᖓ. ᑖᓐᓇ 

ᓱᖁᑎᔪᓐᓃᑲᐃᓐᓇᕐᓚᒍ ᕿᒪᑲᐃᓐᓇᕐᓗᒍ. 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2039 

ᐃᓗᐊᓂ ᐊᐱᖅᑯᑎᒋᓚᐅᖅᓯᒪᔭᕋ ᐊᕐᕌᓂ 

ᐃᓱᒫᓘᑎᒋᓚᐅᖅᓯᒪᔭᕋ ᑖᔅᓱᒧᖓ ᐱᓕᕆᐊᔅᓴᒧᑦ 

ᐅᖃᐅᑎᔭᐅᓯᒪᒐᒪ ᐅᓄᑲᓪᓚᑦᑐᑦ ᒪᒃᑯᑦᑐᑦ 

ᕿᑐᕐᖓᖃᖅᑐᑦ ᐃᓕᓐᓂᐊᖅᖢᑎᑦ 

ᕿᑐᕐᖓᑖᖅᓯᒪᔪᑦ. ᐃᓚᖏᑦ ᐊᐅᔭᒃᑯᑦ 

ᐃᓕᓐᓂᐊᕐᓂᒥᓐᓄᑦ ᐱᓕᕆᖃᑦᑕᕐᒪᑕ ᑕᐃᒪᓐᓇ 

ᐃᓕᓐᓂᐊᕐᓇᐅᑎᓪᓗᒍ ᐊᑭᓕᖅᑕᐅᖃᑦᑕᖅᖢᑎᑦ.  

 

ᕿᒥᕐᕈᓇᓕᖅᑎᓪᓗᓯ ᑕᕝᕙᓂ ᐱᓚᑦᑖᖑᒐᔭᖅᐹᑦ 

ᑐᒃᓯᕋᕈᒪ ᕿᒥᕐᕈᓇᖁᔨᓗᖓ ᐃᒻᒪᖃ ᐃᓕᓐᓂᐊᖅᑏᑦ 

ᐊᑎᓕᐅᖃᑕᐅᓯᒪᑉᐸᑦ ᐃᓕᓐᓂᐊᕆᐊᒃᑲᓂᕐᓂᐊᖅᐸᑦ 

ᐃᑲᔪᖅᑕᐅᔪᓐᓇᓐᖏᓛᖅ ᐊᐅᔭᒃᑯᑦ? ᐊᐅᔭᒃᑯᑦ 

ᐃᖅᑲᓇᐃᔭᑲᐃᓐᓇᖅᑎᑕᐅᑉᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᓛᒃ ᑕᐃᒪ ᑭᓇᑐᐃᓐᓇᖅ ᓴᓇᒍᓂ ᓇᒻᒥᓂᖅ 

ᒪᒃᑯᒃᑲᓗᐊᕈᓂ ᑭᒃᑰᒐᓗᐊᕈᓂ ᑮᓇᐅᔭᓕᐅᓲᖑᒻᒪᑕ 

ᑮᓇᐅᔭᓕᐅᕋᔭᓕᕐᒥᒻᒪᑦ ᑕᐃᓐᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᓇᐃᓈᖅᓯᒪᔪᑦ ᐃᓕᓐᓂᐊᖅᑐᓕᕆᔨᒃᑯᑦ. 

ᓱᕈᓯᓛᓕᕆᔾᔪᑎᔅᓴᐃᑦ ᑲᑎᒃᖢᒋᑦ ᐊᐅᓚᔾᔪᑎᔅᓴᐃᑦ 

ᓂᕈᐊᕈᑕᐅᔭᕆᐊᓖᑦ. $7,408,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᕐᓗᒍ G-10-

ᒧᐊᕐᓗᓯ. ᐃᓕᓐᓂᐊᖅᑐᓕᕆᔨᒃᑯᑦ ᓇᐃᓈᖅᓯᒪᔪᑦ. 

ᐃᓐᓇᕐᓄᑦ ᐃᓕᓐᓂᐊᑎᑦᑎᔾᔪᑏᑦ ᐊᒻᒪ 

ᐃᓕᓐᓂᐊᕐᓂᓕᕆᓂᕐᒧᑦ ᐊᐅᓚᔾᔭᐃᒋᐊᕈᑏᑦ. ᒥᔅᑕ 

ᐃᓄᒃ.  

 

ᐃᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᔅᓱᒧᖓ 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓᓕᐊᓯᒃ ᐅᐊᑦᑎᐊᕈ 

ᑮᓇᐅᔭᓕᕆᐋᓗᑐᐃᓐᓇᕐᓂᐊᕆᕗᖓ. ᐅᓇ ᐃᓐᓇᐃᑦ 

ᐃᓕᓐᓂᐊᐸᓪᓕᐊᓂᖓᓄᑦ ᐅᖃᐅᓯᓕᒃ. ᐆᒥᖓ 

ᑐᑭᓯᒋᐊᕈᒪᑐᐃᓐᓇᖅᖢᖓ. ᐃᓕᓐᓂᐊᕐᕕᒻᒧᑦ 

ᐃᓕᓐᓂᐊᖅᑕᐅᔭᕆᐊᓕᓐᓂᓘᓐᓃᑦ ᐃᓕᓐᓂᐊᕐᕕᐅᑉ 

ᐃᓕᓐᓂᐊᕐᕕᑐᐃᓐᓇᐅᑉ ᐃᓗᐊᓂ  

ᐅᖃᖃᑎᖃᕈᒪᒍᑦᑕ ᐃᓕᓐᓂᐊᖅᑐᓕᕆᔨᒃᑯᑦ 

ᑲᑎᒪᔨᖏᓐᓂ ᓄᓇᓕᓐᓂ ᐅᖃᖃᑎᖃᕈᓐᓇᕋᑦᑕ. 

ᐃᓱᒪᖃᕈᑦᑕᓘᓐᓃᑦ ᐅᑯᐊᖃᐃ ᐃᓕᓐᓂᐊᖅᑕᐅᑉᐸᑕ 

ᖃᓄᑐᐃᓐᓇᖅ. ᐃᓐᓇᕐᓄᑦ ᐃᓕᓐᓂᐊᕐᕕᕈᔪᓐᓄᑦ 

ᓄᓇᓕᑦᑎᒍᑦ ᐃᓄᑐᐃᓐᓇᖅᑎᒍᑦ 

ᐅᖃᕐᕕᖃᓐᖏᑦᑎᐊᖅᑰᔨᒐᑦᑕ ᓄᓇᓕᓐᓂᓕ. 

 

ᖃᐅᔨᒪᒐᓗᐊᖅᑐᖓ ᓯᓚᑦᑐᓴᕐᕕᒻᒧᑦ 

ᑲᑎᒪᔨᑕᖃᖅᑐᖅ. ᑭᓯᐊᓂ ᓄᓇᓕᓐᓂ 

ᐃᓄᕈᓗᑐᐃᓐᓇᖅᑎᒍᑦ ᐅᖃᕐᕕᖃᖅᑰᔨᓐᖏᑦᑎᐊᕋᑦᑕ 

ᐃᓕᓐᓂᐊᖅᑕᐅᖁᔨᒐᓗᐊᕈᑦᑕᓘᓐᓃᑦ. 

ᐊᔪᕆᖅᓯᐅᔾᔭᐅᒃᑲᓐᓂᕈᒪᑐᐃᓐᓇᖅᑐᖓ 

ᓱᓕᓐᖏᓐᓂᕋᖅᑕᐅᔪᒪᒍᒪᓘᓐᓃᑦ 

ᑐᓴᐅᒪᑦᑎᐊᓐᖏᓗᐊᖅᑐᑏᑐᐃᓐᓇᒍᕕᖓᓘᓐᓃᑦ. 

ᐃᓄᑐᐃᓐᓇᖅᑎᒍᑦ ᑕᐃᒪᓐᓇ ᐃᓱᒪᖃᑦᑕᕋᑦᑕ 

ᐅᓄᖅᑐᑎᑐᑦ ᓲᕐᓗ ᓇᒧᓐᖓᕕᔅᓴᖃᓐᖏᑦᑐᒍᓪᓕ 

ᐅᖃᕈᒪᒐᓗᐊᕈᑦᑕ, “ᐅᕙᑦᑕᐅᖅ 

ᐃᓕᓐᓂᐊᖅᑕᐅᔪᓐᓇᖅᑐᐃᑦ ᐃᓐᓇᕐᓄᑦ 

ᐃᓕᓐᓂᐊᕐᕕᖃᕐᕕᒻᒥ”. 

ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᓐᓇ ᐃᓕᓐᓂᐊᖅᑐᓕᕆᓂᕐᒧᑦ ᒥᓂᔅᑕᐅᑎᓪᓗᖓ 

ᑭᐅᓗᐊᕈᓐᓇᓐᖏᑕᕋ ᐃᒻᒪᖃ ᐱᖃᑖᓂᖔᖅ ᓇᓴᕈᒪ 

ᑭᐅᑦᑎᐊᕈᓐᓇᕋᔭᖅᑕᔅᓴᕆᒐᓗᐊᖅᖢᒍ ᑕᐃᑰᓇᖔᖅ 

ᐊᐱᖅᑯᑎᒋᑉᐸᒍ ᐊᑲᐅᓂᖅᓴᐅᓇᔭᓐᖑᐊᖅᖢᓂ 

ᓯᓚᑦᑐᓴᕐᕕᒻᒥᐅᑕᐃᑦ ᑕᐃᒃᑯᐊ ᑕᒫᓃᓕᖅᐸᑕ 

ᐊᑲᐅᓂᖅᓴᐅᓇᔭᖅᑰᖅᖢᓂ. ᐃᒃᓯᕙᐅᑖᖅ ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ. ᐃᓕᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓ ᑖᔅᓱᒥᖓ ᑭᐅᒻᒪᑦ. ᐃᒻᒪᖄ ᑕᐃᓐᓇ 

ᐅᐸᓛᕋᑦᑎᒍ ᑕᐃᓐᓇ ᓯᓚᑦᑐᓴᕐᕕᒻᒧᑦ ᒥᓂᔅᑕ 

ᐅᖃᐅᑎᕙᒌᕈᓐᓇᓛᕈᕕᐅᒃ ᓂᕆᐅᓛᖁᓗᒍ 

ᑕᒪᑐᒧᖓ ᐊᐱᕆᔭᐅᑐᐃᓐᓇᕆᐊᖃᕐᓂᖓᓂᒃ. 

ᖁᔭᓐᓇᒦᒃ. 

 

>>ᐃᓪᓚᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᐃᓕᓐᓂᐊᖅᑐᓕᕆᔨᒃᑯᑦ 

ᓇᐃᓈᖅᓯᒪᔪᖅ ᐅᓂᒃᑳᓕᐊᒥᓃᑦ. ᐃᓐᓇᕐᓄᑦ 

ᐃᓕᓴᑎᑦᑎᓂᖅ. ᐊᐅᓚᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ. $2,085,000. ᐊᖏᖅᐱᐅᓯᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): …G-3ᒧᑦ 

ᐅᑎᕆᐊᓚᐅᕐᒥᑕ. ᐃᓕᓐᓂᐊᖅᑐᓕᕆᔨᒃᑯᑦ 

ᑮᓇᐅᔭᖅᑐᕈᑎᔅᓴᖏᑦ ᑲᑎᑦᑐᒋᑦ ᐊᐅᓚᑎᒍᑎᔅᓴᐃᑦ 

ᓂᕈᐊᖅᑕᐅᔭᕆᐊᓖᑦ. $202,728,000. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔩᑦ ᐊᖏᖅᑳᑦ 

ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᐊᓂᒻᒪᑕ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ ᒪᑐᓯᕙᓪᓕᐊᒍᑎᓂᒃ ᐅᖃᐅᓯᔅᓴᖃᖅᑮᑦ? ᒥᔅᑕ 

ᖁᐊᓴ.  

 

ᐊᖓᔪᖅᑳᖅ ᐹᓪ ᖁᐊᓴ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓪᓕᖅᐹᒥ ᖁᔭᓐᓇᒦᖅᑕᒃᑲ ᑖᒃᑯᐊ 

ᒪᓕᒐᓕᐅᖅᑎᐅᖃᑎᒃᑲ ᑕᒪᑐᒥᖓ ᐃᓕᓐᓂᐊᓂᕐᒥᒃ 

ᐅᐱᒍᓱᑦᑎᐊᒥᒻᒪᑕ ᓯᕗᓪᓕᐅᑎᑦᑎᓪᓗᑎᒍᑦ 

ᒐᕙᒪᒥᐅᑕᐅᑎᓪᓗᑕ ᑕᒫᓂ ᐊᒻᒪ ᑖᒃᑯᐊ ᐊᐱᖅᑯᑏᑦ 

ᐱᕚᓪᓕᕈᑎᓪᓚᕆᐅᓂᐊᕐᒥᔪᑦ ᓇᓗᓇᓐᖏᑦᑐᖅ 

ᑕᒪᓐᓇ ᐃᓕᓐᓂᐊᖅᑐᓕᕆᓂᖅ 

ᑲᔪᓯᑎᓇᓱᐊᑦᑎᐊᖅᑎᓪᓗᑎᒍᑦ.  

 

ᐊᒻᒪ, ᑕᒪᒃᑯᐊᑦᑕᐅᖅ ᖁᔭᓐᓇᒦᕈᒪᒻᒥᔭᒃᑲ ᒪᑯᐊ 

ᓱᓇᓕᒫᑦᑎᐊᑦ ᐋᖅᑭᓱᖅᑕᐅᕙᒻᒪᑕ ᑖᒃᑯᓇᖓᑦ 

ᐊᑐᐊᒐᓕᐅᖅᑎᑦᑎᓐᓂ Policy-ᒥᐅᑕᕗᑦ ᑕᒫᓂ 

ᐃᓕᓐᓂᐊᖅᑐᓕᕆᔨᒃᑯᓐᓂ ᐊᒻᒪ ᑕᒪᕐᒥᒃ ᑖᒃᑯᐊ 

ᑕᒫᓃᖃᑎᒋᔭᒃᑲ ᖁᔭᓐᓇᒦᑦᑎᐊᕐᒥᔮᒃᑲ ᐱᔾᔪᑎᒋᓪᓗᒍ 

ᑕᒪᓐᓇ ᐊᔾᔨᒌᓐᖏᑦᑐᓂᒃ ᐃᓕᓐᓂᐊᖅᑐᓕᕆᓂᖅ 

ᐱᑕᖃᐅᕐᒪᑦ ᐃᓗᐊᓃᑦᑐᓂᒃ ᐊᔾᔨᒌᓐᖏᑦᑐᐋᓗᓐᓂᒃ. 

ᑖᒃᑯᐊ ᐱᓕᕆᖃᑦᑕᕐᒪᑕ ᐃᓱᓕᑦᑎᐊᖅᖢᑎᑦ 

ᐅᒃᐱᕈᓱᑦᑎᐊᖅᖢᑎᓪᓗ ᓴᓇᔭᒥᓂᒃ. ᑕᒪᓐᓇ 

ᖁᔭᓐᓇᒦᕈᑎᒋᔭᒃᑲ ᑕᒪᒃᑯᓄᖓ  

ᐃᑲᔪᖅᑎᒋᕙᑦᑕᓐᓄᑦ ᐊᒻᒪ ᑕᒪᕐᒥᒃ ᑖᒃᑯᐊ 

ᐃᓕᓐᓂᐊᖅᑐᓕᕆᔩᑦ.  

 

ᑭᖑᓪᓕᖅᐹᕌᕐᔪᒻᒥ ᐅᖄᕐᔪᒍᒪᓪᓗᖓ 

ᑐᑭᓯᑦᑎᐊᑲᓐᓂᖁᑐᐃᓐᓇᖅᖢᓯ ᑖᓐᓇ Literacy 

Coaches-ᖑᓂᕋᖃᑦᑕᖅᑕᕗᑦ ᑕᐃᒪ 

ᑐᑭᓯᔭᐅᓯᒪᔪᖅᓴᐅᓕᖅᑑᒐᓗᐊᖅ. ᐃᓕᓴᐃᔨᕗᑦᑕᐅᖅ 

ᐃᓕᓐᓂᐊᑲᓐᓂᕆᐊᖃᓲᖑᒻᒥᒻᒪᑕ ᐃᓕᓴᐃᔨᓕᒫᕗᑦ 

ᑕᒪᕐᒥᒃ ᓲᕐᓗ ᑖᔅᓱᒥᖓ ᖃᐅᔨᒪᔭᐅᔭᕆᐊᖃᖅᑐᒥᒃ 

ᐃᒫᒃ ᐊᑕᐅᓰᓐᓈᓗᒻᒥᒃ ᖃᐅᔨᒪᓐᖏᒻᒪᑕ ᐃᓚᖏᑦ 

ᐊᔾᔨᒌᓐᖏᑦᑐᓂᒃ ᐃᓕᓴᐃᖃᑦᑕᕐᒪᑕ. ᑕᐃᒪᓕ 

ᑕᒪᒃᑯᐊ Literacy Coaches ᖑᓂᕋᖅᑕᕗᑦ 

ᑕᒪᒃᑯᐊ ᑕᕝᕙ ᐃᓕᓴᐃᔨᓄᑦ ᑐᕌᖓᓂᖅᓴᐅᔪᑦ 

ᖃᐅᔨᒪᓂᐊᖅᐸᕗᑦ. 

ᐅᓂᒃᑳᑦᑎᐊᑲᓐᓂᕈᓐᓇᕋᓗᐊᖅᖢᒍᓗ ᐊᒻᒪᓗ 

ᐅᖃᒃᑲᓐᓂᕈᓐᓇᖅᑐᖓ ᑕᐃᒪ ᑕᕐᕆᔭᒐᔅᓴᑯᓗᒻᒥᑦ 

ᑐᑭᓯᕚᓪᓕᕈᒪᒍᔅᓯ ᑖᓐᓇ ᐱᔾᔪᑎᒋᓪᓗᒍ ᐱᖃᕋᒪ. 

ᑭᓇᑐᐃᓐᓇᖅ ᑐᒃᓯᕋᕈᓐᓇᑎᐊᕐᓂᐊᖅᑐᖅ.  

 

ᖁᔭᓐᓇᒦᒃᑲᓐᓂᑐᐃᓐᓇᕈᒪᓪᓗᓯ 

ᐅᓐᓄᖃᑦᑎᐊᕐᓂᐊᕆᕗᒍᑦ ᓇᓗᓇᓐᖏᑦᑐᖅ ᐊᒻᒪᓗ 

ᑕᒪᒃᑯᐊ ᐱᒋᐊᕈᒪᓂᐊᖅᑕᕗᑦ ᑲᔪᓯᑎᑦᑎᓂᐊᕐᒥᔭᕗᑦ 

ᑕᒫᓂ ᐊᕐᕌᒍᒋᓂᐊᖅᑕᑎᓐᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᖁᐊᓴ ᖁᔭᓐᓇᒦᒃ ᐃᖅᑲᓇᐃᔭᖅᑎᑎᓪᓗ 

ᑭᐅᖃᑦᑕᕈᓐᓇᕋᑖᕋᔅᓯ. ᐃᖅᓱᒃᑏ, ᑖᒃᑯᐊ 

ᑕᖅᑲᐅᓐᖓᐅᑎᓚᐅᕐᒥᒃᑭᑦ.  

 

ᖁᔭᓐᓇᒦᒃ. ᒫᓐᓇᓕ ᑕᐃᒪ ᒥᔅᑕ ᖁᖅᓱᖅ 

ᒪᑐᐃᖅᓯᒍᑎᖏᓐᓂ ᐅᖃᖁᓐᖑᓱᓕᕐᒥᔭᕋ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᓐᓃᖔᕐᓗᓂ. ᒥᔅᑕ ᐃᓄᒃ.  

 

ᐃᓄᒃ: ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᓄᖅᑲᕈᒪᓕᖅᑐᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖁᔨᓕᖅᑐᖓ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᔪᖃᕐᖓᑦ 

ᓄᖅᑲᕈᒪᓕᖅᑐᒥ ᐊᒻᒪᓗ ᐊᐃᕙᒍᑎᔅᓴᐅᒐᓂ. 

ᓈᒻᒪᓴᖅᑐᐃᑦ ᐱᖁᔨᕗᖔᕈᒻᒥᒃ ᐃᓵᓪᓕᑦ? 

ᐊᑭᕋᖅᑐᖅᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᒫᓐᓇ  

ᓂᑯᕕᓐᖑᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓂ 

ᐅᓂᒃᑳᖃᕐᓗᖓ.  

 

ᐅᖃᖅᑎ: 21. ᑲᑎᒪᑐᐃᓐᓇᓂᕐᒧᑦ ᐅᓂᒃᑳᑦ. ᒥᔅᑕ 

ᐋᖅᑯᐊᖅ.  

 

ᑲᑎᒪᔾᔪᑎᒃᓴᖅ 21: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐋᖅᑯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔨᕋᓛᖁᑎᑎᑦ ᐃᓱᒪᔅᓴᖅᓯᐅᕈᑎᖃᖅᑲᐅᔪᑦ 

ᒪᓕᒐᒃᓴ 16, ᑮᓇᐅᔭᑦ ᐊᑐᕈᒫᓂᐊᖅᑐᓂᓪᓗ ᐊᒻᒪᓗ 

ᓄᖅᑲᕈᒪᓕᖅᖢᑎᑦ. (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ, 

ᐅᖃᖅᑏ, ᐱᒋᐊᖅᑎᑦᑎᕗᖓ 

ᑲᑎᒪᑐᐃᓐᓇᖁᑕᐅᖅᑲᐅᔪᖅ ᐊᖏᕈᑕᐅᖁᓪᓗᒋᑦ. 

ᖁᐊᓇᖅᑯᑎᑦ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᒻᒥᑦ 

ᓇᑎᕐᒦᑦᑐᖃᕐᒪᑦ. ᒥᔅᑕ ᒥᑭᓐᖑᐊᖅ ᐊᐃᑉᐲᔪᖅ. 

(ᑐᓵᔨᑎᒎᓕᖅᑐᖅ) ᐱᖁᔨᕗᖔᕈᑦ 

ᐋᖅᑭᑦᑎᐊᖅᓯᒪᒻᒪᑦ. ᐊᖏᖅᑐᐃᓐᓇᐃᑦ? 

ᐊᑭᕋᖅᑐᖅᑐᑦ? ᖁᔭᓐᓇᒦᒃ. ᑲᔪᓯᕗᖅ.  

 

22. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 

23. (ᑐᓵᔨᒃᑰᖏᑦᑐᖅ) ᑲᑎᒪᔾᔪᑎᔅᓴᑦ. (ᑐᓵᔨᑎᒍᑦ) 

ᑎᑎᕋᖅᑎ.  

 

 

ᑲᑎᒪᔾᔪᑎᒃᓴᖅ 23: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᖃᐅᑉᐸᑦ ᐱᖁᔭᒃᓴᓕᕆᓂᕐᒧᑦ ᑲᑎᒪᔨᕋᓛᑦ 9-

ᒧᐊᖅᐸᑦ ᑲᑎᒪᓂᐊᖅᑐᑦ ᑐᑦᑐᒥ. ᒪᑦᓯ 5-ᒧᑦ 

ᑲᑎᒪᔾᔪᑎᔅᓴᑦ.  

 

ᑲᑎᒪᔾᔪᑎᒃᓴᐃᑦ ᒫᑦᓯ 5-ᒥ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᑭᐅᔾᔪᑎᑦ ᑮᓇᐅᔭᖅᑐᕈᑎᔅᓴᓄᑦ 

ᒪᑐᐃᕈᑎᒧᑦ 

11. ᐊᑎᓕᐅᕈᑕᐅᓯᒪᔪᑦ 

12. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᒥᓂᕐᓄᑦ 

13. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

14. ᑎᑎᖅᑲᓂᑦ ᓴᖅᑭᑎᕆᓂᖅ 

15. ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

17. ᐱᒋᐊᖅᑎᑕᐃᑦ 

18. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 14 

 ᒪᓕᒐᒃᓴᖅ 15 

 ᒪᓕᒐᒃᓴᖅ 16 

 ᒪᓕᒐᒃᓴᖅ 18 

21. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

22. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

23. ᑲᑎᒪᔾᔪᑎᒃᓴᐃᑦ 



ᐱᖓᑦᓯᖅ, ᒫᑦᓯ 4, 2015 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

2042 

 

ᖁᔭᓐᓇᒦᒃ. 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. 

ᓄᖅᑲᖓᑲᐃᓐᓂᐊᖅᐳᒍᑦ 

ᕿᑎᖅᑰᓐᖑᓇᓐᓇᓱᓐᓂᖓᓄᑦ ᒫᑦᓯ 5, 2015, 1:30 

ᐅᓐᓄᓴᒃᑯᑦ. 

 

(ᑐᓵᔨᒃᑰᖏᑦᑐᖅ) ᐃᖅᓱᒃᑎ.  

 

>>ᑲᑎᒪᓂᖅ ᓄᖅᑲᖅᑐᖅ 19:59ᒧᐊᖅᑎᓪᓗᒍ



 

 

 


